
BU  XALQIN

Oymaq-oymaq eli gәzdim, dolandım, 
Fikir verdim xislәtinә bu xalqın. 
Yatardımı әl qәlәmә, dil sözә, 
Vurulmasam söhbәtinә bu xalqın.

Oylağımdı qarlı dağlar, binәlәr, 
Sәrvәtimdi söhbәt dolu sinәlәr. 
Eşqi dastan, özü nağıl nәnәlәr, 
Nur yağdırıb ismәtinә bu xalqın.

Gәrәk hәr gün әzizlәnә, qoruna, 
Baş әyәsәn ocağına, qoruna, 
Qurban olum babaların goruna, 
Naxış vurub şöhrәtinә bu xalqın.

Dәdәlәşib Salur Qazan oğullar, 
Tüp dağıdan, Halay pozan oğullar. 
Al qanıyla tarix yazan oğullar, 
Heykәl qoyub qeyrәtinә bu xalqın.

Sevdiyinә әyri baxmaz dünyada, 
Verdiyini başa qaxmaz dünyada. 
Otum bitib, suyum axmaz dünyada, 
Düçar olsam nifrәtinә bu xalqın.

Qanad açıb sәmalara uçan da, 
Şöhrәt tapıb zirvәlәri qucan da. 
Günәş olub yerә işıq saçan da, 
Arxalanıb zәhmәtinә bu xalqın.

Zirvә qardı, yüksәklәrdә qara bax, 
Göl güzgüdü, saçlarını dara, bax. 
Nәrmә-nazik bayatılı Qarabağ,
Bir misaldı cәnnәtinә bu xalqın.

Min nemәtlә dolar qoynu, qucağı, 
Qonaqlı ev heç söndürmәz ocağı. 
Hәr kim olsa bu yerlәrin qonağı, 
Sәcdә qılar adәtinә bu xalqın.

İlhamıdı coşqun çaylar, dәnizlәr, 
Saflığıdı müqәddәslәr, tәmizlәr. 
El sevәni alәm sevәr, әzizlәr, 
Zaval yoxdu qiymәtinә bu xalqın.

Yaxşını da, yamanı da tez görür, 
Gördüyünü düz tanıyır, düz görür. 
Ağıl kәsir, könül duyur, göz görür. 
Sözmü çatar hikmәtinә bu xalqın.

Ağrımayan ürәk ola, baş ola, 
Can sirdaşım torpaq ola, daş ola. 
Arzuların sayı qәdәr yaş ola, 
Ömür verәm xidmәtinә bu xalqın.

MƏHƏBBƏT

Bu torpaqda zәmi olmaq bәrәkәt, 
Bu zәmidә sünbül olmaq sәadәt, 
Bu sünbüldә dәni görüb sevinmәk, 
Lәyaqәtdi, lәyaqәtdi, lәyaqәt!

Yaraşığı yazda çiçәk, qışda qar, 
Şan-şöhrәti budaqları әyәn bar. 
Ana torpaq babalardan yadigar, 
Əmanәtdi, әmanәtdi, әmanәt!

Çiçәklәrin yerә işıq saçması, 
Gülü görüb gül dodağın qaçması, 
Sәhәr çağı qönçәlәrin açması, 
Tәravәtdi, tәravәtdi, tәravәt!

Şirvanım da, Muğanım da, Milim dә, 
Könül açan bir nәğmәdi dilimdә. 
Qarabağın havası var zilimdә –
Mәlahәtdi, mәlahәtdi, mәlahәt!

Əl becәrә, әtәk dola, üz gülә, 
Şair deyә, qәlәm yaza, söz gülә. 
Bir salxımda saçaqlanıb yüz gilә, 
Sәxavәtdi, sәxavәtdi, sәxavәt!

Gecә keçdi, yavaş-yavaş dan atdı, 
Zәhmәt oğlu tarlalara can atdı. 
Hәr qәlәbә uçmaq üçün qanaddı,
Cәsarәtdi, cәsarәtdi, cәsarәt! 

Bir şәrәfdi xalqa şöhrәt, şan olmaq, 
Beyin olmaq, ürәk olmaq, can olmaq. 
Bu görüşdә kәnar gәzib, yan olmaq, 
Xәyanәtdi, xәyanәtdi, xәyanәt!

Ürәyimdә od yurdunun odu var, 
Odu dövlәt, odu sәrvәt, odu var. 
Bu istәyin bir müqәddәs adı var –
Mәhәbbәtdi, mәhәbbәtdi, mәhәbbәt!

YAŞAMAQ  HƏVƏSİ

Nә eldәn doyan var, nә gözdәn qoyan, 
İnsanlar yaşamaq hәvәsindәdi. 
Dolana-dolana bağın başına, 
Bağbanlar yaşamaq hәvәsindәdi.

Tәbiәt istәyir al-әlvan geyә, 
Könül vurğun ola nәğmәyә, neyә. 
Ovçu nişan alır öldürüm deyә, 
Ceyranlar yaşamaq hәvәsindәdir. 

Günәşli sәhәri, aylı axşamı, 
Zәlimxan, doymadan seyr edir hamı. 
Ey fәlәk, söndürmә odlanan şamı, 
Yananlar yaşamaq hәvәsindәdi. 

BURDA

Gәldim Qarabağa bahar çağında, 
Öpdüm, әzizlәdim torpağı burda. 
Hayana baxdımsa nәğmәli gördüm, 
Hәr otu, ağacı, yarpağı burda.

Hansı obasına düşdüsә yönüm, 
Çiçәk sәrgisiylә bәzәndi yönüm. 
Nәnәlәr deyәndә “başına dönüm”, 
Alışdı ömrümün çırağı burda. 

Sәsini zamanın sәsinә qatıb, 
Hәr sözü ellәrin qәlbinә yatıb.
Vaqiflәr yandırıb, Zakirlәr çatıb, 
Sönәrmi sәnәtin ocağı burda.

Könlü min arzuda, min hәvәsdәdi, 
Kimi zildәn gedir, kimi pәsdәdi. 
Şirin nәfәsdәdi, qaynar sәsdәdi, 
Axtarmaq nә lazım bulağı burda.

Yüz dәrdә dәrmandı bir çiçәk әtri,
Duydum hәr qarışda duz-çörәk әtri. 
Ağsaqqal nәfәsi, ağbirçәk әtri,
Şairә döndәrdi qonağı burda.

ZƏ
Lİ

M
X

A
N

  Y
AQ

U
B

10



Ə
SƏ

R
L

Ə
R

İ

DAYANMAZ

Gözә baxdım, gözәlliyә can dedim, 
Heyf, o da gözdә, qaşda dayanmaz. 
Günlәrimiz axıb gedәr çay kimi, 
Selә dönәr, dağda, daşda dayanmaz.

Yaz açılar, çiçәk bitәr, gül gәlәr, 
Fәsillәrin sәcdәsinә el gәlәr. 
Ay dolanar, il üstünә il gәlәr, 
İnsan ömrü bircә yaşda dayanmaz.

Ay Zәlimxan, bağlar töksә xәzәli, 
Yaddan çıxmaz eşqin ilki, әzәli. 
Dindirәndә könül sevәn gözәli, 
Ruh bәdәndә, ağıl başda dayanmaz.

SALAM  YETİR

Gedirsәn, ay eloğlu, dinlә mәni ürәkdәn, 
Orda mәnsiz ömr edәn illәrә salam yetir. 
Qarayazı, Başkeçid, Sınıq körpü arası,
Öp suların gözündәn, güllәrә salam yetir.

Gedişinlә torpağın hәr daşını lәl elә, 
Düzlәrinә baş endir, dağlarına әl elә. 
Dost sözünә könül ver, әhdinә әmәl elә, 
Şәlalәni qucaqla, sellәrә salam yetir.

Nәğmәsinә oyanıb, laylasına yatdığım, 
Çәmәnindә, çölündә şehә, suya batdığım, 
Qucağında hәr gecә ocağımı çatdığım,
Tәbiәtә salam de, çöllәrә salam yetir.

Neçә nәğmәkarım var, mәnim nә dәrdim daha, 
Sazı elin şöhrәti, sözü gövhәrdәn baha. 
Salam apar Hüseynә, Kamandara, Əmraha, 
Ürәyimә calanmış tellәrә salam yetir.

El mәclisi görmәsә, şair könlü saz olmaz, 
Gözündә hәyat eşqi, ürәyindә yaz olmaz. 
Borçalıda oğlunu soruşanlar az olmaz, 
Şeirimi әzbәr deyәn dillәrә salam yetir.

Tapşırığım, söhbәtim qoy çıxmasın yadından, 
Üzünü tut torpağa Zәlimxanın adından. 
Gözümün işığından, ürәyimin odundan, 
Bәrәkәtim, qüdrәtim ellәrә salam yetir!

GETMƏRƏM

Su içmişәm bulağından dağların, 
Bulaq olub süzülmәmiş getmәrәm. 
Yazın xeyli hәsrәtini çәkmişәm,
İntizardan üzülmәmiş getmәrәm.

Gözüm qalıb naxışında, zehnindә, 
Dayanmışam külәyindә, mehindә,
Qoy islanım yağışında, şehindә, 
Dolusunda әzilmәmiş getmәrәm.

Vurulmuşam şimşәklәrin oynuna, 
Sığınmışam çәmәnlәrin qoynuna. 
Misralarım çiçәklәrin boynuna,
Muncuq kimi düzülmәmiş getmәrәm.

Aran anam, yaylaq bacım, dağ atam,
Gәrәk hәr gün şirә çәkәm, tağ atam. 
Şeirim olub düzә lәzzәt, dağa tam,
Bu yerlәrә yazılmamış getmәrәm.

XOŞBƏXTƏM

Bu gecә dünyanın әn xoşbәxtiyәm, 
Bulaq bir yanımda, çay bir yanımda. 
Tәbiәt nazımla oynayır mәnim, 
Ulduz bir yanımda, ay bir yanımda.

Hәyat hәr insana bir hәvәs verir, 
Od ürәk, od baxış, od nәfәs verir. 
Dinirәm, sәsimә çöllәr sәs verir,
Sükut bir yanımda, hay bir yanımda.

Dağlar nә möhtәşәm, nә vüqarlıdır, 
Zәlimxan, kainat necә varlıdır. 
Ətәk çiçәklidir, zirvә qarlıdır, 
Qış bir yanımdadı, yay bir yanımda. 

DÜNYADI

A bostançı, bostanına güvәnmә, 
Dünya özü bostan әkәn dünyadı. 
Ağlar qoyub anasını torpağın, 
Bәrәkәti göyә çәkәn dünyadı.

Əyrisi dә, doğrusu da yalandı, 
Yolu kәsәn bәxti әldәn alandı. 
İlan kimi qıvrılandı, çalandı, 
Leylәk kimi tez-tez sәkәn dünyadı.

Sәn göynәmә, özü çәksin dәrdini, 
Şeş dә versә, gәl oynama nәrdini. 
Yaşatmadı qoçağını, mәrdini, 
Baş aparan, zәhlә tökәn dünyadı.

Şahlar hanı, sarayları dam oldu, 
Şәrbәt döndü zәhәr dolu cam oldu. 
Süleyman da, İsgәndәr dә xam oldu, 
Elә bildi dizә çökәn dünyadı.

Soraq itәr, sirr gizlәnәr, söz batar, 
Doğan günü tez quylanar, tez batar. 
Ay Zәlimxan, diş tökülәr, üz batar, 
Qurduğunu bir-bir sökәn dünyadı. 

SARILDIĞIM 
SAZDI MƏNİM

Əzizlәrәm ana kimi, 
Sarıldığım sazdı mәnim. 
Sığallaram sona kimi, 
Sarıldığım sazdı mәnim.

O, çiçәkdi, arı mәnәm, 
O, zirvәdi, qarı mәnәm,
O,  bağbandı, barı mәnәm, 
Sarıldığım sazdı mәnim.

Dillәnmişәm dili kimi, 
Danışmışam teli kimi, 
Yüksәlmişәm zili kimi, 
Sarıldığım sazdı mәnim.

Hәqiqәtim, doğrum odur, 
Mәşәqqәtim, ağrım odur, 
Köz-köz olan bağrım odur, 
Sarıldığım sazdı mәnim.

Bir Qәribәm, qürbәtimdi, 
Bir Mәcnunam, hәsrәtimdi. 
Bir Kәrәmәm, hicrәtimdi, 
Sarıldığım sazdı mәnim.

Ağrıdı, ah vergisidi, 
Tanrının şah vergisidi. 
Ruhu Allah vergisidi, 
Sarıldığım sazdı mәnim.

Odum orda, qorum orda, 
Gücüm orda, zorum orda. 
Qәbrim orda, gorum orda, 
Sarıldığım sazdı mәnim.

Qorqud quran bir yuvadı, 
Yunusdan qalan havadı,
Dәrk etmәyәn binәvadı, 
Sarıldığım sazdı mәnim.

Çiçәklәr yazdan doğulub, 
Gözәllәr nazdan doğulub,
Zәlimxan sazdan doğulub, 
Sarıldığım sazdı mәnim.

ARALI

Dolansa da sinәsindә göylәrin, 
Yuva qurmaz quş budaqdan aralı. 
Nәğmәlәr var ürәyimdә, qanımda, 
Bulaq olmaz gur bulaqdan aralı.

Bağçamızın beşi heyva, üçü nar, 
Yada düşdü o kölgәlik, o çinar. 
Könlüm yenә yarpaq kimi uçunar, 
O çiçәkdәn, o yarpaqdan aralı.

El-obadan çәkilәrmi nәzәrim, 
Onsuz mәnim nә bәxtim var, nә zәrim. 
Eldәn ayrı necә yanım, közәrim, 
Göz olarmı gur ocaqdan aralı?!

Divar nәdir, özül bilәr, him bilәr, 
Mizrab nәdir, pәrdә bilәr, sim bilәr. 
Zәlimxanı kim tanıyar, kim bilәr, 
Bu Vәtәndәn, bu torpaqdan aralı!

BƏNZƏYƏ

Ana yurdun hәr daşına bәlәdәm, 
Bulaq varmı bulağına bәnzәyә. 
İnanmıram, yad ocağı yüz olsa, 
Bir ananın qucağına bәnzәyә.

Gülә bilmәz nәsillәrin üzünә, 
Quru yerin astarı nә, üzü nә. 
Düz istәrәm Qarabağın düzünә, 
Dağ istәrәm Şahdağına bәnzәyә.

Bir bağbanam, damağımda bar dadı, 
Bәrәkәtim torpaq verәn bardadı. 
Elә dәniz, elә sahil hardadı, 
Göy Xәzәrin qırağına bәnzәyә.

Hәr gözәllik qanadıdır sәnәtin, 
Görüşü xoş, ayrılığı çox çәtin. 
Nә hәddi var әfsanәvi cәnnәtin, 
Azәrbaycan torpağına bәnzәyә!

ARXALANMIŞAM

Ana qucağına bala sığınar, 
Dağların döşünә qala sığınar, 
Arılar pәtәyә, hala sığınar, 
Torpağım, mәn sәnә arxalanmışam!

Ümiddәn, qayğıdan çәkim var mәnim, 
Çiynimdә dağ boyda yüküm var mәnim,
Gövdәyәm, dәrindә köküm var mәnim, 
Budağım, mәn sәnә arxalanmışam!

Gözünә işıq ver doğulan kәsin, 
Nurun azalmasın, odun sönmәsin, 
Boranlı günlәrdә üzün dönmәsin, 
Çırağım, mәn sәnә arxalanmışam!

Şeirim gözün kimi duru görünsün, 
Sözümdә dünyanın nuru görünsün. 
Qoyma kәlmәlәrim quru görünsün, 
Bulağım, mәn sәnә arxalanmışam!

Arzu yollarında qalmayım geri, 
İlhamla yaradım nәğmәni, şeiri. 
Nәslimin әn qәdim ziyarәt yeri, 
Ocağım, mәn sәnә arxalanmışam!

NİŞAN  VERƏR

Payızın sorağı xәzәldәn gәlәr, 
Qışın bәyliyini buz nişan verәr. 
Yazın qız vaxtını, oğlan çağını, 
Çiçәyi sayrışan düz nişan verәr.

Gücündәn bilinәr sәmti külәyin, 
Rәngindәn bilinәr әtri çiçәyin, 
Sevinci, şadlığı varsa ürәyin, 
Yanaqlar allanar, üz nişan verәr.

Versәn öz qәlbini tәmiz bir ada, 
Hәr zaman hörmәtlә düşәrsәn yada. 
Nә qoyub gedirsәn qoca dünyada, 
Zәlimxan, açdığın iz nişan verәr.

GÖZƏLLƏŞDİRƏR

Baxarsan bağ olar quru sәhralar, 
Eşqimiz bu bağı gözәllәşdirәr, 
Qәlbimiz qәlәmә tәpәr gәtirәr, 
Sözümüz varağı gözәllәşdirәr.

Dünya dilimizә danışıq verәr,
Axşam od paylayar, dan işıq verәr, 
Şәvә saçımıza dәn işıq verәr, 
Yüz qara bir ağı gözәllәşdirәr.

Durular, saflaşar qәlbin alәmi, 
Heç olar kәdәri, puç olar qәmi, 
Yerdә şehә dönәr buludun nәmi, 
Damlası yarpağı gözәllәşdirәr.

Duyğular köklәnәr inamın üstә, 
Gecә dә gün doğar ilhamın üstә,
Ürәk yandırarıq hәr şamın üstә, 
Nurumuz çırağı gözәllәşdirәr.

Yer bizim, göy bizim, neçә ki varıq, 
Ətәkdә çiçәyik, zirvәdә qarıq. 
Dünyadan köçәndә yaddan çıxmarıq, 
Ruhumuz torpağı gözәllәşdirәr!

HEÇ  NƏDİR

Xoş arzular bәzәyidir dünyanın, 
İnsan ömrü saf dilәksiz heç nәdir. 
Od Günәşin, su torpağın şöhrәti, 
Bağça gülsüz, bağ bәzәksiz heç nәdir.

Könül doymaz gözәllikdәn, gözәldәn, 
Qara saça yaraşıqdı gözәl dәn. 
Çılpaq dağa yazıq dedik әzәldәn, 
Zirvә qarsız, döş çiçәksiz heç nәdir. 

Ağıl gәrәk ürәklәri eşidә, 
Ömür verә hәr naxışa, çeşidә. 
Qızıl olsa beş barmağın beşi dә, 
Ürәk әlsiz, әl ürәksiz heç nәdir.

İnsan üçün az yanmadı canım, az, 
İstәmәrәm el yolunda yanım az. 
Bağlı qapı bin-bәrәkәt tanımaz, 
Yurd qonaqsız, ev çörәksiz heç nәdir.

Ha alışa, ha sızlaya, ha yana, 
Çox çәtin ki, yatan bәxtlәr oyana. 
İgid gәrәk arxasında dayana, 
Ağır gündә el kömәksiz heç nәdir.

Sev, әzizlә budağını, kökünü, 
Daşı ömrün qayğısını, yükünü.
Ay Zәlimxan, dәrk elәsәn bu günü, 
O, sabahsız, gәlәcәksiz heç nәdir.

GÖYÇƏDƏ

Könlüm söz eşqinә yaşıl tağ atdı, 
Köküm Borçalıda, özüm Göyçәdә. 
Sinәmdә bir sönmәz ocaq çatmışam, 
Odum Borçalıda, közüm Göyçәdә. 

Bu ellәr Lәlәdi, mәn dә bir Kәrәm, 
Gәrәk arzuların barını dәrәm. 
Yüz il tәbiәtdәn ömür istәrәm, 
Qoşum Borçalıda, düzüm Göyçәdә.

Nә qәlәmi oldu, nә mürәkkәbi, 
Yetişdi Əlәsgәr, yarandı Nәbi. 
Göylәrә qaldırdı ilhamı, tәbi, 
Sazım Borçalıda, sözüm Göyçәdә.

Zәlimxan, sözümdәn ayrılammaram, 
Odumdan, közümdәn ayrılammaram, 
Canımdan, gözümdәn ayrılammaram, 
Odum Borçalıda, közüm Göyçәdә.

QOŞALAŞDIRIB

Yaradan heç nәyi tәk yaratmayıb, 
Çәmәni bulaqla qoşalaşdırıb. 
İlhamı şeirlә, ürәyi sözlә, 
Nәğmәni dodaqla qoşalaşdırıb.

Yerlәşmir otağa, sığışmır evә, 
Baxırsan, saçları qapqara şәvә. 
Babanın yanında darıxmır nәvә, 
Qocanı uşaqla qoşalaşdırıb.

Dünyanın hesabı yazılmalıymış, 
Sevinci, әzabı yazılmalıymış, 
Tarixin kitabı yazılmalıymış, 
Qәlәmi varaqla qoşalaşdırıb.

Hәyata can verib qәlbin sәslәri, 
Dünya unutmayıb duyan kәslәri. 
Ürәkdә yaşayan müqәddәslәri 
Alışan ocaqla qoşalaşdırıb.

Zәlimxan, yurdundu bu doğma diyar, 
Burda beşiyin dә, mәzarın da var. 
Tәbiәt özüdür böyük sәnәtkar, 
İnsanı torpaqla qoşalaşdırıb. 

KÖNLÜMÜ

Bircә dilәyim var, ey qoca dünya, 
Qırma bu incәdәn incә könlümü. 
Yandır ömür boyu, yandır şam kimi 
Qocaya, cavana, gәncә könlümü.

Durmasa әmәlim zirvәlәrlә tәn, 
Canıma dәrd olar saçımdakı dәn. 
Ömür, nә vermisәn özün bilәrsәn, 
Salma istәyindәn gencә könlümü.

Mәni Vәtәn adlı butaya tapşır,
Bir tay tapılarmı bu taya, tapşır. 
Ölәndә o taya, bu taya tapşır, 
Bu Tәbriz könlümü, Gәncә könlümü. 

TORPAQ  KİMİ

Tәbiәtin min nәğmәli sәsiyәm, 
Bulaq eşqim, çay hәsrәtim, göl mәzәm. 
Demәk hәlә yer üzündә tufan var, 
Nә zaman ki danışmazam, dinmәzәm.

Toya, yasa, dәrdә, kefә gәlmişәm, 
Bir şәrәfdi, bu şәrәfә gәlmişәm. 
Mәn dünyaya bircә dәfә gәlmişәm, 
Bir dә daha gәlmәzәm ki, gәlmәzәm.

Çiçәk oldum, çәmәnimi böldülәr, 
İnsan oldum, bәdәnimi böldülәr, 
Çox da mәnim Vәtәnimi böldülәr, 
Mәn özümü bölmәzәm ki, bölmәzәm.

Nәlәr salır ömür yada, gün yada, 
Bizlә enir, bizlә qalxır dünya da. 
Dağlar kimi ucaldımsa dünyada, 
Torpaq kimi ölmәzәm ki, ölmәzәm!

ÜRƏYİM

Havalanıb nә hәvәsә düşmüsәn, 
Şair olmaq deyil asan, ürәyim. 
Ərimәsәn, әritmәsәn ömrünü, 
Kimdi sәnә qulaq asan, ürәyim.

Söz becәrib, varaq adlı yer әksәn, 
Bir arzumu tez duyasan gәrәk sәn. 
Bu dünyaya hikmәtinlә gәrәksәn, 
Şöhrәtini halal qazan, ürәyim.

Vurğun oldum söz adlanan butama, 
Kim vurulmaz bu lәzzәtә, bu tama. 
Ağrı çәkib mәni tez-tez budama, 
Qoy gәlmәsin hәlә xәzan, ürәyim.

Qoyma ilham sәfәrindәn boş gәlsin, 
Elә yarat, el sevincә tuş gәlsin, 
Yaratdığın Yaradana xoş gәlsin, 
Yazılanı haqdan yazan ürәyim!

GİLEYLİ  DOSTUMA

Küsmә tәbiәtin şıltaqlığından, 
Duman bu dağlardan getmir, getmәsin. 
Torpaq yanımızda, su yanımızda, 
Əlimiz bir yana yetmir, yetmәsin.

Cana dәrd elәmә çәni, dumanı, 
Nә ahı yaxın qoy, nә dә amanı. 
Mәn sazı götürüm, sәn dә kamanı, 
Bülbül özü bilәr ötmür, ötmәsin.

Əgәr ağıl varsa, başın içindә, 
Dilәklәr gül açar daşın içindә. 
Zәlimxan yaz tapar qışın içindә, 
Tәk arzu tükәnib, ömür bitmәsin!

DÜNYANIN  YAŞI

Nә bağça tәzәdi, nә bar tәzәdi, 
Nә çiçәk tәzәdi, nә qar tәzәdi, 
Nә könül ovlayan bahar tәzәdi, 
Qәdimdi, dünyanın yaşı qәdimdi.

Nә qәdәr köz üstә yananlar olub, 
Nә qәdәr buz üstә donanlar olub, 
Nә qәdәr başdaşı yonanlar olub, 
Qәdimdi, dünyanın yaşı qәdimdi. 

Nә qәdәr qan düşüb, nә qәdәr dava, 
Nә torpaq sirr açır, nә su, nә hava. 
Dünәnin işidi Adәmlә Hәvva, 
Qәdimdi, dünyanın yaşı qәdimdi.

Gәmini daşqında Nuha veribdi, 
Qanadı xәyala, ruha veribdi, 
Bәşәrә nә qәdәr düha veribdi, 
Qәdimdi, dünyanın yaşı qәdimdi. 

Yeyilib dәnindәn ununa qәdәr, 
Geyilib ipәkdәn yununa qәdәr.
Baxılıb әvvәldәn sonuna qәdәr, 
Qәdimdi, dünyanın yaşı qәdimdi!

MƏRD  ELƏ  MƏNİ

Allahım, qarşıdan bir tufan gәlir, 
Yükü qırğın gәlir, yükü qan gәlir.
Ömrümә-günümә imtahan gәlir, 
Mәrd elә, mәrd elә, mәrd elә mәni!

Qoyma can üzülә, ürәk sıxıla, 
Duyğular sinәdә yana, yaxıla. 
Qoyma dağ әyilә, palıd yıxıla, 
Sәrt elә, sәrt elә, sәrt elә mәni!

Poladdan möhkәmәm, ipәkdәn hәlim, 
Verdiyin ilhamdı mirvarim, lәlim. 
Bir gün әtәyindәn üzülsә әlim,
Bütün ömrüm boyu pәrt elә mәni! 
Pәrt elә, pәrt elә, pәrt elә mәni!

Ümidә çevrilsin ünvanım, adım, 
Güvәnsin eşqimә yaxınım, yadım. 
Görsәn bir şәrәfsiz ömür yaşadım, 
Özünә әn böyük dәrd elә mәni! 
Dәrd elә, dәrd el, dәrd elә mәni!

OXU

Aşıq, şirin eylә söz-söhbәtini, 
Şirindәn kәlmә kәs, şirindәn oxu. 
Bas yenә bağrına telli sazını,
Canı yanmışların birindәn oxu.

Bir düşün nәlәr var sәsdә, avazda, 
Min alәm var olub bir telli sazda, 
Əgәr oğulsansa üzmә dayazda,
Baş vur dәrinlәrә, dәrindәn oxu.

Könlümün evini uçurma, yıxma, 
Qәlbimi göynәtmә, canımı sıxma, 
Kövrәlәn vaxtımda çox zilә çıxma, 
Havanı asta çal, sәrindәn oxu.

Yaddaşa yazılmaz qәlbә yatmayan, 
Ürәyә yol tapmaz beynә batmayan, 
Vaxtında Fәrhada әli çatmayan, 
Yarası qan verәn Şirindәn oxu.

Gör sәnә nә deyir gözümdәki yaş, 
Qarpızdı әslinә әyilmәyәn baş, 
Köhnә kişilәri yad elә, qardaş, 
Kamil ustadların pirindәn oxu. 

Ruhu cana qaytar, bәdәnә qaytar, 
Arını çiçәyә, çәmәnә qaytar, 
Qәribi qürbәtdәn Vәtәnә qaytar, 
Dastanın әn şirin yerindәn oxu!

YANDI

Dünyanın dәrdini çәkdi duyanlar, 
Belindә zamanın şәlәsi yandı. 
Əridi, töküldü, әsdi, titrәdi, 
Yananda hәr zaman belәsi yandı.

Ağardı ahından dağların başı, 
Dindirdi nalәsi torpağı, daşı, 
Axdı sinәsinә Əslinin yaşı, 
Qara gözlәrinin gilәsi yandı.

Zәlimxan, meydanı genişdir qәmin, 
Çalış azalmasın söhbәtin, dәmin, 
Özü yad ellәrdә yanan Kәrәmin,
Ərzurum dağında Lәlәsi yandı.

TELLƏR

Yenә nә nalәdi, yenә nә sәsdi, 
Nәdir o çәkdiyin haray, a tellәr. 
Yenәmi ayrıldı Gәncәdәn Kәrәm, 
Yenәmi dağıldı saray, a tellәr.

Əslinin hәsrәti, Qәribin qәmi, 
Yükünü kәdәrdәn götürmüş gәmi. 
Mәcnun intizarı, Leyli sitәmi,
Haraya sığışar, haraya, tellәr.

Şair Zәlimxana doğmadır adın, 
Qәddar düşmәnisәn sәnәtә yadın. 
Sәn bizi Allahdan az yandırmadın,
İnsafı gәtirsәk araya, tellәr.

BƏLKƏ

Aşıq, ağrın alım, bir “Qaytarma” çal, 
İnciyәn gözәlim qayıda, bәlkә. 
Sazda “Müxәmmәs”im, tarda segahım, 
Bayatım, qәzәlim qayıda, bәlkә.

Boranı әylәnә, qışı dayana, 
Tökә әtәyindәn daşı, dayana, 
Ağlayan gözünün yaşı dayana, 
Axırım, әzәlim qayıda, bәlkә.

Gәlişi qaytara ötәn çağları, 
Sağala aşiqin sinә dağları 
Gәzә Zәlimxanla yaşıl bağları, 
Söhbәti mәzәlim qayıda, bәlkә.

DİNDİRƏ

Mәnim bu yerimdә bir Günәş doğa, 
Əridә atәşi, qarı dindirә. 
Güllәrin gözündәn bir öpüş ala, 
İncә çiçәklәri arı dindirә.

Eşqimin başında duman olmaya, 
Bir dә ayrılığa güman olmaya, 
Arada-bәrәdә yaman olmaya, 
Nola, Yaxşısını Sarı dindirә.

Çәkilә qapımdan qışın ayazı, 
Dәrinlәr batıra eşqi, dayazı. 
Habil kamançanı, Kamandar sazı, 
Əhsәn asta-asta tarı dindirә.

Qәlbә sevinc adlı bircә yol gәlә, 
Dolana boynuma, qoşa qol gәlә, 
Budaqlar sallana, payız bol gәlә, 
Bağbanı bağların barı dindirә.

Zәlimxan, hәsrәtin ömrü az ola, 
Saz şahlıq eylәyә, aşıq saz ola,
Yerlә göy birlәşә, bir avaz ola,
Bәlkә küsdürdüyün yarı dindirә.

LAYLA

Şair anaların uzanar ömrü, 
Deyәndә oğluna, qızına layla. 
Silinmәz ürәkdәn, düşmәz dodaqdan, 
Dözәr körpәlәrin nazına layla.

İnsana nәğmәni tәbiәt verib, 
Bitib-tükәnmәyәn mәhәbbәt verib,
Dünyaya sığmayan bir şöhrәt verib, 
Dәdәmiz Qorqudun sazına layla.

Zәlimxan, itәrmi dünyadan izi, 
Ona can verәnin titrәmәz dizi, 
Payızda nağıllar oxşayar bizi, 
Düşәr ömrümüzün yazına layla.

VAR

Dәdә Qorqud, Xәstә Qasım, Qul Abbas, 
Torpağımda ustad da var, el dә var. 
Saza dәdә, sözә xәstә, eşqә qul, 
Ömür dә var, könül dә var, dil dә var.

Duyan bilәr zildә nә var, pәs nәdir, 
Zәrif xallar alәm deyil, bәs nәdir? 
Kim bilmәsә hava nәdir, sәs nәdir, 
Qandırmağa mizrab da var, tel dә var.

Əziz tutdum babaların xәtrini, 
Dünya bildim kәlmәsini, sәtrini. 
Qış günü dә qoxlamışam әtrini, 
Söz bağında çiçәk dә var, gül dә var.

QƏHƏTDİMİ

Aşıq, oxuyursan yaxşı söz oxu, 
Demәyә mәnalı söz qәhәtdimi? 
Yoxsa kәramәtin, çıxma mәclisә, 
Başına bükmәyә bez qәhәtdimi?

Ustad meydanına girmәsin çağa, 
Aşığın dilindәn gәrәk dürr yağa.
Çıxmağı bilmirsәn, dırmaşma dağa, 
Yeriş yerimәyә düz qәhәtdimi?

Zәlimxan sevәndi kamil ustadı, 
Kamil ki deyilsәn, batırma adı. 
Yoxdu sözlәrinin lәzzәti, dadı, 
Gözünә qatmağa duz qәhәtdimi?

“MANSIRI” 
HAVASI  ÜSTÜNDƏ

Yenә, a Saraçlı, nә yandırırsan, 
Qәlbindә sızlayan kamanınmı var? 
Sәn ki ağ gündәsәn, şükür Allaha, 
Üzünә gülmәyәn zamanınmı var?

Çöllәrdә qızaran qanmı, lalәmi, 
Hönkürәk gözәlmi, gur şәlalәmi. 
Od olub yandırır ahın alәmi, 
Dağlardan çәkilmәz dumanınmı var?

Zәlimxan, insanda o qüdrәt hanı, 
Yolundan qaytara gedәn karvanı, 
Torpağın qoynunda çürüyәn canı, 
Yoxsa sağaltmağa gümanınmı var?

DUR  AYAĞA,  MƏMLƏKƏTİM!

Düşmәn bilir bu torpağın altı nәdir, üstü nә, 
Onunçün dә od yağdırır gecә-gündüz üstünә. 
Qurban olum dumanına, qurban olum tüstünә, 
Qılınca dön hәqiqәtim, qalxana dön qeyrәtim,
Dur ayağa, mәmlәkәtim, qalx ayağa, millәtim!

Şuşa, Laçın, Xocalı qovrulur öz yağında, 
Yetmiş yeddi yara var sinәlәrin dağında. 
Vaqif, Şәmşir, Əlәsgәr düşmәnin tapdağında, 
Dağ yandırar intizarım, daş yandırar hәsrәtim, 
Dur ayağa, mәmlәkәtim, qalx ayağa, millәtim!

Mәzarsızdı meşәlәrdә qaçqın olub ölәnlәr, 
Kәfәnsizdi son tikәni körpәsiylә bölәnlәr. 
Qismәtimiz uçurumlar, aşırımlar, bәlәnlәr, 
İçәrimi yedi-tökdü hirsim, kinim, nifrәtim, 
Dur ayağa, mәmlәkәtim, qalx ayağa, millәtim!

İtkinlәrim tapılsa da, ölәnlәrim dirilmәz, 
Baltalanıb budanmışam, budaqlarım gәrilmәz. 
Ağac әkdim, meyvәlәri öz әlimlә dәrilmәz, 
Yağıların pәncәsindә cәhәnnәmdi cәnnәtim, 
Dur ayağa, mәmlәkәtim, qalx ayağa, millәtim!

Haqsız meydan suladıqca әlimizdәn haqq gedir, 
Gözümüzdәn arx açılır, çay gedir, bulaq gedir. 
Qarış-qarış, parça-parça yurd gedir, torpaq gedir, 
Mәn ki әsir olmamışdım, nәdir bu әsarәtim? 
Dur ayağa, mәmlәkәtim, qalx ayağa, millәtim! 

Nifrәtini silah elә, gәl silahı gözlәmә, 
Sarıl bu gün inamına, gәl sabahı gözlәmә,
Haqqa güvәn – nә gәdanı, nә dә şahı gözlәmә, 
Ona-buna göz dikәnә yoxdu mәnim rәğbәtim, 
Dur ayağa, mәmlәkәtim, qalx ayağa, millәtim!

Torpağımız neçә dәfә tapdalanmış, talanmış, 
Duru gözlü çeşmәlәrә qızıl qanlar calanmış.
Babәkim dә, Koroğlum da, Xәtaim dә yalanmış, 
Haqqımızı qaytarmasaq, sәn arxasız, mәn yetim, 
Dur ayağa, mәmlәkәtim, qalx ayağa, millәtim!

Mәnim qızıl üzüyümdә yaqut qaşdı Kәlbәcәr, 
Mәnim ağlar gözlәrimdә qanlı yaşdı Kәlbәcәr, 
Öz әlimlә öz başıma dәyәn daşdı Kәlbәcәr, 
Daha bәsdi yad әllәrdә talan oldu sәrvәtim, 
Dur ayağa, mәmlәkәtim, qalx ayağa, millәtim!

Nә Tәrtәrdә lәzzәt qaldı, nә Qarqarda, Xaçında, 
Oğul qanı xınalandı anaların saçında. 
Şәhid oldum Xocalıda, şәhid oldum Laçında, 
Bu yolların son ucunda şәhidlikdi qismәtim, 
Dur ayağa, mәmlәkәtim, qalx ayağa, millәtim!!!

QƏLƏBƏ

Baxdım baxışlara, baxdım gözlәrә, 
Alışan gözlәrdә qәlәbә gördüm. 
Dodağa od saçan, dilә od vuran, 
İşıqlı sözlәrdә qәlәbә gördüm.

Kimә boylanırdım, kimә baxırdım, 
Hamı qәlәbәdәn xәbәr verirdi. 
Kәsilәn çörәyin, içilәn suyun, 
Tamı qәlәbәdәn xәbәr verirdi.

Qәlәbә – tarzәnin barmağındakı
Xaldan süzülürdü, sәsdәn gәlirdi. 
İllәrdi ah çәkib ağlayan Vәtәn,
İlk dәfә silkinib yasdan çıxırdı.

Ömür kitabında ömrә dağ çәkәn, 
Pis illәr, pis aylar, pis günlәr oldu. 
Qırılan qırıldı, vurulan öldü, 
Nә qәdәr hәyatdan küskünlәr oldu.

Bu günün başqa cür havası vardı, 
Nә matәm günüydü, nә yas günüydü. 
Yumruqlar havanı dәlib-deşirdi, 
Qana – qan, qisasa – qisas günüydü!

Hamının üzündә gәzәn sevinci, 
İlk dәfә görürdüm illәrdәn bәri. 
Elә bil әn igid bir әsgәr kimi,
Mәn özüm almışdım yüksәkliklәri!

Vida demәk üçün qanlı günlәrә, 
Nöqtә qoymaq üçün xalqın ahına, 
Sәngәrә çevrilib, qalaya dönüb, 
Hәr kәs sarılmışdı öz silahına.

Oxunan mahnılar dağ oynadırdı, 
Cәrgәlәr sıx idi, addımlar mәtin. 
Adı ayaqlara düşmәsin gәrәk, 
Şeiri qılınctәk kәsәn millәtin!

Heç kәsin haqqını itirmәz zaman, 
Kimin kimliyindәn tarix halıdır. 
Bu günün yenilmәz hәr döyüşçüsü, 
Sabahın әn mәşhur generalıdır!

Qoy bu gün qazılan Vәtәn sәngәri, 
Yurdun toxunulmaz sәddinә dönsün. 
Hәr ucalan palıd, hәr mәğrur qaya, 
Vәtәnin әyilmәz qәddinә dönsün!

Baxma ki, yollarda duman var, toz var, 
Qәlbimdә atәş var, dilimdә köz var. 
Bu gün dodağımda tәk bircә söz var: 
Qәlәbә!

Qәlәbә!
Ancaq Qәlәbә!

Kimin dәrdi birdi, kimin dәrdi min, 
Qәbri tapdanmasın gәrәk mәrdimin. 
Bircә dәrmanı var mәnim dәrdimin:
Qәlәbә!

Qәlәbә!
Ancaq Qәlәbә!

Yaşlı yanaqların quruyan nәmi, 
Qәmli ürәklәrin silinәn qәmi,
Bütün könüllәrin gücü, mәlhәmi – 
Qәlәbә!

Qәlәbә!
Ancaq Qәlәbә!

Haqsızın gücü var, haqqın Allahı, 
Allah yerdә qoymaz çәkilәn ahı. 
Bu gün millәt üçün sözlәrin şahı –
Qәlәbә!

Qәlәbә!
Ancaq Qәlәbә!

Doğan Günәşidir sökülәn danın, 
Alar qisasını tökülәn qanın,
Ucaldar başını Azәrbaycanın,
Qәlәbә!

Qәlәbә!
Ancaq Qәlәbә!

GORANBOYDAN  GƏLİRƏM

Goranboydan gәlirәm, yuxulu, sәksәkәli, 
Yatammıram, yuxumu sәngәr әrşә çәkәli. 
Tarixlәrdә qalmasın vicdanımız lәkәli, 
İşığı sönmüşlәrә ulduz verin, ay verin, 
Goranboydan gәlirәm, Goranboya hay verin!

Qәfil düşmәn hiylәsi qoy gәlmәsin eyninә, 
Vәtәn eşqi doldurun ürәyinә, beyninә. 
Papaq olun başına, paltar olun әyninә, 
Sәngәrdә üşüyәnә bir stәkan çay verin, 
Goranboydan gәlirәm, Goranboya hay verin!

Düşmәn yeyir torpağı, dağ doğrayır, daş kәsir, 
Düşmәnidir millәtin, kim pambıqla baş kәsir. 
İndi orda әsgәri şaxta kәsir, qış kәsir, 
Siz ora qәlbinizdә yaz aparın, yay verin, 
Goranboydan gәlirәm, Goranboya hay verin!

Düşmәn qalxıb gәlsә dә, sel kimi axın-axın, 
Gәrәk bir addım belә yurda gәlmәsin yaxın. 
Torpağın taleyinә xalqın gözüylә baxın, 
Üstündә yaşamağa halal haqqı-say verin, 
Goranboydan gәlirәm, Goranboya hay verin!

Torpağa oğul gәrәk öz canından keçmәyә, 
Tarlasını becәrib, zәmisini biçmәyә. 
Çayı var suvarmağa, bulağı var içmәyә, 
Demirәm ki, siz ona bulaq verin, çay verin, 
Goranboydan gәlirәm, Goranboya hay verin!

Qoy sevinib baxmasın kәfәn olmuş rәngimә, 
Mat qalsın qaniçәnlәr döyüşümә, cәngimә. 
Lәngimә, Vәtәn oğlu, bu yollarda lәngimә, 
Möhlәt üçün düşmәnә nә gün, nә dә ay verin,  
Goranboydan gәlirәm, Goranboya hay verin!

Çalbayır әsir düşüb, Qarabağ әsir qalıb, 
Tülkülәr caynağında Laçın kimi şir qalıb. 
Şuşanın verilmәyi millәt üçün sirr qalıb, 
Düşmәnin tapdağında görün neçә pir qalıb. 
Anamı ağladanın anasına vay verin, 
Goranboydan gәlirәm, Goranboya hay verin!

Bir aslan yatağıdı burda hәr dağ, hәr dәrә, 
Qәlәbә güllәrini xalqım gәrәk tәr dәrә. 
Qala kimi söykәnin Goranboya, Tәrtәrә, 
Palıd kimi bәrkiyin, çinar kimi boy verin, 
Goranboydan gәlirәm, Goranboya hay verin!

TABUT  KİMİ

Çiynimizdә nә qәdәr şәhidlәr yola saldıq, 
Heç vaxtımız qalmadı toylara, düyünlәrә. 
Yas saxlaya-saxlaya qaldıq yaslar içindә, 
Qara gün paltar kimi geyildi әyinlәrә.

Varmı elә bir torpaq, dәrd ilә әkilmәsin? 
Varmı elә bir saray, kәrpici sökülmәsin? 
Varmı elә bir insan, kәfәnә bükülmәsin? 
Fәlәk zәhәr yeritdi başlara, beyinlәrә.

Gәncliyimiz göylәri dolansa da quş kimi, 
Qocalıq qarşımızı kәsir sәrt yoxuş kimi. 
Keçib gedir ömrümüz yuxu kimi, duş kimi, 
Axırda tabut kimi qonuruq çiyinlәrә!

AXMAYIN,  GÖZ  YAŞLARI

Duzlu sular od vurub yanaqları yandırar, 
Dәrddәn, qәmdәn, kәdәrdәn süzülüb axarsınız. 
Yoxsulun nәzәrindә, yetimin xәyalında, 
İliklәri göynәdәn yağışsınız, qarsınız, 
Axmayın, göz yaşları, Allaha baxarsınız! 

Baxışlar buludlaşıb, başda duman olanda, 
Bağrımız parçalanıb, qәlbimiz qan olanda, 
Ağrılar pәncәsindә çırpınan can olanda, 
Kirpiklәri, gözlәri yandırıb-yaxarsınız, 
Axmayın, göz yaşları, Allaha baxarsınız!

İztirablar, әzablar beyin yarar, baş dәlәr, 
Dәrd dağıdan olmasa, “ahım oxu daş dәlәr”. 
Oxlar dәlmәyәn yeri gözdәn axan yaş dәlәr, 
Qaya olsa әridәr, dağ olsa yıxarsınız,
Axmayın, göz yaşları, Allaha baxarsınız!

KƏLBƏCƏRDƏN 
GƏLƏN  QARI

Ərişindәn, arğacından, 
Sürüsündәn, arxacından, 
Meşәsindәn, ağacından 

ayrı düşәn,
Allı-güllü alçasından, 
Lilparından, dolçasından, 
Xanasından, xalçasından 

ayrı düşәn,
Barını yellәr aparan, 
Baxtını sellәr aparan, 
Qazancını-irәncini,
Fitnәlәr, fellәr aparan, 
Canı üzgün, rәngi sarı –
Kәlbәcәrdәn gәlәn qarı.

Üzündә rüzgarın nәmi, 
Gözündә dünyanın qәmi, 
Kürәyindә әsrin yükü, 
Ürәyindә dәrdin kökü, 
Çiynindә evi, şәlәsi, 
Beynindә topların sәsi, 
Tökülәn gözünün yaşı, 
Sökülәn bağrının başı, 
Canında qışın sazağı, 
Saçında dağların qarı, 
Bir yuvanın uçan quşu –
Kәlbәcәrdәn gәlәn qarı. 

Tәzәsi, köhnәsi gedәn, 
Çörәyi, tәhnәsi gedәn, 

Arxının suyu dağılan, 
Sökülüb dәhnәsi gedәn, 
Bir zamanlar çox sevdiyi,
Dünyadan zәhlәsi gedәn, 
Pәtәyindәn ayrı düşüb,
Sәs-sәmirsiz ölәn arı – 
Kәlbәcәrdәn gәlәn qarı. 

Dan atmamış yerdәn durub, 
Günәşdәn tez doğasıydı. 
Buzovunu әmizdirib, 
İnәyini sağasıydı. 
Bişirmәyin, düşürmәyin, 
Dilbilәni, anasıydı. 
Sәrnici dolub-boşalıb,
Nehrәsi çalxanasıydı. 
Ondan ötrü bülbüllәrin, 
Yuvasını hardan alım. 
Ondan ötrü Kәlbәcәrin,
Havasını hardan alım. 
Bağbanına güllә dәymiş, 
Bir bağçanın solan barı –
Kәlbәcәrdәn gәlәn qarı.

Dağ-dağ olmuş dağımdımı, 
Talan olmuş binәmdimi? 
Zülüm çәkmiş başımdımı, 
Yaralanmış sinәmdimi? 
Oğlu ölmüş anadımı, 
Yurdu itmiş nәnәdimi?
Birdәn-birә dәrәsi düz, 
Dağı dönüb aran olan, 
Eşqi sönәn, çarxı dönәn, 
Od-ocağı viran olan, 
Qapısına-bacasına, 

Mәhlәsinә qırğın düşәn, 
Qaçaqaçda, qovhaqovda, 
Tor-top olub yorğun düşәn, 
Dәrdin dostu, qәmin yarı –
Kәlbәcәrdәn gәlәn qarı.

Yanğın düşәn bir meşәdi, 
Boyun bükәn bәnövşәdi. 
Qәlbi qara daşa dәymiş, 
Pul-pul olan bir şüşәdi. 
Bәxti düyünә düşәndә,
Ağlamaq da bir peşәdi. 
İlin, günün bu vaxtında, 
Onu belә duran görsә, 
Şәmşir ağlar zarı-zarı, 
Saz üstündә qan-yaş tökәr, 
Kәlbәcәrdәn gәlәn qarı!

Ömrümüzdәn ömür kәsәn, 
O qarının baxışı da,
Baxışdakı buludu da, 
Buluddakı yağışı da, 
Onu yurda qaytarmağa, 
Qeyrәt gәzir, ağıl gәzir. 
Onu yurda qaytarmağa, 
Bir xilaskar oğul gәzir. 
Onu yurda qaytarmasaq, 
O qarının baxışları,
Üzümüzә dәyәn şillә! 
Başımıza enәn qapaz, 
Gözümüzә dәyәn güllә! 
Daha bәsdi durmağımız, 
Daha bәsdi yatmağımız. 
Daha bәsdi bu millәtin,
Günahına batmağımız. 

Gәlin, bir az silkәlәnәk! 
Gәlin, bir az heyrәtlәnәk! 
Gәlin, bir az qeyrәtlәnәk! 
Əlimizi yalın görüb, 
Gönümüzü qalın görüb, 
Tüpürmәsin bizә barı,
Kәlbәcәrә qayıdanda, 
Öpsün bizim alnımızdan, 
Kәlbәcәrdәn gәlәn qarı!!!

ƏSGƏR  QARDAŞIMA 
MƏKTUB

Arxaya çәkilsәn, arxa – uçurum, 
Kәnara dayansan, kәnar – ölümdü. 
Kişinin qeyrәti coşar – qәlәbә, 
Kişinin vüqarı sınar – ölümdü!

Yurdun iti hürmәz, atı kişnәmәz, 
Keşikdә igidi, әri yoxdusa. 
Torpağın altında rahat yatammaz, 
Torpağın üstündә yeri yoxdursa!

Unutma amansız bir hәqiqәti, 
Vәtәndaş yoxdursa, Vәtәn dә yoxdur. 
Torpaq olmayanda, daş olmayanda, 
Köklü ağac olub bitәn dә yoxdur!

Yadların yeminә, suyuna döndük, 
İçilә-içilә gedirik elә. 
Böyüyә-böyüyә tarixә gәldik, 
Kiçilә-kiçilә gedirik elә!

Tüstü burum-burum yüksәlir göyә, 
Duman içindәdir Azәrbaycanım. 
Şübhәlәr, gümanlar yedi, doğradı, 
Güman içindәdir Azәrbaycanım!

Özün qaz sәngәri, özün aç yolu, 
Dumandan, gümandan çıxart millәti! 
Ən güclü ordunun zәrbәsinә dön, 
Ən ağır zamandan çıxart millәti!

Qәlәbә pay deyil, hәdiyyә kimi, 
Gәtirib hardansa verәlәr sәnә. 
Özün qazanmasan lәnәt oxuyar,
Bu dağlar, bu düzlәr, dәrәlәr sәnә!

Güvәnә bilmәsәn öz qüdrәtinә, 
Oyuncaq әllәrdә oyun olarsan. 
Ordunun içindә mәğrur bir kişi, 
Sürünün içindә qoyun olarsan!

Gördük qazancını qoyun olmağın, 
Mәn bu gün möhtacam şir oğlu şirә. 
Torpağı silkәlә, göyü parçala,
Döndәr mәmlәkәti ocağa, pirә!

Zaman göstәrәcәk öz aynasında, 
Neylәdi, kim hansı tәrәfә döndü. 
Kim xalqı tapşırdı şәrәfsizlәrә, 
Kim xalqın yolunda şәrәfә döndü!

Mәnim şah damarım, mәnim sağ gözüm, 
Mәnim dağ tәrәfim sәn olmalısan. 
Millәt taleyini tapşırıb sәnә, 
Ən böyük şәrәfim sәn olmalısan!

Satqına, alçağa, xainә dönsәn, 
Düşmәnin oxuna, yayına dönsәn, 
İblisin, şeytanın tayına dönsәn, 
Sәn dә qurtarmasan Vәtәni dardan, 
“Yoxdur umacağım pәrvәrdigardan!!!”1

ŞEİRİM

Haqqın var baş olub, başda durmağa, 
Qaldır mәmlәkәti ayağa, şeirim! 
Misralar meydanda mәrmiyә dönsün, 
Kәlmәlәr güllәyә, darağa, şeirim!

Neçә ki oğlunu itirir ana, 
Neçә ki körpәlәr bәlәnir qana, 
Hay vurub, qıy vurub Azәrbaycana, 
Sarıl tәpә-dırnaq yarağa, şeirim!

Dәrk etmәz budağı, anlamaz kökü, 
Biganә kәslәrin tәrpәnmәz tükü, 
Sәn götür çiyninә әn ağır yükü, 
Gәl çәkmә yaxanı qırağa, şeirim!

Ən güclü silahım yar olsun sәnә, 
Açılan sabahım yar olsun sәnә,
Üstümdә Allahım yar olsun sәnә, 
Dön millәt yolunda çırağa, şeirim!

Kim necә aparır özünü, sәn de, 
Doğrunu sәn danış, düzünü sәn de. 
Yaralı günümdә sözünü sәn de – 
Sümüyә dirәnәn bıçağa, şeirim!

Axmasın gözlәrdәn yaş, necә dözsün, 
Yanıb qaralmasın, daş necә dözsün, 
Can necә tablasın, baş necә dözsün, 
Bu qәdәr qaçqına, qaçağa, şeirim!

İndidәn yaxşıca hesabını çәk, 
Yerimiz, yurdumuz bilinmәyәcәk,
Lәkәmiz tarixdәn silinmәyәcәk, 
Biz layiq olmasaq bu çağa, şeirim!

İşimiz ağırdı, yolumuz çәtin, 
Güclüdәn güclü ol, mәtindәn mәtin. 
Sәn ki sahibisәn bu mәmlәkәtin, 
Dönmә öz evindә qonağa, şeirim!

Durma ortalıqda – ya ucal, ya en, 
Boş-boş tüstülәmә – ya alış, ya sön, 
Döyüşçü qәlbindә әqidәyә dön, 
Sınmasın düşәndә sınağa, şeirim!

Qızıldan bahadır hәr gün, hәr saat, 
Gözlәmir, heç kәsi gözlәmir hәyat. 
Torpağı silkәlә, göylәri oyat, 
Sığışma dәftәrә, varağa, şeirim!

Aranın gülü ol, dağın çiçәyi, 
Yerin tufanı ol, göyün şimşәyi. 
Od tutub yananda әsgәr ürәyi, 
Bәnzә durnagözlü bulağa, şeirim!

Çiynindә dәrd yükü daşıyan olsa, 
Qәmli bir ev olsa, aşiyan olsa, 
Harda bir ağrıyan, üşüyәn olsa, 
Dön orda alışan ocağa, şeirim!

Nә qәdәr od yağır, nә qәdәr dolu, 
Yenә dә eşq ilә dolusan, dolu. 
Özün sal cığırı, özün aç yolu, 
Baxma bu şaxtaya, sazağa, şeirim!

Yerindә danışdır, yerindә dindir, 
Düşmәnin suçunu boynuna mindir. 
Haqq da, әdalәt dә, yer dә sәnindir, 
Haray sal yaxına, uzağa, şeirim!

Sev güllü yazını, qarlı qışını, 
Sәslә kotanını, hayla xışını. 
Qoru bu torpağın hәr qarışını,
Baş әy bu müqәddәs torpağa, şeirim!

Daşan dәnizә bax, coşan selә bax, 
Kükrәyәn tufana, әsәn yelә bax.
Allah necә baxır, sәn dә elә bax, 
Çiçәyә, ağaca, yarpağa, şeirim!

Parla Günәş kimi, gәl sәhәr kimi, 
Qarşıla zәfәri sәn zәfәr kimi. 
Yazıl misra-misra şah әsәr kimi, 
Qәlәbә günündә bayrağa, şeirim!!!

ÇIXIŞ  EDİR  XƏLİL  RZA

Şəhid oğulun yasında şair atanın çıxışı 
Xəlil Rzanı sağlığında ölməz  elədi. Qanla yazılan

Azərbaycan tarixinin bir parçasına çevirdi.

Əyilmәzlik Ulutürkün әslindәdi, soyundadı,
Palıd kimi qamәtindә, çinar kimi boyundadı.
Elә bil ki, öz oğlunun yasında yox, toyundadı, 
Azadlığın, istiqlalın tarixini yaza-yaza, 
Çıxış edir Xәlil Rza!

Oğlun ölә, sәn kәdәrin ayağına enmәyәsәn, 
Çırağını söndürәlәr, sәn yenә dә sönmәyәsәn, 
İlqarından, imanından, mәslәkindәn dönmәyәsәn. 
Bu qüdrәtә qıyanlara Allah özü versin cәza, 
Çıxış edir Xәlil Rza!

O ağlamır, әvәzindә yer ağlayır, göy ağlayır, 
Saz dil deyir, tar oxuyur, kaman yanır, ney ağlayır. 
Bu gün ona qulaq asan nә varsa, hәr şey ağlayır, 
Ürәyindәn, baxışından qızıl qanlar sıza-sıza, 
Çıxış edir Xәlil Rza!

Tәbriz tәkcә onun deyil, bu millәtin balasıdır, 
O, tarixin yaddaşında şәhid kimi qalasıdır. 
Dünya boyda ata qәlbi dözüm, sәbir qalasıdır, 
Dinlәdikcә düşünürәm, gәrәk deyil cәza-fәza, 
Çıxış edir Xәlil Rza!

Dedim, bu gün sәsi çıxmaz, gördüm daha gurdu Xәlil, 
Şәhidlәrin başı üstә şölәlәnәn nurdu Xәlil. 
Bәlkә elә İsrafilin özü çalan surdu Xәlil, 
Silkәlәyir yer üzünü qopan tufan, gәlәn qәza, 
Çıxış edir Xәlil Rza!

Bir şairin әqidәsi bir millәtә çәlәng olur, 
Böyüdükcә gözümüzdә nәhәnglәrdәn nәhәng olur. 
Nifrәt ilә, qәzәb ilә doldurulmuş tüfәng olur, 
Gözü kora, qәlbi daşa, beyni kütә, ağlı aza, 
Çıxış edir Xәlil Rza!

Qollarında el gücü var, xәyanәti boğmaq üçün, 
Himә bәnddi düşmәn üstә atәş olub yağmaq üçün. 
Günәş kimi baş-başadır dan yerindәn doğmaq üçün, 
Ocaq kimi yana-yana, dәmir kimi qıza-qıza, 
Çıxış edir Xәlil Rza!

Tәpәsindәn çıxan tüstü burum-burum qalxır göyә, 
Hәmi yanır, hәm yandırır Azәrbaycan deyә-deyә. 
Qara dağlar yıxılsa da, çәtin şair boyun әyә, 
Kölәliyin, xәyanәtin mәzarını qaza-qaza, 
Çıxış edir Xәlil Rza!

Əyri düzü, pis yaxşını, nahaq haqqı yıxa bilmәz,
Şәr xeyiri sona kimi sıxışdırıb sıxa bilmәz.
Əqidәsi olan kәsin axırına çıxa bilmәz,
Heç bir zindan, heç bir mәhbәs, heç bir ölüm, heç bir qәza,
Çıxış edir Xәlil Rza!

Şәhid oğul, şair ata, hәr ikisi zәrif, hәssas,
Toyu dünәn elәmişdik, nә tez düşdü, tez gәldi yas.
Ana torpaq, şәhidini sevgilәrlә bağrına bas, 
Yenә üzü baharadı, yenә yolu qışdan yaza, 
Çıxış edir Xәlil Rza!
Qoy dinlәsin qoca dünya,
Çıxış edir Xәlil Rza!
Qoy inlәsin qoca dünya, 
Çıxış edir Xәlil Rza!!! 

SƏN  QALİB
GƏLƏCƏKSƏN

Addımbaşı ölümlә çarpışan şirim mәnim, 
Ölümsüzüm, ölmәzim, әbәdi dirim mәnim,
Gur ocaqlar yandıran ocağım, pirim mәnim, 
Yüz minlәrin içindә minim yox, birim mәnim, 
Allah özü dә tәkdir, baxma meydanda tәksәn, 
Sәn qalib gәlәcәksәn!

Haqsızlığın içindә boğulan haqlar da var, 
Sәddi keçilmәz olan ağır sınaqlar da var, 
Kürәyinә sancılan qanlı bıçaqlar da var, 
Əlindәn, ayağından çәkәn alçaqlar da var,
Ağrıların, dәrdlәrin olsa da dağlarla tәn, 
Sәn qalib gәlәcәksәn!

Qoşqar, Kәpәz ağrıdan qamәtini әysә dә, 
Halal bәrәkәtinә haram әllәr dәysә dә, 
Qapını axşam-sәhәr qara yellәr döysә dә, 
Bu torpaq başdan-başa qara libas geysә dә, 
İşıqlı yollarını tutsa da dumanla çәn, 
Sәn qalib gәlәcәksәn!

Yerlә göy sәnә qarşı silaha sarılsa da, 
Müqәddәs sәrhәdlәrin min yerdәn yarılsa da, 
Yeddi milyon әsgәrin yarısı qırılsa da, 
Qәhrәman oğulların alnından vurulsa da, 
Gülüb nahaq qanlara, olsa da düşmәnin şәn, 
Sәn qalib gәlәcәksәn!

Bir gecәnin içindә ağaran saçın da var, 
Suları qan axıdan Qarqar da, Xaçın da var, 
Sızlayan Qarabağ da, inlәyәn Laçın da var, 
Min dәfә ağır olan çәkilmәz dәrdlәr dә var, 
İçimizi qurd kimi yeyәn namәrdlәr dә var.
İstiqlalın yolunda zülüm, zillәt dә çәksәn, 
İstiqlala çatmağa xeyli hәsrәt dә çәksәn, 
Sәn qalib gәlәcәksәn! 
Sәn qalib gәlәcәksәn!

ŞAİRLİK

Ətәklәrin genişi, zirvәlәrin ucası, 
Çinarların nәhәngi, palıdların qocası, 
Qartalların uçuşu, qayaların haçası, 
Yerin, göyün lәngәri mәni şair eylәdi!

Sözünü, söhbәtini şirin dedi, xoş dedi, 
Ömrün bircә anı da qoy keçmәsin boş dedi. 
Dәniz kimi dalğalan, çaylar kimi coş dedi, 
Haqqın eşqi, әsәri mәni şair eylәdi!

Bir yaxşılıq görәndә yumşaldım, mehә döndüm, 
Bir gözәllik görәndә duruldum, şehә döndüm, 
Bir xәyanәt görәndә polad zirehә döndüm, 
Sözün hökmü, kәsәri mәni şair eylәdi! 

Dağlar üçün qәlbimin titrәmәsi, әsmәsi, 
Yüz bәlәnin başını bir bәlәnin kәsmәsi, 
Sәhәr-sәhәr ruhumun çöllәrә tәlәsmәsi, 
Ömrün neçә sәfәri mәni şair eylәdi!

Ünü göylәrdәn gәlir qәlbә daman sәslәrin, 
Qarşısına haqq çıxar haqq axtaran kәslәrin, 
Əqidә cәfakeşi әsil müqәddәslәrin,
Haqdan gәlәn xәbәri mәni şair eylәdi!

Minillik kәdәr yatır hәr havanın bәmindә, 
Dünyaların dәrdi var bir insanın qәmindә, 
Hönkürüb ağlamışam yasında, matәmindә, 
Elin dәrdi, kәdәri mәni şair eylәdi!

63



Sazdan qopan haraydı, tardan qalxan nalәdi, 
Göz yaşlarım könlümә tökülәn şәlalәdi. 
Solan hәr insan ömrü bağrı yanmış lalәdi, 
Könüllәrin qәhәri mәni şair eylәdi!

Alçağın, kәmfürsәtin hәzәr, әlindәn hәzәr, 
Addımbaşı susdurub vurmağa fürsәt gәzәr. 
Didәrdi pәncәsindә, parçalardı bәd nәzәr, 
Tanrının xoş nәzәri mәni şair eylәdi!

ŞEİR

Şeir – haqqın duasıdır, 
Şeir – için aynasıdır. 
Şeir – qәlbin ziyasıdır, 
Şeir – ziyadan doğulur.

İynәylә gor qazıb çıxır, 
Yazdığını yazıb çıxır.
Damla-damla sızıb çıxır, 
Daşdan, qayadan doğulur.

Ürәklәrin ahı – şeir, 
Könüllәrin şahı şeir, 
Şairin Allahı şeir, 
Kökdәn, mayadan doğulur.

ULU  SÖZ

Ev tik, elin-oban qalsın,
Ev tik, atan-baban qalsın. 
Ev tik, yurdun-yuvan qalsın, 
Ev tikmә, özün qalası!

Ulu sözün dilini tap, 
Ulu sözdәn bir qala yap. 
Ulu sözdәn bağla kitab, 
Dalınca gözün qalası...

Əgәr düşsә söz düyünә, 
Döz bu dağa, döz düyünә. 
Ulu sözün dözdüyünә, 
Dözmәz hәr dözüm qalası!

Yaddaşlarda tәzә dursan, 
Yaddaşlarda yanan nursan. 
Yaddaşlarda qala qursan, 
Dağılmaz sözün qalası!

YAZDIRIR

Kimi savab üçün gәlir dünyaya, 
Kimi ömrü boyu günah yazdırır. 
Ömrün tarixini, vaxt olur qәlәm, 
Vaxt olur, qan tökәn silah yazdırır.

Dağıdır bütövü, bölür paranı, 
Zaman qarışdırır ağı, qaranı. 
Şәr axşam qarışıb qatır aranı, 
Xeyrin dastanını sabah yazdırır.

Mәnası ölümsüz, mәtlәbi dәrin, 
Sözdü bu dünyada hәr şeydәn şirin. 
Yaxşı bir әsәri varsa şairin,
Onu şair yazmır, Allah yazdırır!

BU  QATARLA  MƏN 
GEDƏSİ  OLMADIM

Yox, deyәsәn baş tutmadı bu sәfәr, 
Bu qatarla mәn gedәsi olmadım. 
Tapılmadı könül açan bir nәfәr, 
Bu qatarla mәn gedәsi olmadım. 

Xidmәtçisi yetmiş ilin xәstәsi, 
Dilәnçisi әl açmağın ustası. 
Meydan açıb lotuların dәstәsi, 
Bu qatarla mәn gedәsi olmadım.

Ağıllıdan dәlisi çox bu yolun, 
Qan soranı, zәlisi çox bu yolun. 
Əlisi çox, Vәlisi çox bu yolun, 
Bu qatarla mәn gedәsi olmadım.

Durduğu yer lap yarğanın qaşıymış, 
Bәlәdçisi nabәlәdmiş, naşıymış. 
Sürücüsü oğruların başıymış, 
Bu qatarla mәn gedәsi olmadım.

Bu yollarda kim çapılar, kim çapar, 
Allah bilir, kim itirәr, kim tapar. 
Bilet verәn, biletini gәl apar, 
Bu qatarla mәn gedәsi olmadım.

EY  DÜNYA

Ey dünya, qovğadan açılmır başın,
Gündә bir savaşın, barışığın var.
Qocasan, cavansan – anlamaq olmur,
Alnında nә qәdәr qırışığın var. 

Yüklәdin ürәyә qәm üstәn qәmi,
Qurumaq bilmәdi gözlәrin nәmi.
Adәmin buğdası qatıb alәmi,
Çox yerdә haramnan qarışığın var.

Açılmır insanın qanadı, qolu,
Yüzdәn o tәrәfә bağlanıb yolu.
Vaxt gәlib çatanda zәhәrlә dolu,
Hәr insan ömrünә bir qaşığın var.

Düzlәrin genişdi, dağların uca,
Qol çatmaz başabaş dünyanı quca.
Doymadım baxsam da, yollar boyunca,
Maşallah, nә gözәl yaraşığın var. 

Sevgin başımızın qızıl tacıdı, 
Ruhların әbәdi ehtiyacıdı. 
Hәr oğlun görkәmdә sәrv ağacıdı,
Hәr qızdan bir yaşıl sarmaşığın var. 

Dәryalar qoynunda düşdüm üzmәyә,
Vayda ağlamağa, toyda süzmәyә.
Sәnin dәrdlәrini sapa düzmәyә,
Zәlimxan adında bir aşığın var. 

XOŞBƏXT  EYLƏ

Bir sәfәrdi çıxmışam, 
Yol, mәni xoşbәxt eylә! 
Uğur söylә ürәkdәn, 
El, mәni xoşbәxt eylә! 

Azdı hәlә barım, az, 
Zirvәm tәzә, qarım az. 
Yaratmayan – yarımaz, 
Əl, mәni xoşbәxt eylә!

Nә göyәrәr, nә bitәr, 
Susmaq ölümdәn betәr, 
Bәmdә çaldığın yetәr, 
Zil, mәni xoşbәxt eylә!

Sәn çiçәk, mәn ac arı, 
Sәnsiz kim nә bacarı?! 
Xәzinәlәr açarı,
Dil, mәni xoşbәxt eylә!

Çeşmә – ilham, çay – ilham, 
Ən müqәddәs pay – ilham. 
De, hardasan, ay ilham, 
Gәl, mәni xoşbәxt eylә!

HƏR  ŞEY  GÖZƏL  OLACAQ

Sıxılma, ey ürәyim, 
Tәngimә, ey nәfәsim. 
Solma, ömür çiçәyim, 
Enmә, ucalan sәsim. 
Heç nәyi istәmirәm, 
Hәyata, insanlığa
İnam bәsimdir, bәsim. 
Nur verirsә gözümә 
Vәtәn adlı gur ocaq,
Hәr şey gözәl olacaq!

Bilmirәm sәndә yenә, 
Yersiz darılmaq nәdir?
Düşüb dumana, çәnә, 
Yolda yorulmaq nәdir? 
Sevincdәn üz döndәrib, 
Qәmә vurulmaq nәdir? 
Kökdәn düşüb susmağın, 
Vallah, nahaqdır, nahaq, 
Hәr şey gözәl olacaq!

Güvәn yaratdığına, 
Gücü ver ilhamına. 
O çatdırır insanı,
Arzusuna, kamına. 
Sәsini qoş ellәrin,
Toyuna, bayramına.
Yaz bu günün şeirini, 
Al, bu qәlәm, bu varaq, 
Hәr şey gözәl olacaq!

Sinәnә çәk әtrini, 
Çiçәyә dön tağında. 
Bil torpağın qәdrini, 
Nemәt ol qucağında. 
Havalan qartal kimi, 
Aranında, dağında. 
Oğlusansa bu yurdun, 
Sәnindirsә bu torpaq, 
Hәr şey gözәl olacaq!

Nәğmә deyәn dilin var, 
Daha nә istәyirsәn? 
Arxa duran elin var, 
Daha nә istәyirsәn? 
Dildәn, eldәn, Vәtәndәn, 
Qiymәtli nә gәzirsәn.
Baha nә istәyirsәn? 
Bu el sәnin elindir. 
Ellәrin yaratdığı,
Bu dil sәnin dilindir.
Hәr sinәnin altında
Çatılırsa gur ocaq,
Hәr qayanın döşündә 
Çağlayırsa gur bulaq,
Sayma özünü qonaq, 
Düşmә hәyatdan uzaq,
Hәr şey gözәl olacaq!
Hәr şey gözәl olacaq!

MƏN  BAŞIDAŞLI

Yüz ildi qar yağır, tufan gәlirmiş, 
Qışı görmәmişәm mәn başıdaşlı. 
Üzümdә sel olub gözümün yaşı, 
Yaşı görmәmişәm mәn başıdaşlı.

Bir yas var hәr toyun, düyünün altda, 
Əzildim Allahın göyünün altda. 
Töküblәr zәhәri düyünün altda – 
Aşı görmәmişәm mәn başıdaşlı.

Qarışır fikrimdә dağ ilә aran, 
Canımdan od getmәz, başımdan duman, 
Gündә yeddi dәfә başımı yaran,
Daşı görmәmişәm mәn başıdaşlı.

Dәrdin tikanıdı bağrımı deşәn, 
Çәmәnim ot oldu, sünbülüm hәşәn. 
Top kimi ayaqlar altına düşәn, 
Başı görmәmişәm mәn başıdaşlı.

Mәkri duymamışam şeytan sözündә, 
Mәlәk axtarmışam iblis gözündә. 
Hәlә mәnim kimi bu yer üzündә, 
Naşı görmәmişәm mәn başıdaşlı.

ŞAİR  ÖMRÜ

Şair olan öz ömrünü yaşamır, 
Dәrdin, qәmin bol ömrünü yaşayır. 
Yolçuların yoldaşına çevrilir, 
Cığır açır, yol ömrünü yaşayır.

Göy üzündә ulduzlanır, aylanır, 
Yer üzündә çeşmәlәnir, çaylanır. 
Çәmәnlәrdә çiçәk-çiçәk paylanır,
Bağçalarda gül ömrünü yaşayır.

Tәmizlikdә zirvәlәrin qarıdı, 
Tәbiәtin әn vәfalı yarıdı, 
Lәçәklәrdәn şirә çәkәn arıdı, 
Pәtәklәrdә bal ömrünü yaşayır.

Haqdan deyәr danışanda, dinәndә, 
Haqqa baxar ucalanda, enәndә. 
Qeyzә gәlib Koroğluya dönәndә, 
Saz kökündә zil ömrünü yaşayır.

İgid olur, millәtinә şan verir, 
Şәhid olur, yarasından qan verir. 
Mәcnun olur, sәhralarda can verir, 
Kәrәm kimi kül ömrünü yaşayır.

Sınaqlarda polad kimi sәrt olur, 
Mәrd doğulur, mәrd böyüyür, mәrd ölür. 
Ömrü boyu daşıdığı dәrd olur, 
Ömrü boyu fil ömrünü yaşayır.

İşıq olur, yerә zülmәt çökәndә, 
Ana olur, el qayğısı çәkәndә. 
Haqsızlığın sarayını sökәndә, 
Çay ömrünü, sel ömrünü yaşayır.

İldәn-ilә, aydan-aya bağlanır, 
Çeşmә kimi axıb çaya bağlanır. 
Bir dünyadı, min dünyaya bağlanır, 
Xalq ömrünü, el ömrünü yaşayır.

DOĞULDU

Qadın ağrı çәkdi, anaya döndü, 
Köksündә müqәddәs dilәk doğuldu. 
Körpәsi, әzizi gәldi dünyaya, 
Beşik yırğalandı, bәlәk doğuldu.

Sevinci tapanda qәmi itirdi, 
Qәlbin istәyini Allah yetirdi. 
Torpaq ağrı çәkdi, palıd bitirdi, 
Baharın eşqindәn çiçәk doğuldu.

Ömür qovuşanda sevgi çağına, 
Qaldırdı sevәni Tanrı dağına. 
Qurd elә sarıldı tut yarpağına, 
Barama bәtnindәn ipәk doğuldu.

Tufanlar qılıncı qoymadı qına, 
Dağlara qan yaxdı, daşlara xına. 
Dәniz qabaranda qopdu fırtına 
Bulud çaxnaşanda şimşәk doğuldu.

İnsanda bu qüdrәt hardandı, hardan, 
Sınaqdan, sәbirdәn, çәtindәn, dardan. 
Elә ki, cәsarәt axdı damardan, 
Kişilik yarandı, mәslәk doğuldu.

ŞEYTANA  UZAĞAM, 
ALLAHA  YAXIN

Mәnim içәrimdә od var, haray var, 
Gündüzlәr Günәş var, gecәlәr Ay var. 
Qanımda çağlayan, qanımda axan, 
Damara sığmayan bir dәli çay var. 
Xәbislik, xәyanәt, şәr-böhtan, tamah, 
Gündә bir iftira, gündә bir günah 
Gәlsә dә üstümә hey axın-axın, 
Şeytana uzağam, Allaha yaxın!

Yaxınlar, doğmalar, yadlar, әzizlәr, 
Könlü havalılar, eşqi dәnizlәr,
Paşalar, ağalar, qullar, kәnizlәr, 
Baxın, gözlәrimin içinә baxın, 
Gün kimi aydınca görәcәksiniz, 
Şeytana uzağam, Allaha yaxın!

Vicdanı su kimi durular, gәlin, 
Çәmәnlәr, çiçәklәr, arılar, gәlin. 
Sizsiz bir addım da ata bilmәrәm, 
Köhlәnim yollarda yorular, gәlin. 
Yığılın başıma paklar, halallar, 
Ruhuma süzülün, qәlbimә axın. 
Yeriniz yanımda yersiz görünmәz, 
Şeytana uzağam, Allaha yaxın!

İMAN  GƏTİRİN

Qәlbinin nurudu hәr odlu baxış, 
Gözünün yaşıdı hәr yağan yağış. 
Nә onun ömrünә qar-boranlı qış, 
Nә onun gözünә duman gәtirin, 
Şair varlığına iman gәtirin!

Haqqın vergisidi, xalqın sәsidi, 
Bircә xoş tәbәssüm onun bәsidi. 
Çiçәk ölüsüdü, gül dәlisidi, 
Dәrdinә dağlardan dәrman gәtirin, 
Şair varlığına iman gәtirin!

Dostudu böcәk dә, quş da, arı da, 
Dağın çiçәyi dә, bağın barı da. 
Nә onun ömrünü kәsin yarıda, 
Nә onun qәtlinә fәrman gәtirin, 
Şair varlığına iman gәtirin!

Qoy dәli Kür olsun, qoy Araz olsun, 
Görüşü әn şirin bir muraz olsun. 
Ruhunu oynadan telli saz olsun, 
Qәlbini dindirәn kaman gәtirin, 
Şair varlığına iman gәtirin!

Demirәm Adәmdәn, Nuhdan ucadı, 
Çәkdiyi ağrıdan, ahdan ucadı. 
Allahdan aşağı, şahdan ucadı, 
Onu dәrk etmәyә insan gәtirin, 
Şair varlığına iman gәtirin!

İnanın әbәdi nur olmağına, 
Daşqın çaylar kimi gur olmağına.
Siz onun әbәdi var olmağına, 
Nә şübhә, nә dә ki, güman gәtirin, 
Şair nәfәsindә Tanrı hökmü var, 
Şair varlığına iman gәtirin!

SƏHNƏ

Min illәrdi qış gәlәndә qar yağır, 
Min illәrdi leysan yağışlar yağır. 
Yağıb,
Yağır,

yağacaq yenә!

Min illәrdi güllәr öpür şәfәqdәn, 
Min illәrdi, Günәş doğur üfüqdәn. 
Doğub,

doğur,
doğacaq yenә!

Min illәrdi şimşәk pozur sükutu, 
Min illәrdi torpaq sağır buludu. 
Sağıb,

sağır,
sağacaq yenә!

Min illәrdi atmaq olmur hәsrәti, 
Min illәrdi işıq boğur zülmәti. 
Boğub,

boğur,
boğacaq yenә!

Nә gördümsә, tәzә heç nә görmәdim, 
Yer üzündә hәr nә varsa köhnәdi. 
Bu qәdimlik, bu köhnәlik içindә,
Dünya hәr gün tәzәlәnәn sәhnәdi!

İNSAN

İnsanı qoysalar insan olmağa, 
İnsanı qoysalar özündә qalmağa, 
İnsan özünün olsa,
Özünә qayıda bilsә,
Kökünә tapına bilsә,
Vaxtında yağışı yağsa,
Vaxtında toxumu sәpilә bilsә,
Gülüş istәyәndә gülә bilsә,
Öpüş istәyәndә öpülә bilsә,
İnsan peyğәmbәr olar,
Şah olar, Allah olar.
Yox, insana Allah demәk günah olar.
Sevәr, sevilәr,
Hamıyla bir ürәk, bir can olar.
İnsanı qoysalar yaşamağa,
İnsan elә әsl insan olar!

MƏN  GEDƏRƏM

Beş-on günlük qonağıyam bu dünyanın, 
Dәrә qalar, tәpә qalar, mәn gedәrәm. 
Nәsil-nәsil dәniz çalar laylasını, 
Dalğa qalar, lәpә qalar, mәn gedәrәm. 
Çox baxmışam dalğaların vuruşuna, 
Boylanmışam zirvәlәrin duruşuna. 
Zirvә qalar, qaya qalar, mәn gedәrәm. 
Dünya boyda dünya qalar, mәn gedәrәm, 
Gen әtәkli dağlar qalar, mәn gedәrәm.

Min il әvvәl durduğutәk durur qaya, 
Bu әbәdi sağlar qalar, mәn gedәrәm. 
Mәn getsәm dә, sәn qalarsan, adım mәnim, 
Sәn qalarsan eşqim mәnim, odum mәnim. 
Sözüm qalır körpәlәrin dodağında, 
Sәsim qalır qayaların qulağında, 
Arzularım, dilәklәrim çiçәk-çiçәk, 
Mәn getsәm dә, torpaq anam min yaşasın, 
Sabah mәni çәmәn kimi göyәrdәcәk!

ZƏ
Lİ

M
X

A
N

  Y
AQ

U
B

82



Ə
SƏ

R
L

Ə
R

İ

ŞAİRİ  QOYSALAR 
ŞAİR  OLMAĞA

Şairi qoysalar şair olmağa, 
Çeşmәyә çevrilib axar doyunca, 
Yağışa çevrilib yağar doyunca. 
Dünyanın ilahi lövhәlәrini, 
Gözünә, könlünә yığar doyunca. 
Bilәr qiymәtini vaxtın, zamanın, 
Gecә yuxusundan, gündüz günündәn, 
Canından, qanından kәsәr, yaradar! 
Şairi qoysalar şair olmağa, 
Tanrı qüdrәtindә әsәr yaradar!

Şairi qoysalar şair olmağa, 
Əzib vüqarını sındırmasalar, 
Paxıllıq buzunda dondurmasalar, 
Ögeylik odunda yandırmasalar, 
Ara qarışdırıb, su bulandırıb, 
Yaxşını yamantәk qandırmasalar, 
Sәpәr toxum kimi arzularını,
Quru sәhralarda gülzar yaradar! 
Allahın eşqindәn alıb gücünü,
Allah kәlamını yazar-yaradar!

Şairi qoysalar şair olmağa, 
Əlini dünyadan soyutmasalar, 
Böyük işlәrini danıb, gizlәyib, 
Xırda nöqsanını böyütmәsәlәr, 
Sürgünә göndәrib, güllәyә verib, 
Ağ olub üzünә qayıtmasalar, 
Şairi qoysalar şair olmağa,
Gecәnin bağrında sәhәr yaradar, 

Qışın ortasında bahar yaradar! 
Allahın yolları atişlәmәzdi, 
Nә qәdәr çәkilmәz azar yaradıb. 
Müştәri dolaşıq, tәrәzi çaşqın, 
Günahı daşınmaz bazar yaradıb.

Umduğu alqışla çәpik olanlar, 
Aldığı yumruqla tәpik olanlar.
Mәnliyi bir qara qәpik olanlar, 
Siyasәt, rәyasәt alverçilәri,
Dünyanı şairә mәzar yaradıb.

Zaman şairlәrin üzünә gülmәz, 
Oda atmaq üçün tәndir hazırlar. 
Böhtanlar çevrilәr dar ağacına, 
Boğazdan asmağa kәndir hazırlar. 
Hәr gün içәrimdәn yeyilmәsәydi, 
Köntöy baxışlarla döyülmәsәydi, 
Qeyrәti Araza körpülәr salar, 
İlhamı tәzә bir Kür yaradardı. 
Qoymazdı bir damla qaranlıq qala, 
Dünyanı başabaş nur yaradardı,
Şairi qoysalar şair olmağa!

Qanqallar qanadar әl-ayağını, 
Çiçәklәr şairin xәtrinә dәymәz. 
Gözәllik sevdirәr, gözәllәr sevәr, 
Mәlәklәr şairin xәtrinә dәymәz. 
İşıqdı, hәyatdı, nurdu, sevgidi, 
Dünyası, vәtәni, yurdu sevgidi, 
Allahı, Tanrısı, piri sevgidi. 
Dünyanın ikicә nemәti qalsa, 
Onun ikisindәn biri sevgidi. 
Duru könüllәrdә dönәr bulağa, 
Sevgisi insanı döndәrәr dağa, 
Şairi qoysalar şair olmağa!..

DÜNYA  ÖZ  İŞİNDƏDİR

Kim söyülür söyülsün, 
Kim döyülür döyülsün. 
Kim kimi tәriflәyir, 
Kim kimi hәriflәyir,
Dünya öz işindәdir!

Taxtı yıxana baxmır, 
Taxta çıxana baxmır. 
Yerdә düşüb qalana, 
Yerdәn qalxana baxmır,
Dünya öz işindәdir!

Qarı yağır, әriyir, 
Suyu axır, yeriyir. 
Kiriyәni ağlayır, 
Ağlayanı kiriyir, 
Dünya öz işindәdir!

Yüz yaşa, bәsin deyil, 
Yüz sәslә, sәsin deyil. 
Hamı bu dünyanındır, 
Dünya heç kәsin deyil, 
Dünya öz işindәdir!

GEDİR

Vaxt deyilәn axar sudu, dayanmağı, durmağı yox, 
Düşür axşam, gәlir gecә, sökülür dan, keçib-gedir.

İnsan ulu, insan böyük, çiyinlәrdә dağ boyda yük, 
Haqq yolunda igid başdan, oğul candan keçib-gedir.

Qanın yoxsa, ruhun yoxdur, ruhun yoxsa, özün yoxsan, 
Coşub-daşan duyğuların yolu qandan keçib-gedir.

Qәm yeriyir axın-axın, istәdiyin gәlmir yaxın, 
Kәdәr qalır içәridә, sevinc yandan keçib-gedir.

Ağzıgöyçәk demәsin ki, dünya onun nә vecinә, 
Bu dünyanın hәr ağrısı Zәlimxandan keçib-gedir.

SALAVAT  ÇEVİR

Oyan, tәr çiçәklәr oda düşәndә, 
Oyan, saf duyğular yada düşәndә,
Oyan, dan yerinә sәda düşәndә, 
Gör necә sevilir, gör necә sevir, 
Hәr sәhәr Günәşә salavat çevir.

Şöhrәtçün yaşamır, ad üçün ölmür, 
Dünyanı yaxşıya, yamana bölmür,
Tikanı da sevir, gülü dә sevir, 
Əzizlә ilahi әdalәtini, 
Hәr sәhәr Günәşә salavat çevir.

Baxma ki, başında nurdan tacı var, 
Baxma ki, bir dәrdә min әlacı var, 
Onun da sevgiyә ehtiyacı var, 
O da insan kimi sevilir, sevir, 
Hәr sәhәr Günәşә salavat çevir.

Fәxr elә bu nurla, ey insan oğlu, 
Yaşa bu qürurla, ey insan oğlu,
Qara fikirlәrin taxtını devir, 
Hәr sәhәr Günәşә salavat çevir!

ÜRƏKDƏ

Elә ki, tuş gәldin od baxışlara, 
Əriyәr, sellәnәr buzlar ürәkdә. 
Tahirә çevrilәr, Zöhrәyә dönәr, 
Baş-başa dillәnәr sazlar ürәkdә.

Yerә dә, göyә dә әtrini saçar, 
Yanaqlar allanar, dodaqlar qaçar. 
Qönçә dodaqlanar, tumurcuq açar, 
Sevgi yavaş-yavaş sızlar ürәkdә.

Sevgi yağışında göy çәmәn oldu, 
Gәlin bulaq oldu, qız çәmәn oldu. 
Elә ki, duyğular göy çәmәn oldu, 
Gәzәr dәstә-dәstә qızlar ürәkdә.

ZƏ
Lİ

M
X

A
N

  Y
AQ

U
B

88



Ə
SƏ

R
L

Ə
R

İ

OYNAMA,  BALA!

Mәn sazın ruhundan qopan adamam, 
Mәn sazın ruhuna hopan adamam, 
Mәn sazı özündә tapan adamam, 
Sәn mәnim sazımla oynama, bala!

Günәş parçasıdı, bulud layıdı, 
Könüldәn-könülә gedir, qayıdır. 
Az-çox nә varımsa, Tanrı payıdı, 
Çoxumnan, azımnan oynama, bala!

Çiçәyin әtridi, gülün nazıdı, 
Loğman tәbiәtin gülәn yazıdı,
Nә desәm, avazım haqq avazıdı, 
Coşan avazımnan oynama, bala!

Yolsuzlar hәmişә yoldan azandı, 
Düzü tәrsә çәkәn, tәrsә yozandı,
Alnımda yazılan Allah yazandı, 
Sәn alın yazımnan oynama, bala!

89



TƏZƏ  XƏBƏR

Yarın yardan incimәyi, gülüm, tәzә xәbәr deyil, 
Sәndәn ayrı çәkmişәmsә zülüm, tәzә xәbәr deyil.

Mәndәn әvvәl yana-yana gәldi-getdi neçәlәri, 
Sәnsiz yanıb külә dönsәm, külüm tәzә xәbәr deyil.

Neylәyәsәn, hәsrәt elә sevәnlәrlә bir doğulur, 
Dodağına toxunmasa dilim, tәzә xәbәr deyil.

Eşqim ilә nәlәr dedim, gecә-gündüz gәlәr dedim, 
Əllәrinә yetişmәsә әlim, tәzә xәbәr deyil.

Desәlәr Zәlimxan ölüb, göz yaşını car eylәmә, 
Tamaşa qıl bu karvana, ölüm tәzә xәbәr deyil.

GETMƏ

Dayan, zaman, dayan vaxt, 
Su kimi axıb getmә. 
Gurla, şimşәyim gurla, 
Bir anda çaxıb getmә.

Ruha süzül, qәlbә ax, 
Günәş kimi oda yax. 
Baxırsan, әbәdi bax, 
Ötәri baxıb getmә.

Mәn zәrrә, sәn Kainat, 
Sәninlәyәm hәr saat. 
Ey gözәllik, ey hәyat, 
Mәni buraxıb getmә!

KEFLİ

Niyә bu gündәdi görәsәn, Allah, 
Niyә bir bu qәdәr içib görәsәn? 
Başının altında daş buza dönüb, 
Niyә öz başından bezib görәsәn?

Bu qәdәr içkiyә pul hardan tapıb, 
İçdiyi pulsuzdu, müftәdi, bәlkә. 
Niyә yazığımız gәlir onlara, 
Keflilәr hәmişә kefdәdi, bәlkә.

Yox, belә yatmağa kef demәk olmaz, 
Kef çәkәn taxt üstә uyuyub yatar. 
Bәdbәxt öz yerini daş üstә tapar, 
Bәdәni buz kimi soyuyub yatar.

Kasıblar hәmişә kasıbdan kasıb, 
Yazıqlar hәmişә yazıqdan yazıq. 
Alnında әzabın xәritәsi var, 
Sifәt qırış-qırış, üz qazıq-qazıq.

Kimin atasıdı, kimin әridi, 
Kimin qardaşıdı, görәsәn, Allah?! 
Dünyanın daşınmaz әzablarını, 
Nә qәdәr daşıdı, görәsәn, Allah?!

Yerdәn dә, göydәn dә әli çıxanlar, 
Belә yata bilәr, yuxlaya bilәr. 
Onu innәn belә nә ulu Tanrı, 
Nә bәndә ayaqda saxlaya bilәr.

ZƏ
Lİ

M
X

A
N

  Y
AQ

U
B

92



Ə
SƏ

R
L

Ə
R

İ

Kimi dәrddәn gedir, kimi içkidәn, 
Belәcә seyrәlir sәfimiz bizim. 
Hәr gün aşımıza soğan doğranır, 
Belәcә pozulur kefimiz bizim.

Qulağı pas tutur, ürәyi qubar, 
Beynimiz kiflәnir, kifdәn ölürük. 
Aqillәr bilir ki, nәlәr çәkmişik, 
Cahil elә bilir kefdәn ölürük.

NEYLƏSİN

Mәnim qayğılarım fil dizi bükәr, 
Buna diz neylәsin, ayaq neylәsin? 
Üstünә daş yağıb, dağ yığılmışa, 
Dәmirdәn, palıddan dayaq neylәsin?

Dәrdin tüstüsü var, bacası yoxsa, 
Dәrdin dәrdbilәni, xocası yoxsa, 
Hәsrәtin gündüzü, gecәsi yoxsa,
Mürgülü neylәsin, oyaq neylәsin?

Dönsә dumanına, dönsә tüstünә, 
Tanrı hәr addımda dursa qәsdinә, 
Göylәrin qәzәbi ensә üstünә,
Ayağın altında torpaq neylәsin?

NİYƏ

Ağlım, mәni niyә çәkdin,
Çiçәklәr bitmәyәn yerә? 
Ruhum necә qanadlansın, 
Bülbüllәr ötmәyәn yerә?

Gül üstündә ölәr arım, 
Donar qәlbim, yağar qarım. 
Necә getsin ayaqlarım, 
Ürәyim getmәyәn yerә?

Yüz dә mәrd ol, yüz dә mәtin, 
Yollar ağır, yollar çәtin. 
Yetir mәni xәyanәtin,
Əllәri yetmәyәn yerә.

KİM  SAĞALDAR

Bu evlәri kim dağıtdı, 
Kim uçurdu barısını? 
Kim ağlatdı bu evlәrin, 
Qocasını, qarısını?

Əlacını axtar, ara, 
Söz yaralı, xәbәr qara. 
Kim qaytarsın bu dağlara, 
Çiçәklәrin arısını?

Yaman sındı kәrәn, Allah, 
Düşdük pәrәn-pәrәn, Allah.
Kim sağaldar görәn, Allah, 
Qәlbimizin yarasını?

HARA  QAÇIM

Hara qaçım dünyadan, 
Bu dünya dәrdnәn dolu. 
Dәrdnәn dolu dünyanın,
İçi namәrdnәn dolu.

Kökünә bax ağacın, 
Gövdәsi qurdnan dolu. 
Millәtin içinә bax, 
İçi manqurtnan dolu. 

Dünya barıt çәllәyi, 
İçi silahnan dolu. 
Gözlәri qәm, kәdәrlә, 
Könüllәr ahnan dolu.

Mәdә daşla, dәmirlә, 
Qarın tamahnan dolu. 
Üzür günah içindә, 
Dünya günahnan dolu.

Nә vaxtsa bu dolular
Çevrilmәsә boşluğa,
Bu dünya qurşanacaq 
Ən ağır sәrxoşluğa!

ÇİÇƏKLƏR

Çәmәn sağlığına badә qaldırır, 
Şehi şәrab kimi içir çiçәklәr. 
Könlünü şairә, rәssama verib, 
Özünә sevgili seçir çiçәklәr.

İndi sovqat vaxtı, pay vәdәsidi, 
Çәmәndәn-çәmәnә hay vәdәsidi. 
Ana tәbiәtin toy vәdәsidi, 
Gәlinlik paltarı biçir çiçәklәr.

Hәr duyan könüldә bir insaf olar, 
Hava işıqlanar, su şәffaf olar,
Bilir ki, şairin qәlbi saf olar, 
Bir-bir ürәyimә köçür çiçәklәr.

MƏNİ  TƏLƏSDİRMƏ

Tünlüyә çevrilib şәhәr, tünlüyә, 
Çıxmışam qoynundan bircә günlüyә. 
Dәrmanı tapılan xәstәlәr kimi, 
Tәzәcә açılıb qanadım, qolum. 
Mәni tәlәsdirmә “dur gedәk” deyә, 
Mәni tәlәsdirmә, qurbanın olum!

Bir yandan bağlayan, bir yandan açan, 
Zaman qovan olur, insanlar qaçan. 
Nә bilim nә zaman, kim bilir haçan 
Bir dә bu yerlәrә düşәcәk yolum. 
Qoy dağlar qol açsın, dәrәlәr qucaq, 
Mәni tәlәsdirmә, qurbanın olum!

Fikrim zirvәlәrin sorağındadı, 
Sözüm bülbüllәrin dodağındadı,
Göylәrin sahilsiz qucağındadı, 
Buludum, günәşim, yağışım, dolum. 
Mehdә tәzәlәnim, şehdә durulum, 
Mәni tәlәsdirmә, qurbanın olum!

Qәlbinә haqq nuru daman kövrәlir, 
İnsana qoşulub zaman kövrәlir,
Şair kövrәlәndә yaman kövrәlir,
Qoy burda göy kimi boşalım, dolum,
Mәni tәlәsdirmә, qurbanın olum!

Gözәllik mülkündә taxt әlә düşmür, 
Taxtda әylәşmәyә vaxt әlә düşmür,
Vaxtı cilovlayan baxt әlә düşmür,

Ziyarәt sağımdı, mәhәbbәt solum. 
İki gözәlliyin arasındayam, 
Mәni tәlәsdirmә, qurbanın olum!

Başa yağış kimi damır gün daha, 
Qәlbin dediyini demir gün daha, 
Əyilir qüruba ömür-gün daha, 
Baş-başa dayanır ölümlә olum, 
Mәni tәlәsdirmә, qurbanın olum!

Elә ki, ruh qalır candan uzaqda, 
Söz ürәkdә donur, nәğmә dodaqda. 
Allah götürәrmi, dar bir otaqda
Dibçәk gülü kimi saralım, solum. 
Bu axşam payıma tәbiәt düşüb, 
Mәni tәlәsdirmә, qurbanın olum!

HEYİF  Kİ

İnsan ürәyindәki ümidә bax, eşqә bax, 
Yumruq boyda ürәkdә dünya boyda sәs yaşar. 
İnsanı ulduzların cәrgәsinә qaldırar, 
Tükәnәn bir ömürdә tükәnmәz hәvәs yaşar. 
Heyif ki, can atırlar dinәni susdurmağa,
Hәr bülbülün yanında dәmir bir qәfәs yaşar. 
Heyif ki, uçanları süründürәn zaman var, 
Azadlıq deyәnlәrin yolunda mәhbәs yaşar!

YETİM

Yad әllәrdә әsir qalan balam, hey, 
Atan yetim, anan yetim, sәn yetim. 
Gecә-gündüz taleyinә, bәxtinә, 
Ağla, yetim, alış, yetim, yan, yetim.

Allah vursun siyasәtin oynunu, 
Əjdahalar yaman açıb qoynunu, 
Xәcalәtlә zaman büküb boynunu, 
Axşam yetim, sәhәr yetim, dan yetim.

Körpә kimi yanağından öpülmür, 
Qәdәminә gül-çiçәklәr sәpilmir,
Hәlә sәni xilas edәn tapılmır,
Qohum yetim, qeyrәt yetim, qan yetim.

Yoxa çıxıb ünümüzü ünlәyәn, 
Ha danışım, kimdi mәni dinlәyәn. 
Yağıların tapdağında inlәyәn,
Tarla yetim, sünbül yetim, dәn yetim.

Şir tәklәnib, çoxu tula-tazıdı, 
Çox tulalar tulalıqdan razıdı. 
Xәyanәtlәr kökümüzü qazıdı, 
Şöhrәt yetim, şәrәf yetim, şan yetim.

Qolum çatmır qucum, çatmır, neylәyim? 
Qu üçün gücüm çatmır, neylәyim? 
Hücumlara hücum çatmır, neylәyim? 
Könül yetim, ürәk yetim, can yetim.

Ağlamalı günümüzdә gülmüşük, 
Bu millәti tayfalara bölmüşük. 
Bizә baxma, diri-diri ölmüşük, 
Nә yada sal, nә bizlәri an, yetim.

Dәrd әlindә yanasıyam, yanası, 
Nәdir axı bu yanmağın mәnası? 
Ölüb sözün atasıyla anası,
Dәftәr yetim, qәlәm yetim, mәn yetim.

MİLLƏT  VƏKİLİNƏ

Bu gün sәnin eşqinә açılıb doğan sәhәr, 
Bu gün sәndәn danışır oba, oymaq, kәnd, şәhәr. 
Yolun çәtin olsa da, yükün ağır olsa da, 
Çәtinliklәr önündә sәni sıxmasın qәhәr. 
Enişlәri enmәyә, yoxuşları çıxmağa, 
Yolların sinәsindә şimşәk kimi çaxmağa, 
Hazırdı qulluğunda qızıl yallı bir kәhәr, 
Sәnә meydan verdilәr, dördnala çap atını! 
Arxasıza arxa dur, kölgәsizә kölgә ol, 
Toxunulmaz әrazim, topdağıtmaz ölkәm ol. 
Qalxanda qasırğalar, çaxnaşanda buludlar,
Qaya kimi sal dayan, palıd kimi möhkәm ol, 
Dalğalara döş vuran qayalı sahil kimi, 
Tufanlar qarşısında sarsılmaz ol, ötkәm ol. 
Uçrumların sәrtliyi qırmasın inadını, 
Göylәrin әnginliyi yormasın qanadını, 
Sәnә qanad verdilәr, yar göylәrin qatını!

Hәr kimdә sәnә qarşı tәrәddüd var, bәlkә var, 
Hәr kimdә sәnә qarşı çaşqınlıq, sәksәkә var, 
Kimin dilindә böhtan, әllәrindә lәkә var, 
Kim halaldan uzaqdır, kimdә haram tikә var, 
Göstәr ona hәddini, 
Hәr kimdә bu millәtә zәrrәcә tәhlükә var, 
Göstәr ona hәddini, әy alçağın qәddini, 
Bildir ona yaxşının-yamanın sәrhәddini,  
Zatıqırıq kәslәrә yaxşı tanıt zatını!

Tәmizlәnsin şübhәlәr, doğru çıxsın gümanlar, 
Vәtәnin göylәrindәn qoy çәkilsin dumanlar. 

Uçsun sevincә doğru qәm gölünә cumanlar, 
Sәndәn bir dәrya görsün bircә damla umanlar. 
Kor olsun hәqiqәtә gözlәrini yumanlar. 
Köçkün, qaçqın, didәrgin, şәhid, şikәst, xәstәhal, 
Sәn dә duya bilmәsәn, bu millәti kim anlar? 
Sәnә diqqәt verdilәr, duy xalqın hәyatını!

Solan qızılgül olmaq sәnin bәxtinә düşdü, 
Pörşәlәnmiş dil olmaq sәnin bәxtinә düşdü,
Yana-yana kül olmaq sәnin bәxtinә düşdü. 
Yeddiillik davanın sonu görünmür hәlә, 
Şikәst olmaq, şil olmaq sәnin bәxtinә düşdü. 
Anam Azәrbaycanın gör nә qәdәr dәrdi var, 
Hamısına yol olmaq sәnin bәxtinә düşdü. 
Unutma ki, bu torpaq damar-damar sızladı, 
Unutma heç bir zaman Xocalını, Xatını!

Ancaq haqqa arxalan, haqqa söykә arxanı, 
Mübarizә sevәrmi döyüşlәrdәn qorxanı? 
Qәfil bir zәrbәsiylә ensә şәrin qılıncı,
Titrәmәsin әlindә hәqiqәtin qalxanı! 
İsmәtini, haqqını qoruya bilmәyәn xalq,
Dәrddәn göz aça bilmәz, qan gölündә çalxanı. 
Demәsinlәr “Millәtin dәrdini çәkәnmi var, 
Hәr kәs özü üçündür, millәt hanı, xalq hanı?” 
Möhlәti verәn Allah sәni sınağa çәkir,
Sәnә fürsәt verdilәr, qazan mükafatını!

Özünü görmәk üçün Şimala bax, Şәrqә bax, 
Damla ilә dәryanın arasında fәrqә bax. 
Böyüklük nurlandırır bu boyda Kainatı, 
Günәşin varlığında işığa bax, bәrqә bax. 
Kimlәr qalıb arxada, kim kimdәn qabaqdadır, 
Nәslә, soya, millәtә, rәngә, ada, irqә bax. 
Dәrindәn bir nәzәr sal dәdәlәr keçәn yola, 

Qollarınla qucaqla Doğu ilә Batını! 
İyirminci yüz ilә beş-on addım yol qalıb, 
Hara gedir bu millәt? –

Hesabat ver özünә! 
Hәsrәtli ellәrimdә “kim qırılıb, kim qalıb”,1

Bitәcәkmi bu hәsrәt? –
Hesabat ver özünә! 

Qaçqınların hesabı gәldi milyonu keçdi, 
Qalacaqmı bu töhmәt? –

Hesabat ver özünә! 
Millәt yanıb qovrulur tәmiz su hәsrәtindә, 
Su zәhәrdi, ya şәrbәt? –

Hesabat ver özünә! 
“Qürbәtdә deyirdin ki, Zülali, vәtәnim var”,2

Bu vәtәndi, ya qürbәt? –
Hesabat ver özünә! 

Bu daşınmaz yüklәri çiynindә qaldırmağa, 
Baş aparan düşmәni ayağa saldırmağa,
Gücünü, qüdrәtini, hökmünü bildirmәyә, 
İşinlә, әmәlinlә könüllәr güldürmәyә, 
Varmı sәndә mәhәbbәt? –

Hesabat ver özünә! 
Qüvvәtim, zorum torpaq, 
Ocağım, qorum torpaq. 
Sәndә bir iz qoymasam, 
Alışsın gorum torpaq! 
Meydanı yada vermә, fürsәti bada vermә! 
Başdan uca saxla,
Bu xalqa, bu millәtә vәkil olmaq adını, 
Azı gündә yüz dәfә oxu bu bayatını!!!

1995, 13 dekabr

poemasındandır.

ÖMRÜM

Çәkmәlisәn, çәk yükünü dünyanın, 
Şair ömrüm, ozan ömrüm, hac ömrüm. 
Ömrü boyu qәm sarıdan gözü tox, 
Bu dünyanın sevincinә ac ömrüm.

Kimdi qalan bu dünyada әbәdi, 
Mәhәbbәtdi insanlığın mәbәdi. 
Qәmli könlüm mәndәn ötrü Kәbәdi, 
Öz dәrdiylә dәrdlilәrә tac ömrüm.

Vaxtımızı qovur saat, qovur an, 
Vaxt özüdü ömrü göyә sovuran. 
Öz içimi öz yağımda qovuran, 
Kösöv ömrüm, ocaq ömrüm, sac ömrüm.

Dada çatmır Mәkkә, Mәşhәd, Kәrbәla, 
Harda olsa mәni tapır hәr bәla. 
Mәndәn ötrü göy bәladı, yer bәla, 
Heç almadım bu dünyadan bac, ömrüm.

BƏNZƏTMƏ
Şair dostum Musa Yaquba

Qardaşıma bir bәnzәtmә tapmışam, 
Musa Yaqub dağ kәlinә bәnzәyir. 
Başı zirvә, döşü yamac, özü dağ, 
Şeriyyәtin heykәlinә bәnzәyir.

Qızıl qaya, yaşıl çәmәn, göy meşә, 
Qayalarda baş-başadır, döş-döşә. 
Kövrәlәndә boynu bükük bәnövşә, 
Kükrәyәndә dağ selinә bәnzәyir.

İlham ona, o ilhama anadı, 
Tәbiәtdi duyğusunun qanadı. 
Nәğmәlәri sığallanmış sonadı, 
Hәr misrası bir gәlinә bәnzәyir.

Bir çiçәkdi, tәravәtin dilidi, 
Halallıqdı, lәyaqәtin dilidi. 
Danışdığı tәbiәtin dilidi, 
Süleymanın quş dilinә bәnzәyir.

Acı deyil şan-şöhrәtin, ad-sanın, 
Dalğasıdı söz adlanan dәryanın. 
Bir gözü tox balasıdı Şirvanın, 
Öz yurduna, öz elinә bәnzәyir!

BU  KİŞİ

İstəkli həyat yoldaşını itirmiş 70 yaşlı bir kişini 
zülüm-zülüm ağlayan gördüm

Bir yumaqdı ağrıların әlindә, 
Yavaş-yavaş çözәlәnir bu kişi. 
Köhnә dәrdi sinәsindәn getmәmiş, 
Tәzә dәrdlә tәzәlәnir bu kişi.

Talan olmuş könül adlı şәhri var, 
Göz yaşından dәryası var, nәhri var,
Ağlamağın qaydası var, tәhri var, 
Ağlamır ki, özәlәnir bu kişi.

Fәlәk onu nә saymışdı, nә sayar, 
Yüz harayla, gәlәn deyil sәsә yar. 
Dәrdә sirdaş, qәmә yoldaş, yasa yar, 
Hәr üçünnәn mәzәlәnir bu kişi.

ÇƏKİR

Ömrü boyu insanları, 
Nәsә dartır, nәsә çәkir. 
Ölüm bizi sәssizliyә, 
Hәyat bizi sәsә çәkir.

Dәrd ürәklә can arası, 
Vaxt axşamla dan arası, 
Evlә qәbiristan arası, 
Yolumuzu kәsә çәkir.

Dünya şirin, hәyat dadlı, 
Ömür gödәk, gün tәzadlı, 
Əcәl bizi qәbir adlı,
Qara bir qәfәsә çәkir.

ZAMAN

Axşam gözlәrini yum, 
Sәhәr gözlәrini aç. 
Vaxt yerisin, yürüsün, 
Sәn dә arxasınca qaç.

Tanrıdan taxt dilәrsәn, 
Taledәn baxt dilәrsәn, 
Hәyatdan vaxt dilәrsәn, 
Olmusan vaxta möhtac.

Vaxtın qiymәtini bil, 
Vaxtın hökmünә әyil. 
Sәnin başında deyil, 
Vaxtın başındadır tac!

MƏRDLƏR  İÇİNDƏ

Mәn bir ömür yaşayıram, 
Misralar, bәndlәr içindә. 
Söz köhlәnim yarışdadır, 
Süzür sәmәndlәr içindә.

Dalğa kimi sal aşıram, 
Düz keçirәm, yal aşıram. 
Dәrviş kimi dolaşıram, 
Şәhәrlәr, kәndlәr içindә.

Vaxt ovçudu, ov gәmirir, 
Saçı qar, qırov gәmirir, 
Qәlbә bax, cilov gәmirir, 
Çırpınır dәrdlәr içindә.

Suda batdım, çәndә azdım, 
Öz ömrümә qәbir qazdım, 
Dağ olsam da dayanmazdım, 
Dayandım mәrdlәr içindә.

ÇIXIR

İlhamlı anlarım gәlib çatanda, 
İlhamsız anlarım aradan çıxır. 
Qarşımda ağ varaq, qara mürәkkәb, 
Qismәtim ağ ilә qaradan çıxır.

Sevinc naz eylәyәr, çәkilәr döşә, 
Qәm yemәk şairә әbәdi peşә. 
Yol gәlir ürәyi söz deşә-deşә,
Elә bil tikandı, yaradan çıxır.

Könül bir alovdu, şair ömrü şam, 
Tәzә bir әsәrdi, hәr gәlәn axşam, 
Hәr qәlәm tutanda haqqı çağırram, 
Qarşıma hәmişә Yaradan çıxır.

GÜNƏŞƏ  BAX

Oğlum Şəhriyara və o yaşda olan bütün oğullarımıza

Dan sökülür, Günәş doğur, 
Günәşә bax, mәnim balam! 
Varlığını nurdan yoğur, 
Günәşә bax, mәnim balam!

Parlasın göylәrin zәri, 
Süz doyunca üfüqlәri, 
Yığ qәlbinә şәfәqlәri, 
Günәşә bax, mәnim balam!

İşığı bol olan ürәk, 
Yurda oğul, elә dirәk, 
Gözlәrinә şәklini çәk, 
Günәşә bax, mәnim balam!

Süzülәndә göydәn işıq, 
Dünya tapır bir yaraşıq. 
Yerә vurğun, göyә aşiq, 
Günәşә bax, mәnim balam!

Günәş qәdәr istin olsun, 
Günәş olmaq qәsdin olsun. 
Günәş kimi dostun olsun, 
Günәşә bax, mәnim balam!

YAŞA

Buna ömür neylәsin, 
Daş olsa da dayanmaz. 
Buna dәmir neylәsin, 
Oğulsan, arzuların, 
Arxasınca çat, yaşa!

Millәti rüşvәt yedi, 
Xalqı siyasәt yedi, 
Haqqı xәyanәt yedi, 
Oğulsan, bu dәrdlәri, 
Dağ boyda namәrdlәri,
Kürәyindәn at, yaşa!

Yerә verilәn –  zәhәr,
Tağdan dәrilәn –  zәhәr, 
Hәr gün dirilәn –  zәhәr, 
Oğulsan, bu zәhәri,
Çörәyinә qat, yaşa!

İçimizi çürüdәn, 
Qurd olar, bu boyda yox! 
Torpağımız yadlara, 
Yurd olar, bu boyda yox! 
Dәrmanı tapılmayan,
Dәrd olar, bu boyda yox! 
Oğulsan, bu hәyatda,
Yaxşı bir hәyat yaşa!

Sәnin ki qismәtinә, 
Bu qәdәr ağrı çıxdı, 

Bu qәdәr quldur, qaçaq, 
Bu qәdәr oğru çıxdı.

Nә qәdәr yalançı var, 
Nә qәdәr talançı var, 
Nә qәdәr palançı var, 
Yaşa, ey dәli könlüm, 
Hәr gün narahat yaşa!

OYAN  DEYİR

İlahi, nә yaman gec oyanmışıq, 
Günәş pәncәrәdәn bizi göstәrir. 
Yatıb qalanlara, uyuyanlara, 
Dәrәni, tәpәni, düzü göstәrir.

Qızaran üfüqlәr, yanan şәfәqlәr, 
Bizә can gәtirir, bizә can deyir. 
Dolur qoynumuza, qucağımıza, 
Bahar hamımıza qalx, oyan deyir!

NƏ  QƏDƏR 
ÖMRÜMÜZ  VAR

İlk qanı Qabil töküb, 
İlk günah Adәmindi, 
O günah da, o qan da, 
Hәr gün doğdu, törәdi, 
Dünya hәmin, hәmindi. 
Nә qәdәr gizlәsәk dә, 
Allahsız işimizdәn
Allah özü әmindi. 
Bu günahlar içindә 
Sevinc ola bilәrmi? 
Nә qәdәr ömrümüz var, 
Hәsrәtindi, qәmindi.

GƏLMƏZ

Gecәlәrdәn sәhәrlәrә, 
Şairlәr әliboş gәlmәz. 
Ağ varaqlar qaralmasa, 
Görüş Allaha xoş gәlmәz.

NƏ  YAXŞI

Ömrün on beş ilini dar komada keçirdim, 
Nә yaxşı bu günümdә sığındığım otaq var.

Evsizlәrin halına o qәdәr ağlamışam, 
Gözümdә neçә-neçә göz-göz olmuş bulaq var.

Dünәnki komada da, bugünkü otaqda da 
Könlümdә öz әlimlә çatdığım bir ocaq var.

Əllәrim qәlәmdәdi, baxışlarım varaqda, 
Şamdanda şam әriyir, başım üstә çıraq var.

Nә yaxşı öyrәnmişәm qonaqsız darıxmağa, 
Nә yaxşı bizim evdә hәr gün әziz qonaq var!

BİLMİRƏM

Bu gün ayın neçәsidi?
Bilmirәm.
Gündüzüdü, gecәsidi?
Bilmirәm.
Yeridiyim hansı kәndin yoludu,
Hansı şәhrin küçәsidi?
Bilmirәm.
Ölәn kimdi, qalan kimdi dünyada,
Qalasıdı, köçәsidi?
Bilmirәm.
Sәni gördüm, unuduram hәr şeyi,
Dağ nә, daş nә, qaç nә, köç nә bilmirәm.
Bildiyim tәk bircә şey var dünyada,
Bilirәm ki, heç nә, heç nә bilmirәm!

MEŞƏDƏNDİR

Meşәnin qucağında ağaca söykәnmişәm, 
Yazdığım misraların әtri bәnövşәdәndir.

Çeşmәlәrin gözündә şeirimin saflığı var, 
Könlümә düşәn işıq aldığım nәşәdәndir.

Beşiyimin ağacı, tabutumun taxtası,
İlk varım, son dövlәtim bu yaşıl meşәdәndir.ZƏ

HAQQIN  GÜCÜ

Buz baxışlar sıxar, tökәr, 
Xıncım-xıncım әzәr mәni. 
Bir körpәnin tәbәssümü,
Çiçәk kimi bәzәr mәni.

Dağ başına duman gәlәr, 
Yaxşı gedәr, yaman gәlәr. 
Haçansa bir insan gәlәr, 
Əldә çıraq gәzәr mәni.

Sevgim dәrdә qәnim olsa, 
Sünbüllәrdә dәnim olsa, 
Haqqın gücü mәnim olsa, 
Yıxa bilmәz nәzәr mәni.

KÖNLÜM

Daş atılıb aynasına,
Çilik-çilik olan könlüm. 
Zәhәrli oxlar ucunda,
Dәlik-dәlik olan könlüm.

Ömrә qıyma, yaşa qıyma, 
Arzuları yolda qoyma. 
Parça-parça, qıyma-qıyma, 
Bölük-bölük olan könlüm.

Ay Zәlimxan, günün qara, 
Dәrdin sәni çәkdi dara. 
Dәrdә yalvara-yalvara,
Axır lәlik olan könlüm.

DAŞ

Ay daş atan bəxtəvər, 
Daşın da öz vaxtı var.

Can atma ağzıma qıfıl vurmağa, 
Sәn qıfıl olarsan, haqq açar, bala! 
Mәnim ürәyimdә olan sevgiyә, 
Bütün qapıları haqq açar, bala!

Daş atma yastığı daş olmuş kәsә, 
Sәsimdәn yer gәlәr, göy gәlәr sәsә. 
Ayağı altını hәr kim görmәsә, 
Başının üstündәn haqq qaçar, bala!

Haqqı oda tulla, atәşdә yanmaz, 
Hәqiqәt yolçusu yoldan usanmaz. 
Mәn ona aşiqәm, o mәni danmaz, 
Etmişәm sevgimi haqqa car, bala!

BAŞ

Başım yaman ağrayır, 
Kәsmәk bilmir ağrısı. 
Baş neylәsin, başdadı  
Yerin, göyün ağrısı.

HƏLƏ

Qәlbinә el gücü yığa bilmәsәn, 
Ruhuna sel gücü yığa bilmәsәn, 
Dizinә fil gücü yığa bilmәsәn, 
Ürәklә yeriyә bilmәyәcәksәn, 
Qarşıda dәrәlәr, diklәr var hәlә!

İnama uzanan yollar hazırla, 
Yumruğa çevrilәn әllәr hazırla, 
Ağırlıq qaldıran qollar hazırla, 
Bәrkit qaya kimi çiyinlәrini, 
Yerindәn qalxası yüklәr var hәlә!

Nә gözdәn yayına, nә iraq qala, 
Haqqı әzilәnlәr gәrәk haqq ala. 
Yaxın dur, hәyan ol kömәksizlәrә, 
Hәr qәmli könüldә bir ocaq qala. 
Tükәnmir dünyanın ehtiyacları, 
Qәriblәr, yalqızlar, tәklәr var hәlә!

Şimşәk şaqqıldadı, bulud titrәdi, 
Göylәrin bağrında sükut titrәdi. 
Tufan tәbiәti çәkdi sınağa, 
Qaya silkәlәndi, palıd titrәdi. 
Qovğa da görmüşük, qırğın da, qan da, 
Qәm yemә, budaqlar tәzәlәnsә dә, 
Torpaqda sağalmaz köklәr var hәlә!

İŞIQ

Mәnim içәrimdәn boylanan işıq, 
Qәlbimdәn süzülәn, ruhumdan gәlәn, 
Mәni sevәnlәrә paylanan işıq – 
Günәşdәn әvvәldi, torpaqdan qәdim, 
Çiçәkdәn tәzәdi, yarpaqdan qәdim, 
Haqqın dәrgahından gәlәn işıqdı.

Mәnim içәrimdәn boylanan işıq, 
Aydan maya tutub aylanan işıq, 
Baş verib buludun altından çıxan, 
Torpağın әn dәrin qatından çıxan, 
Sevәn ürәklәrin odundan çıxan,
Oğul dodağında oda çevrilәn, 
Gözәl yanağında yanan işıqdı.

Mәnim içәrimdәn boylanan işıq, 
Nazlanan, yazlanan, yaylanan işıq, 
Tutqun duyğuları gözdәn itirәn, 
Qayanın bağrında çiçәk bitirәn, 
Daşın sinәsini dәlәn işıqdı.

Mәnim içәrimdәn boylanan işıq, 
Ulduzla, Günәşlә taylanan işıq. 
Qurd-quşdan başlamış böcәyә qәdәr, 
Toxumdan yarpağa, çiçәyә qәdәr, 
İblisә, şeytana, mәlәyә qәdәr, 
İnsandan başlamış fәlәyә qәdәr, 
Nurunu hamıyla bölәn işıqdı. 
Mәnimlә qalacaq mәn ölәndә dә, 
Qәbrimin üstündә çiçәk bitirәn, 
Qәbrimin içindә ürәk bitirәn,
Nur olub qәbrimә dolan işıqdı.

ATAMA,  MÜƏLLİMİMƏ

Hәyatın yolları yayla qış kimi, 
İstidi, bürküdü, borandı, qardı. 
Mәnim taleyimi, gәlәcәyimi, 
Düşünә-düşünә saçın ağardı.

Gözümdә eynәk yox, әlimdә әsa, 
İstәdiyin qәdәr sağlamam, sağam.
Necә saçlarını ağartmışamsa,
Elә dә üzünü ağardacağam!

BAŞKEÇİD

Sıxanda könlümü aran yerlәri, 
Quş olub çiyninә qonam, Başkeçid. 
Yaşıl yaylaqlara yarım demişәm, 
Dilbәrim, istәklim, sonam, Başkeçid.

Yellәrin әliylә açıla yaxam, 
Dünyaya qoynundan boylanıb baxam. 
Qarınla әriyәm, selinlә axam, 
Buzunla bәrkiyәm, donam, Başkeçid.

Bәdbәxt o kәsdir ki, eşqi dayazdı, 
Min dәfә başına dönsәm dә azdı. 
Adını ömürlük qәlbimә yazdı,
Çalanda laylamı anam, Başkeçid.

Vuruldu şәhәrә, bağlandı kәndә, 
İstәyim dayanıb durmadı gendә. 
Uca zirvәlәrdәn söhbәt düşәndә,
Mәn sәnә gәtirdim inam, Başkeçid.

Sözlә xatırlasın, söhbәtlә ansın, 
Zәlimxan eşqinlә yandıqca yansın. 
Qoy sәnin adınla qoşa dayansın,
Özülüm, şöhrәtim, binam, Başkeçid!

BAŞKEÇİD  YAYLAĞI

Bura yüz yaşında bir qoca gәlsә, 
Göz işığa gәlәr, diz qüvvәt tapar. 
Baxar gözәllәrin şux yerişinә, 
Hәr bulaq başında bir cәnnәt tapar.

Baxmaz baharına, qışına baxmaz, 
Saçlar qar olsa da, başına baxmaz. 
Tәbiәt insanın yaşına baxmaz, 
Könül doxsanında mәhәbbәt tapar.

Şehlә dodaqlansın güllәrin camı, 
Yaşa ürәyincә arzunu, kamı. 
Belә bir oylaqda gәzәn adamı,
Nә dәrd üstәlәyәr, nә hәsrәt tapar.

“Qaytarma” üstündә dillәnәydi saz, 
Qayıda bilәydim qoynuna hәr yaz. 
Burda aşıq olsa, şirin bir avaz, 
Burda şair olsa, şeriyyәt tapar.

Xoşdu bu yerlәrdә duman da, sis dә, 
Meylin nә çәkirsә dağlardan istә. 
Hәr çay kәnarında, hәr bulaq üstә, 
Ömür bir әbәdi tәravәt tapar.

Zәlimxan, yaşama torpaqdan ayrı, 
Közün nә ömrü var ocaqdan ayrı? 
Sözün bu arandan, yaylaqdan ayrı,
Nә dildә sәslәnәr, nә şöhrәt tapar.

DÜNYA  KİMİ

Baş vuraydım tәbiәtin qoynuna, 
Göylәrindә ziya kimi qalaydım. 
Ərişinә, arğacına dönәydim, 
Xalısında boya kimi qalaydım.

Bir tarix var hәr zirvәnin adında, 
Bir dünya var hәr nemәtin dadında.
Çiçәk olub çiçәklәrin yadında, 
İsmәt kimi, hәya kimi qalaydım.

Danışaydım kaman kimi, ud kimi, 
Alışaydım ocaq kimi, od kimi. 
Yaddaşlarda qaymaq tutan süd kimi, 
Könüllәrdә maya kimi qalaydım.

Əcәl yenә işindәdi, işindә, 
Şirә qalıb Əzrayılın dişindә. 
Sәf çәkdiyim bu dağların döşündә, 
Daşa dönüb, qaya kimi qalaydım.

Tәmizlikdә yağan qardan ağ olub, 
Tәzәlikdә rәngi solmaz bağ olub, 
Ucalıqda әlyetişmәz dağ olub, 
Bu dünyada dünya kimi qalaydım.

QALDI

Gәlmişdim, getmәyә çatmadı gücüm, 
Könlüm bu dağlarla baş-başa qaldı. 
Ayın şölәsindә, günün nurunda, 
Gözlәrim qamaşa-qamaşa qaldı.

Sellәrnәn, sularnan axdım, ağladım, 
Döndüm şimşәklәrә, çaxdım, ağladım. 
Boylandım ağladım, baxdım, ağladım, 
Yaş gözә qarışdı, göz yaşa qaldı.

Dağın dağlığından götürdüm bir az, 
Qarın ağlığından götürdüm bir az, 
Daşın sağlığından götürdüm bir az, 
Yenә dә dağ dağa, daş daşa qaldı.

Keçdi yuxu kimi, keçdi duş kimi, 
Zaman әllәrimdәn uçdu quş kimi. 
Baxdım yerә-göyә vurulmuş kimi, 
Mәnә bir quruca tamaşa qaldı.

TAPMIŞAM

Kövrәlmişәm hәr çıxanda tәbiәtin qoynuna, 
Şeriyyәti güllәr üstә düşәn nәmdә tapmışam. 
Gur çayların, saf suların dinlәmişәm sәsini, 
Ahәngimi qalxan zildә, enәn bәmdә tapmışam.

Bir dastandı bu torpaqda tapındığım hәr qarış, 
Hәr qarışda duymaq eşqi, hәr addımda axtarış. 
Hikmәt dolu kitabımdı barlı payız, qarlı qış, 
Nә gördümsә Vәtәn adlı bu alәmdә tapmışam.

Ömrün-günün mәnasını anlayanda bilmişәm, 
Bir gün açan çiçәkmişәm, bir gün solan gülmüşәm. 
El yasında ağlamışam, el toyunda gülmüşәm, 
Murazımı gah sevincdә, gah da qәmdә tapmışam.

Anam olub saz әtirli, söz qoxulu bir diyar, 
Nәğmәsindә ölümsüzlük, nәfәsindә ilk bahar. 
Ürәyimdә od yurdunun elә sönmәz eşqi var – 
Bu sevgini nә Mәcnunda, nә Kәrәmdә tapmışam.

Sәslәnmişәm dodaqların söhbәtindә, sözündә, 
Saflığıma qovuşmuşam bulaqların gözündә. 
Hәr bir kәsin dünyası var bu dünyanın özündә, 
Mәn dünyamı bir Vәtәndә, bir qәlәmdә tapmışam!

ÖMRƏ  YAZILAN  DƏQİQƏLƏR

Çiçәyi sayrışan, gülü ballanan, 
Vәdәsi yaz olan dәqiqәlәrdi. 
Nәğmәylә dodağın, qızla bulağın, 
Arası saz olan dәqiqәlәrdi.

Bu dәmlә hәr saat görüşmәk çәtin, 
Ola, ya olmaya bir dә qismәtin. 
Amanı qırılıb qәmin, hәsrәtin, 
Pәrәni pozulan dәqiqәlәrdi.

Kaman xoş dillәnib, ney xoş olubdu, 
Yerin söhbәtindәn göy xoş olubdu.
Şair eşqә düşüb, meyxoş olubdu, 
Heyf ki, az olan dәqiqәlәrdi.

Qapımı kәsmәyә qış tәlәsmәsin, 
Başdaşım olmağa daş tәlәsmәsin, 
Zәlimxan, ötmәyә yaş tәlәsmәsin, 
Ömrümә yazılan dәqiqәlәrdi.

BU  SEVİNCİ  ALMA 
MƏNİM  ƏLİMDƏN

Düz addımla doğru yolu, gәncliyim, 
Geri durma, yağsa dolu, gәncliyim. 
Uzun yaşa, dәli-dolu gәncliyim, 
Dil nәğmәli, dodaq sözlü, ürәk şәn, 
Bu sevinci alma mәnim әlimdәn!

Qarlı zirvә şöhrәtimdi, tacımdı, 
Dağ qardaşım, yaşıl yaylaq bacımdı. 
Könlüm yenә yüksәklәrdәn bac umdu, 
Çökәn duman, enәn bulud, gәlәn çәn, 
Bu sevinci alma mәnim әlimdәn!

Qoy bәzәnsin Bakım, Gәncәm, Borçalım, 
Eşqi ilә saz götürüm, tar çalım. 
Yazmaq üçün bir ömür dә borc alım, 
Yavaş-yavaş saçlarıma düşәn dәn, 
Bu sevinci alma mәnim әlimdәn!

Bu dünyada söhbәtim var, dәmim var, 
Bu dәryada ömür adlı gәmim var. 
Bu torpaqda biçilmәmiş zәmim var, 
Vaxtsız әcәl, yetişmәmiş hәlә dәn, 
Bu sevinci alma mәnim әlimdәn!

Nәğmә qoşum tarixinә, yaşına, 
Hәmdәm olum baharına, qışına.
Qoy dolanım ana yurdun başına, 
Son ayrılıq, nә sәn tәlәs, nә dә mәn, 
Bu sevinci alma mәnim әlimdәn!

QUŞLAR

Çör-çöpdәn özünә dünya yaradıb, 
Necә mehribandı yuvada quşlar. 
Göylәrin әbәdi sakini kimi, 
Necә havalandı havada quşlar.

Atası, anası tәbiәt olar, 
Nәğmәyә çevrilәr, mәhәbbәt olar. 
Yerlә dә, göylә dә hәmsöhbәt olar, 
Çiçәkdә, budaqda, qayada quşlar.

Ölüm amansızdı, nә deyim ona, 
Bir gün yetişәcәk ömrümüz sona. 
Gәlib mәzarımın üstünә qona, 
Hәrdәnbir şairi oyada quşlar.

NƏ  QORXU

Bahar buluduyam, yaz yağışıyam, 
Duyğular coşanda sellәnәsiyәm. 
Dәrәdә çay ollam, dağda şәlalә, 
Sonalar eşqinә göllәnәsiyәm.

Hәr gәlәn sәhәrim bir yeni bәstә, 
Əritdim ömrümü nәğmәdә, sәsdә.
Hәr sözüm qonanda dodaqlar üstә, 
Ürәkdәn gül açıb güllәnәsiyәm.

Tanrı kәfәn biçsә buluddan mәnә, 
Torpaq hasar çәksә sükutdan mәnә,
Nә qorxu ölümdәn, tabutdan mәnә, 
Mәn ki zaman-zaman dillәnәsiyәm.

YADIMDA  QALDI

Gәldim bu dünyanı seyr elәmәyә, 
Bulaqlar sәsiylә yadımda qaldı. 
Dәniz uğuldadı, dalğa oxudu, 
Sular nәğmәsiylә yadımda qaldı.

Yuxarı zirvәdi, aşağı dәrә, 
Gözü gördüyünә vuruldu hәrә. 
Şikәstә ziliynәn qalxdı göylәrә, 
Muğamat pәsiylә yadımda qaldı.

Düzdә kәli gördüm, dağda kәkliyi, 
Köçürdüm könlümә gül-çiçәkliyi. 
Sevdi zirvәlәrdә qartal tәkliyi, 
Durnalar dәsiylә yadımda qaldı.

Gözәlin әsli var, igidin soyu, 
Güllәndi sevgisi, çalındı toyu.
Yaşamaq istәdi min illәr boyu, 
Könül hәvәsiylә yadımda qaldı.

Çiçәk dәstә-dәstә, gül qucaq-qucaq, 
Hәr lalә çәmәndә alışan ocaq. 
Atamdı, anamdı bu ana torpaq, 
İsti nәfәsiylә yadımda qaldı.

ATAM  ÜZ  QOYDUĞU  TORPAQ

Üz sürtәrәm ayağına, 
Atam üz qoyduğu torpaq. 
Qarışaram torpağına, 
Atam üz qoyduğu torpaq.

Öz çiçәyim, öz arımsan, 
Beşiyimsәn, mәzarımsan, 
Ən müqәddәs güzarımsan, 
Atam üz qoyduğu torpaq.

Könlümün nisgili, yası, 
Qәlbimin qubarı, pası,
Borçalının bir parası, 
Atam üz qoyduğu torpaq.

Taleyimin son ünvanı, 
Son möhürü, son nişanı, 
Kәpәnәkçi qәbiristanı, 
Atam üz qoyduğu torpaq.

Varım sәnsәn, yoxum sәnsәn, 
Bәrәkәt sәn, toxum sәnsәn. 
Yatsam, şirin yuxum sәnsәn, 
Atam üz qoyduğu torpaq.

ARXADA

Gәlәn gündәn heç nә deyә bilmәrәm, 
Gedәn illәr, aylar qaldı arxada. 
Birmi, beşmi... saymaq ilә qurtara, 
Saya gәlmәz saylar qaldı arxada.

Biçinçilәr qayıdardı biçindәn, 
Yol gülәrdi el-obanın köçündәn, 
Bahar vaxtı kәndimizin içindәn,
Daşıb gedәn çaylar qaldı arxada.

Bulaq üstә görünәndә mәlәklәr, 
Sinәlәrә sığışmazdı ürәklәr, 
Dәmir ellәr, qaya kimi kürәklәr,
Çinar kimi boylar qaldı arxada.

Qızlar açmır oğulların kefini, 
İtirmişik gözәllәrin sәfini, 
Unutmuşuq zurnasını, dәfini, 
Toyçu getdi, toylar qaldı arxada.

Bu nә gündü, o günlәrә tay hanı, 
Ürәk açan hәftә hanı, ay hanı, 
Eldәn-elә, evdәn-evә pay hanı, 
Şirin-şirin paylar qaldı arxada.

Göz yaşımı damla-damla süzmüşәm, 
Çox dözülmәz itkilәrә dözmüşәm, 
Bu nәsildәn әllәrimi üzmüşәm, 
O nәsillәr, soylar qaldı arxada.

BU  GÜN

Nә soyuqdu, nә istidi, 
Havalar hәlimdi bu gün. 
Çiçәklәr qızıl külçәli, 
Lәçәklәr lәlimdi bu gün.

Şirәsini çәkir arım, 
Dağ sevgilim, çәmәn yarım. 
Bala batıb barmaqlarım, 
Ballanan әlimdi bu gün.

Yerә-göyә gözәllik tәn, 
Eşq bir toxum, gözәllik dәn. 
Bu ilahi gözәllikdәn, 
Ayrılmaq ölümdü bu gün.

APARMA

Mәn ki tәzә bir dünyaya düşmüşәm, 
Qurban olum, mәni burdan aparma.
Qışdan yaza, yazdan yaya düşmüşәm, 
Qurban olum, mәni burdan aparma.

Yaylaq olum, yamac olum, döş olum, 
Qaya olum, mamır olum, daş olum. 
Bir qayanın yanağında yaş olum, 
Qurban olum, mәni burdan aparma.

Çiçәk olub öpülmüşәm bu yerdә, 
Toxum olub sәpilmişәm bu yerdә, 
Dünya nәdir, mәn bilmişәm bu yerdә, 
Qurban olum, mәni burdan aparma.

Çәmәn olum, qәdәmlәrә sәrilim, 
Meyvә kimi şirinlәşim, dәrilim,
İnsaf elә, yavaş-yavaş dirilim, 
Qurban olum, mәni burdan aparma.

Azım qalım, itim qalım bu yerdә, 
Bir bucaqda bitim qalım bir yerdә,
Yalqız qalım, yetim qalım bu yerdә, 
Qurban olum, mәni burdan aparma.

Ömür tәkcә şöhrәt deyil, ad deyil, 
Çaxnaşmalar görәn könlüm şad deyil,
Bu yerlәrdә heç nә mәnә yad deyil, 
Qurban olum, mәni burdan aparma.

Tufan qopsun, köklәrimi qoparsın, 
Dәniz coşsun, sinәm üstә qabarsın,
Aparanda ölüm gәlsin aparsın, 
Qurban olum, mәni burdan aparma.

ÇIX  DÜNYANIN 
SEYRİNƏ

Çıx dünyanın seyrinә 
Dan yeri sökülmәmiş. 
Sәhәrin almaz şehi
Yarpaqdan tökülmәmiş. 
Tәbiәtin tәrtәmiz, 
Günün bakirә vaxtı, 
Gülün lәçәklәrindәn 
Çәkilәn şirә vaxtı 
Çәmәnin kәpәnәyi, 
Çölün arısı sәn ol!
Bu dünya başdan-başa,
İtsә sevinc içindә,
Onun yarısı sәn ol!
Körpәcә budaqların
Qönçәlәri açmamış, 
Gün dәyib, tumurcuğun
Dodaqları qaçmamış,
Yerdә vaxtı qabaqla,
Göydә günü qabaqla. 
Tәbiәtin eşqinә, 
Çal-çağırı qabaqla,
Toy-düyünü qabaqla. 
Hәr gün Günәşdәn qabaq, 
Çıx dünyanın seyrinә. 
Qoy belәcә yaşasın
Dünya sәnin xeyrinә, 
Sәn dünyanın xeyrinә!

NİZAMİ  DÜNYASI

Ağlın genişliyi, qәlbin sәsidir, 
Varlığın әn böyük xәritәsidir. 
Fikrin qollarıyla qucub cahanı, 
Beş әsәr dünyanın beş qitәsidir!

Könül dünyasında söz heykәllәşәr, 
Yayınmaz gözlәrdәn nә xeyir, nә şәr. 
Minlәrlә xәzinә doldu, boşaldı, 
“Sirlәr xәzinәsi” tanıyır bәşәr!

Saralmaz bağçası xәzan әlindә, 
Pozulmaz nizamı, pozan әlindә. 
Tilsimlәr, әfsuslar sındıran qәlәm, 
Hәr şeyә qadirmiş yazan әlindә!

Fәrhad mәhәbbәtdә dünyada tәkdi, 
Şirinin rәsmini daşlara çәkdi. 
Nizami şeirindәn söhbәt açmağa,
Allah ucalıqda şair gәrәkdir!

Yandı, söz adlanan gur ocaq üçün, 
Eşqi çiçәklәndi bu torpaq üçün. 
Yeddi şair ömrü çatmaz bәlkә dә, 
Tәk “Yeddi gözәli” yaratmaq üçün!

Tanrısı ölümsüz tәbiәt oldu, 
Qәlbindә tükәnmәz min hikmәt oldu. 
Gecәlәr ulduzla dindi, danışdı, 
Gündüzlәr Günәşlә hәmsöhbәt oldu!

Üzdü, incilәri dәrindә tapdı, 
Fikri mәqamında, yerindә tapdı. 
İsgәndәr axtaran “abi-hәyat”ı,
Nizami sözündә, şeirindә tapdı!

Kәlamı alışıb yandı zәr kimi, 
Böyüdü dünyası üfüqlәr kimi. 
Batmadı әsrlәr qaranlığında, 
Parladı әn aydın şәfәqlәr kimi!

Sirdaşdır qocaya, gәncә Nizami, 
Nizami Gәncәdir, Gәncә Nizami! 
Əylәşib dahilәr sәltәnәtindә, 
Bütün şairlәrdәn öncә Nizami!

SƏNƏ  BAĞLI 
XATİRƏLƏR

Səməd Vurğun haqqında 
xatirə kitablarını oxuyarkən

Əlli ildә әlli ömrü, 
Yaşamağı bir heyrәtmiş. 
Əfsanәyә oxşasa da, 
Deyilәnlәr hәqiqәtmiş. 
Duyan bilәr bu böyüklük, 
Nә hünәrmiş, nә qeyrәtmiş. 
Zaman-zaman nәsillәrin,
Ürәyinә işıq çilәr,
Sәnә bağlı xatirәlәr!

Körpәliyin qәm üstündә, 
Köklәnәn bir telli sazdı.
Cavanlığın havalanmış,
Dәli Kürdü, xan Arazdı. 
Qocalığın, şeiriyyәtin
Gözlәrindә gülәn yazdı. 
“Nәlәr deyir bizә, nәlәr!” 
Sәnә bağlı xatirәlәr!

Əsil oğlu sәn olmusan, 
Ən müqәddәs duyğuların. 
Neçә tale çiçәklәnib, 
Gül açanda qayğıların.
Baxışların ocaq çatıb,
Ortasında buzun, qarın. 
Başımızdan çiçәk kimi, 

Hörmәt sәpәr, xәtir әlәr, 
Sәnә bağlı xatirәlәr!

Ağır yeriş, mәtin addım, 
Dalğalı saç, qaynar baxış, 
Açılanda aydın sәma, 
Tutulanda – leysan, yağış. 
Görәnlәrin yaddaşında  
Zәrli yazı, qızıl naxış. 
Bu torpağın hәr daşında, 
Sәsә düşәr, dilә gәlәr,
Sәnә bağlı xatirәlәr!

Arxan ilә gәzmәdiyi
Nә dağ qaldı, nә dә binә. 
Ölüm fürsәt yoxsulutәk, 
Sәni gәzdi sinә-sinә. 
Ayrılığın dağlar çәkdi
Nәsillәrin sinәsinә,
Quzu kimi qaldı mәlәr, 
Sәnә bağlı xatirәlәr!

Gur mәclislәr keçirәlәr, 
Bir-birindәn qәşәng ola, 
Hәr mәclisin yaraşığı,
Xatirәdәn çәlәng ola, 
Hәr söhbәtin dünyasında, 
Könül açan min rәng ola, 
Süfrәmizә dürlü-dürlü
Min bir nemәt gәtirәlәr! 
Hamısından şirin olar,
Sәnә bağlı xatirәlәr!

ƏLƏSGƏR  OCAĞINDA 
OXUNAN  NƏĞMƏLƏR

I
Ən müqәddәs bir istәyә can verib, 
Sazın, sözün ocağına gәlmişәm. 
Bir anadı, qollarını gen açıb, 
Bala kimi qucağına gәlmişәm.

Könül verdim bir günәşli sәhәrә, 
Dan atmamış hazırlaşdım sәfәrә. 
Neçә gündü vida deyib şәhәrә, 
Bir ustadın oylağına gәlmişәm.

Belә hәvәs görmәmişәm yaşımda, 
Çiçәk açıb torpağım da, daşım da. 
“Göyçәgülü” havası var başımda, 
O havanın sorağına gәlmişәm.

Söz bәzәdi sarayını, taxtını, 
Söz güldürdü taleyini, baxtını 
Görәmmәdim Əlәsgәrli vaxtını, 
Bu vaxtına, bu çağına gәlmişәm.

Qovrulmuşam harayında, ünündә, 
Olmamışam әn gәrәkli günündә 
Dayanmışam bir mәzarın önündә,
Sәcdә üçün ayağına gәlmişәm.

Havasında zil olmağa dәyәrmiş, 
Bağçasında gül olmağa dәyәrmiş,
Atәşindә kül olmağa dәyәrmiş, 
Pәrvanәyәm, çırağına gәlmişәm.

Gәnclik eşqi hәvәsimi bol verib, 
Uçmaq üçün qanad verib, qol verib,
Qarlı dağlar sinәsindәn yol verib, 
Qәdim Göyçә torpağına gәlmişәm.

II
Nә Kәrәmtәk yaş axıdıb ağlayan, 
Nә Mәcnuntәk ürәklәri dağlayan, 
Yeri gәlsә, çaylar kimi çağlayan, 
Yeri gәlsә, nәrә dönüb qızandı. 

III
Gәzdim yay günündә, yay axşamında, 
Oldum taleyindәn halı Göyçәnin. 
Tәzәdәn gül açdı daşı, torpağı, 
Sevindi yamacı, yalı Göyçәnin.

Laylası çalındı, şeiri oxundu, 
Ellәrin yanında dәrdi yox indi. 
Cinas ilmәlәndi, tәcnis toxundu, 
Süzüldü dodaqdan balı Göyçәnin.

Duydum Ağkilsәni, tanıdım Zodu, 
Gözümü doldurdu könlümün odu,
Qurumaz çeşmәdi, bulanmaz sudu, 
Tükәnmәz yaşılı, alı Göyçәnin.

Bir dәstә çiçәkdә yeddi rәngә bax, 
Suların sәsindә xoş ahәngә bax,
Ustadı xatırla, Qızılvәngә bax, 
Şöhrәti Alıdı, Alı Göyçәnin.

Sevәn sevgisindәn düşdü aralı, 
Ovçular ağlatdı neçә maralı. 
İman itkin oldu, Nәcәf yaralı, 
Pozuldu bir zaman halı Göyçәnin.

İllәrin zәhmәti getmәdi zaya, 
Döndü yavaş-yavaş bulaqlar çaya,
Dәdә Əlәsgәri verdi dünyaya, 
Gәtirdi naxışı, xalı Göyçәnin.

Zәlimxan, bu yeri qarış-qarış gәz, 
Bir dә bu günlәrә tapılmaz әvәz. 
Bir gün şirinliyi azala bilmәz, 
Yüz il kәsilmәsә balı Göyçәnin.

KƏLBƏCƏRDƏ 
OXUNAN  NƏĞMƏLƏR

I
Deyirlәr doxsanı qoyub arxada, 
Yüzdә dә qıymasın vәdә Şәmşirә! 
Şimşәklәr oynaşır dağlar başında, 
İldırım vurmasın zәdә Şәmşirә!

Ən cavan ustaddır, әn qәdim ozan, 
Bu ulu şәrәfә neylәyәr xәzan. 
Çox döymә döşünә, ay şeir yazan, 
Yeri, öz borcunu ödә Şәmşirә!

Şeirindә, dilindә sözün xası var, 
Hәr şair qәlbindә bir qalası var. 
Onun Zәlimxantәk yüz balası var, 
Çatdırar özünü DƏDƏ ŞƏMŞİRƏ!

II
Bu yerlәrdә kağız gәrәk olmadı, 
Hәr gәdiyә, qaşa yazdım şeirimi. 
Cәhcәhini eşidәndә kәkliyin, 
Bir xınalı daşa yazdım şeirimi.

Qәlәm çәkdi qәmә-dәrdә gözәllәr, 
Çaldı mәni pәrdә-pәrdә gözәllәr,
Seyrә çıxdı Kәlbәcәrdә gözәllәr, 
Gözә baxdım, qaşa yazdım şeirimi.

Heç qoymadım dәrd üstümә şәklәnә,
Can ağrıyla, könül qәmlә yüklәnә. 

Vay o gündәn şair ömrü tәklәnә, 
Şәmşir ilә qoşa yazdım şeirimi.

III
Kәlbәcәr dağları, salamat qalın, 
Meylimi düzlәrә salıb gedirәm. 
Zirvәlәr önündә әyib başımı, 
Dәrin bir xәyala dalıb gedirәm.

Dünya yarıtmadı mәni payından, 
Nә ilindәn doydum, nә dә ayından. 
Ceyran bulağından, Tәrtәr çayından, 
Vurğunun әtrini alıb gedirәm.

Zәlimxan, alışıb-yanmaqdır peşәm, 
Gәrәk Fәrhad olub qayalar deşәm. 
Qurban ocağında közә dönmüşәm, 
Şәmşirin sazını çalıb gedirәm!

IV
Tәbiәtin ürәyindәn od aldı,
Hәm Fәrhadı, hәm Şirini dağların. 
Sinәsindә enәr, qalxar avazlar, 
Zil şöhrәti, bәm şirini dağların.

Bulağı var, gözlәrimdә dәnizdi, 
Çiçәyi var, bir solmayan bәnizdi,
Mәnә iki gözüm qәdәr әzizdi, 
Hәm acısı, hәm şirini dağların.

Nә yorular, nә bu yoldan bezәrәm, 
Ömrü-günü nәğmәlәrlә bәzәrәm,
Ana yurdu Vurğun deyib gәzәrәm, 
Unutmaram Şәmşirini dağların!

V
Qartallar itirir qarlı zirvәlәr,
Dağ hәsrәt çәkәndә düzә dәrd olur.
Ürәklәr üşüyür od azalanda, 
Külün çoxalmağı közә dәrd olur. 
Gәdәlәr su tökür gur ocaqlara, 
Bu da ağır gәlir, bizә dәrd olur, 
Dәdәlәr azalır, ay Dәdә Şәmşir!

Nәrә Koroğluyla gedir dünyadan, 
Kişnәrti Qıratla bitir, deyәsәn. 
Eyvazı seyrәlir Çәnlibellәrin, 
Hәmzәsi cücәrir, bitir, deyәsәn. 
Yol var, yoxa çıxır gedәn ucundan, 
İz var, birdәfәlik itir, deyәsәn, 
Dәdәlәr azalır, ay Dәdә Şәmşir!

Kәmәr dә qurşayır, papaq da qoyur, 
Papaq da on dәfә başından baha. 
Dünәni, keçmişi bilmәyәn aşıq 
Görәsәn nә üzlә gedir sabaha? 
Dayazlar o qәdәr artır, çoxalır, 
Dәrinlәr meydanda görünmür daha, 
Dәdәlәr azalır, ay Dәdә Şәmşir!

Hünәr göstәrәnә kim ad verәcәk, 
Bir dә yetirmәsә vәdә, Qorqudu. 
Ağsaqqal qәdrini ağsaqqal bilәr, 
Başa tac bilәrmi gәdә, Qorqudu. 
Bәlkә әlac tapa bәd әmәllәrә, 
Sәn özün danışdır Dәdә Qorqudu, 
Dәdәlәr azalır, ay Dәdә Şәmşir!

Kәlbәcәr Qurbanı bir dә yetirmәz, 
Qızılvәng elindәn Alı gedibdi. 

Axşamdan sabaha çәkәn mәclisin, 
Şәrbәti azalıb, balı gedibdi. 
Əlәsgәr köçәli qoca dünyadan
Söhbәtin naxışı, xalı gedibdi,
Dәdәlәr azalır, ay Dәdә Şәmşir!

Əlliyә çatmamış Vurğunum gedib, 
Otuz beş yaşında Cәfәrim mәnim. 
Yormaq istәmişәm uzun yolları, 
Üzümә gülmәyib sәfәrim mәnim. 
Ömür uzatmağa, qanad vermәyә, 
Çatmır cәsarәtim, hünәrim mәnim,
Dәdәlәr azalır, ay Dәdә Şәmşir!

Hәr gün bayram olmur, dәrd yalqız qala, 
Ömrün yollarında ağrı, acı var. 
Qayğısız kim çatar ucalıqlara, 
Yaxşı ki, hәyatda ana-bacı var. 
Nәvәlәr nә qәdәr şöhrәt tapsa da, 
Ulu babalara ehtiyacı var,
Dәdәlәr azalır, ay Dәdә Şәmşir!

DÜNYANIN  ÖLÜMÜ

“Ölən dünyam” romanını göz yaşları içində 
birnəfəsə oxudum. Sarsıldım. Bu əsəri yazana kimi 

nə qədər ağrılar, əzablar çəkmisən. Gorun nurla dolsun,
ruhun şad olsun, İsmayıl müəllim.

Göz yaşı içindә oxudum, ustad, 
Sәnin gözlәrindә ölәn dünyanı. 
Bizi qıyma-qıyma kәsәn, doğrayan, 
Bizi parça-parça bölәn dünyanı.

Allahı çağırıb yola çıxanda,
Bu xalqın bәxtinә tәk sәbir düşüb. 
Əli qismәtinin üstә çatmamış,
Payına gah Sibir, gah qәbir düşüb.

Çatmaq istәyәndә xoş dilәklәrә,
Qanadı qırılmış quş olmuşuq biz. 
Güllә gözümüzün içindәn keçib, 
Qızıl güllәlәrә tuş olmuşuq biz.

Nә zaman bir toya hazırlaşmışıq, 
Bizim qarşımıza ancaq vay çıxıb. 
Sakit bir hәyatı duymaq istәsәk, 
Hәmişә ortaya hay-haray çıxıb.

Qansızlar qan saldı, doymadı qandan, 
Yasa caladılar xalqın yasını. 
Kәsdilәr ellәrin zümzümәsini, 
Kәsdilәr dillәrin qımqımasını.

Qaçağa saz çalıb, aşığa güllә! 
Düşmәn toxmağıdı, uşağa güllә! 
Müzür ünsürüdü, qoçağa güllә! 
Saymır hökumәti, qaçağa güllә! 
Xәstәyә, halsıza, naçağa güllә! 
Kişiyә dәyirmiş hәr açılanda, 
Dәymirmiş satqına, alçağa güllә! 
Gәlinin namusu, qızın ismәti, 
Gözәlin hәyası güllәlәnirmiş. 
Millәtin gözündә şam-çıraq olan, 
Gözlәrin ziyası güllәlәnirmiş. 
Tüstüsüz qalırmış evin bacası, 
Tüstülü bacalar güllәlәnirmiş. 
Sözü güllә kimi daşdan keçәnlәr,
Qeyrәti ucalar güllәlәnirmiş. 
Bәstәboy oğullar, katta kişilәr, 
Ağsaqqal qocalar güllәlәnirmiş.

Millәtin izini bu yer üzündәn,
Silmәk yuxarının göstәrişiymiş. 
İcazә lazımmış ağlamaq üçün, 
Gülmәk yuxarının göstәrişiymiş. 
Hәyatda yaşamaq olar, ya olmaz, 
Ölmәk yuxarının göstәrişiymiş.

“Troyka” adıyla xalqın canına,
Birәlәr daraşıb, zәlilәr düşüb. 
Çıxardıb gözünü ağıllıların, 
Ortaya hәllәhuş dәlilәr düşüb. 
Keçәl Xondulular at oynadanda, 
Evlәrә günahsız ölülәr düşüb.

Allah nә vermişdi bәndәlәr aldı, 
Güllü xanımları gülsüz qoydular. 
Arxalı, dayaqlı, elli-obalı,

Ömәr koxaları elsiz qoydular. 
Diliylә bülbülü mat qoyanları,
Lal-kar elәdilәr, dilsiz qoydular.

Nә gözdәn yayınar, nә yaddan çıxar, 
Hәr dövrün özünün cinayәti var. 
Atın etibarı, itin vәfası, 
Tülkünün, çaqqalın xәyanәti var.

Müsavat әsgәri Çapıq Əmrahı,
Rusların qılıncı çapıq elәdi. 
Sayı çoxaldıqca bu çapıqların,
Millәtin gözünü qıpıq elәdi.

Pәlәng ovlananda, şir tutulanda,
Tülkünün quyruğu işә düşürmüş. 
Haqqın, әdalәtin mәhkәmәsi yox, 
Kiminsә buyruğu işә düşürmüş.

Kimin nә işi var fәrsizlә, kütlә, 
Kimlәr ki fәrlidi, kökünü kәsin! 
Kimin boyu uca, başı papaqlı, 
Sözü kәsәrlidi, kökünü kәsin!

Sapı özümüzdәn olan baltalar, 
Onda da çox olub, İsmayıl qağa! 
Zamanın fitnәsi halay bәylәrә,
Tuşlanan ox olub, İsmayıl qağa!

Sәn bizә göstәrdin müәllim kimi, 
Heç yerdә addımı çaş atmaq olmaz. 
Qan üstә qurulan bir cәmiyyәti,
Güllәlәr gücünә yaşatmaq olmaz.

İndi dәrk elәdim, sәn bu dәrdlәri,
Necә daşımısan, İsmayıl qağa! 

ZƏ
Lİ

M
X

A
N

  Y
AQ

U
B

158



Ə
SƏ

R
L

Ə
R

İ

Görüb zaman-zaman bu namәrdlәri,
Necә yaşamısan, İsmayıl qağa!

Kişilәr özünә kişi demәyib,
Tüfәngsiz, qadınsız, papaqsız, atsız. 
Ondakı kişilәr qollu-qanadlı, 
İndiki kişilәr qolsuz-qanadsız.

Mәn sәni görәndә dәrk elәmişәm,
Çiynindә dağ boyda yük nә demәkdi. 
Buludla öpüşәn budaqlar bilәr, 
Torpaq nә demәkdi, kök nә demәkdi.

İndi dәrk edirәm, İsmayıl qağa,
Sәnin dözümlüyünü, mәtinliyini. 
İndi dәrk edirәm kişi olmağın, 
Cahandar olmağın çәtinliyini. 
İsmayıl olmağın, Şıxlı olmağın, 
Ağsaqqal olmağın çәtinliyini.

Gәl, indi oğulsan, döz bu dәrdlәrә, 
Gәl, indi oğulsan, yaşa dünyada. 
Gәl, indi oğulsan, yol yeri, iş gör, 
Çatdır arzuları başa dünyada.

Əlimin qabarı, belimin yükü, 
Çiynimin kәndiri, şәlәsi dünya. 
Hәrә bir iş gördü ağ günә çıxdı, 
Mәn oldum dünyanın kölәsi, dünya.

Qanım ovuc-ovuc içilib mәnim, 
Boyum qırış-qırış kiçilib mәnim. 
Elә bil boyuma biçilib mәnim, 
Satqının, alçağın tәlәsi, dünya.

Ciyәrim sızladı, canım üyüşdü, 
Elә hәr günümüz qandı, döyüşdü. 
Dilimin ucunda tәhqir, söyüşdü,
...............................belәsi dünya.

Yalanlar köhnәdi, böhtanlar qәdim, 
Birdimi, beşdimi yamanım, bәdim. 
Göz açıb dünyaya baxmaq istәdim, 
Töküldü gözümün gilәsi, dünya.

Sinәlәr üstündәn çәkdilәr xışı, 
Min qәlbi göynәtdi bir ömrün qışı. 
Yaxşı dağıtdılar bu dağılmışı, 
Çoxdan ölәsiymiş ölәsi dünya!

ƏMRAH  DAYI

Qışın oğlan vaxtı bir hava çaldın,
Açıldı könlümdә yaz, Əmrah dayı. 
Bulaqlar qaynadı, gözlәr süzüldü,
Gözәllәr elәdi naz, Əmrah dayı.

Min ömür uzadıb, ömür üzmәyib, 
Yersiz oynamayıb, yersiz süzmәyib. 
Usta bağlamayıb, zәrgәr düzmәyib,
Sәnә haqdan gәlib saz, Əmrah dayı.

Adın bir şöhrәtdir obaya, elә,
Zәlimxan adına nә yazıb hәlә.
Yüz il yaşasan da sәn indәn belә,
Az olar yenә dә, az, Əmrah dayı.

AŞIQ  KAMANDARA
MƏKTUB

Ağrını, azarı qoyma yaxına,
Durma, usta tәrpәn, usta Kamandar. 
Tutular gözlәrim, yanar ciyәrim,
Görsәm o tellәri pasda, Kamandar.

Bәzәsin mәclisi söhbәtin xası, 
Qoyma göz açmağa nisgili, yası. 
Amandı, quyudan qurtar Abbası,
Saxlama Gülgәzi yasda, Kamandar.

Sazdı, havacatdı könlümün yarı, 
Odur Zәlimxanın dövlәti, varı. 
Beş gün ömrüm olsa, bölәrәm yarı,
Verrәm sәnin kimi dosta, Kamandar.

ÖLDÜRÜR

Bu şeir Ağdaş rayonunda, böyük şairimiz 
Maqsud Şeyxzadənin anadan olmasının 85 illik

məclisində xanəndə Ağaxan Abdullayevin 
ilahi dərəcədə gözəl çıxışından sonra yazılmışdır

Ellәr, mәni ürәyimdәn axıb gedәn qan öldürür, 
Muğam adlı bir sehrkar, sәs adlı bir can öldürür.

Nә dünәnin hәsrәtindә, nә sabahın eşqindәyәm, 
Mәni bu gün yaşadığım müqәddәs bir an öldürür.

Atәş kimi qarsaladı “Segah”ın fәryadı mәni, 
Bu atәşdәn yayınmağa yoxdu bir imkan, öldürür.

Bu nә sәsdi, bәlkә, bu gün Hәzrәti-Davud dirilib, 
Heyranların heyranıyam, mәni bu heyran öldürür.

Allah belә ölümlәri duyanlara çox görmәsin, 
“Şüştәr” bu gün verib yenә qәtlimә fәrman, öldürür.

Mәni sevәn dostuma bax, çevrilib cәlladım olub, 
Vallah, Zәlimxan ölmәzdi, onu Ağaxan öldürür.

HÜSEYN  ARİF  HAQQINDA
XATİRƏ  ŞEİRLƏRİ

I
Hüseyn Ariflә, ustadımızla, 
Hәr yerdә Kәrәmlә Lәlә kimiydik. 
Baş-başa verәrdik eldә-obada, 
Ruhlara saçılan şölә kimiydik.

Sәrbәst dolanardıq, azad yaşardıq, 
Kövrәk duyğularla dolub-daşardıq. 
Vurğundan deyәndә vurğunlaşardıq, 
Günәş әtrafında halә kimiydik.

Kür üstә Yәhya bәy Dilqәm olardıq, 
Qәmli könüllәrә hәmdәm olardıq. 
Ağrıya, acıya mәlhәm olardıq, 
Yaralar üstündә pilә kimiydik.

Əzizlәr yanında әzizdәn әziz, 
Dәnizlәr yanında dalğalı dәniz. 
Meh kimi әtirli, şeh kimi tәmiz, 
Çiçәklәr üstündә jalә kimiydik.

Ürәk geniş olsa, sığmaz darlığa, 
Saçar işığını bütün varlığa. 
Saxtalar içindә saxtakarlığa 
Tәrsinә açılan şillә kimiydik.

Ağrılar çökәndә xalqın canına, 
Kәdәrdәn qolları düşdü yanına,
Qanımız dönәndә şәhid qanına,
Çöllәrdә qızaran lalә kimiydik.

Oğul dağı gördük, qız dağı gördük, 
Dәrd yükü daşıdıq, duz dağı gördük. 
Canda qar qalağı, buz dağı gördük, 
Ürәklәr yandıran nalә kimiydik.

Qәlbimiz odluydu, ruhumuz sәrin, 
Sözümüz dadlıydı, eşqimiz dәrin. 
Bir azca turşmәzә, bir az da şirin, 
Narın pәrdәsindә gilә kimiydik.

Uymadıq sәrvәtә, baxmadıq zәrә, 
Gәzdik könüllәrdәn gül dәrә-dәrә. 
Baharla qarışdıq çәmәnliklәrә,
Qışda qar-boranlı çillә kimiydik.

Uçardı şәhәrә, qaçardı kәndә, 
Dünyası sığmazdı bәrәyә, bәndә. 
Şirin arzulardan söhbәt düşәndә,
Göylәrә yüksәlәn pillә kimiydik.

Bilәn tanıyardı izlәrimizdәn, 
Arı bal çәkәrdi sözlәrimizdәn. 
Yağışlar yağardı gözlәrimizdәn, 
Şehlә dodaqları silә kimiydik.

Tez-tez xatırlardı igidi, әri, 
Gahdan Zal qızını, gah İsgәndәri. 
Nişana alanda böhtanı, şәri, 
Bir qoşalülәdә güllә kimiydik.

O mәnә ataydı, mәn ona oğul, 
Mәn ona ürәkdim, o mәnә ağıl. 
Uzun bir dastandı, şirin bir nağıl, 
Damladan yağışa, selә kimiydik,
Orta yol yoxuydu istәyimizdәn,

Ürәkdәn dodağa, dilә kimiydik. 
Yol gedәn mәn idim, yol göstәrәn o, 
Hәr yerdә Kәrәmlә Lәlә kimiydik. 
Qağam bu dünyadan köçüb getsә dә, 
Allah yaxşı görür, yaxşı göstәrir, 
Obaya kimiydik, elә kimiydik.

II
SƏNİ  MƏNDƏN

SORUŞURLAR,  AY  QAĞA

Xatirәlәr dindirәndi, dinәndi, 
Hәr nә varsa, xatirәyә dönәndi. 
Şair ömrü ölümlәri yenәndi,
Gözlәrimdәn heç getmirsәn uzağa,
Sәni mәndәn soruşurlar, ay qağa!

Ağacların albalısı, alçası, 
Yaylaqların yaşıl çәmәn xalçası, 
Bulaqların lilpar adlı dolçası, 
Hәsrәt ilә baxıb dosta, qonağa, 
Sәni mәndәn soruşurlar, ay qağa!

Bu, ömürdü, dolu keçir, boş keçir, 
Yaxşı keçir, yaman keçir, xoş keçir. 
Yavaş-yavaş yaş üstündәn yaş keçir, 
Qocalar da dönüb kövrәk uşağa – 
Sәni mәndәn soruşurlar, ay qağa!

Qarışqalar kol dibindә iz açır, 
Bәnövşәlәr baş qaldırır, göz açır. 
Ana torpaq hәr gün sәndәn söz açır, 
Nәğmәlәrin düşür dilә-dodağa – 
Sәni mәndәn soruşurlar, ay qağa!

ZƏ
Lİ

M
X

A
N

  Y
AQ

U
B

166



Ə
SƏ

R
L

Ə
R

İ

Qatarlanıb durna gәlir yanıma, 
Cәrgәlәnib sona gәlir yanıma. 
Oğul dәrdli ana gәlir yanıma, 
Sәndәn ötrü düşüb sәsә, sorağa, 
Sәni mәndәn soruşurlar, ay qağa!

Çiçәk dәrәn qız, gәlinә bir dә bax, 
Buz üstündә dağ kәlinә bir dә bax. 
Gözәlliyin heykәlinә bir dә bax, 
Cüyür enir, ceyran gәlir bulağa, 
Sәni mәndәn soruşurlar, ay qağa!

Qartaldımı qayalara ün salan, 
Hәsrәtdimi saçlarıma dәn salan, 
Əcәldimi sәni mәndәn gen salan. 
Bülbül ötür, qumru qonur bulağa – 
Sәni mәndәn soruşurlar, ay qağa!

Sızıldasa arı, şanım neylәsin, 
Dәrdi dәrdә qarışanım neylәsin. 
Neçә könlü pәrişanım neylәsin, 
Gözәllәrin yaşı axır yanağa – 
Sәni mәndәn soruşurlar, ay qağa!

Yazılmayan varaqların ağ qalıb, 
Şükür haqqa, yazdıqların sağ qalıb. 
Mәn nә deyim bu bağçaya, bu bağa? 
Mәn nә deyim oxunmamış kitaba? 
Mәn nә deyim yazılmamış varağa? 
Sәni mәndәn soruşurlar, ay qağa!

Dağda qarım, sünbülümdә dәnimsәn, 
Hәr dәrdimә, hәsrәtimә qәnimsәn. 
El bilir ki, sәn hәr zaman mәnimsәn, 
Baş әyirәm uyuduğun torpağa,
Mәni sәndәn ayrı salmaq çәtindir, 
Sәni mәndәn soruşurlar, ay qağa!

ƏDALƏTİ  DİNLƏDİM

Kim keçәrdi o keçdiyi yolları? 
Kim aşardı o aşdığı yalları? 
Kim vurardı o vurduğu xalları? 
Əfsanәni, hәqiqәti dinlәdim, 
Bir mәclisdә Ədalәti dinlәdim!

Barmağında köz olmuşdu tәzәnә, 
Biz yanırdıq, ocağa nә, közә nә? 
Daş deyәrdim alışmayıb dözәnә, 
“Yandım” deyәn tәbiәti dinlәdim, 
Bir mәclisdә Ədalәti dinlәdim!

Tellәrә bax, nә hikmәtdi, nә sirdi? 
Yenә qәlbim güllәrinә әsirdi. 
Qılınc kimi doğrayırdı, kәsirdi,
Pәrdәlәrdә cәsarәti dinlәdim, 
Bir mәclisdә Ədalәti dinlәdim!

Heç bilmәdi soyuq nәdir, isti nә, 
Baş endirdi telli sazın üstünә, 
Talan etdi, durdu canın qәsdinә, 
Neçә-neçә hekayәti dinlәdim, 
Bir mәclisdә Ədalәti dinlәdim!

Kәrәm dağda Lәlәsini itirdi, 
Abbas köçü yurddan-yurda ötürdü.
Qәrib özün Şahsәnәmә yetirdi,
Ayrılıqdan şikayәti dinlәdim, 
Bir mәclisdә Ədalәti dinlәdim!

Söhbәtini baxış dedi, göz dedi, 
Tahir yenә Zöhrәsinә döz, dedi, 
Vaqif coşdu, gözәllәrә söz dedi. 
Dönә-dönә mәhәbbәti dinlәdim, 
Bir mәclisdә Ədalәti dinlәdim!

Zili, bәmi bir-birindәn tәzә-tәr, 
Sәs-sorağa gәldi Vurğun, Əlәsgәr! 
Min nәfәrә layla çaldı bir nәfәr, 
Ölmәz olan bir sәnәti dinlәdim, 
Bir mәclisdә Ədalәti dinlәdim!

MƏMMƏD  ARAZ  VAR

Adını soruşub, hardadır demә, 
Yurdun hәr dağında Mәmmәd Araz var. 
Ərәnlәr sәsidi “Ərimgәldi”dә, 
İsa bulağında Mәmmәd Araz var.

İlham qanındadı, söz mayasında, 
İzi var vәtәnin hәr qayasında. 
Gәlin ismәtindә, qız hәyasında, 
Körpә dodağında Mәmmәd Araz var.

Hәr sözün başına bir sığal çәkәr, 
Başı söz üstündә qeylüqal çәkәr. 
Zәhmәtkeş arıdı, sözdәn bal çәkәr, 
Gülün budağında Mәmmәd Araz var.

Dünya şairidi dünya yaşında, 
Dilini bilәndi dilsiz daşın da. 
Qaya mamırında, daş yaddaşında, 
Palıd yarpağında Mәmmәd Araz var.

Baxışı buluddan nәm çәkәn oldu, 
Ürәyi sükutdan qәm çәkәn oldu. 
Qәmli könüllәrә sim çәkәn oldu, 
Saçların ağında Mәmmәd Araz var.

Yetişib Tәbrizә, qovuşub Qarsa, 
Eşitsin dünyanın qulağı karsa. 
Harda Araz üstә bir körpü varsa, 
Onun hәr dağında Mәmmәd Araz var.

Ömür naxışına vurulan hәvә, 
Get-gәl bazarında yük çәkәn dәvә,
Nizamiyә oğul, Sabirә nәvә, 
Vaxtın hәr çağında Mәmmәd Araz var.

Qәmli fikirlәrin çәnindә azar, 
Ata bir mәzardı, ana bir mәzar. 
Bacısı Gülsümә mәktublar yazar, 
İnfil ocağında Mәmmәd Araz var.

Dönüb sәrvәtimә, dönüb zәrimә, 
Misrası dәrmandı dәrdi-sәrimә. 
Sol gözüm yuvadı әzizlәrimә, 
Gözümün sağında Mәmmәd Araz var.

Vurduğu rәngә bax, açdığı izә, 
Şöhrәti zamanı gәtirәr dizә. 
Allah! Bu vәtәni çox görmәz bizә, 
Vәtәn torpağında Mәmmәd Araz var!

1995, 3 sentyabr

XƏLİL  RZAYA  AĞI

1994-cü il iyunun 23-ü günü Xəlil Rzanı 
Fəxri xiyabanda torpağa tapşırdıq. Bütün günü öz-özümə

gümüldənə-gümüldənə oxşama deyib, ağı deyib, 
onun ömrünü-gününü bayatıya, laylaya tutmuşam.

Sәnә necә layla çalım, 
Din-imanım, Xәlil Rza! 
Sәnsiz ötüb-keçәn deyil, 
Bircә anım, Xәlil Rza!

Altım üstümә çevrildi, 
Duman tüstümә çevrildi,
Dünya qәsdimә çevrildi, 
Axdı qanım, Xәlil Rza!

Can әriyәn şama döndü, 
Saraylarım dama döndü,
Zülmәt bir axşama döndü,
Nurlu danım, Xәlil Rza!

Sәnsiz necә dağlar yarım,
Bütöv idim, qaldım yarım. 
Güldәn şirә çәkmәz arım, 
Dolmaz şanım, Xәlil Rza!

Ovçu vurmuş bir ovsanmış, 
Saçımdakı qrovsanmış,
Canımdakı alovsanmış, 
Yandı canım, Xәlil Rza!

Dәrdi yalqız çәkә-çәkә,
Saldın bizi dәrdә, Xәlil!
Min kişinin gücü vardı, 
Sәnin kimi әrdә, Xәlil!

Əllәrindә әsa gәlib, 
Yollar basa-basa gәlib. 
Axıb bu gün yasa gәlib,
Tәbriz, Gәncә, Bәrdә, Xәlil! 

Könüllәri yapanıydın, 
Köhlәnini çapanıydın, 
Xәzinәlәr tapanıydın, 
Alnındakı tәrdә, Xәlil!

Könlümüzdә dünya vardı, 
Sәsimizdә ziya vardı. 
Üzümüzdә hәya vardı, 
Aramızda pәrdә, Xәlil!

Duman çatıq qaşım olsun, 
Dәryalar göz yaşım olsun,
Qurban mәnim başım olsun, 
Sәnin kimi mәrdә, Xәlil!

Sәni necә haraylayım, 
Rzasanmı, Tәbrizsәnmi? 
Tәbriz әldәn gedәn gündәn, 
Saralmış bir bәnizsәnmiş!

Sürdüyün bu dövran nәdi, 
Açdığın bu meydan nәdi, 
Başındakı tufan nәdi, 
Şahә qalxan dәnizsәnmi?

Ölәn insan, uçan evdi, 
Ömür sudu, әcәl devdi. 
Ölüm sәni nә tez sevdi, 
Əzizlәrdәn әzizsәnmi?!

Firәngizin göz yaşları, 
Xәzәrmi görәn, ay Xәlil?! 
Bircә addım sәndәn ayrı 
Gәzәrmi görәn, ay Xәlil?!

Ona qәbrin daşı yarmı, 
Hәsrәt yükü daşıyarmı,
Hәyat deyib yaşıyarmı, 
Bezәrmi görәn, ay Xәlil?!

Axtarandı hәr itirәn, 
Tapar sәrvәt, zәr itirәn, 
Xәlil kimi әr itirәn,
Dözәrmi görәn, ay Xәlil?!

Xәlil Rza öldü desәm, 
Ağzımda dilim qurusun, 
Ağacda yarpağım yansın, 
Budaqda gülüm qurusun.

Döyüşdә şiri yoxdusa, 
Sәcdәsi, piri yoxdusa, 
Yurdun şairi yoxdusa, 
Çәmәnim, çölüm qurusun. 

Xәlil Rza, elә çax ki, 
Elә yandır, elә yax ki, 
Sәrt baxışla elә bax ki, 
Qorxudan ölüm qurusun!

Sәn deyirdin dәyirmanlar – 
Gәrәk bizi üyütmәsin. 
Sevgimizә qәnim olub, 
Dәrdimizi böyütmәsin.

Yıxıldı yalançı miflәr, 
Heçә döndü qәlbi kiflәr,
Nә tәriflәr, nә tәltiflәr, 
Ruhumuzu uyutmasın.

Xalqa sadiq olan kәslәr, 
İçindә bir vәtәn bәslәr,
Bayquş sәslәr, buz nәfәslәr,
Əlimizi soyutmasın.

Gördün zülüm, çәkdin ağrı, 
Sәnsәn xalqın yanan bağrı. 
Sәn qayıtdın xalqa doğru, 
Kim qayıtmır qayıtmasın!

Zaman-zaman torpağına 
Gül sәpәllәr yaş yerinә.
Tәmiz ruhun, pak nәfәsin, 
Yaz gәtirәr qış yerinә.

Can ağrılı, qulaq sәsdә, 
Ellәr gәlir dәstә-dәstә. 
Qardaş, bu gün qәbrin üstә, 
Dayanmışam daş yerinә.

***

Bu ağır hәsrәtdәn sellәrә dönüb, 
Tökülәn yaşlara qurbanam, Ustad! 
Qalxan yumruqlara, enәn әllәrә, 
Çatılan qaşlara qurbanam, Ustad!

Saralan üzlәrә, solan gözlәrә,
Bükülәn bellәrә, әsәn dizlәrә, 
Nәmli kirpiklәrә, ağ bәnizlәrә, 
Küskün baxışlara qurbanam, Ustad!

Necә tәmizlәnim dәrdin pasından, 
Gözümüz açılmır xalqın yasından. 
Atalı-balalı öz yuvasından 
Perikәn quşlara qurbanam, Ustad!

Keçirdin ömrünü tufan içindә, 
Min qada içindә, min qan içindә,
Tәk bircә gecәdә zindan içindә,
Ağaran saçlara qurbanam, Ustad!

Nisgil ürәklәri dağıdır, sökür, 
Dәrd ağır gәlәndә dağ da diz çökür,
Dәfnindә göylәr dә göz yaşı tökür, 
Yağan yağışlara qurbanam, Ustad!

Bu ölmәzlik hara, bu ölüm hara, 
Heç kәs bu gedişdәn geymәsin qara,
Fәxri xiyabanda fәxri mәzara,
Əyilәn başlara qurbanam, Ustad!

1994, 23 aprel 

HABİL

Yandıra-yandıra yaşadır ömrü, 
Ümiddi, şübhәdi, gümandı Habil. 
Açılsa dağlarda açılan Günәş, 
Tutulsa, dağlarda dumandı Habil. 

Əriyir dağların minillik qarı, 
Olma, yar hәsrәti göynәdir yarı. 
Yaxşıdan yaxşıdı, Sarıdan sarı, 
Yamandan min dәfә yamandı Habil.

Yaradır xallarda saflıq, dәrinlik, 
Qoşadır qәlbindә odla sәrinlik. 
Nәğmәdәn hәzinlik, sәsdәn şirinlik, 
Hәyatdan ölmәzlik umandı Habil.

Kimdi son ümidin әlindә qalan, 
İçmәsin dәrmanı yalandır, yalan. 
Xәstәni ölümün әlindәn alan 
İzindi, möhlәtdi, amandı Habil!

NƏ  TƏMİZ  YARADIB

Əsil insan, gözəl alim, ağsaqqalım,  
qayğıkeşim, xeyirxahım Camal Mustafayevə

Özütәk incәdir, zәrifdir deyә, 
Çiçәklәr baş әyir duyğularına. 
Tәbiәt istәyir al-әlvan geyә, 
Güllәr dә güvәnir qayğılarına!

Alışanda Kәrәm, sızlayanda saz, 
Göy kimi ağlayan görmüşәm sәni.
Duyan bir ürәkdә qüdrәt azalmaz, 
Hәmişә çağlayan görmüşәm sәni! 

Görmüşәm sәni dә salıb sehrinә, 
Cığalı müxәmmәs, cığalı tәcnis. 
Sevgidәn, fәrәhdәn qabarıb sinә, 
Çәkәndә ruhuna sığalı tәcnis.

Gәncliyәm, eşqimi yaşatmaq üçün,
Yaz gülüm olarsan, qış qarım mәnim. 
Adın şöhrәt olar qarlı dağ üçün,
Bir boy da ucalar Qoşqarım mәnim!

Deyir peyğәmbәrdi eşidәn, bilәn, 
Qoy öpsün hәr çiçәk, hәr yarpaq sәni. 
Qara palçığına qurban olum mәn,
Nә tәmiz yaradıb bu torpaq sәni!

DANIŞAR

Bu gün mәnim dilim dinmәz,
damarda qanım danışar,

Susar dilim, baxar gözüm,
ruhum vә canım danışar.

Düşәn axşam, gәlәn gecә,
doğan sәhәr şeirә dönәr,

Ulduzlarla pıçıldaşar,
sökülәn danım danışar.

Mәni görüb sevincindәn
yer dә, göy dә şeirә dönәr, 

Hәr çiçәyin bir nazı var,
olar bir xanım, danışar.

Danışdıran bir kişi var,
mәn kimәm ki, söz danışam, 

İlham gәlәr, qәlәm yazar,
sözüm, dastanım danışar.

Dәnizlәr, dağlar eşqimdir,
düzlәr, çәmәnlәr istәklim, 

Adına torpaq dediyim,
dinim, imanım danışar. 

ÜRƏYİ  YOXDURSA,
ÖLÜDÜR  ŞAİR

Gözümü yumuram, qәlbin gözüylә 
Böyük dünyalara göz açmaq üçün. 
Gözümü yumuram, qәlbin diliylә 
Ulu dünyalardan söz açmaq üçün.

Gözümü açanda özgәlәşirәm, 
Gözümü yumanda özüm oluram. 
Ancaq öz içimә güvәnәndә mәn,
Bәrәkәt oluram, dözüm oluram.

Ürәyin gözünü bağlı saxlasam, 
Lal olar qәlbimin dili, danışmaz. 
Ürәyi yoxdursa, ölüdür şair,
Heç zaman diriylә ölü danışmaz.

GƏTİRRƏM 

Qәlbindәn keçәni gizlәtmә mәndәn, 
Nә desәn, gözümün üstә, gәtirrәm. 
Bir gülün eşqinә min gül bağlaram, 
Dәrib çiçәklәri dәstә gәtirrәm. 

Axtarıb dayazı, gәzib dәrini, 
Seçib gövhәrini, tapıb zәrini, 
Dünyanın әn gözәl nәğmәlәrini, 
Zildә haraylaram, pәsdә gәtirrәm. 

Haqqın peyğәmbәri dindәn ötrüdü, 
Tanrının tarlası dәndәn ötrüdü, 
Allah nә veribsә, sәndәn ötrüdü, 
Mәn dә öz sevgimi sәsdә gәtirrәm. 

Gözüm nura baxar, könlüm işığa, 
Zәlimxan heyrandı bu yaraşığa. 
Çevrillәm ozana, dönnәm aşığa, 
Dünyaya tәzә bir bәstә gәtirrәm. 

1998, 16 mart 

BİR  SƏNİ  SEVİRƏM, 
BİR  DƏ  HƏYATI 

İstәr sevinc olsun, istәr qәm olsun, 
Dünyanın hәr yeri cәhәnnәm olsun,
Sәnin eşqin ilә gәldi dünyaya 
Sinәmdәn süzülәn qoşma, bayatı, 
Bir sәni sevirәm, bir dә hәyatı. 

Sevgim Peyğәmbәrim, eşqim Allahım, 
Sevgiyә nökәrәm, sevgidi şahım. 
Sevda yolçuları yola çıxanda, 
Yorulmaz köhlәni, yorulmaz atı,
Bir sәni sevirәm, bir dә hәyatı. 

Dağ varmı, önündә әymәsin başı, 
Daş varmı, gözünün axmasın yaşı. 
Sevginin әbәdi sәcdәsindәdi, 
Göylәrin qübbәsi, yerlәrin qatı, 
Bir sәni sevirәm, bir dә hәyatı. 

Hәm qışım, hәm yayım, hәm yazım oldun,  
Qiblәmә çevrildin, namazım oldun.  
Hәr kim üz döndәrsә öz Allahından,
Çürükdür mayası, qırıqdır zatı,
Bir sәni sevirәm, bir dә hәyatı. 

1998, 30 mart

BİR  GÖZƏLİN  SAÇLARI 

Tәkcә Günәş, hava yox, 
Quşların oxumağı, 
Böyüdür ağacları. 
Gözәllik qarşısında 
Allah özü endirir, 
Şahlar qoyan tacları. 
Çörәk acı doysa da,
Zaman doydura bilmir
Eşq sarıdan acları.
Yaradan oğul gәrәk, 
Yazmaq üçün bәs edәr 
Min şairin önündә, 
Bir gözәlin saçları.

1998, 3 may 

183



BAX 

Çox baxdın uzaqlara, 
Bir az da yaxına bax. 
Yanında gül açılıb, 
Budağın şaxına bax. 

Bağrımı yarıb gedir, 
Köksü qabarıb gedir, 
Mәni aparıb gedir, 
Selә bax, axına bax. 

Alovam, canındayam, 
Sevgiyәm, qanındayam, 
Qılıncam, qınındayam,
Qılınca bax, qına bax. 

1998, 18 may

SEVƏNƏ  YOL  VER,  ALLAH 

Eşq ucundan dağları, 
Ovana yol ver, Allah. 
Mәcnunu sәhralara 
Qovana yol ver, Allah. 

Haqdan qanad aldılar, 
Haqqa körpü saldılar. 
Qocalar qocaldılar,
Cavana yol ver, Allah. 

Sevәn – әli çıraqlı, 
Sevәn sәsli-soraqlı. 
Hәr şey sevgiyә bağlı, 
Sevәnә yol ver, Allah. 

1998, 17 iyun 

BƏY – GƏLİN 

Yer üzü oğlandı, göy üzü qızdı, 
Nazdı, gözәllikdi göy üzü boyda. 
Yer göyü hәr axşam bağrına basar, 
Alar öpüşünü göy üzü boyda. 

Dönәr әfsanәyә, dönәr nağıla, 
Dönmәz öz yolundan, dünya dağıla. 
Ay işıq apara qızdan oğula, 
Sevgiyә çevrilәr bәy özü boyda. 

1998, 12 noyabr

BƏSDİR,  MƏNİ  GƏL 
ÇIXARMA  ÖZÜMDƏN 

Nә gücüm var, nә dözümüm, nә sәbrim, 
Bәsdir, mәni gәl çıxarma özümdәn. 
Allahımı, vallahımı unutdum, 
Bәsdir, mәni gәl çıxarma özümdәn. 

Bu, gülәşdi, yıxılmışam, yıxmışam, 
Axır gәlib meydanına çıxmışam, 
Dişlәrimi bir-birinә sıxmışam, 
Bәsdir, mәni gәl çıxarma özümdәn. 

Çaya dönsәn, çırmalanıb keçәrәm, 
Dәniz olsan, ovuc-ovuc içәrәm, 
Birdәfәlik varlığına keçәrәm, 
Bәsdir, mәni gәl çıxarma özümdәn. 

Bir sәs ilә sonalansın könlüm hey, 
Yeri-göyü yandırmasın çölüm hey, 
Bu savaşdı, öldürüm hey, ölüm hey, 
Bәsdir, mәni gәl çıxarma özümdәn. 

Qiymәtimi axır bilib çıxmısan, 
Dağı yarıb, daşı yarıb çıxmısan, 
Əlli ildәn sonra gәlib çıxmısan,
Bәsdir, mәni gәl çıxarma özümdәn. 

Güclülәrә güc gәlmәyin mübarәk, 
Tәrs boylanıb, öc gәlmәyin mübarәk, 
Taleyimә gec gәlmәyin mübarәk, 
Bәsdir, mәni gәl çıxarma özümdәn.

1999, 7 yanvar

OLMAZ 

Dodaqların olan kimi, 
Püstә olmaz, badam olmaz. 
Yön çevirsәn mәnә sarı, 
Ağrım olmaz, qadam olmaz. 

Zәhmәtimi zay eylәdin, 
Mәcnunlara tay eylәdin, 
Sәn mәni rüsvay eylәdin, 
Daha mәndәn adam olmaz. 

Eşqә hәsrәt, yara lәlik, 
Bağrım oldu dәlik-dәlik, 
Kәs başımı birdәfәlik, 
Belә çәtin edam olmaz. 

1999, 20 yanvar

HƏSRƏTDƏN  SÜZÜLƏN 

Bir zaman dağ mәnim, daş mәnimiydi, 
Mәn eşqin dağından enib gәlmişәm. 
Gözümün işığı gözümdәn düşüb, 
Canımın sağından enib gәlmişәm. 

Güc ola, zamanı alam atından, 
Tutam yaxasından, salam atından. 
Ömrümün-günümün salamatından, 
Ən şirin çağından enib gәlmişәm. 

İndi nә iştaham, nә dә ki aşam,
Bir himә bәndәm ki, büdrәyәm, çaşam, 
Heyrәtdәn süzülәn bir damla yaşam, 
Yarın yanağından enib gәlmişәm. 

1999, 7 iyun

189



SEVƏ-SEVƏ 

Sevә-sevә göylәrә bax, 
Ulduzu, Ayı çoxalsın. 
Sevә-sevә yerlәrә bax, 
Çeşmәsi, çayı çoxalsın. 

Sevә-sevә sәhraya bax, 
Od içindә qum göyәrsin. 
Xoş nәzәrlә torpağa bax, 
Çürümüş toxum göyәrsin. 

Sevә-sevә gora getsәn, 
Gor işığa çevrilәcәk. 
Yaraşıqsız hәr nә varsa, 
Yaraşığa çevrilәcәk. 

Nifrәt ilә baxırsansa, 
Yazın dönüb qış olacaq. 
Dediklәrin dedi-qodu, 
Qazancın qarğış olacaq. 

Nifrәt ilә baxırsansa, 
Ağı qara görәcәksәn. 
Bütövlәri, böyüklәri, 
Parça-parça görәcәksәn. 

Sevgiylә bax cәhәnnәmә, 
Dönsün yaşıl bir cәnnәtә. 
Nifrәt sәni ömrü boyu, 
Hey çәkәcәk mәşәqqәtә.

1999, 1 oktyabr

BAĞLAMIŞDI 

Mәn sizә gәlәndә donmuşdu yollar, 
Dәrәlәr, tәpәlәr buz bağlamışdı. 
Hәr tәrәf süd kimi ağ görünürdü, 
Sular qaymaq tutub, üz bağlamışdı.

Canımdan keçәrdim bu hәyat üçün, 
Sәninlә olduğum bu saat üçün, 
Mәnimlә bir şirin zarafat üçün, 
Tilsimi bir gözәl qız bağlamışdı.

Mәn kimә danışım dәrdimi, kimә, 
Nәm düşüb mizraba, qar düşüb simә. 
Mәndәn tez tәrpәnib mәnim bәxtimә, 
Qapılar üzünü tez bağlamışdı. 

2005, 20 mart

MƏN  GETDİM, 
MƏNİ  GÖZLƏMƏ 

Daha bu yer çiçәklәnmәz, 
Çiçәklәri lәçәklәnmәz. 
Kifir olar, kafir olar, 
Gözәllәri göyçәklәnmәz, 
Mәn getdim, mәni gözlәmә.  

Ruha sirdaş olammadın, 
Haqqa qardaş olammadın. 
Mәn hönkürüb ağlayanda, 
Gözümdә yaş olammadın, 
Mәn getdim, mәni gözlәmә.  

Mәni әzәn әzab haqqı, 
Oxuduğum kitab haqqı,
Mәn verdiyim suallara
Vermәdiyin cavab haqqı, 
Mәn getdim, mәni gözlәmә.  

Ruh uçar, bәdәn qayıtmaz, 
Çıxar cәrgәdәn, qayıtmaz. 
Aylar, illәr tәzәlәnәr, 
Qayıtmaz, gedәn qayıtmaz, 
Mәn getdim, mәni gözlәmә.  

Lal olmuş bir bulud gözlә, 
Daş olmuş bir sükut gözlә, 
Mismarlanmış, möhürlәnmiş 
Taxta gözlә, tabut gözlә,
Mәn getdim, mәni gözlәmә.  

Göy yetirmәz, yer bitirmәz, 
Sünbülü, dәni gözlәmә,
Mәn getdim, mәni gözlәmә.  

Sәs olub neyә çәkillәm, 
Ah olub göyә çәkillәm. 
Yaradanın özü bilir, 
Göylәrә niyә çәkillәm, 
Mәn getdim, mәni gözlәmә.  

Damar döyür, qan çağırır, 
Günәş doğur, dan çağırır. 
Sәn gecikdin, çağırmadın, 
Mәni çağıran çağırır, 
Mәn getdim, mәni gözlәmә.  

2005, 27 fevral 

AY  SƏPİR  NURUNU

Gәzib-dolaşırıq çöldә, bayırda, 
Ay sәpir nurunu yarın üstünә. 
Gedirik yan-yana, nәfәs-nәfәsә, 
Qoşa iz salırıq qarın üstünә. 
Mәn dә isinirәm, o da qızınır, 
Əlim uzandıqca narın üstünә. 
O bir bәrәkәtdi, mәn bir sәrvәtәm, 
Tanrının bu nurlu qış gecәsindә
Nә qәdәr var gәlib varın üstünә. 

1997

ZƏ
Lİ

M
X

A
N

  Y
AQ

U
B

194



Ə
SƏ

R
L

Ə
R

İ

GEDƏRƏM

Alovlar içindә alışar ömrüm, 
Qәlbimi odlara yaxıb gedәrәm. 
Dünya yanağında yaşı saxlamaz, 
Dönüb göz yaşına, axıb gedәrәm. 

Varlığı dәyişib yoxluğa, heçә, 
Kim istәr hәyatda başından keçә. 
Baxranam bağlanıb yüklәnәr köçә, 
Şәlәmi-şülәmi yığıb gedәrәm. 

Əkdiyin güllәri dәrib gәlmişәm, 
Hәr kimә borcum var, verib gәlmişәm. 
Hәyat qapısından girib gәlmişәm, 
Ölüm qapısından çıxıb gedәrәm. 

1997, 27 dekabr

SEVGİDƏNDİ

Sәnsiz quşlar uçarmı? 
İnana bilmirәm mәn! 
Sәnsiz dağlar, dәrәlәr, 
Bir-birini qucarmı? 
İnana bilmirәm mәn! 
Sәnsiz güllәr açarmı? 
İnana bilmirәm mәn! 
Sәnsiz gözәl, gözәllik
İşığını saçarmı? 
İnana bilmirәm mәn! 
Harda yaxşı nә görsәn, 
Bil ki, onun mayası, 
Sevgidәndi, sevgidәn! 

1996, 4 sentyabr

OLSUN 

Ən gözәl bir nәğmәyә dön, 
Dilimdә әzbәrim olsun. 
Əllәrin ağ göyәrçinim, 
Tellәrin mәxmәrim olsun. 

Alışıb yanmasın şamım, 
Gözlәrimdә qalsın kamım. 
Sәnsiz mәnim bir axşamım, 
Nә dә bir sәhәrim olsun. 

Qoy düşmәsin mәndәn iraq, 
Gözün atәş, sözün çıraq. 
Aç sinәmi varaq-varaq, 
Yazmağa dәftәrim olsun. 

Bulud altdan gün kimi çıx, 
Torpaq altdan dәn kimi çıx, 
Qarşıma bir din kimi çıx, 
Tәzә peyğәmbәrim olsun. 

1997, 31 mart

İNSAN  NƏFƏSİ 

Qurumasın bulaqların gözü, 
Solmasın çiçәklәrin yanağı,
Susmasın dәrdlәrin nәğmәsi!
Büdrәmәsin şairin qәlәmi, 
Qırılmasın rәssamın fırçası, 
Tükәnmәsin alimin mürәkkәbi, 
Sınmasın ümidin qanadı, 
Sönmәsin ürәyin hәvәsi! 
Qәlәmin, dәftәrin yaraşığı, 
Fırçanın, әsәrin yaraşığı, 
Dәrdin-qәmin, toyun-yasın, 
Sevincin, kәdәrin yaraşığı, 
Külli-kainatın yaraşığı, 
Yaşasın insan eşqi! 
Var olsun insan nәfәsi! 

1996, 10 sentyabr

SƏNDƏ  NƏ  GÜNAH  VAR 

Bu qәdәr ehtiyat eylәmә, gözәl, 
Bil ki o gözlәrin gilәsi mәnәm. 
Sәnin gözәlliyin şahlıq taxtıdı, 
Onun qulu mәnәm, kölәsi mәnәm. 

Özüm dә bilmirәm sәnsiz mәn kimәm, 
Sәn mizrab, mәn isә titrәyәn simәm. 
Dodağın qaçanda baş tәbәssümәm, 
Ürәyin yananda şölәsi mәnәm. 

Dünya qul bazarı, apar sat mәni, 
Gah oynat, gah güldür, gah ağlat mәni. 
Əgәr yarıtmırsa bu hәyat mәni, 
Sәndә nә günah var, ölәsi mәnәm. 

1996, 14 sentyabr

ŞAİRDƏN  XATİRƏ  QALSIN 

Gәl, ay pir olmuşun qızı, 
Sevgi pirdәn-pirә qalsın. 
Dodağından çıxan sözlәr, 
Dilimdә bir şirә qalsın. 

Nә qızıl gәz, nә dә gümüş, 
Ucalardan aşağı düş. 
Sәndәn ötrü qoy bu görüş, 
Şairdәn xatirә qalsın. 

SEVGİNİN  GÖZÜYLƏ 
BAXSAN  DÜNYAYA 

Sevginin gözüylә baxsan dünyaya, 
Ulduzu böyüdüb Ay görәcәksәn, 
Çeşmәni böyüdüb çay görәcәksәn. 
İnsanı qaldırıb ucalıqlara, 
Bәndәni Allaha tay görәcәksәn. 

Damlada dәryanı tanıyacaqsan, 
Zәrrәdә dünyanı tanıyacaqsan. 
Bir ovuc torpaqda, bir damla suda, 
Bütöv bir cahanı tanıyacaqsan. 

Sevginin gözüylә baxsan dünyaya, 
Qәlbindә bir zәrrә kin olmayacaq. 
Tanrının işığı yanan ürәkdә, 
Şeytan olmayacaq, cin olmayacaq. 
Dinlәrin içindә sәndәn ötәri, 
Sevgidәn müqәddәs din olmayacaq. 

Qayna çeşmәsindә, çağla selindә, 
Qarış sularında, ax, gözәl olsun. 
Çirkin dә görünәr, gözәl dә dünya, 
Sevginin gözüylә bax, gözәl olsun. 

2001, 5 noyabr

TƏBİƏTİN  QOYNUNDA

Dan sökülür, gül açılır, şeh düşür,
Acı sözdәn, bәd sifәtdәn xәbәrsiz.
Qartal süzür qayaların qaşında,
Kölәlikdәn, әsarәtdәn xәbәrsiz. 

Bir daş olam, dönәm burda kaş daşa,
Arxa durur, dayaq olur daş daşa.
Min illәrdi dağlar verib baş-başa,
Xәbislikdәn, xәyanәtdәn xәbәrsiz. 

Könül sevir, göz oxşayır, can tәpir,
Yaddaşlara möhür vurur iz, lәpir.
Ulu göylәr yer üzünә nur sәpir,
Yer üzündә cinayәtdәn xәbәrsiz. 

İnsan bilir çәtin nәdir, zor nәdir,
Diri-diri yaşadığın gor nәdir.
Gül nә bilsin hiylә nәdir, tor nәdir,
Ətir saçır siyasәtdәn xәbәrsiz.

İnsan oğlu zilin, bәmin içindә,
Gah sevincin, gah da qәmin içindә.
Ömür sürüb cәhәnnәmin içindә,
Kim olubsa, bu cәnnәtdәn xәbәrsiz. 

SALAM, 
SARVAN  DAĞLARI

Torpaq adı, daş adı, ocaq adı, yurd adı,
Haqqın nuru, işığı hәmişәlik burdadı.
Dağa çıxıb Zәlimxan, Musa kimi Turdadı,
İlahi bir eşq ilә baxır sizlәrә sarı,
Salam, Sarvan dağları.

Əlli yaşımda çıxdın ürcahıma, uğruma,
Yüz ilin hәsrәtitәk basdım sәni bağrıma.
Şır-şır axan suların mәlhәm oldu ağrıma,
Göy yaylaqlar başında sәn çiçәksәn, mәn arı, 
Salam, Sarvan dağları.

Yaddaşında ellәrin neçә qәmli dastanı,
Əbәdi sükutdadı Sarvanın qәbiristanı,
Torpaq burda şehlә yox, göz yaşıyla istanı.
Möhürlәnib daşlara yurdun ötәn çağları,
Salam, Sarvan dağları.

Aşırımlar, bәlәnlәr ömrün-günün sınağı,
Xınayaxdı yeridi qayaların yanağı,
Qızlar tәpәsindәdi gözәllәrin yığnağı.
Pәrvazlanır bәy-gәlin, sığallanır qız, qarı,
Salam, Sarvan dağları.

Borçalı mahalının sәrvәtisәn, zәrisәn,
Neçә-neçә dostumun dilinin әzbәrisәn,
Ovsunlu bir gözәllik, sehrli bir pәrisәn.
Ruhumun yaraşığı, eşqimin şirin barı,
Salam, Sarvan dağları.

Min illәrlә kişnәyib babamın atı burda,
At üstündә keçirib, ömrü, hәyatı burda,
Nağıl, dastan, oxşama, qoşma, bayatı burda.
Yenә dә arzuların yamyaşıldı tağları,
Salam, Sarvan dağları.

İrvahımlı, Qavıllı, Gәrәkmәzli, Bәdәlli,
Xaccaoğlu, Dәlallar, Talıblı, xalqa bәlli,
Hay Vәlinin bulağı könlümüzә tәsәlli.
Bu adları qorumaq elin qeyrәti, arı,
Salam, Sarvan dağları.

Mәmmәdxanlı, Çıldırrı, Gәrәkmәzli, Kәlәlәr,
Şair qәdәmlәrinә çiçәk sәpәr, gül әlәr,
Bu yerlәr başımızdan qızıl tökәr, lәl әlәr.
Aşıb-daşar sel kimi elin dövlәti-varı,
Salam, Sarvan dağları.

Qazı yurdu, Qarğalar, Gülәmmәdli, Qaralar,
Mәhәmmәdlәr, Koxalar qәlbi qәmdәn aralar,
Yurdun havası dәysә, tez sağalar yaralar.
Mәlhәmimi özün qoy, yaramı özün sarı,
Salam, Sarvan dağları.

Niyә saydım dalbadal bir bu qәdәr adları,
Yazdım ki, gen açılsın yaddaşın qanadları.
Yurda sahib oğullar yәhәrlәsin atları,
Yaxına buraxmasın yağıları, yadları.
Millәtim qucaqlasın karvan-karvan dağları,
Salam, arxam-dayağım,
Görüşümüz mübarәk,
Salam, Sarvan dağları.

TƏBİƏTİN  OVSUNUNA  DÜŞƏNDƏ

Nә hirs, nә dә acıq olur, İlahi,
Sinә necә varaqlanır, yumşalır.
Ürәk necә açıq olur, İlahi,
Tәbiәtin ovsununa düşәndә. 

Nifrәt olmur, qәzәb olmur, kin olmur, 
Dağda olur, baxışlarda çәn olmur, 
İnsaf, iman ürәklәrdәn gen olmur,
Tәbiәtin ovsununa düşәndә. 

Çәmәn sәnin, çiçәk sәnin, quş sәnin,
Yaddaş sәnin, hәvәs sәnin, huş sәnin, 
Yaz sәnindi, yay sәnindi, qış sәnin, 
Tәbiәtin ovsununa düşәndә. 

Yada düşmәz ağrı-azar söhbәti, 
Dedi-qodu, küçә-bazar söhbәti. 
İlham gәlәr, qәlәm yazar söhbәti,
Tәbiәtin ovsununa düşәndә. 

Qanqalsansa, dönüb çiçәk olursan,
İblissәnsә, dönüb mәlәk olursan.
Qayasansa, dönüb ipәk olursan,
Tәbiәtin ovsununa düşәndә. 

Lilpar adlı dolça yaşıl, cam yaşıl,
Dәyә yaşıl, daxma yaşıl, dam yaşıl.
Duyğuların dönüb olur yamyaşıl,
Tәbiәtin ovsununa düşәndә. 

Arıya bax, bal süzür, şan yaradır,
Cana mәlhәm, gözә dәrman yaradır.
Hәr mәnzәrә bir Zәlimxan yaradır,
Tәbiәtin ovsununa düşәndә. 

KƏNDİRLİ  QARTAL

Sәnin ki mәskәnin dağlar başıdı,
Sәn ki öyrәnmisәn hündürә, qartal.
Dәrәlәr dibinә kim salıb sәni, 
Niyә ilişmisәn kәndirә, qartal? 

Gözün әllәrdәdi, baxışlardadı,
Gah әlә baxırsan, gah әtә, qartal. 
Zirvәlәr sultanı nә günә qalıb,
Gәldim bu sәhnәdәn dәhşәtә, qartal. 

Doğra o kәndiri caynaqlarınla,
Sәmalar fatehi, qayalar şahı.
Hünәrin çatmasa, çağır kömәyә,
Yerdә Peyğәmbәri, göydә Allahı.

Mahir bir ovçunun baş tutub ovu,
Pusquya salıbdı, bәndә salıbdı. 
Allah uçmaq üçün yaradıb sәni,
Sürünmәk kökünә bәndә salıbdı.

Bülbül qәfәsdә dә coşub oxuyur,
Can dustaq olsa da, dili lal deyil.
Qartal buludları yarmaq üçündü,
Şığıya bilmirsә, o, qartal deyil. 

UCAL  QANADINDA 
BU  NƏĞMƏLƏRİN

Sәnә ki yaradan güc-hәvәs verib,
Tanrıdan pay olan bir hәvәs verib.
Sәnin ki sәsinә göylәr sәs verib,
Sevgisi yerlәrdәn göylәrdәn dәrin – 
Ucal qanadında bu nәğmәlәrin! 

Sığalı, naxışı, mәrmәri, tülü,
Tәzә bir dünyadı hәr sәsin gülü.
Ruhunla sığalla, oxşa bülbülü,
Bağlar zümzümәli, bağçalar sәrin – 
Ucal qanadında bu nәğmәlәrin! 

Gah zili xoş gәlir, gah da ki pәsi,
Haqq sevәr nәğmәlәr yaradan kәsi,
Gәlin qәhqәhәsi, gözәl cilvәsi,
Qoşa qanadıdı kişinin, әrin – 
Ucal qanadında bu nәğmәlәrin! 

Hәr nәğmә haqq sözü, Quran ayәsi,
Söz varı-dövlәti, hәm sәrmayәsi.
Tanrının nәzәri, haqqın sayәsi,
Qıra qanadını böhtanın, şәrin – 
Ucal qanadında bu nәğmәlәrin! 

Dünyada nә qәdәr ah çәkәn olub,
Mәcnun bәxtәvәrin ahı başqadı.
Dünyaya nә qәdәr şah gәlib-gedib,
Sevginin sultanı, şahı başqadı.
Baş vermә ötәri parıltılara,
Ömrü beş günlükdür sәrvәtin, zәrin.
İnsan avazında Allah eşqi var,
Ucal qanadında bu nәğmәlәrin! 

YOL

Yola çıx, yola çıx,
Yolları yollara dola, çıx! 
Eniş en, yoxuş qalx,
Sağa çıx, sola çıx! 
Yaxanı yelә ver,
Ömrünü yola ver,
Baş açıq, qol açıq! 
Sәfәrdәn qalana
Hәmişә yol bağlı. 
Sәfәrә çıxana,
Hәmişә yol gözәl, 
Hәmişә yol açıq!!! 

GECƏLƏRİN  SAYI

Neçә gündü içimdә bir qaranlıq gecә var,
Üzünә daş yamanıb, doğmur Ayı, Günәşi.
Heç özüm dә bilmirәm burda nә bilmәcә var,
Elә bil söndürüblәr qәlbimdәki atәşi. 

Yol versin sinәsindә yeriyәndә yer mәnә, 
Axtarım öz ömrümün ulduzunu, ayını.
Gülüşü güllәr saçan gündüzlәri ver mәnә,
Allahım! Çox eylәmә gecәlәrin sayını! 

KƏND  OCAĞI

Ruhumuza sığal vurar, rәndә çәkәr,
Kәnd yerindә korun-korun yanan ocaq.
Duyğumuzu kökә bağlar, rәndә çәkәr,
Kәnd yerindә korun-korun yanan ocaq.

Söhbәtini işlәdәrik qәnd yerinә,
Min illәrlә möhür olan kәnd yerinә.
Dönәr bizim dilimizin and yerinә,
Kәnd yerindә korun-korun yanan ocaq.

Dövrәsindә neçә oğul-qız saxlayar,
Yaddaşında babalardan söz saxlayar.
Yolçulara kül altında köz saxlayar,
Kәnd yerindә korun-korun yanan ocaq.

Düz otuz il işığından düşdüm uzaq,
Yurddan ayrı qәlbim şaxta, ruhum sazaq.
Mәni hәr gün hәsrәtiylә yandıracaq,
Kәnd yerindә korun-korun yanan ocaq.

DAĞLAR 
QONAQLIQ  VERİR

Qonaq gәlib dağlara, sazlı-sözlü, qәlәmli,
Sevincindәn kövrәlib baxır gözlәri nәmli.
Yenә dә bulaq başı tamaşalı-sәnәmli,
Şair gәlib dağlara, dağlar qonaqlıq verir.

Yenә qaynar çeşmәdәn bir gözәl su gәtirir,
Yenә çoban sürüdәn qumral quzu gәtirir.
Yerdәn, göydәn, havadan tanrı ruzu gәtirir,
Şair gәlib dağlara, dağlar qonaqlıq verir.

Cığır tutub әlindәn yüksәklәrә qaldırır,
Qaya dirsәklәn deyir, çәmәn xalı saldırır.
Sellәr, sular dil açıb saz havası çaldırır,
Şair gәlib dağlara, dağlar qonaqlıq verir.

Gah açılır, nur yağır, gah tutulur, çәn gәlir,
Duyğumuz, düşüncәmiz zirvәlәrә tәn gәlir.
Üzündә gül halәsi neçә gülbәdәn gәlir,
Şair gәlib dağlara, dağlar qonaqlıq verir.

Baxır göyün rәnginә, baxır qarın ağına,
İnsan burda qovuşur ömrün zirvә çağına.
Ürәyini süfrәtәk açıb öz qonağına,
Şair gәlib dağlara, dağlar qonaqlıq verir.

Qaya, mamır, daş-kәsәk, yağış, bulud, çәn, çisәk,
Nurlu gün, tәmiz hava, yumşaq meh, sәrin külәk.
Havalanıb coşanda sinәyә sığmır ürәk,
Şair gәlib dağlara, dağlar qonaqlıq verir.

OXU  TƏBİƏTİN 
NƏĞMƏLƏRİNİ

Ətirli bahar ol, çiçәkli yaz ol,
Dillәnәn kaman ol, tellәnәn saz ol.
Tәpәdәn-dırnağa eşq ol, avaz ol,
Çiçәklә, qönçәylә, yarpaqla danış,
Torpağı danışdır, torpaqla danış.
Oxşa çiçәklәrin tәzә-tәrini,
Oxu tәbiәtin nәğmәlәrini!

Arxalan palıda, dirsәklәn daşa,
Ver bu qayalarla yenә baş-başa,
Sel ömrü, çay ömrü, dağ ömrü yaşa. 
Sәs ol, hәrәkәt ol, sükuta sığma,
Yağış ol, leysan ol, buluda sığma,
Qәlbinә od versin suyun sәrini,
Oxu tәbiәtin nәğmәlәrini!

Gülә bax, zәriflәş, körpә uşaq ol,
Mәxmәrdәn sığallı, tüldәn yumşaq ol.
Suya bax, dumduru qaynar bulaq ol,
Oxu, dağ yerinә sәda düşәndә,
Oxu, cavanlığın yada düşәndә.
Oxu, bir gözәlin baxışlarında, 
Bir oğul ürәyi oda düşәndә.
Sev, ilham dediyin nazlı pәrini,
Oxu tәbiәtin nәğmәlәrini!

TƏBİƏT  ALLAHIN 
ŞAH ƏSƏRİDİ

Yenә tәbiәtlә üz-üzәyәm mәn,
Döş-döşә, baş-başa, göz-gözәyәm mәn.
Çıxmışam dünyanın adiliyindәn,
Gözәllik adlanan möcüzәyәm mәn. 
Belә duymamışdım gözәlliklәri,
Dünyaya gәldiyim gündәn bәridi.
Bir sәs dalğalandı qulaqlarımda,
Tәbiәt Allahın şah әsәridi. 

Gәlir ildırımlar kәllә-kәllәyә,
Şimşәklәr döyüşür hey kәllәr kimi.
Hәr zaman döyüşlәr sәrkәrdәsidi, 
Qayalar dayanıb heykәllәr kimi.
Bilinmir tarixi, bilinmir yaşı,
Buluddan nәm çәkir dağların başı.
Tanrıdan gәlmәdi nәqşi, nәqqaşı,
Günәş qızıldandı, şәfәq zәridi,
Günәş dә dillәndi, şәfәq dә dedi:
– Tәbiәt Allahın şah әsәridi! 

Çeşmәsi çağlayır min illәr boyu,
Dәrәdә çay axır, dağda qar durur.
Qartalı zirvәnin, kәkliyi daşın, 
Dağ kәli qayanın yaraşığıdır.
Arısı çәmәnin, quşu havanın,
Balığı dәryanın yaraşığıdır. 
Nazlanır bәxtәvәr gözәllәr kimi,
Çiçәklәr xanımdı, güllәr pәridi.
Böcәk dә, arı da sәs-sәsә verdi:
– Tәbiәt Allahın şah әsәridi. 

Vurula-vurula gördüklәrinә,
İnsan şair oldu, peyğәmbәr oldu,
Oğul igid oldu, kişi әr oldu.
Bulaqdan sağlığı götürә bildi,
Sudan şәffaflığı götürә bildi,
Qayadan sәrtliyi götürә bildi,
Palıddan mәrdliyi götürә bildi.
Qolları yollara bәnzәtdi dünya,
Cığırlar qollarda әzәlә kimi.
Şimşәkdәn öyrәndi qәzәbi insan,
Coşdu tufan kimi, zәlzәlә kimi.
Dalğanı görәndә daldı xәyala,
Dәniztәk qabardı, çәkildi insan.
Qara şuma baxdı, qara torpağa,
Şum kimi, yer kimi әkildi insan.
Rәssamdı dağların şәklini çәkәn,
Daşlara can verәn heykәltәraşdı.
Dağı görmәyәnin gözlәri bağlı,
Daşı duymayanın ürәyi daşdı.
Tәbiәt eşqinә, sәnәt eşqinә,
Nә qәdәr ürәklәr yandı, әridi.
İnsan әsәr dedi yaratdığına,
Tәbiәt Allahın şah әsәridi. 

Əli baltalılar ayaq saxlasın,
Yaşını kәsәnlәr başını kәsәr.
Qurudar suyunu gen dәrәlәrin,
Yazını, yayını, qışını kәsәr.
Qışda qarı yağmaz, yazda yağışı,
Nalәsi kamana, neyә çәkilәr. 
Bir parça yaşıllıq görmәk istәsә,
Yağlı әppәk olub göyә çәkilәr.
Qaynar çeşmәlәri duru saxlamaq,
İşığı qorumaq, nuru saxlamaq,
Yer üstә ocağı, piri saxlamaq,
Torpağın ruhunu diri saxlamaq,
İnsanın әn böyük cavabdehliyi,
Bәşәrin әn böyük dәrdi-sәridi.
Allahı qoruyar şahı qoruyan,
Tәbiәt Allahın şah әsәridi. 

DANIŞIRAM

Öz-özümlә danışmaqdan yorulanda,
Öz içimә çәkilmәkdәn yorulanda,
Qәlәm olub, dәftәr olub, varaq olub,
Torpaq kimi әkilmәkdәn yorulanda,
Üz tuturam müdriklәrin söhbәtinә,
Düşüncәli başlar ilә danışıram! 

Şәr qarışır, axşam düşür, sabah olur,
Şair dönür ovçu olur, sәyyah olur.
Könül dostum Tanrı adlı dәrgah olur,
Harda olsam, başım üstә Allah olur,
Göy üzündә quşlar ilә danışıram! 

Kәrәm mәni danışdırır güllәr ilә,
Keşiş mәni boğur qara әllәr ilә.
Vaxt olur ki, ötürәm bülbüllәr ilә,
Vaxt olur, bayquşlarla danışıram! 

Alışıram, od yenә sözümә düşür,
Dayanıram, zor yenә dözümә düşür.
Ağlayıram, güc yenә gözümә düşür,
Gözümdәki yaşlar ilә danışıram! 

DAĞLAR  OĞLU

Dağ çeşmәsi istәrәm, dodağından öpmәyә,
Dağ yağışı istәrәm, ürәyimә sәpmәyә.
Dağ zirvәsi istәrәm, qanadlanıb süzmәyә,
Dağ yolları istәrәm, sinәsindә gәzmәyә.
Dağ çiçәyi istәrәm, әtriylә mәst olmağa,
Dağ qartalı istәrәm, könlümcә dost olmağa. 
Dağları sәslәmәkdәn dilimdә dağ bitdi, dağ,
Dağsız dağlar oğluna çәtin olub yaşamaq!!! ZƏ

PIÇILDA, YARPAQ ,
PIÇILDA

Sәhәr düşәn şehdәn danış,
Axşam әsәn mehdәn danış.
Bu qövsü-qüzeydәn danış,
Pıçılda, yarpaq, pıçılda.

Üzündә Günәşin nuru,
Rәngin yaşıl, kefin duru.
Bu yaşıl dünyanı qoru,
Pıçılda, yarpaq, pıçılda.

Budaq üstәn qopanacan,
Qopub yerә hopanacan.
Qәbir yeri tapanacan,
Pıçılda, yarpaq, pıçılda.

Ötәn günlәr gәlmәz әlә,
Düşüb dönәrsәn xәzәlә.
Payıza çox qalıb hәlә,
Pıçılda, yarpaq, pıçılda.

Baharın gül açan vaxtı,
Bu da bir kefdi, damaqdı.
Sәninki pıçıldamaqdı,
Pıçılda, yarpaq, pıçılda.

BU  ÇEŞMƏNİN  BAŞINDA

Gözәl bir yuxu gördüm,
Yuxumu yozan ola,
Bu çeşmәnin başında. 

Kor gözlәr işıq tapa,
Dünya yaraşıq tapa,
Şirin bir ozan ola,
Bu çeşmәnin başında. 

Solmaya çiçәklәri,
Uça kәpәnәklәri.
Hamıya sirdaş ola,
Sevindirә tәklәri.
Nә qar, nә xәzan ola,
Bu çeşmәnin başında. 

Qarışa sevәnlәrin 
Sevincinә, qәminә.
Dil verә ilhamına,
Güc verә qәlәminә.
Yaxşı bir yazan ola,
Bu çeşmәnin başında. 

Qarışam bu saflığa,
Bürünәm şәffaflığa.
Qovuşam cәnnәtimә,
Qәbrimi qazan ola, 
Bu çeşmәnin başında. 

TƏBİƏT – İNSAN

Ən böyük tәbiәti Allah insana verdi,
Uca-uca zirvәlәr ucalan başımızdı.
Alın qırışlarında tale yazıları var,
Qat-qat olan qayalar çatılan qaşımızdı.

Qarşı yatan dağları mehvәrindәn laxladıb,
Zaman nә dağlar basıb, nә sinәlәr dağladıb.
Tanrı tarixlәr boyu çox analar ağladıb,
Yağan yağışlar deyil, tökülәn yaşımızdı. 

Ovlarımız ovlanıb, quşlarımız quşlanıb,
Bağrımızın başına qanlı oxlar tuşlanıb.
Xırmanımız döyülüb, torpağımız xışlanıb,
Gördüyümüz nә varsa, canlı yaddaşımızdı.

QAYTAR  ALDIQLARINI

Mәn bir kәnd adamıyam, sığmıram şәhәrlәrә,
Allahım, qaytar mәni, geniş düzlәrә qaytar. 
Gecәlәr ulduz dәrim göylәrin yaxasından,
Dan yerinә qovuşdur, saf gündüzlәrә qaytar.

Dünyaya quru gәlәn, dünyadan quru getdi,
Uğursuz ömürlәrin әldәn uğuru getdi.
Asfalt döşәmәlәrdә gözümün nuru getdi,
Şehdәn düşәn işığı sönәn gözlәrә qaytar.

İllәr әldәn çıxanda yellәrdәn yeyin gedir,
Çaxnaşmalar içindә baş gedir, beyin gedir. 
Tanrı, nә itirirsәn, mayadan nәyin gedir? 
İşıqlı çöhrәlәri solmuş üzlәrә qaytar.

Düşüb ömrün axşamı, sәhәr gedib, dan gedib,
Qandakı tәpәr gedib, damardakı qan gedib.
Hәr dәfә dәrd gәlәndә canımızdan can gedib,
Qaytar gücü, qüvvәti, heysiz dizlәrә qaytar.

Gör nә tez başa çatdı tamaşamız, seyrimiz,
Üstümüzü qar aldı, isinmәmiş yerimiz.
Yox, deyәsәn, sәninlә baş tutmur alverimiz,
Qaytar aldıqlarını, qaytar bizlәrә qaytar.

BİR  KÖHLƏN  AT 
MİNDİM  QARABULAQDA

Qarlı Başkeçidin göy yaylaqları,
Çәkdi xәyalımı dağlara sarı.
Yarısın sevgidәn hamının yarı,
Mәnim dә sevgim var odda-ocaqda,
Bir köhlәn at mindim Qarabulaqda.

İfçin yәhәrlәndi sevdiyim bir at,
At üstә başqa cür görünür hәyat.
Şimşәkdәn kişnәrti, külәkdәn qanad,
Dәdә kişilәrin sözü dodaqda,
Bir köhlәn at mindim Qarabulaqda.

Bәynişan oğullar çapdı atları,
Dәydi bir-birinә göyün qatları.
Yarışa çağırdım yelqanadları,
Nisgilim, hәsrәtim qaldı uzaqda,
Bir köhlәn at mindim Qarabulaqda.

Mәn dәli bir ovçu, dağ dәli bir ov,
Əlimi yandırdı çәkdiyim cilov.
Burnundan od çıxdı, ağzından alov,
Sәyirtdim yağışda, çapdım quraqda,
Bir köhlәn at mindim Qarabulaqda.

Dilimdә söz yandı, әllәrimdә saz,
Cilvәlәndi bahar, çiçәklәndi yaz.
Oldum Dәmirçoğlu, oldum Xan Eyvaz,
Koroğlu nәrәsi dindi qulaqda,
Bir köhlәn at mindim Qarabulaqda.

Bu Söyünçayıdı, bu Salammәlik,
Birinә hәsrәtәm, birinә lәlik.
Dağlar dilә gәldi: – Qal hәmişәlik!
Sәhәrin ayazı gәzdi yanaqda,
Bir köhlәn at mindim Qarabulaqda.

Qızıl üzәngili, gümüş yәhәrli,
Cilovu qızıldan, naxışı zәrli,
Tәrlan tamaşalı, meydan tәpәrli,
Uçan qartallarla sәsdә, soraqda,
Bir köhlәn at mindim Qarabulaqda.

Üz tutun müqәddәs torpağa sarı,
Döşdә gülü öpün, zirvәdә qarı.
Gәlin, Borçalının mәrd oğulları,
Borçalı qalmasın gözdәn iraqda,
Bir köhlәn at mindim Qarabulaqda.

SARIBAŞ  KƏNDİ
Bu kənd haqqında çox eşitmişdim. Axır ki, bu yeri ziyarət

elə mək mənə də nəsib oldu. Rəşid Behbudovun, İsmayıl Şıxlının,
Məmməd Rahimin, Hüseyn Arifin yurdumuzun bu dilbər guşəsi
ilə bağlı xatirələri, görüşləri, məclisləri yenidən kitab kimi varaq -
landı. Bu kəndin görkəmi, təbii mənzərəsi qədim və məğlub -
edilməz qalaları xatırladır. Çox şirin və mehriban camaatı var.
Qocalı-cavanlı hamısı poeziya vurğunudu. Hüseyn Arifə xüsusi
heyranlıqları var. Bu gün bütün Sarıbaşlıları minnətdarlıq duy -
ğuları ilə yad edirəm.

Güldü, gülüstandı, baldı, әtirdi,
Bu gün ziyarәtim olan SARIBAŞ.
Mәni dә qoynuna çәkdi, gәtirdi,
Nur olub qәlbimә dolan SARIBAŞ. 

Kitabdı tarixi öyrәnәn kәsә,
Bura ulu kәnddi, qәdim şәhәrdi.
Hәr kim ucalığa çıxmaq istәsә,
Cığır üzәngidi, qaya yәhәrdi. 

Qayalar üstündә qayaya bәnzәr,
Əllәrdә danışıb kәrpici, daşı.
Yapılan evlәrә yetirsәn nәzәr,
Bir tarix görәrsәn hәr addımbaşı.

Dәrә qoynundakı dәrinliyә bax,
Çeşmә başındakı sәrinliyә bax.
Bu yerdә әbәdi yurd salanların,
Dilindә dil açan şirinliyә bax! 

Adına nә deyim mәn bu cәnnәtin,
Bir gözәllik yurdu, bir heyrәt yeri.
Görüşmәk gözәldi, ayrılmaq çәtin,
Bura insanların ziyarәt yeri.

Zirvәyә çevrilib bu dağ başında,
Rәşid zirvәlәrdә oxuyub gedib.
Ana tәbiәtin daş yaddaşında,
Bir sәnәt xalısı toxuyub gedib. 

Nәfәsi dil verib hәr dilsiz daşa,
Bura mәndәn әvvәl qağa1 gәlibdi.
Mәğrur dağ kәliylә verib baş-başa,
Dağlar nәğmәkarı dağa gәlibdi.

Rәngsiz, boyasızdı elin tәrifi,
Könlümü nә qәdәr şad elәdilәr. 
İsmayıl Şıxlını, Hüseyn Arifi,
Sevgilәr içindә yad elәdilәr.

Bu sevgi ötәrgi bir hәvәs deyil,
Gücünü torpaqdan alan sevgidi.
İtәn soraq deyil, batan sәs deyil,
Zamandan zamana qalan sevgidi. 

Kimlәrin adıyla kәsdi çörәyi,
Kimlәrin eşqiylә çatdısa ocaq – 
Onlara bağlıdı xalqın ürәyi,
O adlar hәmişә xatırlanacaq.

Mәn dә bu sevdanın yoluna düşdüm,
Eşqim yarı canda, yarı başdadı.
Çiçәklә öpüşdüm, güllә görüşdüm,
Gördüm bir sevgim dә SARIBAŞDADI!

Dağlara bağlıdı şairin canı,
Gülü әtәkdәdi, qarı başdadı.
Bağrıma basıram Azәrbaycanı,
Mәnim bir sevgim dә SARIBAŞDADI! 

İLİSU

Eşitmişdim, görmәmişdim üzünü,
Salam olsun dәrgahına, İLİSU!
Ürәyim od içindә yananda
Sәrinlәtdi dodağı su, dili su,
Salam olsun dәrgahına, İLİSU!

Cәnnәt bildim, könül verdim kәndinә,
Dağlarında dinә gәldim, mәn dinә.
Bahar vaxtı çaylar sığmaz bәndinә,
Payız vaxtı ağıllanar dәli su,
Salam olsun dәrgahına, İLİSU!

Sәrt qayalar kәsә bilmәz önümü,
Sәnә sarı çevirmişәm yönümü.
Ömrә yazdım sәndәn keçәn günümü,
Gözlәrimin işığı su, lәli su,
Salam olsun dәrgahına, İLİSU!

Dağ kәndinin işi daşdan keçәrmiş,
Dağ yolunda igid başdan keçәrmiş.
Dağ yolların Sarıbaşdan keçәrmiş,
Sәnә sarı uzanarmış әli, su,
Salam olsun dәrgahına, İLİSU!

Dövrәsinә yığar oğul-uşağı,
“Sәngәr bulaq” “Beşbulaq”dan aşağı.
Dada çatar gözәllәrin qurşağı,
Mis sәhәnglәr incidәndә beli, su,
Salam olsun dәrgahına, İLİSU!

Zәlimxan da bu gün belә köklәnib,
Coşan suya, açan selә köklәnib.
“Ruhani”yә, “Sarıtel”ә köklәnib,
Ürәyimin damarı su, teli su,
Salam olsun dәrgahına, İLİSU!

225



TƏBİƏTİN  ÖZÜ  KİMİ

Çәn dağıla, dan sökülә, gün doğa,
Yağış kәsә, ara verә, әylәnә.
Dәli külәk qamçısını yellәdә,
Qara bulud teyim-teyim teylәnә.

Saz misralar ruhumuzda sazlana,
Düşüncәlәr baharlana, yazlana.
Tәr çiçәklәr gәlin kimi nazlana,
Tәr cavanlar kişilәşә, bәylәnә.

Saf duyğular toxum ola, cücәrә,
Hәr kәs gәlә öz bağını becәrә.
Qış içindә yaz olmağı bacara,
İnsan eşqi yaşıllaşa, göylәnә.

Şeh içindә tanıyasan izlәri,
Nәfәsinlә әridәsәn buzları.
Bulaq üstә dindirәsәn buzları,
Eşqi dildә dastan ola, söylәnә.

Qadir Allah verdiyini gec ala,
Qızıl Günәş başımızda tac ola.
Göylәr baxa, gördüyündәn güc ala,
Heysiz adam qüvvәt tapa, heylәnә. 

Gün döşәnә, zirvә qarı әriyә,
Yaşıl çәmәn dönә nazlı pәriyә.
Şair baxa irәliyә, geriyә,
Gözәlliyә boylandıqca boylana.

Zәlimxan da söz yolunda şam ola,
Hәr kәlmәsi sevgi dolu cam ola.
Tәbiәtin özü kimi tam ola,
Əsillәnә, nәsillәnә, soylana.

BAX,  GÖZLƏRİM

Bax, gözlәrim, doyunca bax bu yaşıllığa,
Duyğularım toxum olub cücәrә bilsin.
Yerә vurğun, göyә vurğun şair ürәyi,
Öz şeirini bu güllәrtәk becәrә bilsin. 

Bax, gözlәrim, doyunca bax bu yaşıllığa,
Yaşıl zolaq, yaşıl yarpaq, yaşıl budaqdı.
Zaman burda öz işindә, öz axarında,
Dünya burda çәk-çevirdәn çox-çox uzaqdı. 

Bax, gözlәrim, doyunca bax bu yaşıllığa,
Yaşıl sözә, yaşıl şeirә yaşıl işıq var.
Zirvә başlı, qaya döşlü, çәmәn әtәkli,
Tәbiәtdә haqdan gәlәn bir yaraşıq var. 

Bax, gözlәrim, doyunca bax bu yaşıllığa,
Çiçәklәrin dodağında şeh görәcәksәn.
Nә qәdәr ki, tәbiәtlә nәfәs alırsan,
Şairliyi söz taxtında şah görәcәksәn! 

BAHARIN  GƏLİŞİ

Yenә tәbiәtin gәlhagәlidi,
Torpağın tükәnmәz sәrvәtinә bax! 
Arının çiçәklә öpüşmәsinә,
Bülbülün budaqla söhbәtinә bax! 

Açılıb dağların çatılan qaşı,
Sevincdәn süzülür gözünün yaşı.
Toxum dimdiyindә qaldırır daşı,
Darının dağ boyda qüvvәtinә bax! 

Allah vergisidir hәr gül, hәr çiçәk,
Öpür şeh damlası, oynadır külәk.
Baxırsan, qızarır qız yanağıtәk,
Gülün hәyasına, ismәtinә bax! 

İsinir qayanın, daşın nәfәsi,
Geriyә çәkilir qışın nәfәsi.
Çör-çöpә can verir qışın nәfәsi,
Leylәk yuvasının hikmәtinә bax! 

Can verir ovçuya, qan verir ova,
Tәrpәnir yaz yeli, durulur hava.
Gör necә bәrkiyib qurduğu yuva,
Quşun dimdiyindә kәlbәtinә bax!

Əllәşәr, can verәr xәstә nar üçün, 
Zirvә qar üçündü, bağça bar üçün.
Nә qәdәr yol gәlib bir bahar üçün,
Qaranquş ömrünün hәsrәtinә bax! 

Yerin sirdaşıdır, göyün hәyanı,
Torpaqdan götürür gücü, mayanı.
Palıdın köklәri yarır qayanı,
Yaşamaq eşqinin qüdrәtinә bax! 

Yerlә pıçıldaşır, göylә danışır,
Sazla söhbәt edir, neylә danışır.
Nәlәri dindirir, nәylә danışır,
Sәn bir Zәlimxanın qismәtinә bax! 

ÖMRÜN  UZUN  OLSUN

Mәnim ömrüm göz qırpımı,
Sәnin ömrün uzun olsun.
Hәr nemәtin bir dadı var,
Sәnin dә öz duzun olsun.

Açsın gülün, yağsın qarın,
Fikir kövrәk, misra narın.
Üz qoynunda misraların,
Haqdan gәlәn ruzun olsun.

Əyilmә, dәrd taxta çıxsa,
Ərit, yola şaxta çıxsa.
Bircә sözün saxta çıxsa,
Tale qarın, buzun olsun.

Öz axarın, öz bayatın
Duy qәlbini bu hәyatın.
Nuruna dön Kainatın,
Öz Ayın, ulduzun olsun! 

BƏNDƏNİN  ALLAHA 
DUASI  ANAM

Yaman darıxırsan kәnddәn ötәri,
Sәni yaman çәkir bu kәnd yolları.
Üzür ürәyini illәrdәn bәri,
Ömrün bir-birinә peyvәnd yolları.

Dua, gözmuncuğu, üzәrlik, nәzir,
Mәni hәr xәtәrdәn qoruyan anam.
Bütün ömrü boyu mәnә müntәzir,
Yolumda ağactәk quruyan anam.
Könlümü qüssәdәn, gözümü yaşdan,
Ruhumu әzabdan, başımı daşdan,
Qәlbimi kәdәrdәn qoruyan anam.

İxtiyar çağında, kövrәk günündә,
Mәn necә qoruyum sәni, bilmirәm,
Acizәm zamanın, vaxtın önündә.
Bir әsim külәyә çevirә bilsәm,
Qalxarmı gözlәrin çәni, bilmirәm.

Bu, dәrman deyil ki, alam gәtirәm,
Bu, hәkim deyil ki, çağıram, gәlә.
Vaxtı dayandıran, anı saxlayan,
Bir oğul anadan olmayıb hәlә. 

Sәni qocalığa çәkir ömür-gün,
Gözümün işığı, şüası anam.
Oğlunu nәzәrdәn qorumaq üçün,
Bәndәnin Allaha duası anam. 

Sevgiylә yaşadıq vaxtı, vәdәni
Mәn әlli, sәn yetmiş yaş arasında.
Gözümdәn uzağa qoymaram sәni,
Ölüm var göz ilә qaş arasında.

ANAMIN  GİLEYİ

Ay oğul, evə gələndə bir imkan tap, bizlə də söhbət elə. İçəri
girən kimi çəkilirsən otağına. Bu qədər yazmaqdan, oxumaqdan,
telefonla danışmaqdan nə tapmısan?  

Sәninlә az danışıb, az dinirәm, ay ana,
Sәn bunu mәndәn ötrü günah sayma, savab say.
Öz-özümlә o qәdәr dәrdlәşib danışmışam,
Ömrümü әylәncә yox, başdan-başa әzab say.

Sinәm güllә hәdәfi, könlüm dәrdlәr önündә,
Ömrüm çәtin sınaqlar, ağır şәrtlәr önündә.
Hәlә ki, dayanmışam bu namәrdlәr önündә,
Odda yanan bağrımı köz üstündә kabab say.

Ağrılar eşir mәni kotan kimi, xış kimi, 
Dәrd dondurur buz kimi, qәm üşüdür qış kimi.
Suallar başım üstә hey yağır yağış kimi, 
Hәr an keçәn vaxtımı bir suala cavab say. 

Mәni qәmli görәndә gözü dolanlar da var,
Mәndәn ötrü gül kimi açıb solanlar da var.
Qanımı içmәk üçün hazır olanlar da var
Göz yaşımı mürәkkәb, al-qanımı şәrab say.

Şeiri mәn yazmıram ki, eşqin şahı yazdırır,
Sözün öz tanrısı var, öz Allahı yazdırır.
Yazılan hәr kitabı eşqin ahı yazdırır,
Hәr günümü bir varaq, hәr ilimi kitab say. 

Gecә-gündüz qovrulur ürәk yağın içindә,
Can möhnәtin, göz yaşın, sinә dağın içindә.

Elә bilmә gәzirәm kef-damağın içindә,
Mәnә verilәn ömrü әn böyük iztirab say.

Əylәşib dincәlmәyә taxtımmı var, ay ana?
Əylәnmәyә, söhbәtә vaxtımmı var, ay ana?
Vaxt sarıdan qismәtim, baxtımmı var, ay ana?
Vaxtı gәzib tapmağı әn müşkül bir hesab say.
Sәninlә qoy sözlәrim, şeirlәrim danışsın,
Qәlbimin hәr telini bir könüllü rübab say! 

UMACAĞIM

Gecә keçir gecәdәn, gözlәrimi yumuram, 
Yuxu adlı dәryanın ağuşuna cumuram. 
Bütün yatmışlar üçün Tanrımdan, Allahımdan,
Sakit axşam, xoş gecә, nurlu sabah umuram.

GƏLMİŞƏM

Alıb çiyinlәrimә ömür adlı bir yükü,
Qışdan yaza çıxmışam, yazdan yaya gәlmişәm.
Yağış kimi hopmuşam torpağın ciyәrinә,
Süzülüb çeşmәlәrә, axıb çaya gәlmişәm. 

Şimşәklә, ildırımla döyüşüm, davam olub,
Könlümdә tufanlarım, başımda havam olub.
Qarlı zirvә, dağ döşü, mәnim ilk yuvam olub,
Güllәri-çiçәklәri saya-saya gәlmişәm. 

Dәn-dәn olub, әlәnib, әlәyindәn keçmişәm,
Çәrxindә fırlanmışam, fәlәyindәn keçmişәm.
Beşiyindәn çıxmışam, bәlәyindәn keçmişәm,
Haqqın mәnә verdiyi haqqı-saya gәlmişәm.

Ağladım, gözlәrimin yaşını sildi dünya,
Qәdir ağacı әkdim, qәdrimi bildi dünya.
Mәn ki doğulmamışdım, mәnim deyildi dünya,
Dünya mәnim olanda mәn dünyaya gәlmişәm.

MƏNİM  ÖMRÜM

Mәnim ömrüm bir nәğmәdi, oxunur,
Mәnim ömrüm bir xalıdı toxunur.
Nәğmәdә dә, xalıda da işıq var,
Günlәrimin çoxu işıq, çoxu nur.

Mәnim ömrüm birlә yüzün arası,
Bütövündәn qalıb ancaq parası.
Əlli keçib, altmış hәlә qabaqda,
Gәtirmәdim heç kәsә üz qarası! 

YAŞAMAZ

Tale yetirmәsә, Tanrı vermәsә,
Bәrәkәt sünbüldә, dәndә yaşamaz.
İlahi sevgilәr, tәmiz nәfәslәr,
Sәndә qәrar tutub, mәndә yaşamaz. 

Dalğa da, dәniz dә yaşaya bilәr,
Dәnizdә bir iz dә yaşaya bilәr.
Allah bәndәsiz dә yaşaya bilәr,
Allahsız bircә gün bәndә yaşamaz! 

SƏN  DEMƏ

Yüyürürәm arxasından,
Sallanıram çuxasından,
Yapışıram yaxasından,
Zamanı saxlamaq olmur,
Vaxt axar suymuş, sәn demә! 

Göz açmağa aman vermәz,
Addımbaşı ağrı-azar.
İki daşın arasında,
Yazdığını fәlәk yazar.
Baha alar, ucuz satar,
Öz başına dәysin bazar.
Aç gözünü, yum gözünü,
Bu gün beşik, sabah mәzar.
Gördüm illәr әldәn çıxıb,
Ömür yuxuymuş,  sәn demә!

Ömür birlә yüz arası,
Qayğı dağla düz arası.
Ortada bir oğlan durar,
Eşq, oğlanla qız arası. 
Qızılgüllәr solub getdi,
Bir dә çәtin qızarası.
Zaman mәnә yığış deyir,
Göz dә vurur sözarası.
Nә yatdım, nә yuxu görәm,
Yaşamaq buymuş, sәn demә!

YAXŞIDI

Oxu, bülbülüm, oxu,
Canda hәvәs yaxşıdı.
Nәğmәlәrә can verәn,
Qaynar nәfәs yaxşıdı.

Kiminin gözündә çәn,
Kiminin saçında dәn.
Lal olub dinmәmәkdәn,
Yenә qәfәs yaxşıdı.

Dindiyin dilә qurban,
Vurduğun xala qurban,
Qalxdığın zilә qurban,
Endiyin pәs yaxşıdı.

Torpaq qәdim, yer әzәl,
Gülәr gül, ağlar xәzәl.
Mәzardan beşik gözәl,
Sükutdan sәs yaxşıdı! 

VAXTSIZ  DÖYMƏ  QAPIMI

Yenә nә taqqıltıdı? 
Vaxtsız döymә qapımı.
Nә axşamdı, nә sabah, 
Vaxtsız döymә qapımı.

Oğul toyu, qız toyu,
Yol gәlir illәr boyu. 
Yaşamaqdan kim doyu? 
Vaxtsız döymә qapımı.

Oğul gözümün ilki,
Ömrün sәrvәti, mülkü.
Otuz yeddi deyil ki,
Vaxtsız döymә qapımı.

Polad gördüm, әyilmiş,
Dәmir gördüm, yeyilmiş.
Ay qapısı döyülmüş,
Vaxtsız döymә qapımı.

Sәndә әtәk, mәndә әl,
Adın amansız әcәl.
Gәlirsәn vaxtında gәl,
Vaxtsız döymә qapımı!

ZAMAN  GƏLƏR

Yoxuşlarda bәrkә-boşa düşәndә,
At igidi, igid atı tәrpәdәr.
Haqqa çatar igidlәrin nәrәsi,
Yeri-göyü, yeddi qatı tәrpәdәr. 

Kim kiridәr mәnim kimi ağları? 
Gözüm gördü keçib gedәn çağları.  
Zәlzәlәlәr tәrpәtmәyәn dağları, 
Zaman gәlәr, bir bayatı tәrpәdәr. 

RUHUM

Nә vaxt sakit olacaqsan,
Narahat, nigaran, ruhum? 
Bir bucağa çәkilmәklә,
Yoxmu sәnin aran, ruhum?

Tәrs durub yana çәkdilәr,
Hәr gün meydana çәkdilәr.
Qansızlar qana çәkdilәr,
Sağalmazmı yaran, ruhum?

Sәn zirvәdә görünәn qar,
Sәn budaqda yetişәn bar.
Bir yerdә tutmadın qәrar,
Gah dağsan, gah aran, ruhum. 

Ulduza yaraşıq olub,
Günәşә sarmaşıq olub,
Dan yerinә işıq olub,
Qaranlığı yaran ruhum. 

Keçilmәz hәdlәri keçib,
Qorxulu sәdlәri keçib,
Bütün sәrhәdlәri keçib,
Varılmaza varan ruhum. 

SUÇ  MƏNİM

Aldanmışam sәrvәtinә dünyanın,
Ömrüm-günüm yalan mәnim, puç mәnim.
Nahaq yerә yaxasından yapışdım,
Tәqsir mәnim, günah mәnim, suç mәnim. 

Beş-altı gün yas paltarı geyәrlәr,
Hәrdәn yaxşı, hәrdәn yaman deyәrlәr.
Ehsanımı şirin-şirin yeyәrlәr,
Qırxa qәdәr yeddi mәnim, üç mәnim.

Qәlәm alsın baş daşımı yazanlar,
Bel götürsün mәzarımı qazanlar.
Ay Zәlimxan, ağı desin ozanlar,
Kәfәn mәnim, karvan mәnim, köç mәnim. 

SÖZ

Ürәk kökü, sәs qanadı, el gücü,
Zәrif sözdü, kövrәk sözdü, incә söz.
Bal dillәrdә qaymaqlanar, ballanar,
Lal dillәrdә qısılandı küncә söz. 

Ovu quşun qanadından saldırar,
Hökmü ilә çay dayanar, sal durar.
Söz yıxanı Tanrı çәtin qaldırar, 
Şillә sözdü, yumruq sözdü, pәncә söz. 

Könül ovlar, qәlb ovsunlar, dil açar,
Güllәkeçmәz qayalara yol açar.
Sәpilәndә pardaqlanar, gül açar,
Xam torpaqdı qoyulanda dincә söz. 

İlahidәn gәlәn nurdu, şüadı,
Tanrıların dilindәki duadı.
Şәhәr-şәhәr yaratmışıq bu adı,
Tәbriz sözdü, Dәrbәnd sözdü, Gәncә söz. 

Onsuz ömrün nә balı var, nә şanı,
O qaynadır qaynayanı, daşanı.
Söz Allahın yer üzündә nişanı,
Allah özü, mәncә, sözdü, mәncә, söz. 

ZƏ
Lİ

M
X

A
N

  Y
AQ

U
B

244



Ə
SƏ

R
L

Ə
R

İ

ÇOX ŞÜKÜR

Yerdәn göyә İlahidәn razıyam,
Özüm üçün yaşamadım, çox şükür. 
Kimә bәxtәm, kimә qismәt, yazıyam,
Özüm üçün yaşamadım, çox şükür. 

Qaş-qabağım qara bulud görmәdi,
Qәlbim zülmәt, könlüm sükut görmәdi.
Evim qıfıl, qapım kilid görmәdi,
Özüm üçün yaşamadım, çox şükür. 

Elim-günüm elli-günlü-nәsilli,
Sәs arxalı, sәs obalı, sәs elli.
Bir ömürdәn bircә budur tәsәlli,
Özüm üçün yaşamadım, çox şükür. 

Ömrü boyu şәr uduzan, haqq udan,
Çox dedilәr haqqı unut, haqqı dan.
Bәndәlikdәn yol yeridim haqqatan,
Özüm üçün yaşamadım, çox şükür. 

Ömür yolu öz mәslәkim, öz andım,
El dәrdini sözә tutan ozandım.
Rahat ölmәk xoşbәxtliyi qazandım,
Özüm üçün yaşamadım, çox şükür. 

BU  YURDU,  VƏTƏNİ
SEVƏN  HƏR  KƏSİN...

Bu yurdu, torpağı sevәn hәr kәsin,
Baxsanız, gözündә od görәrsiniz.
Soyuq sifәtlәri, buz baxışları
Vәtәn sevgisinә tay görәrsiniz. 

Ürәkdә sevginin toxumu varsa,
Gözdә işartısı boy verәsidir.
Torpağın yolunda can qoyanların,
Bu torpaq hayına hay verәsidir. 

Ucalıq gәtirәn ulu sevgilәr,
Süzülәr, әn tәmiz dilәkdәn gәlәr.
Ətdәn qana keçәr, süddәn sümüyә,
Beşikdәn süzülәr, bәlәkdәn gәlәr. 

Bu yurdu, torpağı sevәn kәslәri, 
Elә Babәk gördüm, Nәsimi gördüm. 
Dünәnә boylandım, sabaha baxdım,
Nәrәmi eşitdim, sәsimi gördüm. 

Yara var, mәlhәmi mәndәn istәsin,
Gedәrәm yolunda qurban olmağa.
Bu yurdu, torpağı sevәn hәr kәsin, 
Dәrdi var, hazıram dәrman olmağa! 

BAX, BU  YAŞAMAQDI, 
BAX,  BU  HƏYATDI

Mәnә gәl-gәl dedi bu axşam, bu dan,
Aldım qüvvәtimi torpaqdan, sudan. 
Yetişdim istәkdәn, bitdim arzudan,
Elә ki, bu dünya qәlbimә yatdı –  
Ürәklә dillәndim, ürәklә dedim,
Bax, bu yaşamaqdı, bax, bu hәyatdı! 

Mehlә mayalandı, şehlә yuyuldu,
Sözümdәn hәyatın әtri duyuldu. 
Şeirim ki güllәrin әtrinә batdı –
Bax, bu yaşamaqdı, bax, bu hәyatdı! 

Köklәr zolaq-zolaq budağa bağlı,
İnsan yurda bağlı, dağ dağa bağlı,
İgidlәr hәmişә yarağa bağlı,
Cığırlar kәmәrdi, qayalar atdı,
Köhlәn sәyirdirәm belәdәn-belә –
Bax, bu yaşamaqdı, bax, bu hәyatdı! 

Elә ki, ömrümü güldürdü baxtım,
Elә ki, zirvәdәn dünyaya baxdım,
Elә ki, ucada quruldu taxtım,
Sәsim dә tanrının sәsinә çatdı,
Allahdan bir özgә umacağım yox –
Bax, bu yaşamaqdı, bax, bu hәyatdı! 

Nә kamandan gәlir, nә neydәn gәlir,
Avaz haqdan gәlir, sәs göydәn gәlir.
Tәravәt güneydәn, quzeydәn gәlir,

Qәlbim dә, ruhum da donub elә bil,
Gözәllik önündә heyrandı, matdı.
Bir günün lәzzәti bir ömrә dәydi –
Bax, bu yaşamaqdı, bax, bu hәyatdı! 

Zirvәlәr ucadı, dәrәlәr dәrin,
Yaylaqlar havalı, çeşmәlәr sәrin.
Yaşamaq hәvәsi şirindәn şirin, 
Torpaq yer üzündә gör neçә rәngdi,
Bulud göy üzündә gör neçә qatdı.
Yerlәrlә, göylәrlә әllәşә bilsәn – 
Bax, bu yaşamaqdı, bax, bu hәyatdı! 

Seli dә, çayı da, arxı da gördüm,
Ölüm dә, hәsrәt dә, qorxu da gördüm.
Ömür pillәsindә qırxı da gördüm,
Bu yarı yaşımda işığa dönüb,
Nur verә bildimsә, bir çıraq qәdәr, 
Bar verә bildimsә, bir budaq qәdәr, 
Od verә bildimsә, bir ocaq qәdәr, 
Desәlәr Zәlimxan hәyat yolunda,
Hәr gün addımını inamla atdı, 
Düşmәn dә dost olub deyәr ürәkdәn:
– Bax, bu yaşamaqdı, bax, bu hәyatdı! 

ZƏ
Lİ

M
X

A
N

  Y
AQ

U
B

248



Ə
SƏ

R
L

Ə
R

İ

DAHA

Bir dәfә verilir vergi insana,
Qәdrini bilmәdin, verilmәz daha. 
Kökünü şaxtalar vuran ağacın,
Budağı bar tutub gәrilmәz daha. 

Bağlanan qapını bir dә kim açar,
Nә qәlb işıqlanar, nә göz nur açar,
Ayağın altından daş-torpaq qaçar,
Güllәr qәdәminә sәrilmәz daha. 

Açılmaz sәhәri, sökülmәz danı,
Baxanda adamın qaralır qanı.
Elә soldurmusan bağı, bağçanı,
Solmuş çiçәklәri dәrilmәz daha. 

Zәrif duyğuları azara qoydun,
Eşqi sata-sata bazara qoydun.
Qәbirә salladın, mәzara qoydun,
Dirilmәz o sevgi, dirilmәz daha.

MİRVARİD  XANIM

“Səməd Vurğun – 80” təşviqat qatarında, ongünlük Azər -
baycan rayonlarına səfər zamanı Xalq şairi Mirvarid Dilbazini
daha yaxından tanıdım, aramızda ana-bala, nənə-nəvə sevgisi
yarandı. 

Ömründә payızdı, könlündә bahar,
İncәdәn incәsәn, Mirvarid xanım.
Payız bar gәtirәr, bahar gül açar,
Bәhәrsәn, qönçәsәn, Mirvarid xanım! 

Çiçәk zәrifliyi, gül kövrәkliyi,
Qәlbindә, ruhunda, nәfәsindәdir.
Qayada qartalı, daşda kәkliyi,
Şeirin ovsunlamaq hәvәsindәdir. 

Mәn nә Mәhsәtini, nә Natәvanı,
Nә dә ki Heyranı görә bilmişәm. 
Sәnin gözlәrinlә onlara baxıb,
Dünyanı, cahanı görә bilmişәm. 

Duymaq istәyirdim şirin lәhcәni,
Yaxın olmamışdıq dünәnә kimi.
Hәmişә şairtәk sevirdim sәni,
İndi dә sevirәm bir nәnә kimi! 

Yazıb yaddaşlara hәr şirin sәsi,
Ömrü gözәlliyә vermәk yaxşıdı.
Uzaqdan-uzağa sevdiyin kәsi,
Yaxından-yaxına görmәk yaxşıdı! 

OXU,  AŞIQ  KAMANDAR

Göz açandan vurğunam,
Avazına, sәsinә.
Qaynayıb-qarışmışam,
Hәr zilinә, pәsinә. 
Eşidәndә ürәyim,
Sığışmır qәfәsinә.
O alışan ürәklә,
O qaynayan baxışla.
Sazın, sözün ömründәn,
Bizә ömür bağışla, 
Bizә hәyat bağışla. 
Sehirli havaları,
Yüz yerindәn ilmәlә,
Min yerindәn naxışla.
Tәzә bir söz xalası,
Toxu, Aşıq Kamandar!
Bir fürsәtdir ömür dә,
Oxu, Aşıq Kamandar!

Sәn ki qadirsәn buna,
Sәnәtin qüdrәtinә,
Qul olan şahı göstәr. 
“Kәrәmi”ni çalanda,
Kәrәmin özünü yox,
Çәkdiyi ahı göstәr. 
Qәbri tikan bitirәn,
Keşişin boynundakı,
Ağır günahı göstәr. 

Döyüşlәrә girәndә,
Sözdәn kәskin yarağı,
Sazdan silahı göstәr.

Qüdrәtinlә var eylә,
Yoxu, Aşıq Kamandar!
Azәrbaycan eşqinә,
Bütün cahan eşqinә,
Oxu, Aşıq Kamandar!
Dilini yanan ocaq,
Ürәyini şam eylә.
Hәr sözü, hәr mәtlәbi,
Duyan könüllәr üçün
Şәrbәt dolu cam eylә. 

Ovsunlu nәfәsinlә,
Parçalanmış bir eli
Bütöv elә, tam eylә! 
Tәbriz bizi gözlәyir,
Şәhriyarın ruhunu
Şad elәmәk xәtrinә
Sәsini nizam eylә,
Sözünü nizam eylә.
Hәlә çox arzular var,
Qarşıdadır işlәrin
Çoxu, Aşıq Kamandar!
Hәsrәtimdәn, qәmimdәn, 
Oxu, Aşıq Kamandar!
Sözdәn bir dәstә bağla,
Dilәfruzun adına, 
Gәmiçidәn yol istә, 
Mәsimi sal yadına.
Şahsәnәmin toyudu,
Çat Qәribin dadına.
Qanad ver insanların, 
Qәmlisinә, şadına. 
Yurdumun ustad oğlu,
Min rәhmәt ustadına!
Qırx gün, qırx gecә keçsә,

Sәn çalıb oxuyanda,
Getmәz sevәn gözlәrә,
Yuxu, Aşıq Kamandar!
Bir arzumuz var sәnә,
Elә yüz yaşında da
Oxu, Aşıq Kamandar!
Oxu, Aşıq Kamandar!!!

SƏNƏTKAR  DOSTUMA

Çal, yazığın gәlmәsin,
Nә pәrdәyә, nә simә.
Qaytar mәni özümә,
Qaytar mәni hissimә.

Ucuz tutar ucuzlar,
Namәrd yaramı duzlar.
Üşüdüb qәlbi buzlar,
Bәlkә qәlbim isinә. 

Sellәrә dönüm, axım,
Şimşәyә dönüm, çaxım.
Baxım, tәzәdәn baxım,
Öz yaxşıma, pisimә. 

Nәğmәsiz eşqim solar, 
Yaşla gözlәrim dolar. 
Qoca dağlar qәrq olar, 
Dumanıma, sisimә. 

İlham düşsün payıma,
Hay ver mәnim hayıma.
Hoy ver mәnim hoyuma,
Sәs ver mәnim sәsimә. 

AŞIQ  ƏMRAH

Çox ustadlar gördü gözüm,
Əmrah bir gәldi, bir getdi.
Telli sazın meydanında,
Əmrah şir gәldi, şir getdi. 

Gah qış oldu, gah yaz oldu,
Hәm ney oldu, hәm saz oldu.
Tәbi daşqın Araz oldu,
Əmrah gur gәldi, gur getdi. 

Pәrdә-pәrdә, xana-xana,
Hopdu ruha, keçdi qana.
Ocaq oldu yana-yana,
Əmrah pir gәldi, pir getdi. 

Başımıza gәldi nәlәr,
Ay Zәlimxan, qaldıq mәlәr.
Açıldı çox möcüzәlәr, 
Əmrah sirr gәldi, sirr getdi. 

QAYITDIM

Gördüm uşaqlığım keçәn günlәri,
İlk şeiri yazdığım günә qayıtdım.
Qayalar qoynuna, dağlar başına,
Saldığım haraya, ünә qayıtdım. 

Qaynadım çiçәyә, qarışdım gülә,
Döndüm çәmәnindә mәxmәrә, tülә.
Torpağın qoynunda sarı sünbülә,
Sünbülün ovcunda dәnә qayıtdım. 

Alışdım, görmәdi yadlar tüstümü,
Könül incidimi, xәyal küsdümü?
Gördüm qәm buludu alır üstümü,
Qarışdım dumana, çәnә qayıtdım.

Dağıldı başımdan hisim, dumanım,
Min il yaşamağa gәldi gümanım. 
Obalar dinimdi, ellәr imanım, 
Qayıtdım, imana-dinә qayıtdım. 

Ayrılıq çox yerdә boynumu burdu, 
Körpәlik beşiyim cәnnәtdi, nurdu. 
Ey ana nәfәsi, ey ata yurdu, 
Axır ki, axırda sәnә qayıtdım! 

GETDİLƏR

Babalar var idi, aqil babalar,
Haqqın dәrgahına enib getdilәr. 
Ayağa düşmәdi elin namusu,
Yenilmәz ordular yenib getdilәr.

Arxa yarandılar elә, obaya,
Çapdılar atları belәdәn-belә.
Bir әlçim buluda, bir әsim yelә,
Bir çaxım şimşәyә dönüb getdilәr.

Qurd kimi gödәnlәr yırtan görәndә,
Dünyanı dağıdan, dartan görәndә,
Namәrdin sayını artan görәndә,
Sozalıb getdilәr, sönüb getdilәr. 

Halal süd әmdilәr, halal dodaqdan,
Halal qız aldılar, halal ocaqdan,
Düzgün ayırdılar haqqı, nahaqdan,
Haqqın sәdasıyla dinib getdilәr. 

Nәfsi aldatmadı nә gümüş, nә zәr,
Gözdәn yayınmadı nә xeyir, nә şәr.
Kişilәr varıydı, yaxşı kişilәr,
Yaxşı köhlәnlәri minib getdilәr.

GÖYLƏRƏ  BAX,  GÖYLƏRƏ

Bax, gözlәrim, doyunca,
Göylәrә bax, göylәrә!
Boylan ömrün boyunca,
Göylәrә bax, göylәrә!

Günәşdәn qızıl tacı,
Buluddan qara saçı,
Göysüz yaşamaq acı,
Göylәrә bax, göylәrә!

Gecә doğar Ayımız,
Gәlәr işıq payımız.
Ən uca sarayımız,
Göylәrә bax, göylәrә!

Göydә ulduz topası,
Nuru qәlbә hopası.
Nur heykәli yapası,
Göylәrә bax, göylәrә!

Özünü öyәn deyil,
Döşünә döyәn deyil,
Daş atsan, dәyәn deyil,
Göylәrә bax, göylәrә!

Ucalanın baxtı var,
Ucalmağın vaxtı var. 
Ucalıqdan taxtı var,
Göylәrә bax, göylәrә!

Ululardan uludu,
Qәlbi sirlә doludu.
Bu yol tanrı yoludu,
Göylәrә bax, göylәrә!

ZƏLİMXAN  YAQUBUN 
ÇOXDU  CƏZASI

Borçalıda olan dostum 
Səttar müəllimin dilindən 

Borçalı sazından yaradıb onu,
Ellәr avazından yaradıb onu. 
Çiçәklәr çevrilib naxışlarına,
Çeşmәlәr nur verib baxışlarına.
“Cәngi”lәr sәslәnib qulaqlarında,
“Misri”lәr od olub dodaqlarında. 
Zirvәylә danışıb qartal dilindә,
Meşәylә danışıb maral dilindә.
Görünüb ellәrin yığnaq yerindә,
Köz olub, alışıb ocaq yerindә. 
Yurda dinim deyib, imanım deyib,
Torpağa ümidim, gümanım deyib.
Hәr gün bizim olub, bizlәrnәn olub,
Hәr gün bu dağlarnan, düzlәrnәn olub. 
Xeyli var gәlişi yaman seyrәlib,
Unudub şadlığı, unudub yası.
Gәlib günahını yuya bilmәsә,
Zәlimxan Yaqubun çoxdu cәzası! 
Burda heyran oldu Aya, ulduza,
Burda könül verdi gözәl bir qıza.
Burda vurğun oldu dağa, arana,
Gah bürküyә düşdü, gah da borana.
Quş kimi dağların çiyninә qondu,
İstidә isindi, şaxtada dondu. 
Burda nәğmәlәrin dilinә döndü,
Burda pәrdәlәrin telinә döndü. 

Burda qanad verdi xәyallarına,
Mәclisin şirini, söhbәtin xası,
Bir dә o mәclislәr tәzәlәnmәsә,
Zәlimxan Yaqubun çoxdu cәzası! 

Gәlir sәs-sәdası qulağımıza,
Sәsi neylәyirik, özü görünsün.
Öz ata yurdunda bir bina qursun,
Bir ocaq qalasın, közü görünsün.
Hәmişә әsәndә ağ yellәr әsmir,
Hәrdәn qara yelin әsmәyi dә var. 
Soyuq baxışların cәllada dönüb
Qapının ağzını kәsmәyi dә var. 
Bax onda görünsün gözlәrimizә,
Girsin qapımızdan şad xәbәr kimi.
Açaq sinәsini biz varaq-varaq,
Oxuyaq әn yaxşı bir әsәr kimi. 
Gәlsin Borçalının haqq şairlәri,
Deyişmә meydanı qurulsun yenә. 
Ataq çiynimizdәn dünya qәmini,
Ruhlar çeşmә kimi durulsun yenә. 
Açılar eynimiz dost mәclisindә,
Gәlsә qulaqların tökülәr pası.
Gәlmәsә, görmәsә küssün özündәn,
Zәlimxan Yaqubun çoxdu cәzası! 

QOCA

Bir qocaya baxıram,
Alnında saysız qırış.
Yaman verib hökmünü,
Qar üstә yağan qar,
Qış dalınca gәlәn qış.
Bir qocaya baxıram,
İllәr gedib әlindәn,
Zaman su kimi axmış.
Sanki bütün şimşәklәr,
Onun başında çaxmış!
Bir qocaya baxıram,
Bir sümükdü, bir dәri. 
Yenә yaşamaq üçün,
Sanki imdad istәyir,
Ömrün gәlәn günündәn,
Ömrün keçәn günlәri! 

ULU  DÜNYA

Saz üstә köklәdin mәni,
Ozan oldum, ulu dünya!
Söz üstә köklәdin mәni,
Yazan oldum, ulu dünya!

Çәkinmәdim buzdan, qardan,
Keçirdim eşqimi dardan.
Damcı-damcı qayalardan,
Sızan oldum, ulu dünya!

Yaxşını әzdi zamana,
Verildi meydan yamana.
Şәr dönәndә çәn-dumana,
Azan oldum, ulu dünya! 

Çox oldu yeyәn, döşürәn,
Yandım, olmadı düşürәn. 
Dәrd qovuran, qәm bişirәn,
Qazan oldum, ulu dünya!

Susdu qәlbin ötәn simi,
İllәr taladı sәbrimi.
Öz әlimlә öz qәbrimi,
Qazan oldum, ulu dünya! 

Çәn salladı qaş-qabağı,
Kәsdi qaya, daş qabağı.
Gәlib çatdı qış qabağı,
Xәzan oldum, ulu dünya! 

XƏSTƏXANADA YATAN BACININ 
QARDAŞA GİLEY MƏKTUBU

Sәnә mәktub yazıram, gözümün nuru qardaş,
Mәnim ata yurdumun ocağı, qoru qardaş.
Sәn iman yerimizsәn, son güman yerimizsәn,
Odu sönmәyә qoyma, ocağı qoru, qardaş! 
Sәnә mәktub yazıram dörd divar arasından,
Hәr kәlmәyә qan sızır qәlbimin yarasından. 
Hәr cümlәnin nöqtәsi ürәyimin qanıdı,
Əl üzüb bu hәyatdan ayrılmaq nişanıdı.
Dәrdi mürәkkәblә yox, göz yaşımla yazıram. 
Gözümdәki bu yaşlar,
Qәlbimdәki tәlaşlar,
Ruhunu tәrpәtmәsә,
Mәktubu lap qanla da yazmaq üçün hazıram! 
Bәlkә qanı görәndә qanın bir az çalxana,
Mәnim xәstә halıma,
Bir az ruhun tәrpәnә, bir az ürәyin yana! 
Nә әcәldәn qorxuram, nә dәrmandan, iynәdәn, 
Sәnin soyuqluğundu mәni belә göynәdәn!
Tikan batsa әlinә,
Elә billәm ox olub sancılır ürәyimә.
Daş dәysә ayağına,
Elә billәm dağ uçub, daş düşüb kürәyimә. 
Başın ağrıyan zaman,
Mәnә gәlsin demişәm,
Sәndә olan ağrılar, sәndә olan acılar. 
Qardaş ağrıyan zaman,
Dәrdini yana-yana belә deyib bacılar: 

Əzizinәm, ay qardaş,
Qaş-kirpiyi yay qardaş.

Ölsә, bacılar ölsün,
Heç demәsin vay, qardaş. 

Yanımda xәstәlәr var,
Yanına qardaş gәlir, yanına bacı gәlir, 
Evinin yaraşığı, başının tacı gәlir.
Bәs sәn harda qalmısan, görünmürsәn bir aydı? 
Qardaş adı dilimi yandıran bir haraydı! 
Ağsaqqaldan ar edib, böyükdәn utanardın,
Qohumunu, dostunu,
Vaxtında xatırlayıb, vәdәsindә anardın. 
Niyә kәsdin aranı, qәlbini buz eylәdin! 
O bahalı başını niyә ucuz eylәdin? 
Axı, sәni duz kimi yalamaq istәyirәm,
Qollarımı boynuna dolamaq istәyirәm. 
Qapı açılan zaman qәlbim qopur yerindәn, 
Görürәm sәn deyilsәn, köks ötürrәm dәrindәn. 
Bәlkә gәlmәk çәtindi, yollarını qar basıb?
Bәlkә dәniz qabarıb, yeri dalğalar basıb? 
Çöküb qatı qaranlıq, hәr yanı kәsib duman?
Bәlkә körpülәr uçub, keçmәyә yoxdur güman?
Yersizdi bu suallar – nә qar var, nә boran var,
Hәr şey öz qaydasında – yenә dağ var, aran var. 
Dünya dolu sevgidi, dünya dolu mәhәbbәt,
Tәkcә mәnәm yataqda qardaş üzünә hәsrәt! 
Yandırram yeri, göyü, yandırram bu hәyatı,
Sәnә tәsir etmәsә söylәdiyim bayatı: 

Əzizinәm, qar daşı,
Qarlı dağdan qar daşı. 
Xәstә könlü nar istәr,
Mәnim könlüm qardaşı. 

Kәsdirsә dә üstümü, dәrdә aman vermәrәm, 
Özün gәlib çıxmasan, ölümә can vermәrәm! 

Əgәr gәlib çıxmasan son nәfәsdә, son anda,
Elә nalә çәkәrәm,
Heç onu bilmәz nә Mәcnun, nә dә Kәrәm! 
Bu nalәni eşidib sәn gәlmәsәn üstümә,
Bәlәnәr uca göylәr dumanıma, tüstümә!
Harda köçüm әylәşәr, harda qәbrim qazılar,
Sәnә dağ çәkmәk üçün,
Bu dediyim kәlmәlәr,
Mәnim vәsiyyәtimtәk başdaşıma yazılar: 

Bir at mindim, başı yox, 
Bir çay keçdim, daşı yox. 
Burda bir bacı yatır,
Qohumu, qardaşı yox! 

FİKİRLƏR  İÇİNDƏ

Könül, alış, şam kimi yan,
Əri – fikirlәr içindә.
Dәrk eylә bu sonsuz göyü,
Yeri, fikirlәr içindә.

Gecәlәri gündüzә qat,
Düşün, daşın, yaşa, yarat.
Addımını fikirlә at,
Yeri, fikirlәr içindә.

Fikir hәyatın gülüdü,
Çiçәyidi, sünbülüdü.
Fikirsiz ancaq ölüdü – 
Diri – fikirlәr içindә. 

Sözün düzdü, özün haqsan, 
Görәcәksәn, yaxşı baxsan. 
Duya-duya tapacaqsan,
Şeiri fikirlәr içindә! 

VARIYMIŞ

Qonaq oldum Tovuz adlı mahala, 
Hәr sinәdә min bayatı varıymış. 
İndi bildim, bu torpaqda ellәrin
Nә dövranı, nә hәyatı varıymış. 

Ağır ellәr ustadıyla öyündü,
Könlü sazın havasıyla döyündü.
Şeirin tacı Bozalqanlı Söyündü,
Şairlikdә әsli-zatı varıymış. 

Aşıqları oxuyanda Nәcәfdәn,
Seçilmәdi sözü dürdәn, sәdәfdәn.
Bir kәlmәsi yayınmadı hәdәfdәn,
Hәr sözünün yeddi qatı varıymış. 

Yaz elәyib ilin qarlı fәslini,
Sәnәtiylә çox ucaldıb nәslini.
Aşıq Mirzә yandıranda Əslini,
Od-alovun çataçatı varıymış.

“Yurd yeri”ylә dolan yurdu, yuvanı,
Dinlә burda meylin çәkәn havanı.
Özüm gördüm yüz yaşında cavanı,
Xislәtindә polad qarı varıymış.  

Ay Zәlimxan, qanadlansın şöhrәtin,
Qoy çox olsun bu torpağa hörmәtin.
Bil ki, burda şeirin, sözün, söhbәtin,
Mirzә kimi bir Xәyyatı varıymış! 

DİLİM

Füzuli zirvәli, Vaqif arxalı, 
Mәnim Qorqud dilim, Əlәsgәr dilim. 
Ömrümün naxışı, bәxtimin xalı,
Dadda, şirinlikdә bal, şәkәr dilim! 

Gözümün nurusan, başımın tacı,
Sәn yollar süpürәn әtәk olmadın. 
Heç zaman çәkmәdin söz ehtiyacı, 
Heç zaman dinәndә pәltәk olmadın. 

Dәrdli anaların bağrından qopan,
Neçә yol dağlanıb, әzilәn dilim. 
Ruhuma işlәyәn, qanıma hopan,
Sazın pәrdәsindәn süzülәn dilim. 

Düşmәn döndәrәndә toyları yasa,
Durub boylanmağın yeri vardımı? 
Sәnin qüdrәtinә arxalanmasa, 
Xәtai qılıncdan yapışardımı?! 

Bayatı beşiyi, layla yuvası, 
Mәnim tarlı dilim, kamanlı dilim.
Kimәsә hәmişә bahar havası,
Kimәsә hәmişә dumanlı dilim. 

“Ənәlhәq” bayraqlı, “heyrәt” nidalı, 
Misri qılıncımtәk kәsәrli dilim! 
Nәrәli, lәhcәli, sәsli, sәdalı,
Şeirli, nәğmәli, әsәrli dilim! 

Buluddan sıyrılıb, Günәşdәn çıxıb, 
Göylәrin taxtından enib gәlmisәn! 
Ölmәz dahilәrin әlini sıxıb,
Tanrı qüdrәtinә dönüb gәlmisәn! 

Hәr gün çiçәk açıb, bar-bәhәr verib,
Dilimdәn güc alıb elimin kökü.
Elimә, günümә gör nәlәr verib,
Sözümün şirәsi, dilimin kökü. 

Dünyanın qәlbinә yatan dilimin,
Özülü bir ölmәz ruhdadı, bәlkә? 
Budağı bu günә çatan dilimin,
Kökü Adәmdәdi, Nuhdadı, bәlkә? 

Füzuli zirvәli, Vaqif arxalı, 
Mәnim Qorqud dilim, Əlәsgәr dilim. 
Ömrümün naxışı, bәxtimin xalı,
Dadda, şirinlikdә bal-şәkәr dilim! 

ANALAR

Bizmi dönük çıxdıq, onlarmı küsdü, 
Bizi öz başına yığmır analar. 
Hәrәsi bir dәrdin dağına dönüb, 
Öz sinә dağına sığmır analar.

Düşmәn arxasızı, yalqızı tәklәr, 
Didәr ürәklәri şübhәlәr, şәklәr. 
Yeni Koroğlular, yeni Babәklәr, 
Yeni Üzeyirlәr doğmur analar.

Ölәn kişilikdi, yoxsa kişilәr, 
Haqqın qarşısında meydan açıb şәr. 
Qәhrәman oğullar yoxdusa, әgәr, 
Niyә atәş olub yanmır analar.

2002, 12 yanvar

NƏ  ÇOXDU

İnsan bir-birini qırdı, tükәtdi, 
Xәyanәt nә çoxdu, xiffәt nә çoxdu. 
Gözlә ki, gәlәcәk gözәl günlәrin, 
Hicran nә uzundu, hәsrәt nә çoxdu.

Vәtәndә sayı yox vәtәnsizlәrin, 
Qәrib nә miskindi, qürbәt nә çoxdu. 
“Can-can” deyәnlәrin seyrәlir sayı, 
“Qan-qan” deyәnlәrdә nifrәt nә çoxdu.

2000, 5 dekabr

SON  GÜNƏ 
DAVA  SAXLARAM

Can çürüdü nәm әlindәn, 
Könül yandı qәm әlindәn. 
Ömrüm dә tezbazar oldu, 
Neçә bәxti kәm әlindәn. 
Mәcnun kimi dәrd gәzdirib, 
Başımda yuva saxlaram.

Od-alovu ahdan olub, 
Dәrddәn libas geyәnlәrә. 
Bir loxma çörәk yerinә 
Öz içini yeyәnlәrә. 
İçәrimdә ömrüm boyu 
Qәmli bir hava saxlaram.

Toy günüm var, yas günüm var, 
Nәhs günüm var, xas günüm var. 
Düşmәndәn heyif almağa, 
Qisasa qisas günüm var. 
Ömrümә bir gün qalsa da, 
Qisasımı almaq üçün 
Son günә dava saxlaram.

2000, 15 fevral

SƏN  ALLAH, 
DİLİNƏ  QEYBƏT  GƏTİRMƏ

Ulduzdan danışaq, Aydan danışaq, 
Çeşmәdәn, dәnizdәn, çaydan danışaq, 
Sevgidәn, sevincdәn, toydan danışaq. 
Palıd qәtiyyәtli oğullar görüb, 
Çinartәk ucalan boydan danışaq, 
Sәn Allah, dilinә qeybәt gәtirmә!

İşığam, sәn mәni zülmәtә çәkmә, 
Aşkaram, sәn mәni xәlvәtә çәkmә. 
Ayna ürәyimi, duru könlümü 
Kinә, küdurәtә, nifrәtә çәkmә, 
Sәn Allah, dilinә qeybәt gәtirmә!

Əlvan çiçәklәrin baxışına bax, 
Çәmәndә güllәrin naxışına bax. 
Günәşin tәrtәmiz şәfәqlәrinә, 
Buludun dumduru yağışına bax. 
Yağışdan tәmizlәn, Günәşdәn durul 
Sәn Allah, dilinә qeybәt gәtirmә!

Mәğrur sarayları yıxdı, dağıtdı, 
Yurdun axırına çıxdı, dağıtdı. 
Qeybәt ürәklәri sıxdı, dağıtdı 
Sәn Allah, dilinә qeybәt gәtirmә!

Hәr könül mülkündәn bir sәrvәt gәtir, 
Ruzu, qismәt gәtir, hәrәkәt gәtir. 
Yerdәn genişlik al, göydәn ucalıq, 
Dinәndә, dilinә tәravәt gәtir, 
Amandı, dilinә qeybәt gәtirmә.

2001, 21 mart

273



NEYLƏRƏM?

Dәrdimin göyü var göylәrdәn geniş, 
Qalsın öz yerindә, göyü, neylәrәm? 
Yanımda od dilli sızıltılar var,
Kamanı neylәrәm, neyi neylәrәm?

Qovrula-qovrula istilәnmişәm, 
Alışa-alışa tüstülәnmişәm. 
Dәrd yükü altında yastılanmışam, 
Günbәgün qısalan boyu neylәrәm?

Tale qılıncını çaldıqca çaldı, 
Verdiyi nә varsa, әlimdәn aldı. 
Yasımı toyumdan qabağa saldı,
Yasımdan sonrakı toyu neylәrәm?

2000, 10 mart

BÖLGÜ  ALLAHINDI

Ağlaya-ağlaya güldük dünyaya, 
Gördük göz dağından göz yaşınacan. 
Bölgü Allahındı, bәndәlik nә var? 
Hәr kәs ömür sürәr öz yaşınacan.

Hәr addım başında qorxu ilişәr, 
Baxtına taleyin çarxı ilişәr. 
Otuzdan keçsә dә, qırxı ilişәr 
Kimdi gedib çıxan yüz yaşınacan.

Ayrılıq kәmfürsәt, Əzrayıl yağı, 
Matәm say qaranı, bayram say ağı. 
Yaşa öz ömrünü bayramsayağı 
Kәfәn yaşınacan, bez yaşınacan.

2000, 9 mart

SÖYKƏN, 
TORPAĞA  SÖYKƏN

Söykәnmәk istәyirәm! 
Ağacamı söykәnim,

yamacamı, daşamı? 
İllәrәmi söykәnim,

taleyәmi, yaşamı? 
Söykәnmәk istәyirәm! 
Arzuyamı söykәnim,

ümidәmi, eşqәmi? 
Kim әridәr, görәsәn,

içimdә gәzdirdiyim 
Daş sükutu, daş qәmi? 
Söykәnmәk istәyirәm! 
Qardaşamı söykәnim,

bacıyamı, yaramı? 
Kim mәlhәm qoya bilәr,

kim sağaldar yaramı? 
Söykәnmәk istәyirәm! 
Günәşәmi söykәnim,

ulduzamı, Ayamı? 
Dәnizәmi güvәnim,

dalğayamı, çayamı? 
Günәş mәni anlayar,

ulduz mәni duyarmı? 
İçimdәki dәrdlәri,

bostanıma, bağıma 
Daş atan namәrdlәri

bu dәnizlәr, bu çaylar 
Tәmizlәrmi, yuyarmı? 
Söykәnmәk istәyirәm!

Dәftәrәmi söykәnim,
qәlәmәmi, şeirәmi? 

Bilmirәm bu söykәniş
ziyanamı, xeyrәmi? 

Göydәn axdı, bilmirәm,
yerdәn çıxdı, bilmirәm, 

Sәs gәldi qulağıma,
ölümün әlindәdi
hәr bir dәrdin dәrmanı, 

Ölümün әlindәdi
insanın son fәrmanı. 

Söykәn qara tabuta,
beş arşın ağa söykәn! 

Nә dağa düş, nә daşa, 
Söykәn, torpağa söykәn!

277



ZÜLÜM

Dәrd gәlmәsinmi eynimә, 
Qan sızmasınmı beynimә? 
Paltar kimi yad әyninә 
Geyilmәkdәn zülüm nә var?

Yazın döysә, qışın döysә, 
Gözdәn axan yaşın döysә, 
Sәni öz qardaşın döysә, 
Döyülmәkdәn zülüm nә var?

İşıq saça qәlbin nuru, 
Göz tox ola, könül duru. 
Acqarına quru-quru 
Bәy olmaqdan zülüm nә var?

Çağırdıq, çatmadın dada, 
Ömrüm-günüm getdi bada. 
Xeyrә-şәrә, dosta-yada 
Key olmaqdan zülüm nә var?

Qovrularsan od ağzında, 
Qalmaz lәzzәt, dad ağzında. 
Tikә olub yad ağzında 
Yeyilmәkdәn zülüm nә var?

2000, 29 fevral

GƏZ Kİ, 
GƏZƏSƏN

İtәn gәncliyini gәz ki, gәzәsәn, 
Tapılmaz, qardaşım, vallah, tapılmaz.

O elә hәsrәtdi, sal qaya kimi, 
Çapılmaz, qardaşım, vallah, çapılmaz.

Ürәk bir dağılmış saraya bәnzәr, 
Yapılmaz, qardaşım, vallah, yapılmaz.

Ölümün gözündәn sapmaq istәsәn, 
Sapılmaz, qardaşım, vallah, sapılmaz.

2000, 3 oktyabr

MİZRAB  ÇƏKDİM  ÜRƏYİMƏ

Mizrab çәkdim ürәyimә, 
Saz yerinә, tar yerinә. 
Sәsim düşdü yaradanın 
Qulağının kar yerinә.

Bu ürәyin yükü ağır, 
Yüksüz ürәk yazıq, fağır. 
Ürәyimә qәmlәr yağır 
Qış fәslindә qar yerinә.

Bu dәrd hardan, bu dağ hardan, 
Dәrd şirәli bu dağ hardan? 
Ömrüm boyu budaqlardan 
Dәrd dәrmişәm bar yerinә.

2000, 30 mart

ZURNAÇI, 
YORMA ÖZÜNÜ

O ki Allah isitmәdi, 
İsitmәz bir yuva mәni. 
Sevinc qaçır, mәn qaçıram,
Salıb qovhaqova mәni.

Keçir sağıma, soluma, 
Zәncir bağlayır qoluma. 
Daş töküb hamar yoluma,
Qana çәkir dava mәni.

Mәn sәrgәrdan, baxt avara, 
İnanmaram baxta, vara. 
Palçıq kimi yax divara, 
Daşlar üstә suva mәni.

Müsibәt deyib sözünü, 
Yumub bәxtimin gözünü. 
Zurnaçı, yorma özünü 
Oynatmaz bu hava mәni.

2000, 5 mart

VAY  O  GÜNDƏN

Vay o gündәn, keylәşәsәn, 
Ocaq sәni qızdırmaya, 
Şaxta sәni üşütmәyә. 
Göy üzündә şimşәk çaxa,
Qulaqların eşitmәyә.

Vay o gündәn, keylәşәsәn, 
Bir gözәllik görәn zaman 
Ruhun nura qәrq olmaya. 
Hey baxasan, sәndәn ötrü 
Gülnәn külә fәrq olmaya.

Vay o gündәn, keylәşәsәn, 
Sәni görәn şükür deyә 
Öküzünә, yabısına. 
Günah, savab bilmәyәsәn, 
Gedәsәn bir günahkartәk 
Yaradanın qapısına.

Vay o gündәn, keylәşәsәn, 
Ağlamağın dәmi gәlә, 
Gözlәrindәn yaş gәlmәyә. 
Bu keyliyin nә bәndәyә, 
Nә Allaha xoş gәlmәyә.

2001, 16 dekabr

SƏN  NİYƏ  QALDIRDIN
YUXUDAN  MƏNİ?

Sәn niyә qaldırdın yuxudan mәni, 
Rahatca göylәrdә uçub gedirdim. 
Qara buludları, ağ ulduzları 
Mәrtәbә-mәrtәbә qucub gedirdim.

Ucalıq eşqinin başqa sehri var, 
Orda dәrd yox imiş, әlәm yox imiş. 
Yuxuda gördüm ki, qәmsiz, qayğısız, 
Uçmaqdan müqәddәs alәm yox imiş.

Arzular qanadı, ümidlәr göyü, 
Salar bu dünyaya nәzәr, qayıdar. 
Merac gecәsi var şair ömrünün, 
Dünyanı başabaş gәzәr, qayıdar.

Sәs-sәs, nәfәs-nәfәs ömrü boyunca, 
Kövrәk duyğulara hoparmış insan. 
Yüzillik hәyatda görmәdiyini 
Bir anlıq yuxuda taparmış insan.

2000, 10 aprel

ÖZÜNÜ  PİS  ELƏ 
MƏNİM  YANIMDA

Özünü pis elә mәnim yanımda, 
Gözümün içinә hәqiqәti de. 
Bir damla xәbislik varsa qanımda, 
Sәn ona dünyanın xәyanәti de.

Tәrifi söylәmәk asandan asan, 
Tәnqidi söylәmәk çәtindәn çәtin. 
Gәrәk hәqiqәtә yiyә durasan, 
Saflıqdan su içә arzun, niyyәtin.

Örtülü bazarda tәhlükәlәr var, 
Gizlәmә bir damla nöqsanımı da. 
Yalanla ömrümü uzatmasınlar, 
Doğruyla alsınlar lap canımı da.

Doğruluq insanın başının tacı, 
Eybimi üzә de, susma lal kimi. 
Hәqiqәt olsa da acıdan acı, 
Yemәyә hazıram onu bal kimi.

Görsәn tәrs işimi, tәrs yerişimi, 
Saxlama әlini tәrs şapalaqdan, 
Durum cәzalanmış bir uşaq kimi, 
Qoy, bir dәrs götürüm, dәrs, şapalaqdan.

Sehrli güzgüm ol, sәnә baxanda, 
İçim dә görünsün, çölüm dә, qardaş. 
Görüm ölmәk nәdir, yaşamaq nәdir, 
Nә var bu hәyatda, ölümdә, qardaş.

Durulsun ürәyin, damarın qanı, 
Varsa günahlarım, dәrk elә bilim. 
Yeraltı dünyaya sәfәr zamanı, 
Hәyatı günahsız tәrk elә bilim.

Beşikdәn mәzara, bayramdan yasa, 
Günah aparmayım, savab aparım. 
Suallar-sorğular harda başlasa, 
Ora sağ әmәlli cavab aparım.

Gәrәksiz olmasın bircә anım da, 
Niyyәtim nә tәrif, nә xoş qılıqda. 
Özünü pis elә mәnim yanımda, 
Bu, mәnә әn böyük bir yaxşılıqdı.

2000, 1 fevral

QANUN

Qanun qәbul edirik,
Qanunsuzluq içindә biz boğula-boğula.
Müqәddәs qanunların kitabını yazmağa,
Gәrәk bu millәt üçün,
Ər kişilәr yetişә, mәrd oğullar doğula.

2000, 21 aprel

KAR  EŞİDƏN  GÜNÜ

Qәlbimdәn qan damır, gur ocaqların 
Yerindә kül görüb, qor görәn günü. 
Varlıq gözlәrimdә heçliyә dönür, 
Gözlәrim dünyanı tor görәn günü.

Mәlәk ömrü yaşa, nә әzil, nә әz, 
Baş vur bu dünyaya, hey gәzdikcә gәz. 
Yaşamaq bir qara qәpiyә dәymәz,
İnsan ayaq üstә gor görәn günü.

Mәhәbbәt işığım, sevgi şamımdı, 
Dağ arxam, el gücüm, haqq ilhamımdı. 
Mәnim әn müqәddәs toy-bayramımdı, 
Kar eşidәn günü, kor görәn günü.

2000, 2 fevral

DÜNYAM

Yalançı bir nağılsanmış, 
Nağıl, ay dünyam, ay dünyam. 
Hәr kim sәndәn ağıl umur, 
Yoxmuş onda zәrrә qәdәr 
Ağıl, ay dünyam, ay dünyam.

Kimlәr vurdu aramızı, 
Kimlәr pozdu sıramızı? 
Yağ verib yağlayan yoxdu, 
Bağ verib bağlayan yoxdu,
Qan aparır yaramızı, 
Dil deyib ağlayan yoxdu. 
Nә ölüb, nә ölәsidi 
Çuğul, ay dünyam, ay dünyam.

Fәryad ilә ötdü neyim, 
Dizlәrimdәn getdi heyim. 
Dilim gәlmir, necә deyim, 
Dağıl, ay dünyam, ay dünyam?

Yol aç, әrkim, nazım üçün, 
Gül aç, fәslim, yazım üçün. 
Könlümә bir hava düşüb, 
Üç tel bağla sazım üçün. 
Gәl, tәzәdәn bizdәn ötrü 
Doğul, ay dünyam, ay dünyam.

2000, 14 fevral

QAYĞILAR

Ömrüm boyu әl çәkmәdi yaxamdan, 
Mәni sıxan, mәni әzәn qayğılar. 
Hәm qocaldı, hәm dә mәni qocaltdı, 
Mәn dözdüyüm, mәnә dözәn qayğılar.

Kar elәdi, pambıq oldu qulaqda, 
Lal elәdi, qıfıl oldu dodaqda, 
Şil elәdi, qandal oldu ayaqda, 
Baş ağrıdan, ömür üzәn qayğılar.

Üzә yaşı, gözә nәmi tanıtdı, 
Cana dәrdi, qәlbә qәmi tanıtdı, 
Diri-diri cәhәnnәmi tanıtdı 
Qәbrә qәdәr mәnlә gәzәn qayğılar.

2002, 19 iyul

GÖZÜMÜN  ÖNÜNDƏ 
ADAM  ÖLÜRDÜ

Ölümlә, әcәllә әlbәyaxaydı,
Gözümün önündә adam ölürdü. 
Ata ölümünü görmüşdü gözüm, 
Elә bil tәzәdәn atam ölürdü.

Ağlaya bilmirdi, boşala qәlbi, 
Solmuş gözlәrindә yaş qurumuşdu. 
Çubuq barmaqları... taxta әllәri... 
Çiyinlәr üstündә baş qurumuşdu,
Gözümün önündә adam ölürdü.

Ah çәkir, uf deyir, nәfәs dәrirdi, 
Qәlbinin ahından kömәk umurdu. 
Yerdә bәndәlәrdәn üzülür әli, 
Göydә Allahından kömәk umurdu, 
Gözümün önündә adam ölürdü.

Solmuş baxışından, soyuq üzündәn 
Yerә dә, göyә dә qәm çilәnirdi. 
Əzrayıl әlindә bir insan ömrü, 
Bir insan taleyi qamçılanırdı,
Gözümün önündә adam ölürdü.

Allah uzaqdaydı, bәndә yaxında, 
Bir ömrün min cürә mәnzәrәsi var. 
Sonuncu mәnzәrә bu imiş demәk, 
Gözümün önündә adam ölürdü.

Qardaşım, ölümә hәyatdır demә, 
Desәn dә bu fikir boş tәsәllidir.

Son mәnzil, son sәfәr gәldi yetişdi, 
Bu hökmün hamıya gücü bәllidi, 
Gözümün önündә adam ölürdü.

Nә qızıl, nә gümüş, nә sәrvәt, nә var, 
Nә polad, nә dә ki dәmir aparır. 
Torpağın ömrünә calamaq üçün 
Hәr gedәn bir parça ömür aparır. 
Mәnim dә gözümü qırırdı ölüm, 
İçimdә sәs batır, sәdam ölürdü.

Qardaş itkisiydi, dost yarasıydı, 
Gözümün önündә adam ölürdü. 
Ata ölümünü görmüşdü gözüm, 
Elә bil tәzәdәn atam ölürdü.

2002, 8 iyul

BƏXTİMİ  TANIMAQ 
İSTƏYİRƏM  MƏN

Bədbəxtin ağısı

Bәxtimi tanımaq istәyirәm mәn, 
Falçı danışdırın, fal açın mәnә. 
Yollarım yoxuşa dirәnib qalıb,
Yaradan özü bir yol açsın mәnә.

Yandırmaq istәdim, yanmadı bu şam, 
İşıq gözlәmişәm hey sәhәr-axşam. 
Min dәfә Allaha ağız açmışam, 
Tanrı qismәtimi bol açsın mәnә.

Mәn kimәm, kimim var, kim qulaq asa, 
Əridim, süzüldüm, qarışdım yasa. 
Bәxtimin qolları qucaqlamasa, 
Qәbrimin torpağı qol açsın mәnә.

2002, 7 iyul

BƏDBƏXTLİK

Nәdi bu hay-hәşir, nәdi bu qarğaşa, 
Dilini kim öyrәdib söyüşә, 
Dodağını kim öyrәdib qarğışa, 
Ağzını kim öyrәdib aha, 
Sәni kim batırıb

bu boyda günaha?

Sәnin gözlәrindә 
Çiçәklәr hamısı qanqaldı, 
Güllәr hamısı tikan. 
Hamı cәhәnnәmlikdi, 
Yoxdu bir cәnnәtmәkan. 
Sәnin gözlәrindә 
İnsanlar hamısı ayıdı, 
Qayalar hamısı kaha, 
Sәni kim batırıb

bu boyda günaha?

Tәzә heç nә yoxdumu, 
Dünyanın lap axırıdımı, 
Qızılı, gümüşü yoxdumu torpağın, 
Qalan elә qazanın paxırıdımı? 
Hәr şey ucuzlaşdımı, 
Qalmadımı dünyada nәsә 
Çәkidәn ağır, qiymәtdәn baha, 
Sәni kim batırıb

bu boyda günaha?

Ağa qara dediyin yetәr, 
Bütövә para dediyin yetәr, 

Sağlama yara dediyin yetәr, 
Bulaşma lәkәyә, bulaşma çirkaba, 
Tüpürmә yediyin qaba. 
Nifrәtә, xәbisliyә, 
Yamanlığa, pisliyә, 
Bәsdir, nöqtә qoy daha. 
Bir dә soruşan olmasın 
Sәni kim batırıb

bu boyda günaha?

MƏĞLUBİYYƏT

Paslanmış bir qılıncam, 
Çәkilmişәm qınıma. 
Ordu yoxdu, qoşun yox, 
Döyüş yoxdu, hücum yox! 
Bir dağı qaldırardı 
Eşqim, gücüm, hәvәsim, 
Bir daşı qaldırmağa 
İndi mәnim gücüm yox!

2002, 21 iyun

GÜNAHLAR  YUYULMAZ 
GÖZ  YAŞLARIYLA

Günahlar yuyulmaz göz yaşlarıyla, 
Sanma, su günahı yuyub aparır. 
Hәr kәs öz suçunu, öz günahını, 
Qara tabutuna qoyub aparır.

Qәlbi dә qanadar, әlә dә batar, 
Qara tikan kimi bitәr günahlar. 
Yıxıb yanı üstә çox oğulları, 
Üzrü günahlardan betәr günahlar.

Bir köntöy baxışla, bir acı sözlә 
Qabarır, çәkilir, dikәlir günah. 
Əjdaha ağzından özünü gözlә, 
Nifrәt yeyә-yeyә kökәlir günah.

Çox gözlәr aldanıb göz yaşlarına, 
Aldadan sevinib, aldanan yatıb. 
Şübhәlәr, yalanlar burulğanında, 
Nә qәdәr insanlar qәrq olub, batıb.

Yumaz göz yaşların günahlarını, 
Ümid bir damladan asılı qalar. 
Gecikәn barışıq xәcalәt olub 
Yetimtәk bir küncә qısılı qalar.

Daha göz yaşına ümid bağlama, 
Deyirlәr qozbeli qәbir düzәldәr. 
Deyirlәr Allahın sәbri böyükdür, 
Düzәltsә, bu işi sәbir düzәldәr.

QƏNİMLƏR,  VƏHŞİLƏR

Nәyin qәnimi yoxdu,
görәsәn, bu dünyada? 

Varaqlanır xәyalım,
nәlәri sallam yada. 

Vәhşilәşәn külәklәr
çiçәklәrin qәnimi. 

Ovu qana bulamaq
ovçuların peşәsi, 

Qızıl güllә quşların,
tülәklәrin qәnimi. 

Vәhşilәr öz yemini
qopardar çәngә-çәngә, 

Quzuları qurd basar,
ceyran yemdi pәlәngә. 

Tamah gözәlliklәrin,
iştah әtin qәnimi, 

Tәbiәtin övladı
tәbiәtin qәnimi. 

Bir gül açılan kimi
şaxta buynuz göstәrir, 

Hәyat “yanana atәş,
donana buz” göstәrir. 

Dedi-qodu, şәr-xәta
tәmiz adın qәnimi, 

Zindan, mәhbәs, xәbislik
istedadın qәnimi. 

Peyğәmbәrlik yolunda
çarmıx var, daşqalaq var,

Şairlik yollarında
min cürә badalaq var. 

Hәr imanın qәnimi
bir yezitdi, şümürdü, 

Qәnimlәr cәmiyyәti, 
Vәhşilәr tәbiәti

ovuc-ovuc sümürdü,
parça-parça gәmirdi. 

Yenә dözdü tәbiәt, 
Yenә dözdü cәmiyyәt, 
Dözmәsә neylәyәcәk,

canı daşdı, dәmirdi. 
Yaşayırıq dünyada,

bu da bir cür taledi,
bu da bir cür ömürdü.

2002, 28 aprel

ƏLVİDA  DEMƏRƏM
BU  DÜNYAYA  MƏN

Sözlәrim mirvari dәnәlәritәk 
Güllәrin boynuna düzülәcәksә, 
Dәrdli misralarım göz yaşı kimi, 
Yanaqdan-yanağa süzülәcәksә, 
Əlvida demәrәm bu dünyaya mәn.

Mәnim gedişimә dözә bilmәyib, 
Bir ağac ağlasa, bir daş ağlasa, 
Dil verib sevdiyim bayatılara, 
Bacı ağı deyib, qardaş ağlasa, 
Əlvida demәrәm bu dünyaya mәn.

Bir әldә saz tutdu, bir әldә qәlәm, 
Ruhunu eşq ilә çaldı desәlәr, 
Ulu sevgisiylә, mәhәbbәtiylә, 
Ətrilә, rәngilә, tәravәtiylә,
Ürәkdә, yaddaşda qaldı desәlәr, 
Əlvida demәrәm bu dünyaya mәn.

Dağda şәlalә tәk, daşda xına tәk, 
Qayada mamırtәk qalası olsam, 
Bu dağın, qayanın, daşın ruhunda 
İkinci ömürtәk qalası olsam, 
Elә başdaşımla, mәzarımla da 
Bu yurdun, bu elin balası olsam, 
Əlvida demәrәm bu dünyaya mәn.

2002, 6 aprel

SƏNDƏN  DİLİ 
BİLƏN  OLMAZ

“Nur” sözündәn nurlanmasan, 
“Qor” sözündәn qorlanmasan, 
“Bar” sözündәn barlanmasan, 
Sәndәn dili bilәn olmaz.

Ruhunda “Heyratı” yoxsa, 
Eşqin min bir qatı yoxsa, 
Dilindә bayatı yoxsa, 
Sәndәn dili bilәn olmaz.

Sözün yolu, izi nәdir, 
Sehrlәyәn bizi nәdir?
Bilmәsәn ki, xәzinәdir, 
Sәndәn dili bilәn olmaz.

Dәrd duymasan, ah bilmәsәn, 
Öz dilini şah bilmәsәn, 
Ananı Allah bilmәsәn, 
Sәndәn dili bilәn olmaz.

Qanında bir sәylik varsa, 
Canında bir keylik varsa, 
Ruhunda ögeylik varsa, 
Sәndәn dili bilәn olmaz.

Nә bir qәlbin alovusan, 
Nә bir çaxmağın qovusan,
Özgә dillәrin ovusan, 
Sәndәn dili bilәn olmaz.

Bir qәlbin min gülüstanı, 
Bir ömrün neçә dastanı. 
Duymasan “Şәbi-hicran”ı1, 
Sәndәn dili bilәn olmaz.

O, Sabirin rübabıdı, 
O, Cәlilin әzabıdı. 
O, “Anamın kitabı”dı2

Sәndәn dili bilәn olmaz.

Yada doğma, yaxına yad, 
Dilim sәndәn dad çәkәr, dad. 
Yatmısan, ey dadi-bidad, 
Sәndәn dili bilәn olmaz.

1 M.Füzulinin mәşhur qәzәlinә işarәdir.
2 C.Mәmmәdquluzadәnin “Anamın kitabı” әsәrinә işarәdir.



GÖZÜN 
GİLƏSİ  KİMİ

Yalanlar hәqiqәtin
bağrını yara bilәr, 

Bәdxahlar nuru zülmәt,
ağı da qara bilәr. 

Bir gecәnin içindә
saçlar ağara bilәr, 

Xeyirxahlar qatmasa,
canına can millәtin.

Ordular hazır olar,
oğullar durar sәfә, 

Ər igidlәr can verәr
tarixi bir şәrәfә. 

Güllәni sәrrast atıb,
vura bilsә hәdәfә, 

Taleyini hәll edәr
o bircә an millәtin.

Baş tapıb yağıların
әmәlindәn, işindәn, 

Haqqı saldırmaq gәrәk
yağıların dişindәn. 

Şeytan da baş açammaz
sağalmaz vәrdişindәn, 

Özü öz taleyinә
böhtan atan millәtin.

Hәr kәs öz dinindәdir
öyrәnsә dә hәr dini,

Özü çәkә bilmәsә,
kimdi çәkәn dәrdini. 

Gözün gilәsi kimi
qorumasa yurdunu, 

Nә bәyi bәy olacaq,
nә xanı xan, millәtin.

Sәsinә sәs vermәsәn,
dağlar yanar ahından. 

Haqqını qaytarmasan,
haqq keçmәz günahından. 

İncisә tanrısından,
soyusa Allahından, 

Ürәyinә dәrd sızar,
beyninә qan, millәtin.

Qarışıq bir zamandı –
kim oğru, kimi doğru. 

Torpaq bütövlәşmәsә
getmәz ürәkdәn ağrı. 

Elin gözü sәndәdir,
durma, ey Vәtәn oğlu, 

Dәrdinә dәrman eylә,
halına yan millәtin.

2002, 13 sentyabr

MƏNİM 
GÜLMƏYİM TUTUR

Xәstәlik bir-bir çıxır,
yerdәn göbәlәk kimi, 

Deyәcәklәr dәlidi,
ağrılardan bağırsaq. 

Hәkimlәr söylәdikcә
mәnim gülmәyim tutur. 

Nә ürәk yerindәdi,
nә ciyәr, nә bağırsaq. 

Zaman qәhqәhә çәkib,
gülәcәk üstümüzә, 

Gәncliyi, cavanlığı
haray çәkib çağırsaq.

2002, 9 sentyabr

EŞQİN  ÖLÜMÜ

Eşqin öldüyünü gördüm, 
Bir gülün saralmağında. 
Eşqin öldüyünü gördüm, 
Bir qәlbin qırılmağında. 
Eşqin öldüyünü gördüm. 
İşığını itirәn gözdә, 
Ürәkdәn yox, boğazdan gәlәn, 
Adamı üşüdәn sözdә. 
Eşqin öldüyünü gördüm, 
Göyәrmiş dildә, 
Qurumuş dodaqlarda, 
Külü göyә sovrulan, 
Sahibsiz qalmış ocaqda. 
Eşqin öldüyünü gördüm, 
Çiyinlәrdә gedәn tabutda, 
Zәngulәsi qırılan sәsdә, 
Qulağı batıran sükutda. 
Nә qәdәr ölәn-itәn gördüm, 
Sәpdiyi toxumlar cücәrmәmiş 
Ömrü yarıda bitәn gördüm, 
Yaralanmış torpaq gördüm, 
Ruhu sınmış Vәtәn gördüm, 
Hamısı eşq ölümüdü. 
Nәyini deyim bu eşqin, nәyini 
Allah heç kәsә göstәrmәsin 
Eşqin, sevginin, 

ümidin, inamın ölmәyini!

2002, 29 avqust

KƏSİLƏR

Bu meydan qanlı meydandı,
Hey burda başlar kәsilәr. 
Nә ürәkdәn dәrd azalar, 
Nә gözdәn yaşlar kәsilәr.

Üstümüzә qonmaq üçün, 
Şaxtalarda donmaq üçün. 
Başdaşını yonmaq üçün 
Doğranar, daşlar kәsilәr.

Qismәti qar, qrov bizik, 
Əsir bizik, girov bizik, 
Hәr ovçuya bir ov bizik, 
Bәlәnlәr, qaşlar kәsilәr.

2002, 21 iyul

BİLİRƏM

Mən necə nigaran olmaya billəm
Niyə nigarandı dağlar bilməsəm. 

H. Arif 

Bir әsim külәyin hökmünә bәnddir,
Yel әssә, çәkilәr sәhәr dumanı. 
Yoğun baxışında bulud görürәm,
Çәkilmir üzündәn kәdәr dumanı. 
Kimdir günahkarı çatılan qaşın?
Kimdir sәbәbkarı tökülәn yaşın? 
Dağılan saraymı, uçan qalamı? 
Murazı gözündә köçәn balamı?  
Bir fürsәt yoxsulu namәrd әlindә,
Alışan meşәmi, yanan talamı? 
Mәn yaxşı bilirәm, söz dağlarında
Qaya çapansınız, dağ yaransınız,
Ay ustad, siz nәdәn nigaransınız?! 

Odlu döyüşlәrdәn keçib gәlmisәn,
Döyüşsüz bir ömrün mәnası nәdir. 
45-dә qurtarıb qanlı davalar,
Hәlә dә qәlbindә müharibәdir! 
Hәlә tükәnmәyib niyyәti pislәr, 
Hәlә azalmayıb qәlbi xәbislәr. 
Hәlә dә yurdumda bostan әkәn var,
Hәlә dә ayaqdan geri çәkәn var. 
Şeirin sorağına düşәndәn bәri, 
Güllәyә tutmusan çirkinliklәri. 
Sellәr ahәngindi, çaylar lәngәrin,
Qәlәm silahındı, dәftәr sәngәrin.

Yenә o sәngәrdә atәş açırsan, 
Yenә o sәngәrdәn alov saçırsan. 
Dostun baxışında bahar havası,
Düşmәnin gözündә qar-boransınız, 
Ay ustad, siz nәdәn nigaransınız?! 

Kiminsә gözünü yaşlı görәndә,
Körpә uşaq kimi ağlayan oldun.
Seyrinә çıxanda gözәlliklәrin,
Dәli sellәr kimi çağlayan oldun. 
Durdun yatağından dan sökülmәmiş,
Ceyranı yuxudan özün oyatdın. 
Qartal vurulanda sındı qanadın,
Yerlәrin, göylәrin yasına batdın.
Palıd yıxılanda, cökә sınanda,
Titrәyәn sәn oldun, inlәyәn meşә.
Sәni övlad kimi bağrına basdı,
Sәni ana kimi dinlәyәn meşә. 
Şirә hәmdәm oldun, pәlәngә sirdaş,
Tülkünü, çaqqalı aldın hәdәfә. 
Boşuna getmәdi aylar, fәsillәr,
Ömrün belә-belә çatdı şәrәfә. 
Elin yaddaşında, xalqın gözündә,
Hәm qarlı dağsınız, hәm aransınız,
Ay ustad, siz nәdәn nigaransınız?! 

Nәdir ürәyini sıxan, göynәdәn,
Gәlәn xәzandımı, yağan qardımı?
Qalxa bilmәdiyin qarlı zirvәlәr,
Çıxa bilmәdiyin yoxuşlardımı? 
Başımdan “Dilqәmi”n havası getmir,
O niyә başdadı, o niyә bitmir? 
Yazanda bir eşqin faciәsini,
Qәlәmmi sızladı, әlmi titrәdi?
Yәhyabәy deyәndә, Dilqәm deyәndә,
Dodaqmı göynәdi, dilmi titrәdi.

Unutma Arifin vәsiyyәtini,
Sәn ara verәndә o, “yaz!” – deyәrdi. 
Atanı sınağa çәkәrdi övlad,
“Necoldu Zal qızı Gülnaz?!” – deyәrdi. 
Yarımçıq yazılar hәlә varaqda,
Yarımçıq arzular hәlә qabaqda. 
“Ömür gözlәsinmi, gözlәmәsinmi?”   
Kәdәr yaxındadır, sevinc uzaqda.
Bilirәm siz niyә pәrişansınız!
Bilirәm siz niyә nigaransınız! 

USTAD
Əbdüllətif  Bəndəroğluna

Bakıdan Bağdada salamlar yetir,
Eşidәn qulaqlar var olsun, ustad!
Fәrәhlә sıxanda әllәr әllәri,
İsinәn barmaqlar var olsun, ustad!

Tez-tez xatırlanar, analar anan,
Verәr qiymәtini düşünәn qanan. 
İsti nәfәsindә od alıb yanan,
Alışan ocaqlar var olsun, ustad! 

Görüşdә keçәndә şirindi dәmlәr,
Ayrılıq gәlәndә ağırdı qәmlәr.
Yaxşı günümüzdәn yazan qәlәmlәr,
Yazılan varaqlar var olsun, ustad! 

Biz ki bәnzәmәdik boş kötüklәrә,
Verdik çiynimizi ağır yüklәrә.
Sağlam gövdәlәrә, sağlam köklәrә,
Güvәnәn budaqlar var olsun, ustad! 

Qәdim bir tarixdi şeirin hәr qatı,
Tanıdar nәsili, tanıdar zatı. 
Burda bayatını, orda xoyratı,
Oxuyan dodaqlar var olsun, ustad! 

Dodaqda söz oldun, ay Bәndәroğlu,
Ocaqda köz oldun, ay Bәndәroğlu, 
Torpaqda iz oldun, ay Bәndәroğlu, 
Sәnintәk qonaqlar var olsun, ustad! 

ƏZİZLİKDƏN  ZƏLİLLİYƏ
Əzizliklə saxladığın aşığı,

Zəlilliklə imtahana çəkirsən. 
Aşıq Ələsgər 

Dağdan enәr bir çıxılmaz dәrәyә,
Əzizlikdәn zәlilliyә gedәn yol. 
Bir gündüzün gecәsindәn başlanar,
Əzizlikdәn zәlilliyә gedәn yol. 

Ucalanı yavaş-yavaş endirәr,
Alışanı dalğa-dalğa söndürәr.
Cәnnәtlәri cәhәnnәmә döndәrәr, 
Əzizlikdәn zәlilliyә gedәn yol. 

Sәrt ayaza, qar yağışa doğrudu,
Güllü yazdan qarlı qışa doğrudu.
Gur alqışdan bәd qarğışa doğrudu,
Əzizlikdәn zәlilliyә gedәn yol. 

Görәrsәn ki, göylәr çәndi, dumandı,
Duman varsa, hökmü verәn zamandı. 
Aydınlıqdan qaranlığa cumandı,
Əzizlikdәn zәlilliyә gedәn yol. 

Atmaq olmur nә hәsrәti, nә dәrdi,
Hәr sevincin sonu bir gün gedәrdi.
Yer üstündәn yer altına sәfәrdi,
Əzizlikdәn zәlilliyә gedәn yol. 

Hәr fağırı bir zalıma әzdirәr,
Dilәnçitәk qapı-qapı gәzdirәr.

Yolçuları yaşamaqdan bezdirәr,
Əzizlikdәn zәlilliyә gedәn yol. 

Yar bağında “ağlayan çox, gülәn az”,
Ay Zәlimxan, gәlәn qışdı, gedәn yaz.
Zәlillikdәn әzizliyә qayıtmaz,
Əzizlikdәn zәlilliyә gedәn yol!

GETDİ

Ay ata, ürәyin od parçasıydı,
Oldu buz parçası, soyudu getdi! 
Bu elә yuxudu, yatan ayılmaz,
Ruhun birdәfәlik uyudu getdi! 
Yenә göz yaşlarım sellәrә döndü,
Yenә başdaşını su yudu getdi! 

SƏNƏ

Ağlama, dözmürәm ağlamağına,
Ağlama, gözünün yaşını saxla!
Sәn mәnim üzüyüm, mәn sәnin qaşın,
Sındırma, üzüyün qaşını saxla! 
Mәnim ki başımı ağrılar qatıb,
Qorxuya düşmәsin balalarımız,
Mәrd ol, sağ-salamat başını saxla! 

MƏN  DƏ  GEDƏSİYƏM

Xəstəxanada mənə baş çəkməyə gələnlərin əksəriyyəti bir-
birindən xəbərsiz eyni cümləni təkrar edirdilər: “Dur ayağa, xəs -
təlik sənə yaraşmır!” 

Adam bir ağrıya üz göstәrәndә,
Ağrının adamdan xoşu gәlәrmiş.
O ki boş damarı tanıdı sәndә,
Birinin yerinә beşi gәlәrmiş! 

Gәlir, ürәyini heç vaxt qırmıram,
Üzü bozaranda ağlı çaşdırır. 
Mәn onu özümә yaraşdırmıram,
O, mәni özünә çox yaraşdırır. 

Nә qәdәr toyları döndәrib yasa,
Ağrının әlindәn qaçanammı mәn? 
O, mәnim qapımı gәlib açmasa,
Onun qapısını açanammı mәn?! 

İllәrdi çiynimin ağrısı kәsmir,
Çiynimdә nә qәdәr tabut apardım.
Hәr gün qәbristana sükut gәtirdim,
Hәr gün qәbristandan sükut apardım. 

Min dәfә әssә dә dağlardan külәk, 
Dağılan ürәyә, beynә neylәsin?
Loğmanı yerindәn qaldırın, görәk,
Dәrman nә iş görsün, iynә neylәsin?! 

Ahlar ürәklәri döndәrir közә, 
Gözlәrin ağrısı yaşdan yaranır.

İnsan daş deyil ki, hәr şeyә dözә,
Nә olsun torpaqdan, daşdan yaranır! 

Günlәr dәrd üstünә dәrd gәtirmәsә,
Hәr gün insanların dәrdi dağılar.
Hәrdәnbir evinә şadlıq girmәsә,
Dәrdi dağılmazın yurdu dağılar. 

Dağıdır hasarı, yıxır barını,
Ömrün qalasını sökür aparır. 
Ölәnlәr sağların şah damarını,
Özüylә torpağa çәkir aparır! 

Gözün işığını gözdәn aparır,
Dizin taqәtini dizdәn aparır.
Gedәnin ağrıdan canı qurtarır,
Nәyi aparırsa bizdәn aparır. 

Necә yaraşmasın mәnә xәstәlik,
Min dәfә ölmüşәm, görәn olmayıb.
Neçә yol dünyaya deyib “hәlәlik”,
Getmişәm, gәlmişәm, görәn olmayıb. 

Yaralı qәlbimdә qәm daşa-daşa
Mәn dözüm olmuşam, sәbir olmuşam.
Başdaşı görәndә dönmüşәm daşa,
Qәbirlәr yanında qәbir olmuşam! 

Tale qan uddurub, insan qan udub,
Ölmüşәm, fürsәtim, çәmim ölәndә! 
Mәn dә gedәsiyәm, ürәyim susub,
Sevincim ölәndә, qәmim ölәndә! 

CAN  AĞRISININ  CAVAN  XƏSTƏYƏ  SUALI

İstәyirdin bir nәfәsә yüz bәlәni aşasan,
İstәyirdin dәniz kimi qaynayasan, daşasan,
İstәyirdin yurddan-yurda, dağdan-dağa köçәsәn,
Söylә görüm, cavan oğlan,
Söylә, indi necәsәn?! 

İstәmirdin tanıyasan canda dәrd var, ağrı var,
İnsanların susan qәlbi, odda yanan bağrı var.
İstәmirdin әzab adlı bir körpüdәn keçәsәn,
Söylә görüm, cavan oğlan,
Söylә, indi necәsәn?! 

Nә enişi endirirdin, nә yoxuşu sayırdın,
Qıy vuranda zirvәlәrin şahına oxşayırdın,
Aşırımı, sıldırımı heç almırdın vecә sәn,
Söylә görüm, cavan oğlan,
Söylә, indi necәsәn?! 

Yazın seli, qışın qarı heç gәlmirdi eyninә,
Hara gәldi yollanırdın, düşәn kimi beyninә.
Harda gәldi qoşulurdun karvana sәn, köçә sәn,
Söylә görüm, cavan oğlan,
Söylә, indi necәsәn?! 

Hara qaçırsansa qaç, qәzanın, qәdәrinsәn, 
Sevincin, şadlığın yox, axırda kәdәrinsәn. 
Dünәn nur parçasıydın, bu gün zülmәt gecәsәn,
Söylә görüm, cavan oğlan,
Söylә, indi necәsәn?! 

Ha istәdi ki, versin ağrının cavabını, 
Ağrı әlindәn aldı dözümünü, tabını. 
Çox әllәşdi, vuruşdu dәrdә vermәsin yaxa,
Ağrı elә bozardı,
Qaldı cavan oğlanın gözlәri baxa-baxa!!! 

MƏN  ONDA  BİLDİM

Bir dünya gözәli çıxdı qarşıma, 
İnsan nә demәkdi, mәn onda bildim. 
Unutdum qәmimi, atdım dәrdimi,
Dәrman nә demәkdi, mәn onda bildim. 

Baxışı andırdı sökülәn danı,
Üzünün şölәsi tutdu cahanı,
Ala gözlәrinin oldum qurbanı,
Qurban nә demәkdi, mәn onda bildim. 

Ayrılıq sevincә, sevgiyә yağı,
Görüş ömrümüzün әn şirin çağı,
Söz dedim, tutuldu qaşı-qabağı,
Duman nә demәkdi, mәn onda bildim. 

Külәk tәrpәdәndә başından şalı,
Baxdım, buxağında göründü xalı,
Qızardı, bozardı, dәyişdi halı,
Tufan nә demәkdi, mәn onda bildim. 

Ömür bağçasında göyәrdi, bitdi, 
Bir göz qırpımında tapıldı, itdi. 
Necә gәlmişdisә, elә dә getdi,
Hicran nә demәkdi, mәn onda bildim. 

MƏNİMDİ

Başdan-başa qara geymiş ay gәlin,
İtirdiyin oğuldumu, әrdimi?
Boynu sınsın vaxtsız gәlәn әcәlin,
Dәrdin hәlә tәzәdimi, tәrdimi? 

Lal dayanır, nә danışır, nә dinir,
Qurumuş dil, donmuş dodaq neylәsin.
Dil açmaqdan hәyalanır, çәkinir, 
Bahar vaxtı solan yarpaq neylәsin. 

Mәn duyuram gözlәrindәn hissini,
Yoxdu daha sabahına ümidi.
Mәn görürәm dumanını, hisini,
Od ağızda yanan sәhra kimidi. 

Yaman olur vaxtından tez ağlamaq,
Tәbiәtin tufanında qar gәlir.
Gözәllәrin sinәsini dağlamaq,
Görәn necә әllәrindәn var gәlir? 

Peşman olur kim bircә gül dәrәndә,
Arsız kәdәr hәr sevincә qәnimdi.
Bir adamı gözüyaşlı görәndә,
Elә billәm bütün qәmlәr mәnimdi! 

ŞAHIM  OLAYDI

Gözümün önündәn tez getmәsәydin,
Göz olub baxardım yanaqlarına.
Duyğular qәlbimdә çiçәk açardı,
Söz olub qonardım dodaqlarına. 

Bәlkә, buludların arasındasan,
Bәlkә, mәlәklәrin sırasındasan,
Bilsәydim dünyanın harasındasan,
Sәs olub çatardım qulaqlarına. 

Nә hürkәn ceyranım, ahum olaydı,
Nә göylәr yandıran ahım olaydı, 
Sәnintәk sultanım, şahım olaydı, 
Qul olub düşәrdim ayaqlarına! 

İTƏN  SEVGİ

Nolar Allah adama qara xal verәndә,
Gözәl üz, incә qamәt, göyçәk camal verәndә.
Nolar adamın qaşı dönәndә ayparaya,
Gözüylә odmu vurar könül adlı saraya?! 
Nolar adam tanrının boş vaxtına düşәndә,
Könlünün, qәlәminin xoş vaxtına düşәndә. 
Nolar insan dönәndә gözәllәrin şahına,
Batarmı bu dünyanın bir yığın günahına?! 
“Harda olsam darıxma, gәlәcәyәm”, – demişdin,
“Sәndәn ötrü sabaham, gәlәcәyәm”, – demişdin!
O sabahım bәs hanı?
Ürәyimi titrәdәn o ilahi sәs hanı?!  
Nәfәsimi yandıran o isti nәfәs hanı?!
Bәlkә, könül doymamış köçәn yazdı gözәllik,
Əlimizin bәxtindәn әlçatmazdı gözәllik?! 
Hara salım yönümü, mәn sәni hardan tapım, 
Hansı eldәn soruşum, hansı diyardan tapım? 
İnsafmı hәsrәtinlә, xәyalınla yaşayım,
Sevginin daş yükünü sәnsiz necә daşıyım?
Üzü bozdu hәsrәtin, sәrt qayası çapılmaz,
Günü budur sevәnin: 
Gözlәdiyi görünmәz, axtardığı tapılmaz!!! 

SƏNİ  SEVMƏK...

Sәni sevmәk nәymiş, gülüm,
Sәni sevәn nә bәxtәvәr bәymiş, gülüm. 
Sevgi adı gәlәn yerdә,
Əyilmәyәn palıd belә,
Qamәtini әymiş, gülüm. 
Könül sәni sevәn gündәn,
Mәni tәbrik etmәk üçün,
Yer ilә göy, dağ ilә daş,
Bir-birinә dәymiş, gülüm! 
Qoca dünya başdan-başa,
Toy paltarı geymiş, gülüm. 
Gәl görüşәk,
Görüşümüz saz havası,
Hәsrәtimiz dil-dil ötәn,
Bir yanıqlı neymiş, gülüm! 
Sәni sevmәk – 
Bir ömürdә min bir ömür yaşamaqmış.
Sәni sevmәk – 
Dağ yükünü quş tükütәk daşımaqmış. 
Sәni sevmәk – 
“Kәrәmi”ni Kәrәm kimi çalmaq imiş.
Sәni sevmәk – 
Mәcnun kimi sәhralarda qalmaq imiş. 
Sәni sevmәk – 
Tahir olub,
Dalğaların sinәsindә sevda yolu salmaq imiş. 

Leylisәnmi, Əslisәnmi, Zöhrәsәnmi?
Ulu sevgilәr içindәn
Tәzә çıxan pöhrәsәnmi? 

Sәni sevmәk – 
Göydәn uca, yerdәn dәrin olmaq imiş,
Sudan duru, baldan şirin olmaq imiş.
Günәş olub,
Dan yerindәn doğmaq imiş.
İşıq olub,
Zülmәtlәri boğmaq imiş. 
Sәni sevdim, 
Heç bilmәdim ucuz nәdir, baha nәdir,
Daha nәyi demәk olar,
Sәni sevmәk mәn bilmirәm daha nәdir!
Bircә onu bilirәm ki, 
Sәni görәn gündәn bәri
Ömrümüz dә, günümüz dә,
Sevgimiz dә şahanәdir! 

ÖMRÜ  GÖDƏK  SEVGİ

Tәzә vaxtı yumşaldılar ipәk kimi,
Tәzә vaxtı yaşadılar mәlәk kimi, 
Tәzә vaxtı açıldılar çiçәk kimi,
Tәzә günlәr bala döndü, pәtәk oldu,
Bu sevginin ömrü yaman gödәk oldu! 

Bir-birini darta-darta, çәkә-çәkә, 
Diddi-tökdü iki davar, iki tәkә.
Ev içindә gündә qopdu bir mәrәkә,
Zurna oldu, qaval oldu, tütәk oldu,
Bu sevginin ömrü yaman gödәk oldu! 

Hәr cehizә gündә biri yiyә çıxdı,
Hәr niyәnin içindәn bir niyә çıxdı.
Sevinc yağlı әppәk oldu, göyә çıxdı,
Acı sözlәr bir-birinә yedәk oldu,
Bu sevginin ömrü yaman gödәk oldu! 

Duyğuları buz bağladı, qışa döndü,
Nisgillәri gözdәn axan yaşa döndü.
Ürәklәri bir duyğusuz daşa döndü,
Tәhqir oldu, ağac oldu, kötәk oldu,
Bu sevginin ömrü yaman gödәk oldu! 

Acı sözdәn acı-acı yellәr әsdi,
Dedi-qodu qayçı kimi ömrü kәsdi.
Zaman axdı, vәdә keçdi, vaxt tәlәsdi,
Qaya uçdu, zirvә döndü әtәk oldu,
Bu sevginin ömrü yaman gödәk oldu! 

YOL  DÜŞÜNCƏLƏRİ

Bir yola çıxmışam – uzaq bir yola, 
Zәvvaram, getdiyim ziyarәt yolu.
Xoşbәxtlik mәnimlә girsә qol-qola,
Vüsalla bitәcәk bu hәsrәt yolu. 

Sınaqdan keçirir yollar adamı,
İnsan yol boyunca imtahan verir. 
Bәrkiyir bişmişi, tәntiyir xamı,
Kimi cana gәlir, kimi can verir. 

Dolama yolların vurğunuyam mәn, 
Min dağdan dolanır, min düzdәn keçir.
Nә qәdәr qismәtdәn, bәxtdәn, taledәn, 
Nә qәdәr gecәdәn, gündüzdәn keçir. 

Yeriyәndi ayaq, yaradandı әl,
Gәzmәk dә, getmәk dә xoşdur.
Yolların qoynunda yerimәk gözәl,
Yolların qoynunda ölmәk dә xoşdur. 

Yollar kәnarında nәfәs dәrmәyә,
Yaşıl çәmәn dә var, gül-çiçәk dә var. 
Hazır ol zülmünә sinә gәrmәyә,
Qarşıda tikan da, daş-kәsәk dә var. 

Hәlә ki cavanam, budur tәsәlli,
Baxan saçımdakı qaradan bilir. 
Yol hardan başlanır, özümә bәlli,
Yol harda bitәcәk, Yaradan bilir! 

SƏFƏR  ÜSTÜNDƏ

Bir sәfәr üstündәyәm,
Qәlbim hәvәslә dolu.
Gözüm neçә murazla,
Qulağım sәslә dolu. 

Dilimiz dilә bağlı,
Sazımız telә bağlı.
Pәsimiz zilә bağlı,
Zilimiz pәslә dolu.

Sel olub axmaq gәrәk,
Göz olub baxmaq gәrәk,
Qәfәsdәn çıxmaq gәrәk,
Dünya qәfәslә dolu.

Çaxsa da ildırımlar,
Açılsa da şırımlar,
Tövşütmәz aşırımlar,
Sinәm nәfәslә dolu. 

Mәn bilirәm güc nәdir,
Sәfәr nәdir, köç nәdir.
Heç kәs ilә heç nәdir,
Dünya hәr kәslә dolu. 

Türkiyə  dəftəri

SARP  QAPISI

Sarp qapısı, mәni burda saxlama,
Orda mәni gözlәyәn var, gәzәn var. 
Qapıları gәl üzümә bağlama,
Mәndәn ötrü ürәyini üzәn var. 

Sarp qapısı, dözümümü sınama,
Daha keçib dәyanәtdәn, dözümdәn.
Dözәmmirәm burda, mәni qınama,
Çox lәngisәm dünya düşәr gözümdәn. 

İnsaf yoxdu nә tanrıda, nә dindә,
Açıqlasam, demә hәddi keçirәm.
Ay insafsız, qırx yaşımın içindә,
İlk dәfәdir bu sәrhәdi keçirәm. 

Sarp qapısı, apardığım әrmәğan,
Bir ürәkdi, bir qәlәmdi, bir varaq.
Sarsıntıya nә baş dözür, nә dә can,
Bir aman ver, bu tilsimdәn qurtaraq! 

Yetmiş ildә bağlanmağın az imiş,
Açılmağa indi dә can çәkirsәn. 
Axı sәnin nә vecinә bu dünya,
Nә dәrd gördün, nә dә hicran çәkirsәn.

Ağız bağlı, göz qapalı, dil dә lal, 
Zaman-zaman sandıq sandıq içindә.
Qazancımız yalançı söz, boş xәyal,
Xalq alışdı, biz dә yandıq içindә. 

Sarp qapısı, salma mәni darlığa, 
Duy qәlbimdә baş qaldıran hәvәsi. 
Qoy nur yağsın yerә, göyә, varlığa,
“Bayquşun da dar olmasın qәfәsi!” 

Sarp qapısı, duman çökür gözümә,
Gözlәmәyә hövsәlәm yox, tabım yox.
Çox qapılar bağlı qalıb üzümә,
Daha mәnim bağlanası qapım yox! 

ZƏ
Lİ

M
X

A
N

  Y
AQ

U
B

328



Ə
SƏ

R
L

Ə
R

İ

ZİYARƏTDƏ

Doğmaların nәfәsinә qurbanam,
Bir görüşü min bir dәrdin әlacı.
Köhnә dünya tәzәlәndi gözümdә,
Naxışlandı min әrişi, arğacı. 

Daha bәsdir uzaqlardan baxdığım,
Göz yaşına qarışdığım, axdığım. 
İllәr boyu yandırdığım, yaxdığım,
Tәşnә könlüm bu vüsalın möhtacı. 

Bürünmüşәm yaşıllara, göylәrә,
Qarışmışam kamanlara, neylәrә,
İndi bildim ucalanda göylәrә,
Nә demәkdi Mәhәmmәdin meracı!

Vәtәn cәnnәt, şükür olsun Allaha,
Körpü saldım dünәnimdәn sabaha.
Ölsәm belә “uf” demәrәm mәn daha,
Bu ziyarәt, bu yer Mәkkә, mәn Hacı! 

329



QARSIN  DÜZÜNDƏ

Qars ayaz,
Bura gündü, Qars ayaz. 
Qələm, qurbanın olum,
Qismətimi Qarsa yaz. 

Nənəm belə deyərdi

Qars ayazdı,
Bura gündü, Qars ayazdı. 
Qələmə qurban olum,
Qisməti Qarsa yazdı. 

Mən belə deyirəm 

Mәni bu yerlәrә qismәt gәtirdi,
Yazdılar yazımı Qarsın düzündә.
Yığıldı başıma yadlar, doğmalar,
Çәkdilәr nazımı Qarsın düzündә.

Qara saçlarımdan külәklәr öpdü,
Ucaldım, alnımdan mәlәklәr öpdü,
Güllәr naxışladı, çiçәklәr öpdü,
Gül açan yazımı Qarsın düzündә.

Qayalar dinlәdi, daşlar dinlәdi,
Gözlәrdәn tökülәn yaşlar dinlәdi,
Lal oldu, dayandı, quşlar dinlәdi,
Şirin avazımı Qarsın düzündә. 

Qaldırdı sәsini ney yana-yana,
Yeri qarsaladı göy yana-yana,
Hәsrәtlәr görüşdü hey yana-yana,
Ağlatdım sazımı Qarsın düzündә.

Ömrümә yar bildim taleyi, baxtı,
Sinәmdәn dumduru çeşmәlәr axdı. 
Aşıq Qәrib kimi günorta vaxtı,
Qıldım namazımı Qarsın düzündә.

Yaralı keçmişi mәn duya-duya,
Qaynadım torpağa, qarışdım suya.
İlahi! Hamını çatdır arzuya,
Tapdım murazımı Qarsın düzündә.

ŞAHMƏT  XOCA

Qarsın tanınmış xocası, Fövzi paşa okul müdiri 
hörmətli Şahmət Bilgirə ulu sevgilərlə

Dәrәdә selә döndüm, dağda yel kimi әsdim,
Min görüşdәn yan keçib, bir görüşә tәlәsdim. 
İlk dәfә duz-çörәyi sәnin evindә kәsdim,
Halal loxma canıma nuş oldu, Şahmәt xoca! 

Tarixi söhbәtlәrin şirin oldu bal kimi,
Sәni sevdim ürәkdәn el kimi, mahal kimi.
Qulluğumda dayandın әsil ağsaqqal kimi,
Duyğularım havalı quş oldu, Şahmәt xoca! 

Hey baxdım, pozulmadı gözәlliyin sırası,
Gördüyüm hәr qarış yer gözlәrimin qarası. 
Qoşa gәzdik, dolandıq Qars – İstanbul arası,
Sәnlә keçәn günlәrim xoş oldu, Şahmәt xoca! 

Qars ilә oyanırdım, Konya ilә yatırdım,
Ən şirin arzuların xoş әtrinә batırdım.
Bu torpaqla görüşә lap çoxdan can atırdım,
Yaxşı ki, ömrüm sәnә tuş oldu, Şahmәt xoca! 

QAĞIZMANIN  ALMASI

Qağızmanda alma dәrdim budaqdan,
Nә şirindi Qağızmanın alması.
Şöhrәtini eşitmişdim uzaqdan,
Nә şirindi Qağızmanın alması.

Dәrә boyu uzanıbdı bağçalar,
Bağçalarda dürlü-dürlü boğçalar.
Yanaqları qızıl çalar, ağ çalar,
Nә şirindi Qağızmanın alması.

Doymaq olmur dәrәsindәn, dağından,
Bax lәzzәt al qızıllaşan çağından.
Nә acıdı, ayrılasan bağından,
Nә şirindi Qağızmanın alması.

Ətrinә bax, çiçәk dadır, gül dadır,
Şana dönür, pәtәk dadır, bal dadır.
Torpaq dadır, Vәtәn dadır, el dadır,
Nә şirindi Qağızmanın alması.

333



GECƏ  KEÇDİM 
ƏRZURUMUN  İÇİNDƏN

Çox can atdım Ərzurumu görmәyә,
Hayıf oldu, sәfasını görmәdim.
Bağban olub dolanmadım bağını,
Güllәrini yaylıq üstә sәrmәdim. 

Çeşmә olub düzlәrindәn axmadım,
Ulduz olub göylәrindәn baxmadım,
Bir igidin әllәrini sıxmadım,
Bir gözәlin saçlarını hörmәdim. 

Arzular çox, yol gәzdirәn, biz keçәn,
Bu yerlәrdә dastan olub söz gәzәn. 
Sinәsindә qırx incәbel qız gәzәn,
Qızılgüllü bağçasına girmәdim. 

Yeri, göyü duman oldu bu yolun,
Nisgillәri yaman oldu bu yolun.
Günahkarı zaman oldu bu yolun,
Əl uzadıb güllәrini dәrmәdim. 

Keçәmmәdim günahından, suçundan,
Baş açmadım Xan Əslinin köçündәn.
Gecә keçdim Ərzurumun içindәn,
Kәrәm aşan gәdiklәrin görmәdim. 

QOCATƏPƏ  CAMESİNDƏ

Könüllәr titrәdәn nәğmәlәr oxu,
Naxışlar tacından xalılar toxu.
Gecәlәr gözünә getmәsin yuxu,
Dünyanın әn gözәl әsәrini yaz – 
Bu heyrәt önündә yenә azdır, az! 

Dilindәn dünyaya zәr sәpәlә, zәr,
Sözlәrin bal olsun, söhbәtin şәkәr,
İsit yer üzünü bir Günәş qәdәr,
Odlu nәfәsinlә әrisin ayaz,
Bu sәrvәt önündә yenә azdır, az!

Bu nә yaratmaqdı, bu nә naxışdı?
Bu nә tamaşadı, bu nә baxışdı?
Bilmirәm payızdı, bahardı, qışdı,
Min il çiçәk verә, gül bitirә yaz,
Bu hikmәt önündә yenә azdır, az! 

Ömrü haqq yolunda әridәn şam ol,
Tanrı ucalıqda duran rәssam ol,
Çәk bu dәnizlәri bәyazdan bәyaz,
Bu sәnәt önündә yenә azdır, az! 

Dağların gurlayan selinә dönsәm,
Bütün çalğıların telinә dönsәm,
Ötәn bülbüllәrin dilinә dönsәm,
Dünyanı mat qoysa ötdüyüm avaz,
Bu qüdrәt önündә yenә azdır, az! 

Duyğum dәnizlәnә, eşqim çaylana,
Dağ olam, sinәmdә ellәr yaylana.
Ömrüm ömürlәrә nurtәk paylana,
Verәm hәr ocaqda bir nәzir-niyaz,
Bu qismәt önündә yenә azdır, az! 

GÖZƏLLƏR  GÖZƏLİ

İstanbula baxmağa,
İki min göz gәrәkdir, iki gözdәn kar aşmaz. 
Gözәllәr gözәlini,
Bir dәfә görәn kimi gördüm demәk yaraşmaz!
İstanbulu gәzmәyә,
Bir ömür bәs elәmәz, ikinci ömür gәrәk,
Ürәk poladdan mәtin, iradә dәmir gәrәk! 
İstanbulda qalmağa,
Vaxt gәrәk, zaman gәrәk hәftәlәr, aylar qәdәr.
İstanbulu qucmağa,
Qollar uzanmalıdır әn uzun çaylar qәdәr! 
İstanbulu duymağa,
Qәlbin zәngin olmalı, zәngin saraylar qәdәr!
Qәvvas olmaq gәrәkdir sularında üzmәyә,
Qartal olmaq gәrәkdir göylәrindә süzmәyә. 
Dalğa nә qәdәr yaşıl, su nә qәdәr duruymuş,
İstanbul bu dünyanın gözlәrinin nuruymuş! 
Mәndәn soruşsalar ki, İstanbulda nә gördün,
Neçә sehrli saray, neçә xәzinә gördün? 
Gördüyümü demәyә, 
Dinmәyә, danışmağa dilin qüdrәti çatmaz! 
Tәrifini yazmağa qәlәm aciz, söz kasıb,
Havasını çalmağa telin qüdrәti çatmaz! 
İstanbulu çәkmәyә,
Dünyanın әn ilahi, dahi rәssamı gәlә, 
Bir әlindә çırağı, birindә şamı gәlә,
Olanı göstәrmәyә әlin qüdrәti çatmaz! 
İstanbul bir qaladı,
Bir daşını salmağa
Qasırğanın, tufanın, selin qüdrәti çatmaz! 
Tarixlәrin şahidi, qәdim, möhtәşәm, ulu,
İndi özünüz deyin:
Bircә dәfә baxmaqla,
Necә deyim görmüşәm, gәzmişәm İstanbulu!

İSTANBUL  QIZI

İstanbul qızının teli darandı,
Dedi: – Gözәldimi? 

Dedim: – Gözәldi! 
Büllurdan töküldü, nurdan yarandı,
Dedi: – Gözәldimi? 

Dedim: – Gözәldi! 

Qulağın sırğası, saçın cunası,
Barmağın üzüyü, әlin xınası,
Elin yaraşığı, gölün sonası,
Dedi:– Gözәldimi? 

Dedim: – Gözәldi! 

Üzün tәbәssümü, yanağın xalı,
Qәlbin hәrarәti, dodağın balı,
Belin incәliyi, gәrdәnin şalı,
Dedi: – Gözәldimi? 

Dedim – Gözәldi! 

Sevgi yollarıyla çıxılan yoxuş,
Tanrı әllәriylә vurulan naxış,
Vurulan, durulan, süzülәn baxış,
Dedi: – Gözәldimi? 

Dedim: – Gözәldi! 

Baxışı söndürdü odlanan şamı,
Görüşlәr hәyatın lәzzәti, tamı.
Nurlu İstanbulun aylı axşamı
Dedi: – Gözәldimi? 

Dedim: – Gözәldi! 

Ağlımı, ruhumu әlimdәn aldı,
Ney kimi göynәtdi, saz kimi çaldı.
Axırda bir şirin xәyala daldı,
Dedi: – Gözәldimi? 

Dedim: – Gözәldi! 

Ömürdәn saymadı boş keçәn ömrü,
Bahara döndәrdi qış keçәn ömrü,
İnsanın insanla xoş keçәn ömrü,
Dedi: – Gözәldimi? 

Dedim: – Gözәldi! 

Qәlbimin anını sızan eylәdi,
Mәni eşqә saldı, yazan eylәdi,
Şair Zәlimxanı ozan eylәdi,
Dedi: – Gözәldimi? 

Dedim: – Gözәldi! 

İSTANBULDA  QUŞLAR 
QONDU  ÇİYNİMƏ

İstanbulda quşlar qondu çiynimә, 
Aman Allah! Quşlara bax, quşlara.
Nә çәkinir, nә perikir, nә qorxur,
Necә qonur çiyinlәrә, başlara. 

İstanbulda quşlar qondu çiynimә, 
Üz-gözümә sığal çәkdi lәlәklәr.
Elә bildim xeyri-şәri yazmağa
Quş donunda göydәn enib mәlәklәr! 

İstanbulda quşlar qondu çiynimә, 
Sәpәlәdim sevgini dә, dәni dә.
Nağıldakı şahlar düşdü yadıma,
Elә bildim şah seçirlәr mәni dә! 

İstanbulda quşlar qondu çiynimә, 
Hәvәsimdәn havalandım quş kimi. 
Heç bilmirәm o çağlara nә deyim,
Gәldi, getdi yuxu kimi, quş kimi! 

MƏHMƏD  AKİF  ƏRSOYUN
EV-MUZEYİNDƏ

Türk dövlətinin başçısı Mustafa Kamal paşa ölkənin him -
nini yazdırmaq üçün 724 şairin iştirak elədiyi bir şeir müsabiqəsi
keçirir. Müsabiqənin qalibinə 5 min türk lirəsi pul mükafatı ayı -
rır. Məhməd Akifin “İstiqlal marşı” şeiri birincilik qazanır. An -
caq ona veriləcək pul mükafatını qəbul etmir. “Türkiyənin ağır
və çətin günləridir”, – deyib həmin pulun ehtiyacı olanlara veril -
məsini xahiş edir. 1921-ci il martın 1-də “İstiqlal marşı” Böyük
Millət Məclisində oxunur və uzun sürən alqışlarla qarşılanır. 

Ankarada Məhməd Akif Ərsoyun ev-muzeyini ziyarət elə -
dim. Türk dünyasının böyük şairi “İstiqlal marşı”nı bu evdə
yazmışdır. 

Adı әzizdәn әziz hәr nәsilә, hәr soya,
Bizdәn salamlar olsun Mәhmәd Akif Ərsoya! 
Bu yer böyük şairin nәğmә dolu bağçası,
Sadә, tәmiz otağı, yaşıl bağı, bağçası. 
Ankarada yapılan bütün evlәrdәn uca,
Balaca bir evi var, yaşar dünya durunca. 
Evi mәscid yanında, Allah evinә yaxın,
Allaha yaxın olan şair qәlbinә baxın! 
Öz yerindә orucu, öz yerindә namazı, 
Haqqın bağrından qopub yaratdığı hәr yazı! 
Ömrü yarıda sönmüş şamdanın şamına bax,
Atәşi sönmәz olan şair ilhamına bax!
Qәlbinin axan qanı, hәm sevinci, hәm yası, 
Şüşәlәrin altında әlxәtti, әlyazması. 
Ömrünü gilә-gilә sözdә әridәn ustad,
Bir ömrün sonunadәk neçә şamlar әritdi,
Gah gecәlәr yandırdı, gah axşamlar әritdi. 

Türkü әzilәn görüb düşmәn bayram edәndә,
Türkün qanlı köksünü qasırğalar didәndә, 
Bir xalqın, bir millәtin yeriyәndә üstünә,
On beş dövlәt girәndә bir dövlәtin qәsdinә,
Zәrbәdәn baş bir yana, leş bir yana düşәndә, 
Nifrәt süngüyә dönüb sinәlәri deşәndә, 
Dәrdin, qәmin içindә qovrulurdu, yanırdı,
Haqqa tapınan şair haqqa arxalanırdı! 
Üç yüz min şәhid qanı, Çanaqqala savaşı, 
Qәhrәman bir millәtin nәlәr çәkdi gör başı! 
Şair qәlbinә düşdü dәrdin ağır tәrәfi,
Bircә arzusu vardı: 
Tapdanmasın Vәtәnin lәyaqәti, şәrәfi! 
“Çanaqqala” şeirini onda yazdı, yaratdı, 
Sözü bütün dünyaya, sәsi tanrıya çatdı!
Haqqa çatan sәs oldu, göyә qalxan әl oldu,
Bu şeir şәhidlәrә әn uca heykәl oldu! 
Baxıram sәnәtkarın dördotaqlı evinә,
Gah qәmlәnә-qәmlәnә, gah sevinә-sevinә. 
Yollarında hәmişә boran oldu, qar oldu,
Dahilәrin qismәti bu dar otaqlar oldu! 
Ocaq yeri qaralıb, yerindә külü qalıb,
Şairsiz çiçәklәrin boynu bükülü qalıb. 
Burda yazılan şeir dillәrdә әzbәr oldu,
Bir şeirin havasında millәt sәfәrbәr oldu! 
“İstiqlal marşı” yazdı gözlәrinin yaşıyla,
Ruhunun böyüklüyü, qәlbinin tәlaşıyla! 
Hәr sәtirdә duyuldu topun, tüfәngin sәsi,
Şәhidlәrin qәzәbi, әrәnlәrin nәrәsi.
Ümiddәn yapışan әl, bayraqdan öpәn dodaq,
Zaman-zaman alışıb tüstülәnәn bir ocaq,
Haqqı qorumaq üçün torpaqdan fışqıran qan,
Vәtәn yolunda ölmüş minlәrlә ölmәz insan,
Dәliqanlı gәncliyin od yağdıran nәfәsi,
Keçmişә ehtiramı, gәlәcәyә hәvәsi,

Vәtәnin göylәrindә süzәn azadlıq quşu, 
Döyüşdәn çıxanların xilası, qurtuluşu, 
Çevrilib kәlmәlәrin incisinә, xasına,
Dönüb Mәhmәd Akifin şeirinin mayasına! 
İlhama bar-bәrәkәt, qәlәmә qüvvәt verib,
Türkün dünyası boyda türkә mәhәbbәt verib. 
Böyük ustad! Bu şeirin hopdu mәnim qanıma,
Yağı at sürә bilmәz bir daha meydanıma! 
Mәn dә Azәrbaycanın ucalan bir sәsiyәm,
Torpağımın, yurdumun yaşamaq hәvәsiyәm! 
Zülmәtә, әdalәtә, xәyanәtә qarşıyam,
Ruhumla, nәfәsimlә,
Mәn bu gün başdan-başa bir 
“İstiqlal marşı”yam! 

QOŞA  SƏTİRLƏR

Bu sətirləri böyük türk şairi 
Nəcib Fazil Qısakürəyin ruhuna bağışlayıram

HƏYAT – ÖLÜM
Mәni öldürәn hәyat, nifrәt  edirәm sәnә,
Mәni yaşadan ölüm, hardasan, tez gәlsәnә! 

DƏRD
Əzdikcә әzdi-tökdü, çeynәdikcә çeynәdi,
Günümüzә bax, Allah, gör dәrd bizә neylәdi! 

AĞAC
Qol-budaqlı ağacam, yuvalarla doluyam,
“Kәsilmiş tut dalıyam”, havalarla  doluyam! 

QIŞ  VƏ  YAZ
Öz ömrünә yas tutur qar әriyә-әriyә,
Yaz meydana girәndә qış çәkilir geriyә! 

SEV
Hәr qarışı müqәddәs aranı sev, dağı sev,
Mәni sevmәk istәsәn, bu yurdu, torpağı sev.

SUAL
Göy üzünü bürüyür yer üzünün ahları,
İnsan necә götürür bu qәdәr günahları?!

PİLLƏKƏN
Hәr gün mәndәn xәbәrsiz mәnim nazımı çәkәn,
Endirәn vә qaldıran pillәkәn var, pillәkәn! 

YAZI
Tale mәnim baxtıma yazdı gözәl bir yazı,
Mәndәn ayrı salmadı nә qılıncı, nә sazı. 

GÜNƏŞ
Gah bulud altdan çıxır, gah buludda gizlәnir, 
Göy kimi arxası var, oxşanır, әzizlәnir! 

SÖZ
Söz var daşa toxunub, söz dә var daşdan keçib,
Bircә sözün üstündә kişilәr başdan keçib! 

İNSAN  HƏYATI
Sirli bir nәsil yatır torpağın hәr qatında,
Neçә nәslin payı var bir insan hәyatında! 

OXUYURAM 
NAZİM  HİKMƏTİ

Qәbri Vәtәnindәn aralı,
Qәlbi Vәtәn sarıdan yaralı.
Cәbri hәdsiz, sәbri sәrhәdsiz.
Dodağı nәğmәli, şәrqili,
Sözünün әvvәli, axırı,
Şәrq sözü, Şәrq eli. 
Hәsrәti gözünün içinә qәdәr yeriyәn,
Əriyә-әriyә bәrkiyәn,
Bәrkiyә-bәrkiyә әriyәn. 
İliyinә, qanına qәdәr,
Torpağına bağlı. 
Millәtinin döyünәn ürәyi,
Kökünә, budağına bağlı. 
Qәlbindә Sokrat amalı,
Spartak qәtiyyәti,
Oxuyuram Nazim Hikmәti!

Başımın üstündә zamanın şimşәyi,
Qәlbindә,
Dәnizә dönmәyin tükәnmәz istәyi. 
Qulağında zindan gözәtçisinin,
Addımlarının sәsi,
Bir dә Pol Ropsonun nәğmәsi.
Gözündә yazmaq eşqi,
Yaratmaq hәvәsi. 
Beynindә inqilabın dalğası,
Azadlığın havası.
Başında
Hәqiqәtә arxalanan xәyal.

“Bilәyindә qızıl bilәrzik kimi
gәzdirdiyi” qandal.

Əyә bilmir,
Şәrqin yenilmәz oğlunu,
Ağrının әzabı, vәrәmin illәti, 
Oxuyuram Nazim Hikmәti!

Qanadını qırırlar,
Qara buludları yarmaq istәyәn,
Zirvә arzulu bir quşun.
Yolu bağlanır sәadәtin,
Önü kәsilir qurtuluşun.  
Cilovlanır imkanları, 
Ağlın, idrakın, huşun.
Boğazına qurğuşun tökülür
Hәqiqәti deyәnin, qurğuşun!
Gәzәndә, duranda,
Yeri dar olsa da,
Yatanda altı buz,
Üstü qar olsa da,
Hәmdәmi, sirdaşı,
Dörd divar olsa da, 
Dayanmır bircә an yerindә,
Fikrin, düşüncәnin,
Xәyalın vüsәti,
Oxuyuram Nazim Hikmәti!

Kәsib qapıların ağzını,
Haqsız ölümlәr, yersiz işgәncәlәr. 
Xalqın gününü göy әsgiyә büküb,
Yırtıcı vәhşiliklәr, qara pәncәlәr. 
Şeir deyәnin dilini kәsiblәr,
Şәkil çәkәnin әlini. 
Neçә ocaq söndürüblәr,
Göyә sovurublar,

Doğru danışanın külünü. 
Qanla, qarğışla, günahla, 
Ev dolu, eşik dolu, xana dolu.
Qovrulub dәrd içindә,
İstanbul, Ərzurum, Anadolu.
Kirpiyiylә od götürüb,
İstәkli anası – Ayişәsi. 
Bir dә canından çox istәdiyi,
“İnfarkt”ım dediyi mәmlәkәti,
Oxuyuram Nazim Hikmәti!

Şöhrәti dağlarla yanaşı dursa da, 
Bir ömür nә qәdәr gödәlib Bursada!
Yatanda
Gözünün yuxusu gәlmәyib.
Duranda, burnuna 
Bir gülün, çiçәyin
Qoxusu dәymәyib.
Üşüyüb şaxtada,
Titrәyib sazaqda. 
Nәfәsi ocağın
Oduna çatmayıb.
Əllәri sevdiyi
Qadına çatmayıb. 
Vәtәnin dadına çatmaq istәyib,
Vәtәni bircә gün dadına çatmayıb.
Dözülmәz, çәkilmәz bir dәrd olub,
Xalqın faciәsi,
Şairin müsibәti,
Oxuyuram Nazim Hikmәti!

“Sevilәn bir kitab üstündә sәhәri açan”,
Nurunu
Oxuduğu kitab kimi hәr yana saçan,
Ulduzların altında

Yatmağı xoşlayan,
Hәr gecә tәzә bir, 
Nәğmә başlayan,
Zindan döşәmәsindә
Yastığını daş edәn, 
Dünyanın taleyini
Öz alovlu qәlbinә
Əbәdi sirdaş edәn,
Ucaldıb şeirin bayrağını
Odlu nәfәsi, üsyankar sәnәti,
Oxuyuram Nazim Hikmәti!

Heyf! Uzada bilmәdi, 
İllәrin ömrünü.
Son ucu Sofiyada,
Parisdә, Moskvada,
Keçәn bir ömür.
Ancaq bәşәrin
Bir gözәl tәsәllisi var – 
Ölmәz olan kәslәrә,
Heç kәs “öldü” demir.
Sözü yazılır ürәklәrә,
Nuru köçür bәbәklәrә. 
Tay olur, yoldaş olur,
Nәsimilәrә, Babәklәrә! 
Kәndә, şәhәrә çevrilir,
Dönür bir dan ulduzuna,
Nurlu sәhәrә çevrilir.
Sözünü deyir axırda
Əsrin sınağı, zamanın hәqiqәti,
Oxuyuram Nazim Hikmәti!

Sәnәtin qәdrini bilәnlәr,
Şairin yurdundan gәlәnlәr,
“Nazimә Türkiyә sovqatı” gәtirir.

Kimisi bir ovuc torpaq götürür, 
Kimisi bir ağız bayatı gәtirir. 
Mәslәkin, әqidәnin,
Dönmәz әsgәrinә,
Hәr gәliş ölmәzlik bәxş edir,
Dirilik hәyatı gәtirir. 
Qәlәm әlimdә, dәftәr qabağımda,
Bu misralar sәslәnir dodağımda: 
“Mәn yanmasam,
Sәn yanmasan,

Biz yanmasaq
Necә çıxar

Qaranlıqlar aydınlığa!”
Girişmişәm işә,
Fikrimi bir yerә yığa-yığa.
Mәnә tәzә şeir yazdırır,
Nazim hәsrәti, Nazim mәhәbbәti,
Oxuyuram Nazim Hikmәti!!!

KİŞİ
Mәhәmmәd Əmin Rәsulzadәnin

mәzarı başında düşüncәlәr

Yetmiş illik ayrılıq axır ki, çatdı sona,
Salam! Rәsul övladı Mәhәmmәd Əmin kişi!
Yordum uzaq yolları, sәsinlә, sorağınla,
Qırdım axır belini hәsrәtin, qәmin, kişi! 

Mәzarına baxanın kirpiyindә nәm gördüm, 
Ağ mәrmәrin üzündә qara donlu qәm gördüm.
Sәnin kimi yarımaz bir qismәti kәm gördüm,
Acıdım taleyinә min bәxti kәmin, kişi! 

Sağ olsun mәzarını ağ mәrmәrә tutanlar,
Dilindәki sözlәri seçib zәrә tutanlar.
Qoy tarixdәn utansın sәni şәrә tutanlar,
Yaman getdi әlindәn fürsәtin, çәmin, kişi! 

Tanrı sәni yaratdı, bir dә çәtin yarada, 
Sәn qurtuluş istәdin, qanlar axdı arada.
Beşiyin Bakıdadır, mәzarın Ankarada,
Sәnin Vәtәndәn özgә kimin var, kimin, kişi! 

Nәlәr çәkib başımız, dәrdimizdәn halıydın,
Yaralı bir nәğmәnin unudulmaz xalıydın. 
Sәn dә bizim torpağın Mustafa Kamalıydın,
Heyf! Sünbül tutmamış biçildi zәmin, kişi! 

Sizdәn sonra gәlәnlәr qara yeltәk әsdilәr,
Bizi bizdәn almağa coşdular, tәlәsdilәr.
Mәğrur saraylar yapan düz әllәri kәsdilәr,
Daşı düz qoyulmadı özülün, himin, kişi! 

Ana öz övladını qoymaz gözündәn yana,
Vәtәnin ölmәz oğlu, gedәk Azәrbaycana.
Millәt “İstiqlal!” deyә yenidәn gәlir cana,
Özün çal havasını köklәnәn simin, kişi! 

Kәsilmәz xalqın kökü, dәrindәdir, dәrindә, 
Zaman çәkib oturdar hәr kәsi öz yerindә.
İllәr gәlib keçsә dә, sәn xalqın nәzәrindә
Yenә hәmin oğulsan, yenә dә hәmin kişi! 
Bu böyük hәqiqәtә әmin ol, әmin, kişi! 
Salam! Rәsul övladı, Mәhәmmәd Əmin kişi!!!

ÇAMLICA

İstanbula baxırsansa, Çamlıcadan bax,
Qoy görünәn gözәlliyin taxtı görünsün.
Ən istәkli nәğmәsini oxusun dodaq,
Qoy tarixin әn işıqlı vaxtı görünsün. 

İstanbula baxırsansa, Çamlıcadan bax,
Baxışında bu şәhәrin baxışı qalsın.
Ürәyindә Günәş boyda yansın çilçıraq,
Yaddaşında sarayların naxışı qalsın. 

İstanbula baxırsansa, Çamlıcadan bax,
Qәlbin dәniz laylasına qoy qulaq assın. 
Fatehlәrә, sultanlara açılan qucaq,
Bir gecәlik qoy sәni dә bağrına bassın. 

İstanbula baxırsansa, Çamlıcadan bax,
Türkiyәnin göz bәbәyi gözdә nur olsun. 
Elә bax ki, sinәn altda alışsın ocaq,
Doğma sәslәr qaynağında sәsin gur olsun. 

İstanbula baxırsansa, Çamlıcadan bax,
Yoxuş çıxıb, yol yerisәn zәhmәtә baxma.
Az da olsa ucalığa qonaq ol, qonaq,
Bu bir Tanrı fürsәtidir, әldәn buraxma! 

İstanbula baxırsansa, Çamlıcadan bax,
Heyran qalıb hәr baxışa uyursan onda.
Nә demәkdi kişilәrin qoyduğu papaq,
Türkün gücü nә demәkdi, duyursan onda! 

ZİYARƏTİN  QƏBUL
OLSUN,  İNSAN  OĞLU

Bir od axdı ürәyimdәn dodağıma,
Sәtir-sәtir sözlәr düşdü varağıma.
Pıçıltılı bir sәs gәldi qulağıma,
Ziyarәtin qәbul olsun, insan oğlu!

Bu sәfәrdә şәrәf, zәhmәt, yorulmaq var,
Bir inama min inamla vurulmaq var.
Bu sәs dedi çalxalanıb durulmaq var,
Ziyarәtin qәbul olsun, insan oğlu!

Niyyәt elә, arzuların seç xasını,
Tәmiz saxla qәlbin, ruhun aynasını.
Duyğuların sil tozunu, aç pasını, 
Ziyarәtin qәbul olsun, insan oğlu!

Mәzar-mәzar xatırladın ölәnlәri,
Sәndәn әvvәl bu dünyaya gәlәnlәri.
Sәn dә aşdın Kәrәm aşan bәlәnlәri,
Ziyarәtin qәbul olsun, insan oğlu!

Bu Qars oldu, bu Qağızman, bu Ərdahan,
Bu Konyadı – Mövlanası nurlu cahan. 
Dolmabağça – qızıl tağlı bir asiman, 
Ziyarәtin qәbul olsun, insan oğlu!

Sadiq olub haqdan enib gәlәn әmrә,
Dadaloğlu, Qaracoğlan, Yunus Əmrә.
Nurun yağsın neçә qәlbә, neçә ömrә,
Ziyarәtin qәbul olsun, insan oğlu!

Heyran qaldım bu sevgiyә, bu heyrәtә,
Dağ baş әyәr dağdan ağır mәhәbbәtә,
Sәn özün dә çevrilәrsәn ziyarәtә, 
Ziyarәtin qәbul olsun, insan oğlu!

Bir qaydadı, baxan görәr, gәzәn tapar,
Eşqin gücü birnәfәsә dağlar çapar.
Yoluna göz dikәnlәrә işıq apar,
Ziyarәtin qәbul olsun, insan oğlu!

Ömür keçәr, bir qırpımdı, bircә andı,
Mәn bilirәm sәni çәkәn ruhdu, qandı.
Mәn ocağam, sәnin adın Zәlimxandı,
Ziyarәtin qәbul olsun, insan oğlu!

YAXŞI  Kİ...

Yaxşı ki, zirvәlәr sal buzdu, 
Hәr saat çıxmaq olmur. 
Yaxşı ki, üfüqlәr sonsuzdu, 
Başabaş baxmaq olmur. 
Yaxşı ki, saysızdı ulduzlar,
Barmaqla saymaq olmur. 
Yaxşı ki, ucadı dağlar,
Yaxşı ki, dәrindi dәrәlәr, 
Yaxşı ki, doyulmazdı mәnzәrәlәr,
Baxmaqla doymaq olmur. 
Yaxşı ki, genişdi dünya,
Ayağın tutduqca gәz,
Min il yerisәn belә,
Yollar bitib-tükәnmәz! 
Başımızın üstü göydü,
Ayağımızın altı torpaqdı,
Torpağın qoynu sudu. 
Zirvәlәrә çıxmaq da,
Dәnizlәrdә üzmәk dә,
Üfüqlәrә baxmaq da,
Buludlarda süzmәk dә 
İnsanın әn böyük dilәyi,
Ən gözәl arzusudu! 
Bunların hamısı,
Tәbiәtin insana verdiyi,
Ən dadlı nemәtdi,
Ən şirin paydı. 
Hәyat bir qәpiyә dәymәzdi, 
Bu ucalıq,
Bu dәrinlik,
Bu genişlik,
Bu sonsuzluq olmasaydı!!! 

MEMAR  SİNAN

Türkün sehrkar oğlu, möcüzәlәr ustadı,
İnsanı daş eylәdi, daşdan insan yaratdı!
Dindirdi tarixlәri naxışların diliylә,
Nәfәs qatdı rәnglәrә, ruh verdi, can yaratdı! 

Bu qüdrәt necә sığıb bir ömrün sәrhәdinә,
Bir cahanın içindә min-bir cahan yaratdı!
Harda heyrәtә gәldim, harda ki heyran oldum,
Soruşanda dedilәr: Memar Sinan yaratdı! 

TAPŞIRIQ

Türkiyәyә gedirsәn, uğurlar olsun sәnә, 
Dumanlı suallara aydın bir cavab gәtir! 
Biz nәyi düşünürük, bizi nә düşündürür,  
Lap yerin deşiyindәn axtar onu, tap gәtir! 

Hәlә çıxa bilmirik qanlı qadalı yasdan, 
Balalarımız şәhid, dәrdimiz dildә dastan. 
İstanbuldan, Bursadan, Ərzurumdan, Sivasdan, 
Yaramızı tikmәyә iynә gәtir, sap gәtir! 

Qondarma yazıların lәzzәt gәzmә dadında, 
Ölmәz kitablar qalır nәsillәrin yadında. 
Burdan bir kitab apar Azәrbaycan adında, 
Ordan Türkiyә adlı ulu bir kitab gәtir! 

Yunusu nә ucaldıb söz mülkünün taxtına, 
Mövlana hardan doğub millәtimin baxtına. 
Atilladan ayna tut Atatürkün vaxtına, 
Qayalar sirr vermәsә, sinәsini çap gәtir!

Bu ürәk sәndә yoxsa, o meydana girmә sәn, 
Ömrünü hәdәr verib, vaxtını itirmә sәn. 
Türkün ürәyi boyda Türkiyә gәtirmәsәn, 
Nә özünә zәhmәt ver, nә bizә әzab gәtir! 

SALAM,  İSTANBUL!

Salam, İstanbulum, işığım, nurum, 
Hüsnünә könlümü verdiyim şәhәr. 
Dolmabağçasına, Çamlıcasına, 
Nәğmәlәr çәlәngi hördüyüm şәhәr. 

Dәrәlәr içindә, tәpәlәr üstә,
Dәnizlәr qoynunda, lәpәlәr üstә, 
Naxışlar, xalılar, gәbәlәr üstә,
Ruhumu çәmәntәk sәrdiyim şәhәr. 

Yerin lәngәriymiş, göyün sәsiymiş,  
Bir görüş insanın min il bәsiymiş. 
Dünyanın әn qәdim әfsanәsiymiş, 
Tez-tez yuxularda gördüyüm şәhәr. 

Gәzirәm könlümә nur yağa-yağa, 
Hәr baxış qәlbimi döndәrir dağa. 
Gülxanә parkıymış başdan-ayağa, 
Zәrif güllәrini dәrdiyim şәhәr. 

İstanbul, 1994, yanvar

“TÜRK  OCAĞI”NDA 
GÖRÜŞ

Meydan bizim, şәhәr bizim, yurd bizim, 
Biz nә küncdә, nә bucaqda görüşdük. 
Özül daşı min il әvvәl qoyulmuş, 
Ağ sarayda, gen otaqda görüşdük. 

Öz elimdi türkün eli, ulusu, 
Ulu tarix, ulu torpaq, ulu su. 
Görә bildik gözlәrimiz dolusu, 
Sevgi adlı bir bulaqda görüşdük.

Kitabım bir, imanım bir, dinim bir, 
Süsәnim bir, sünbülüm bir, dәnim bir. 
Olacaq bir, dönәcәk bir, dönüm bir, 
Bir kök üstә min budaqda görüşdük. 

Görüşәnlәr bir-birinә yovuşdu, 
Bir olanda dәrd bizlәrdәn sovuşdu. 
Dünәnimiz, bu günümüz qovuşdu, 
Hәm yaxında, hәm uzaqda görüşdük. 

Öz ömründәn ömürlәrә pay verәn, 
Bayrağına ulduz verәn, Ay verәn, 
Gündoğandan günbatana hay verәn 
Möcüzәli bir torpaqda görüşdük.

“Türk ocağı” beşiyidir türkümün, 
Türküm oddu, türküm sәsdi, türküm ün. 
Tarixidi görkәmimin, görkümün, 
Bax bu yurdda, bu ocaqda görüşdük.

İstanbul, 1994, yanvar

QAN  DAMLATSAN,
CAN  BİTƏR

İstanbulda bizi – bir qrup Azərbaycan ziyalısını “Zaman”
qəzetinin redaksiyasına dəvət etmişdilər. Xalqımızın, torpa -
ğımızın ağrılı-acılı taleyindən qızğın və göynərtili söhbətlər
gedirdi. Qəzetin baş redaktoru Nacib Tosun “Azərbaycan
torpağına qan damlatsan can bitər”, – deyib ağladı. Ürəkləri
titrədən bu mənzərədən hamının gözləri yaşardı. Bu unudulmaz
görüşdən mənə kövrək misralar yadigar qaldı. 

Gözәl dedin, arkadaşım, qardaşım, 
Bu torpağa qan damlatsan, can bitәr! 
Könüldaşım, mәslәkdaşım, qandaşım, 
Yer şumlanar, toxum düşәr, dәn bitәr, 
Bu torpağa qan damlatsan, can bitәr! 

Ala bilmәz nә müxәnnәt, nә yağı, 
Qeyrәtimdi millәtimin dayağı. 
Palıd durar sal qayalar sayağı, 
Çinar qalxıb zirvәlәrlә tәn bitәr, 
Bu torpağa qan damlatsan, can bitәr!

Bu torpaqdı, hey yoğrular, yapılar, 
Hәr qarışı mәbәd kimi öpülәr. 
Haqqın sözü cәrgәlәnәr, sәpilәr, 
İnsaf bitәr, iman bitәr, din bitәr, 
Bu torpağa qan damlatsan, can bitәr!

Düşmәn sayar hәr yamanı, hәr bәdi, 
Tutduğu yol haqsızlığa zәrbәdi. 
Hәr mәzarı bir müqәddәs türbәdi, 
Bu torpağa qan damlatsan, can bitәr! 

Dağlarından dözüm alıb sehrimiz, 
Sinәsindә ruhum naxış, qәbrim iz. 
Qucağında çiçәk açar qәbrimiz, 
Bu torpağa qan damlatsan, can bitәr! 

Aya, günә tәn yeriyәm dünyanın, 
İşığıyam, dan yeriyәm dünyanın, 
Bir tükәnmәz dan yeriyәm dünyanın, 
Kim becәrsә, şöhrәt bitәr, şan bitәr, 
Bu torpağa qan damlatsan, can bitәr!

Ondan ayrı saçlarıma dәn düşәr, 
Bulud enәr, gözlәrimә çәn düşәr, 
Hansı alma budağından gen düşәr, 
Hansı budaq gövdәsindәn yan bitәr, 
Bu torpağa qan damlatsan, can bitәr! 

Amanımı payız kәsәr, qış qırar, 
Ruhum yenә “Vәtәn” deyib qışqırar. 
Hәr zәrrәdәn şәhid qanı fışqırar, 
Bu torpağa qan damlatsan, can bitәr! 

Hәdәr yerә vaxtı, anı itirmәz, 
Canda ruhu, ruhda canı itirmәz, 
Öldürsә dә Zәlimxanı itirmәz, 
Sabah yenә xan göyәrәr, xan bitәr, 
Bu torpağa qan damlatsan, can bitәr!

İstanbul, 1994, yanvar

GÖYQURŞAĞI

Gözüm gördü, könlüm sevdi, vuruldu, 
Taxtım-tacım göy üzündә quruldu. 
Duyğularım çeşmә kimi duruldu, 
Eşqin nuru, bәxtin ağı göründü! 
İstanbulda göyqurşağı göründü!

Allah dedim, tapınmadım bütә mәn, 
Ucalıqda Aydan, Gündәn ötә mәn. 
Atilla mәn, Alparslan mәn, Mete mәn, 
Yurdun neçә yanar dağı göründü! 
İstanbulda göyqurşağı göründü! 

Osman kimi әr ad gәldi dünyaya, 
Orxan gәldi, Murad gәldi dünyaya, 
Fateh ilә hәyat gәldi dünyaya, 
Sarayların qızıl tağı göründü! 
İstanbulda göyqurşağı göründü! 

Üfüqlәri çiyni üstә saxlayan, 
At üstündә sellәr kimi çağlayan, 
Gündoğanı günbatana bağlayan, 
Ürәklәrin bәndi, bağı göründü! 
İstanbulda göyqurşağı göründü! 

O nur türkün sәhәriydi, danıydı, 
Çanaqqala şәhidinin qanıydı, 
Ömrümüzün әn mәnalı qanıydı, 
Türk әsrinin gülәn çağı göründü! 
İstanbulda göyqurşağı göründü! 

Yer dә, göy dә çiçәk oldu gözümdә, 
Gözәl oldu, göyçәk oldu gözümdә. 
Gördüklәrim mәlәk oldu gözümdә, 
Mәscidlәrin güllü bağı göründü! 
Yer üzünün nemәtindәn doymamış, 
Gözlәrimә göyqurşağı göründü!

İstanbul, 1994, yanvar

Ərəbistan  dəftəri

MƏKKƏ  YOLU

Bu yol Mәkkә yoludu, 
Bu yol şәrәf-şan yolu. 
İnsana, insanlığa,
Nurlu Kәhkәşan yolu.

Göydәn gәlәn sәslәrin, 
Sәsi duyan kәslәrin, 
Əsil müqәddәslәrin,
Əbәdi nişan yolu.

Ürәkdәn gәlәn sözün, 
Sözdәn yaşaran gözün, 
Gözdә alışan közün,
Hәddini aşan yolu.

Arzuların, kamların, 
Sevgi dolu camların, 
Haqqa qul adamların,
Qaynayıb daşan yolu.

Fürsәt verәr duyana, 
Canı haqqa qıyana. 
Günahını yuyana, 
Ən böyük imkan yolu.

Gedәn dost, gәlәn Hacı, 
Peyğәmbәrin meracı. 
Bütün yolların tacı, 
Din yolu, iman yolu. 

Bu yol Mәkkә yoludu, 
Duyğuların saf yolu, 
Tövbә, etiraf yolu, 
Mәrhәmәt, insaf yolu. 

Fikirlәrin, hisslәrin, 
Su kimi şәffaf yolu! 
Haqq yolu, vicdan yolu, 
Din yolu, iman yolu! 

Gözsüzlәrә gur işıq, 
Cansızlara can yolu! 
Əbәdiyyәt yolunda 
Əbәdi nişan yolu!!!

Bakı-Ciddә, 1994, iyul

MƏKKƏDƏ

Çağırdıq qadir Allahı, 
Yazıldı qismәt Mәkkәdә. 
Çәkdi bizi ziyarәtә, 
Ulu bir qüdrәt Mәkkәdә.

Hәftәlәr aya qovuşdu, 
Çeşmәlәr çaya qovuşdu. 
Damla dәryaya qovuşdu, 
Yox oldu hәsrәt Mәkkәdә.

Şәkәr imiş sözdәn ötrü, 
İşıq imiş gözdәn ötrü,
Zәmzәm suyu bizdәn ötrü,
Oldu bir şәrbәt Mәkkәdә.

Fikir fikrә heyran oldu, 
Sәsimizi yayan oldu. 
Baxanlara әyan oldu, 
Əsil hәqiqәt Mәkkәdә. 

Yerdәn göyә mәhәbbәt var, 
Göydәn yerә mәrhәmәt var. 
Haqqa doğru hәrәkәt var, 
Bircәdi sifәt Mәkkәdә.

Nur yaranıb, zor doğulub, 
İmam, peyğәmbәr doğulub. 
Əli kimi әr doğulub, 
Kәbәsi Hikmәt Mәkkәdә.

Dilindә Quran ayәsi, 
Üstündә haqqın sayәsi. 
Allahdandı sәrmayәsi,
Tükәnmәz sәrvәt Mәkkәdә.

Geyindik ehram paltarı, 
Ağlığı dağların qarı. 
Yeridik qiblәyә sarı, 
Qıldıq ibadәt Mәkkәdә. 

Sevgi çәlәngi, gül toxuduq, 
Ətir daddıq, gül qoxuduq. 
İmama rәhmәt oxuduq, 
Yezidә lәnәt Mәkkәdә.

Aydınlığı haqqın nuru, 
Tәmizliyi sudan duru. 
Bu şöhrәti, bu uğuru, 
Yaradıb qeyrәt Mәkkәdә.

Əl vuranda qara daşa, 
Az qalır ki, ağlın çaşa. 
Nә gördüksә başdan-başa,
Heyrәtdi, heyrәt, Mәkkәdә.

Nahaq yerә ürәk yarma, 
Haqq olmasan, haqqa varma. 
Ey insan, cәnnәt axtarma, 
Gәzdiyin cәnnәt Mәkkәdә.

Baxışlardan nur tökülür, 
Dodaqlardan dürr tökülür. 
Hәr yerdәn şükür tökülür, 
Yoxdu şikayәt Mәkkәdә.

Tarix qәdim, dәrgah ulu, 
Torpaq odlu, çeşmә sulu. 
Kim olsa Allahın qulu, 
Çәkmәz xәcalәt Mәkkәdә.

Baxın Kәbәnin yaşına, 
Dünya dolanır başına. 
Toz qonsa bircә daşına, 
Qopar qiyamәt Mәkkәdә.

Ən uca dövlәt kimidir, 
Ən dadlı qismәt kimidir,
Allaha xidmәt kimdir,
Kәbәyә xidmәt Mәkkәdә.

Hәr ürәk bir dolu camdı, 
Hәr könül bir yanan şamdı. 
Sabaha bir ehtiramdı,
Dünәnә diqqәt Mәkkәdә. 

Bir tanış ol, yaxşı tanış, 
Qәlәmim, yaz, dilim, danış. 
Allah әli toxunmamış, 
Yoxdu bir sәnәt Mәkkәdә. 

Ər demişik әrәnlәrә, 
Haqqa könül verәnlәrә. 
Mәhәmmәdi görәnlәrә,
Var bir şәrafәt Mәkkәdә. 

Yaxın gәlmәz ağrı-acı, 
İman olsa başın tacı. 
Zәlimxan da oldu Hacı, 
Tapdı sәadәt Mәkkәdә!

Mәkkә, 1994, iyul

ŞAİRİN  ANDI

Ey qadir Allah! Sənə ona görə səcdə eləmirəm ki, Sənin
cənnə ti nə tamahım var, ona görə səcdə eləmirəm ki, Sənin
cəhənnə mindən qorxuram. Sənə ona görə səcdə edirəm ki, Sən
bu səcdəyə layiqsən.

Həzrəti Əli

Allah evi! And içirәm, 
Ərәnlәrin canı haqqı! 
Mәni sәnlә görüşdürәn,
Vaxtın xoşbәxt anı haqqı!

Ürәklәrin dolu camı, 
Könüllәrin yanan şamı, 
Gecәlәrin dadı, tamı,
Sübhün nurlu danı haqqı!

Fikri sәf-sәf olanların, 
Haqqa tәrәf olanların, 
İşi şәrәf olanların,
Ölmәz adı-sanı haqqı!

Düzün gülü, dağın qarı, 
Göyün nuru, yerin barı, 
Güldәn şirә çәkәn arı, 
Bal süzdürәn şanı haqqı! 

Tәmizlәrin tәravәti, 
Halalların lәyaqәti, 
Zirvәlәrin әzәmәti, 
Otun, suyun sanı haqqı!

369



Doğan günün, xoş saatın, 
Üzә gülәn bir hәyatın, 
Yerin, göyün, Kainatın, 
Əbәdi nişanı haqqı!

Mәnim fikrim, mәnim hissim, 
Haqq yolundan dönmәyәcәk! 
Əqidәmin qulluğunda,
Mәhәbbәtim sönmәyәcәk!

Əl vurub Kәbә daşına,
Olmuşamsa haqq aşığı –
Mәnim süfrәm indәn belә, 
Haqq xörәyi, haqq qaşığı!

Ey evimә gәlәn qonaq, 
Süfrәmdә şәrab görmәzsәn. 
Canımda bir narahatlıq, 
Ruhumda әzab görmәzsәn. 

Haqqı sәpә bilmәyәnlәr, 
Hәqiqәti dәrә bilmәz. 
Heç kәs mәni әqidәmdәn, 
Yolumdan döndәrә bilmәz!

Qarışqa mәndәn incimәz, 
Danışaram, dilim tәmiz. 
Yatanda yatağım halal, 
Qalxanda mәnzilim tәmiz.

Özünü yormasın şeytan, 
Onu yaxına qoymaram. 
Ömrüm boyu haqq yolunda 
Qılıncı qına qoymaram!

İnanıram, mәn әl vursam, 
Əlim qumu göyәrdәcәk. 

Nәfәsim daşlar üstünә, 
Düşәn tumu göyәrdәcәk! 

Minadan ucalan eşqim, 
Kәbәdәn güc alan eşqim, 
Mәkkәdә hac olan eşqim, 
Saf toxumu göyәrdәcәk!

Mәn ki qırx beş yaş içindә, 
Zәvvar oldum ziyarәtә, 
Girdim Kәbә qapısından,
Durdum haqqa ibadәtә. 

Mәn ki Zәmzәm bulağında, 
Əl-üzümü yuya bildim, 
Göz gördü, qulaq eşitdi, 
Hәqiqәti duya bildim.

Mәn ki ehram paltarına,
Cәnnәt әtri sәpә bildim. 
Dilim “Allah!” deyә-deyә, 
Qara daşdan öpә bildim. 

Mәn ki Mәkkә xatirәli, 
Bir sәfәrin zәvvarıyam.
Peyğәmbәrin Mәdinәsi,1

Bir şәhәrin zәvvarıyam.

Bulaqların gözü kimi, 
Ruhun tәmiz olmalıdı. 
Könüllәri isitmәyә, 
Eşqin dәniz olmalıdı! 

Gәlәn gәlmiş axın-axın, 
Daha mәnә indәn belә. 
Hamı doğma, hamı yaxın, 
Hamı әziz olmalıdı! 

Bu söhbәti mәn demirәm, 
Bu Hikmәti Quran deyir. 
Haqqın ulu dәrgahına, 
Öz evitәk varan deyir.

Meraca çapıb atını, 
Dindә tapıb hәyatını, 
Göyün yeddinci qatını, 
Bir gecәdә yaran deyir.

Ziyarәti qәbul olan, 
Hekayәti mәqbul olan, 
Allahına Rәsul olan,
İman әhli iman deyir.

Ulu tanrım! Varlığımı, 
Bu imana layiq eylә! 
Peyğәmbәrin damarından, 
Axan qana layiq eylә!

Daha mәnә ölüm yoxdu, 
Daha mәnә zaval yoxdu. 
Daha mәnim dәftәrimdә, 
Hәqiqәt var, xәyal yoxdu!

Daha mәnim yeriyәndә, 
Büdrәmәyә haqqım yoxdu. 
Daha mәnim danışanda, 
Titrәmәyә haqqım yoxdu!

Əlin harama haqqı yox, 
Dilin yalana haqqı yox. 
Qәlbin kinә-küdurәtә, 
Nәfsin talana haqqı yox,

Qadir Allah, daha mәnim, 
Günahımı bağışlama! 
Bir nemәtә әyri baxsam, 
Tamahımı bağışlama!

Şair könlüm, indәn belә,
Günah sәnin işin deyil. 
Alan alsın, verәn versin, 
Tamah sәnin işin deyil!

Çәkil xәlvәt bir guşәyә, 
Qәlәm olsun, varaq olsun. 
Qәlbin, ruhun haqq yolunda,
Şölәlәnәn çıraq olsun!

Dözüm min-bir әzabına, 
Hәr haqqına, hesabına. 
Canım qurban kitabına, 
Canı cana layiq eylә!

Haqqın yerdә nişanıyam, 
Övliyalar mehmanıyam. 
Hәr kimin ki heyranıyam, 
O heyrana layiq eylә!

Dәrk elәdim hikmәtini, 
Bildim ki, nәyә layiqsәn. 
Sәcdә qılır bәşәr sәnә, 
Sәn bu sәcdәyә layiqsәn!

Qayaların sinәsindәn,
Qalxan atәşә layiqsәn. 
Gedәn vaxta, gәlәn günә, 
Doğan Günәşә layiqsәn!

Buludların yağışına, 
Çiçәklәrin naxışına, 
Ulduzların baxışına, 
Göyün rәnginә layiqsәn!

Bu qurğunun, bu nizamın, 
Öz әlinlә yanan şamın, 
Bu әbәdi ehtişamın, 
Xoş ahәnginә layiqsәn!!!

Mәkkә-Bakı, 1994, avqust

ALLAH  EVİNDƏ

Uçur, qanadlanır Allaha doğru, 
İnsan bir quş olur, Allah evindә! 
Duyduğu, gördüyü, fikirlәşdiyi, 
İnsana nuş olur, Allah evindә! 

Qüdrәtdәn xәlq olub, nur doğulubdu, 
Möcüzә yaranıb, sirr doğulubdu,
Burda Əli kimi şir doğulubdu, 
Könüllәr xoş olur, Allah evindә! 

Quşun lәlәyindәn yüngül olur can, 
Durulub damarda nura dönür qan. 
İncәlir, kövrәlir, saflaşır insan, 
Yanaqlar yaş olur, Allah evindә! 

Allahdan güc alır hәr yanda insan, 
Cahandan böyükdü cahanda insan. 
Qara daş sehrini duyanda insan, 
Heyrәtdәn daş olur, Allah evindә! 

Qızıl qapılarla öpüşәn günü, 
Ən uca arzuyla tapışan günü, 
Kәbәnin qulpundan yapışan günü, 
Bir ömür beş olur, Allah evindә! 

Şәrәfdi insanın dağlar aşması, 
Ruhun kükrәmәsi, qәlbin daşması. 

Bәndәnin Allahla yaxınlaşması 
Ən böyük iş olur, Allah evindә! 

Doymazsan, bir dәfә baxsan da azı, 
Silinmәz tarixdi, pozulmaz yazı. 
Kәbәnin içindә qılsan namazı, 
Hәr şeydәn baş olur, Allah evindә! 

Mәkkә – Bakı, 1994, avqust

ULU  MƏKKƏ

Ulu Mәkkә gәlәnlәrә deyir ki, 
Tәmizlәn get, çalxalan get, durul get! 
Dinimizin qüdrәtini dәrk elә, 
Yerin, göyün hikmәtinә vurul get!

Doyma heç vaxt adamından dünyanın, 
Nә dadından, nә tamından dünyanın, 
Dala qalma nizamından dünyanın, 
Kәbә üstә saat kimi qurul get! 

Baha saxla bu görüşü, bu andı, 
Əqidәsiz könül mülkü virandı. 
Ömrә düşәn bir fürsәtdi, bir andı, 
Qollarınla Qara daşa sarıl get!

Mәkkә, 1994, iyul

İŞIQLAN  KƏBƏNİN
NURUNDA,  KÖNLÜM

Bu da bir fürsәtdi baxtına düşüb, 
Baxtın ucalığın taxtına düşüb. 
Zamanına düşüb, vaxtına düşüb, 
İşıqlan Kәbәnin nurunda, könlüm!

Sirdaş ol ulduzla, Günәşlә, Ayla, 
Yoldaş ol çәmәnlә, çeşmәylә, çayla. 
Aldığın işığı dünyaya payla, 
İşıqlan Kәbәnin nurunda, könlüm!

Amandı, çökmәsin sis ürәklәrә, 
Qaranlıq gәtirir his ürәklәrә. 
Allah nuru payla pis ürәklәrә,
İşıqlan Kәbәnin nurunda, könlüm!

İmanı olanlar dumandan çıxar, 
Şübhәdәn sıyrılar, gümandan çıxar. 
Nә çıxsa yenә dә imandan çıxar, 
İşıqlan Kәbәnin nurunda, könlüm!

Sığın bu dünyanın yaraşığına, 
Peyğәmbәr nuruna, haqq işığına. 
Çevril sevә-sevә haqq aşığına, 
İşıqlan Kәbәnin nurunda, könlüm!

Tanrı işığında hamı nurlanar, 
Dünyanın sarayı, damı nurlanar. 
Yanar ürәklәrin şamı nurlanar,
İşıqlan Kәbәnin nurunda, könlüm!

Hәr kim Qara daşı әyilib öpәr, 
Dizinә güc gәlәr, qәlbinә tәpәr. 
Yaxşılıq yağdırar, aydınlıq sәpәr, 
İşıqlan Kәbәnin nurunda, könlüm!

Süd kimi tәmiz ol, qar kimi ağ ol, 
Çırpınma şübhәnin torunda, könlüm! 
Alış ömrün boyu müqәddәsliyin, 
Odunda, közündә, qorunda könlüm! 
Bәndәnin şöhrәti Allah nurudu, 
İşıqlan Kәbәnin nurunda, könlüm!

Mәkkә, 1994, iyul

KƏBƏNİN  QARA  DAŞI

Allahın әliylә göylәrdәn düşüb, 
Bәndәnin gözlәri görüb bu daşı. 
Görәn zәmanәnin peyğәmbәriydi, 
Kәbә divarına hörüb bu daşı. 

Mәrmәr çiçәklәnib, daşlar göyәrib, 
Xalıya, xalçaya, gәbәyә dönüb. 
Bir daşın eşqinә qumların üstü,
Mәkkәyә çevrilib, Kәbәyә dönüb.

“Birlәşin!” – nidası Allah yolunda, 
Çağırır qardaşı qardaşa doğru. 
Qara daş islamın üz ağlığıdı, 
Bir dünya üz tutur bir daşa doğru. 

Min dörd yüz ildir ki, ziyarәtdәdir, 
Min dörd yüz ildir ki, öpülür bu daş. 
Ətrә, tәravәtә, nura çevrilib, 
Bütün yer üzünә sәpilir bu daş! 

Üzümü döşәdim, alnımı qoydum, 
Üstündә dualar oxunan daşa. 
Mәnim dә әllәrim dәydi, toxundu, 
Peyğәmbәr әllәri toxunan daşa!

Sözümә baxmadı gözümün yaşı, 
Ürәyim içәridәn oyuldu getdi.
Mәn elә bildim ki, bir an içindә, 
Bütün günahlarım yuyuldu getdi!

Dizlәrim torpaqda, әllәrim Haqda, 
Zamanım Tanrıyla vәhdәtdә keçdi. 
Çәkildim Kәbәnin bir bucağına, 
Dilim Allahımla söhbәtdә keçdi. 

Bu vәhdәt – özünә müsәlman deyәn, 
Bütün könüllәrin birlәşmәsiydi. 
Adәmin, xatәmin, әvvәlin, sonun, 
Bir insan qәlbinә yerlәşmәsiydi! 

Bu görüş taleyin, vaxtın, zamanın, 
Yatmış duyğuları oyatmasıydı. 
Allahı әlindәn alınanların, 
Yenidәn Allaha qayıtmasıydı!

Kәbәnin köksündә çarpan ürәkdi, 
Gözün rәngi kimi qaradır bu daş. 
İslam bayrağını qaldırıb göyә, 
İslam birliyini yaradır bu daş!

Mәkkә, 1994, iyul

PEYĞƏMBƏRİM

Həzrəti peyğəmbərimiz Məhəmməd Əleyhissəlamın 
məzarı önündə yaşadığım duyğular əbədiyyət duyğuları idi

Ey ulu Tanrının әziz bәndәsi, 
Allahın diliylә danışan insan. 
Yerlәrin lәngәri, göylәrin sәsi, 
Varlığı Allahdan bir nişan insan! 

Ey ulu göylәrin yeddi qatıyla, 
Könül dostu kimi dil tapan insan. 
Ömrünün, gününün hәr saatıyla 
Nurlu könüllәrә yol tapan insan!

Mәkkә möcüzәsi, Kәbә memarı, 
Sehrdәn yoğrulan, sirr olan insan. 
Miskinlәr hәmdәmi, yetimlәr yarı, 
İşığı dünyayla bir olan insan!

İlki dә, sonu da bilәn, bildirәn, 
Ey bәşәr nәslinin son peyğәmbәri.
Dünyanın üzünü haqqa döndәrәn, 
Qiblә peyğәmbәri, yön peyğәmbәri!

Allahdan bәndәyә müjdәlәr verәn, 
Ən uca elçisәn, ya Rәsulallah! 
İnsana insanlıq yolu göstәrәn,
Ən böyük ölçüsәn, ya Rәsulallah!

Sәnә salam üçün, ehtiram üçün, 
Pak әllәr üzlәrin xidmәtindәdir. 
Eşqinlә yaranmış bir inam üçün, 
Günәş gündüzlәrin xidmәtindәdir! 

Eşqinlә çırpındı, yandı, әridi, 
Haqqın işığına bürünәn mәlәk. 
Bütün mәlәklәrin bәxtәvәridi, 
İlk dәfә gözünә görünәn mәlәk. 

Dilindә dil açar Quran ayәsi,
Könlündә çalxanan dәrya yaratdı. 
Düşәndә üstünә haqqın sayәsi,
Dünyada ikinci dünya yaratdı!

İşıqdı mәscidin, nurdu mәzarın, 
İşıq peyğәmbәrim, nur peyğәmbәrim! 
Quran ayәsindә, haqq kәlamında, 
Düzülüb saplara dürr peyğәmbәrim!

Bәrәkәt sünbüldәn, dәndәn başlanıb, 
Ucalıq Tanrıdan, dindәn başlanıb. 
Mәnimçün bu dünya sәndәn başlanıb, 
Eşqi dәnizlәrdәn gur peyğәmbәrim! 

Bәndәlәr dәyişir haqq yazanları, 
Qaytar hәqiqәtә yol azanları. 
Eşit çәkdiyimiz bu әzanları, 
Qurğunu yenidәn qur, peyğәmbәrim! 

Möminlәr üzünü qardan ağ eylә, 
Əyilәn başları qarlı dağ eylә. 
Adillәr yolunu çilçıraq eylә, 
Qatillәr boynunu bur, peyğәmbәrim!

İstәkli bәndәnә vermәzsәn әzab, 
Müşkül suallara sәndәdir cavab.  
Quranın Qurandı, kitabın kitab, 
İsrafil çalsa da sur, Peyğәmbәrim!!! 

Mәdinә, 1994, iyul

KƏBƏNİN

Tale yazdı, bәxt oyandı, gün doğdu, 
Dәrgahında qonaq oldum Kәbәnin. 
Sәcdәsinә әyildikcә әyildim, 
Qarşısında yumaq oldum Kәbәnin.

Dövrәsindә yeddi dәfә dolandım, 
Hәr baxara, hәr tәrәfә dolandım. 
Ən müqәddәs bir şәrәfә dolandım, 
Kitabında varaq oldum Kәbәnin. 

Üstümüzә göydәn yağan әtirdi, 
Ululara ulu hörmәt, xәtirdi. 
Qadir Allah çәkdi mәni gәtirdi, 
Paklığında uşaq oldum Kәbәnin. 

Gecәlәri gündüzlәrә qataram, 
Ən işıqlı dilәklәrә çataram. 
Torpaq altda şirin-şirin yataram, 
Torpağında torpaq oldum Kәbәnin! 

Mәdinә, 1994, iyul

ALLAHU ƏKBƏR

Yaxşı dinlә әzanı, 
Yaradanı, yazanı. 
Yerin-göyün mizanı, 
“Allahu Əkbәr!”dәdir.

Dan yerindәn gәlәn sәs, 
Ulu söz, isti nәfәs, 
Ürәkdәn gәlәn hәvәs, 
“Allahu Əkbәr!”dәdir. 

Söz aydın, fikir qәti, 
Uca saxla niyyәti. 
Dinin әbәdiyyәti, 
“Allahu Əkbәr!”dәdir.

Mәdinә, 1994, iyul

AÇILDI  ÜZÜMÜZƏ 
KƏBƏNİN  QAPILARI

Ulu bir ziyarәtin yolunda zәvvar olduq, 
Allah bizim yarımız, biz Allaha yar olduq. 
Dünyaya tәzә gәldik, biz tәzәdәn var olduq, 
Ürәklәr sudan duru, könüllәr aydan arı, 
Açıldı üzümüzә Kәbәnin qapıları!

Sanki quru sәhralar yumşaldı, mәxmәr oldu, 
Göz gördü bu hikmәti, ürәyә xәbәr oldu. 
Dilimizin nidası “Allahu-Əkbәr!” oldu, 
Fikrimiz, düşüncәmiz dağların dümağ qarı, 
Açıldı üzümüzә Kәbәnin qapıları!

İllәrlә vaxt gәzmişik bu qapını açmağa, 
Bu mәbәdin nurunu ruhumuza saçmağa. 
Allah verdi fürsәti, qanadlanıb uçmağa, 
Yüz illәrin arzusu yetirdi şirin barı,
Açıldı üzümüzә Kәbәnin qapıları!

Burda iki tәrәf yox, hamı birtәrәf oldu, 
Durna qatarı kimi möminlәr sәf-sәf oldu. 
Ehram paltarı geymәk әn böyük şәrәf oldu, 
Yeridi ağ dalğalar üzü qiblәyә sarı,
Açıldı üzümüzә Kәbәnin qapıları!

Ağrıların dәrmanı, dәrdlәrin әlacıymış, 
Gözün, könlün istәyi, ruhun ehtiyacıymış. 
Görüşlәrin, yolların, sәfәrlәrin tacıymış, 
İllәrdi yar gәzirdim, tapdım hәqiqi yarı,
Açıldı üzümüzә Kәbәnin qapıları!

Mәdinә, 1994, iyul

Çin  dəftəri

ÇİN  SƏFƏRİ

Arzusu tükәnmәz şair könlümün, 
İldә min tәrәfә min sәfәri var. 
Bu dәfә Çin sәddi aşılmalıdır, 
Bu dәfә qarşıda Çin sәfәri var! 

Axmaz varaqlara qaynar misralar, 
Sevincim, fәrәhim çevrilәr yasa. 
Mәnim duyan könlüm, sevәn ürәyim
Gündә bir sәfәrә hazır olmasa!

Şanxay, 1994, mart

PEKİNDƏ  GÖRÜŞ

7 mart. Doludur könlüm maraqla, 
Coşan vәdәsidir damarda qanın. 
Pekin sarayında bir tәmtәraqla, 
Himni qanadlanır Azәrbaycanın!

Goru nurla dolsun Əhmәd Cavadın, 
Qәbri nurla dolsun Üzeyir bәyin. 
Ritmini, sәsini nә gözәl tapıb, 
Ağlın, düşüncәnin, qәlbin, ürәyin.

Bәstәkar eşqinin, şair qәlbinin, 
Nә yerdә, nә göydә sәrhәdi yoxmuş. 
Allah qüdrәti var sözün canında, 
Sözün qarşısında Çin sәddi yoxmuş!

Baxıram, sevincdәn gözlәrim dolur, 
Ruhumda, könlümdә uşaq heyrәti. 
Ən uca zirvәlәr fәth etmәk olar, 
Sәfәrbәr olanda xalqın qeyrәti!

Sәsim dalğalanır, sözüm sәslәnir, 
Göyün sinәsindә, yerin tәkindә. 
Xalqıma әn böyük hörmәt bәslәnir, 
Bakı havası var bu gün Pekindә!

Sevgiylә doluyam başdan-ayağa, 
Yaylım atәşiyәm, marş sәdasıyam. 
Mәn bu sevincimlә verib sәs-sәsә, 
Bütün әsrlәri, qәrinәlәri, 
Bütün nәsillәri oyadasıyam!

Eheey! Qarı düşmәn, ayıl, fikirlәş, 
Baxma Azәrbaycan od içindәdir! 
Onun ağsaqqalı qalxıb ayağa, 
Dünәn Londondaydı, bu gün Çindәdir! 

Seçilir gurlayan sәslәr içindә, 
Demә ki, әriyib batır sәsimiz. 
“Hәr sözün siqlәti dönür bir tona!” 
Parisә, Dehliyә, Vaşinqtona, 
Pekinә, Şanxaya çatır sәsimiz! 
Demә ki, әriyib batır sәsimiz!

Bu sәsdәn güc alıb, Azәrbaycanın
Dәrdini dәn kimi üyütmәk olar! 
Bu yurdun mәnәvi sәrhәdlәrini
Dünyanın әn uzaq nöqtәlәrindә, 
Dünyanın üzütәk böyütmәk olar!

Bu sәs min illәrin dәrinliyindәn, 
Torpağın әn dәrin qatından gәlir. 
Qәdim bir millәtin qәdimliyindәn, 
Əslindәn, kökündәn, zatından gәlir!

Ey bu gün mәnimlә dost olan ölkә, 
Döndәr yollarını Çin ipәyinә. 
Ürәkdәn inanım mәn bu dostluğun,
Nurlu sabahına, gәlәcәyinә!

Düşmәni çox olan bir mәmlәkәtin, 
Dostu da hәmişә çox olmalıdır. 
Sevgilәr, istәklәr qucaqlaşanda,
Arada Çin sәddi yox olmalıdır!

Siyasәt elmindә sәrkәrdәlәr var, 
Yeni qat qaldırır, tәzә lay açır. 

Oğul var, dünyanın qapılarını, 
Dünyanın  üzünә taybatay açır!

Allaha yaxındır şairin sәsi, 
Sәn bu qapıları bağlama, Tanrım! 
Dost-düşmәn içindә sındırıb bizi, 
Sonra bizdәn ötrü ağlama, Tanrım!

Qartalam dünyanın xәritәsindә, 
Fikrimә, arzuma sınmaz qanad ver. 
Sinәm dar gәlәndә duyğularıma, 
Eşqimә hüdudsuz bir kainat ver!

Şairin qüdrәti dahiliyindә, 
Sözün lәyaqәti kәsәrindәdir. 
Min illik heykәli Çin gözәlinin,
Dahi Nizaminin әsәrindәdir!

Yatmır dahilәri qoca dünyanın, 
İlham zaman-zaman iş başındadır. 
Bu ulu torpaqla Azәrbaycanın,
Dostluğu tarixin yaddaşındadır!

Uzaqdan çağırdı ziyarәtinә, 
Qәdim mәbәd bizi, qara daş bizi. 
Yenidәn bağladı bir-birimizә,
Nizamidәn gәlәn bu yaddaş bizi!

Çin sәddi yol verdi öz sinәsindәn, 
Keçilmәz keçidlәr keçilәn oldu.
Min görüşә dәydi bir görüş günü, 
Bütün görüşlәrdәn seçilәn oldu!

Atılan imzalar, sıxılan әllәr, 
Duyğular selindә aşıb-daşırdı. 

Hәr sözün başında iki mәmlәkәt,
İki qardaş kimi qucaqlaşırdı!

Alışır qoynunda alın-qumaşın, 
Bu yer başdan-başa sәrvәtdi, zәrdi. 
Çinin ipәyini yollara sәrsәn, 
Dünya başdan-başa ipәklәşәrdi!

Gözüm işıqlandı bu mәnzәrәdәn, 
Gördüm qәlәmimdә güc, hәrәkәt var! 
İlhamın gözüylә baxdım dünyaya, 
Harda ilham varsa, orda sәnәt var!

“Susma, nә durmusan, din” – dedi mәnә,
“Sözün Qıratını min” – dedi mәnә. 
Ən böyük hikmәti Çin dedi mәnә, 
Gördüm dünya boyda bir sәltәnәt var!

Torpaqda zәmidi, sünbüldә dәndi, 
Nәfәsim yerlәrә, göylәrә tәndi. 
Dilimin әzbәri yurddu, vәtәndi, 
Dediyim hәr sözdә bar-bәrәkәt var!

Eşqim qanadlansın şair sözündә, 
Yurdum naxışlansın rәssam gözündә. 
Qoy dünya görsün ki, bu yer üzündә, 
Azәrbaycan adlı bir mәmlәkәt var!

Pekin-Şanxay-Bakı,
1994, mart

İran  dəftəri

DOĞULAR

Böyük Şəhriyarımızın öz səsiylə yana-yana oxuduğu yanğılı
misraları çox dinləmişəm. Tanrının əlinin boş, könlünün xoş vax -
tına düşən bir gün idi. Cənubi Azərbaycanda qonaq idim. Hör -
mətli şair dostumuz Sönməz məni Tehrandakı evinə dəvət
eləmişdi. O taylı tanınmış ziyalılarımızdan bir neçəsi də mənimlə
birlikdə idi. Söhbətin şirin yerində Sönməz ayağa durdu. “Zəlim -
xan, səni indiyə qədər heç kəsin bilmədiyi, heç kimin eşitmədiyi
bir yeniliklə tanış edirəm. 70 yaslı Şəhriyar bizdə qonaq olarkən
özündən xəbərsiz lentə aldığım “Mahur” və “Çahargah” muğam -
larına qulaq as”, – dedi. 

Hamıya bəllidir ki, Şəhriyar nə sən deyən müğənni, nə də
məşhur xanəndə idi. Ancaq Şəhriyar oxuyurdu. Ömrünü-günü -
nü oxuyurdu. Özünü, dərdini oxuyurdu. Paralanmış Azərbay -
canını oxuyurdu. Oxuya-oxuya qulaqlarıma bir həqiqəti
pı çıl dayırdı. Şeirləri milyonların dilində əzbər olan, Heydər ba -
ba duy ğularını könüllərə toxum kimi səpən, bərəkət kimi gö yər -
dən, musi qini ilahi bir məhəbbətlə sevən, duyan, qəlbən yaşayan
bir şair Şəhriyar şöhrətinə yüksələ bilərdi. Mən indi bildim ki,
könülləri ovsunlayan Şəhriyar şeriyyəti hansı duyğulardan
süzülüb gəlirmiş. 

Hәssas qәlbin nәğmәlәri kövrәk olar, hәzin olar, 
Dağdan qopan sәsin ömrü dağlar qәdәr uzun olar. 
Allah ilә söhbәt üçün ilahidәn izin olar, 
Nәğmә könül yanğısıdır, coşan hәvәsdәn doğular!

Yetim olandan soruşun, desin ki, “Segah”da nә var, 
“Şüştәr” nәdir, “Şur” nә deyir, “Rast”da,

“Cahargah”da nә var? 

Şeiri duyan yaxşı bilәr, şair çәkәn ahda nә var, 
Sәnәt zindanda bәrkiyәr, dәmir qәfәsdәn doğular! 

Ney tutuşar, tar alışar, sim gәrilәr, pәrdә yanar, 
Çәkdiyimiz müsibәtә, düşdüyümüz dәrdә yanar. 
Od ağzından çıxan sözün nuru könüllәrdә yanar, 
Doğma әsәr, doğma kitab, doğma nәfәsdәn doğular! 

Min-bir nәğmә deyәn gәlәr, mini gedәr, biri qalar, 
Bir olanın sәcdә üçün hәr ürәkdә piri qalar. 
Haqqa qulaq asan kişi zaman-zaman diri qalar, 
Ölümsüzlük hava üstә süzülәn sәsdәn doğular! 

Ellәr üçün әriyәn kәs yana-yana neyә dönәr, 
Genişlәnәr dünya kimi yerә dönәr, göyә dönәr. 
Hay-küy ilә gәlәnlәrin axırı hay-küyә dönәr, 
Ulu nәğmә, ulu hava hәmişә pәsdәn doğular!

Haqdan enib gәlәn sәsi boğsalar da boğulmazdı, 
Dәniz kimi, dәrya kimi qurumazdı, soğulmazdı. 
Hәr oğuldan Heydәrbaba nәğmәlәri doğulmazdı, 
O da bir Şәhriyar kimi istәkli kәsdәn doğular!

Tehran, 1992, iyul

TƏBRİZ,  XOŞ 
GÖRDÜK  SƏNİ

Ruhumu çәmәn kimi yoluna sәrmәliydim, 
Çiçәyini qoxlayıb, gülünü dәrmәliydim. 
Özümü görmәk üçün mәn sәni görmәliydim, 
Tәbriz, xoş gördük sәni!

Bilmirәm maşındayam, qatardayam, atdayam, 
Ya bir dağ әtәyindә, ya yeddinci qatdayam. 
Bilmirәm yuxudayam, yoxsa ki, hәyatdayam, 
Tәbriz, xoş gördük sәni!

Bu qәdәr dә dünyada şirin şәhәr olarmı, 
Bu qәdәr dә dünyada ağrı, qәhәr olarmı? 
Bu qәdәr uzun çәkәn ağır sәfәr olarmı? 
Tәbriz, xoş gördük sәni! 

Danışıram, dinirәm, sözümә inanmıram, 
Boylanıram, baxıram, gözümә inanmıram. 
Bu mәnәmmi, ilahi, özümә inanmıram, 
Tәbriz, xoş gördük sәni!

Sildi zәrif duyğular ürәklәrin yasını, 
Tökdü şirin nәğmәlәr qulaqların pasını. 
Axır ki, qucaqladı övlad öz anasını,
Tәbriz, xoş gördük sәni!

Qurbanam bu görüşün hәr gününә, ayına, 
Gündә bir kәrpic düzәr ömrümün sarayına. 
Nә ki hәsrәtlilәr var, Allah yetsin hayına, 
Tәbriz, xoş gördük sәni!

Yedirtmişdi zәhәri, içirtmişdi ağını, 
Hәsrәt yaman yemişdi gözümüzün yağını. 
Axır ki, sındırmışıq şeytanın ayağını, 
Tәbriz, xoş gördük sәni!

Bu tale fürsәtidi, әn qiymәtli an gәlib, 
İllәrdi gözlәmәkdәn gözümüzdәn qan gәlib. 
Bu gün ziyarәtinә şair Zәlimxan gәlib, 
Tәbriz, xoş gördük sәni!!!

Tәbriz, 1992, iyul

TƏBRİZDƏN  AYRILANDA

Ayrılıq anları gәldi, yetişdi, 
Vaxtı zәrrә-zәrrә böl, ay Zәlimxan! 
Çox qala bilmәzsәn bu şәhәrdә sәn, 
Göz yaşın olsa da göl, ay Zәlimxan!

Mәn kimә yalvarım, kimә diz çöküm, 
Sәrhәdi nә qәdәr dağıdım, söküm? 
Başıma haranın daşını töküm, 
Nә qәdәr bağlanar yol, ay Zәlimxan?!

Hicran sinәn üstә çökәr qış kimi, 
Göynәdәr qәlbini buz baxış kimi. 
Yaman qaralmısan, yağ, yağış kimi, 
Qara bulud kimi dol, ay Zәlimxan!

Qoyur sapandına, daş kimi atır, 
Tale insanları talayır, çatır. 
Elә bil dünyanın bir yanı batır, 
Əldәn üzülәndә әl, ay Zәlimxan!

Sevinc yanımızdan sallanıb ötәr, 
Yandıq Füzulidәn, Sabirdәn betәr. 
Min ildәn sonra da hamıya yetәr, 
Boldu hәsrәtimiz, bol, ay Zәlimxan!

Vaxt çatır, zamanın sәbri daralır,
Gedәnin gözündә dünya qaralır. 

Ayrılıq gәlәndә solur, saralır, 
Çәmәn, ay Zәlimxan, çöl, ay Zәlimxan!

Yenә gözündә yaş, qәlbindә kәdәr, 
Gәlişin hәdәrmiş, gedişin hәdәr. 
Sәnin ki dәrdin var bir Tәbriz qәdәr, 
Niyә yaşayırsan öl, ay Zәlimxan!

Tәbriz, 1992, iyul

ARZU

Bir dә gәzәm Savalan әtәklәrindә, 
Yusif ola, Sәfәr ola, Süleyman ola! 
Aşdığımız bәlәnlәrin rәngi yamyaşıl, 
Üzdüyümüz lalәlәrin bağrı qan ola!

Bir dә minәm Sәreyndә köhlәn atları, 
İldırımdan iti gedәn yel qanadları. 
Könül aça Hüseynin zarafatları, 
Hәr keçәn gün ömrümüzdәn bir nişan ola!

Zәmilәrә, sünbüllәrә qarışam, itәm, 
Çәmәnlәrdә çiçәklәrlә göyәrәm, bitәm. 
Hay deyәndә dostlarımın hayına yetәm, 
Allah verә, bәxt gәtirә, bir imkan ola! 

Saf duyğular işıq sala qәlbә, ağıla, 
Başımızdan çәn çәkilә, duman dağıla. 
Hәsrәt sözü, nifrәt sözü dönә nağıla, 
Bizi bizdәn ayıranlar pәrişan ola! 

Körpә sevinc әl-qol ata, bәlәkdәn çıxa, 
Ürәyimiz yasdan çıxa, göynәkdәn çıxa. 
Telli sazlar qoşalaşa, köynәkdәn çıxa, 
Tәbriz ola, Çingiz ola, Zәlimxan ola!

Tәbriz, 1992, iyul

BAKIDAN  GƏLMİŞƏM,
ŞƏHRİYAR  BABAM

Üzünü heç zaman görәmmәdiyin, 
Bircә çiçәyini dәrәmmәdiyin, 
Qoşa qapısından girәmmәdiyin, 
Bakıdan gәlmişәm,

Şәhriyar babam!

İllәrlә qovrula-qovrula qaldın, 
Aylarla qıvrıla-qıvrıla qaldın, 
Günlәrlә sovrula-sovrula qaldın, 
Bakının üzünü görә bilmәdin, 
Bakıdan gәlmişәm,

Şәhriyar babam!

Kәlbәcәr әtirli, Göyçә dilәkli, 
Naxçıvan qeyrәtli, Gәncә ürәkli, 
Borçalı әtirli, Xәzәr havalı, 
Qarabağ nisgilli, Şuşa davalı, 
Bakıdan gәlmişәm,

Şәhriyar babam!

Özümüz çatmadıq sәs çatan yerә, 
Nur gәlәn, Ay doğan, Gün batan yerә. 
Bu gün baş qoymuşam sәn yatan yerә, 
Bakıdan gәlmişәm,

Şәhriyar babam!

Vurğun mәzarıyam, Sabir qәbriyәm, 
Cavid dözümüyәm, Cavad sәbriyәm. 
Ana ağısıyam, şәhid qanıyam, 
Ağrılı fikirlәr burulğanıyam! 

Bizim başımızı yaman qatdılar, 
Bizi zaman-zaman çox aldatdılar. 
Vaxtında hayına çata bilmәdik, 
Toyuna, vayına çata bilmәdik. 
Əzrayıl yollarda gecikәydi kaş, 
Sәni әlimizdәn aparmayaydı! 
Şәhriyar ölümü Azәrbaycanın, 
Başında tufanlar qoparmayaydı! 
Bakıdan gәlmişәm,

Şәhriyar babam!

Gecikәn gәlişin gedişi ağır, 
Üzdәn dәrd tökülür, gözdәn qәm yağır. 
Ayıran zalımdı, ayrılan fağır, 
Bakıdan gәlmişәm,

Şәhriyar babam!

Sevinclә gәlmişdim bura gәlәndә, 
Gedirәm, özümlә dәrd aparıram. 
İçәrim doludu ağrı-acıyla, 
Baxma ki, özümü mәrd aparıram. 
Ay ustad, belә dә ölüm olarmı? 
Ay ustad, belә dә zülüm olarmı? 
Min yol torpağından öpmәk yerinә, 
Bircә yol üzündәn öpә bilәydim! 
Qәbrinә göz yaşı sәpmәk yerinә,
Başına gül-çiçәk sәpә bilәydim! 
Bax onda deyәrdim indi mәn mәnәm! 
Bütün ölümlәrә meydan oxuyub, 
Bütün ölülәri dirildәn mәnәm! 
Gör bir nә gündәyәm, bu görüşә dә, 
Şükür söylәyirәm, şükür deyirәm. 
Açır qanadını görüş dәmlәri, 
Hәsrәt dizlәrini bükür, deyirәm. 
Bakıdan gәlmişәm,

Şәhriyar babam!

Dәrin dәrәlәrә torpaq doldurub, 
Qayalı dağları düz elәmişәm. 
Tikanlı mәftillәr әritmәk üçün, 
İsti nәfәsimi köz elәmişәm. 
Tilsimlәr sındırıb, qıfıllar açıb,
Polad dirәklәri mum elәmişәm. 
Yolumda dikәlәn daşları belә, 
Əzib tikә-tikә qum elәmişәm. 
Qәzәbim yığılıb yumruqlarıma, 
Dilimi dişimә sıxıb gәlmişәm. 
Min ilә bәrabәr yüz sәksәn illik, 
Bir hәsrәt dağını yıxıb gәlmişәm. 
Bakıdan gәlmişәm,

Şәhriyar babam!

Ağsaçlı Şәhriyar qulluğundadı, 
Saçları qapqara şәvә Zәlimxan! 
Bu gün sәcdәdir, ziyarәtdәdir, 
Baba Şәhriyarı nәvә Zәlimxan! 
Bakıdan gәlmişәm, 
Şәhriyar babam! 
Bakıya gedirәm,

Şәhriyar babam!!!

Tәbriz, 1992, avqust

SAVALAN  MƏNDƏDİR, 
MƏN  SAVALANDA

Bu gün Savalanın zirvәsindәyәm, 
Bu gün Savalanın әtәyi mәnәm. 
Arıyam, qonmuşam çiçәklәrinә, 
Dağın balı mәnim, pәtәyi mәnim.

Cığırlı, çәhlimli, çaylı, çeşmәli, 
O çayın, çeşmәnin biriyәm indi. 
Yüz sәksәn ildir ki, ölmüşdüm, babam, 
Gördüm Savalanı, diriyәm indi!

Sinәmә min yerdәn min dağ çәkdilәr, 
Bir dәfә bu dağı görәnә kimi. 
Getdim o dünyanı gördüm, qayıtdım, 
Sevincin barını dәrәnә kimi.

Daşında mamıram, döşündә qaya, 
Ruhumla mәn ona bağlıyam daha. 
Nә ki әtәklәrdә süründüm, yetәr, 
Qarlı zirvәlәrin oğluyam daha!

Bildi ki, ilk dәfә görürәm onu, 
Yolumu kәsmәdi çәn Savalanda. 
Nәfәslә can kimi doğmalaşmışıq, 
Savalan mәndәdir, mәn Savalanda!!!

Savalan dağı, 1992, avqust

İraq dəftəri

GÖRÜŞ-AYRILIQ

Sәndәn xatircәmәm, Füzuli babam, 
Qәbrinin daşından öpüb gedirәm. 
Gözümün yaşını çiçәklәr kimi, 
Mәzarın üstünә sәpib gedirәm.

Kim deyir mәzarın dağılıb sәnin, 
Kim deyir torpağın külә çevrilib. 
Ən yaxın hәmdәmsәn İmam Hüseynә, 
Nәfәsin çiçәyә, gülә çevrilib.

Milyonlar doğulur, milyonlar gedir, 
Hamı belә yerdә uyumur, babam! 
Düz beş yüz ildir ki, xalqın, millәtin, 
Sәnә mәhәbbәti soyumur, babam!

Kәrbәla taleli, Kәrkük haraylı, 
Nәcәf xatirәli ustadım mәnim. 
Min dağı qoparıb bir dırnağilәn,
Söz dağı ucaldan Fәrhadım mәnim.

Süzülә-süzülә sözә çevrilib, 
Əriyә-әriyә qәlbin şәm oldu. 
Sәhrada Mәcnuna qurduğun saray,
Bütün saraylardan möhtәşәm oldu!

Dünyaya gәlәndәn dünya şeirinin 
Ağrı damarısan, ah damarısan. 

Bir qәlbin içindә yerlәşir bәşәr, 
O qәlbin, ürәyin şah damarısan!

Ömür bağışladın, ölmәz eylәdin, 
Leyli dә, Mәcnun da yaşar sinәndә. 
Zamandan-zamana axar, dayanmaz, 
Dәclә dә, Fәrat da daşar sinәndә!

Gәzdiyin yerlәri gәzdim, dolandım, 
Yatdığın torpaqda yata bilmәdim. 
Şöhrәtin o qәdәr yüksәklәrdәdir, 
Bircә pillәsinә çata bilmәdim!

Tәzә pöhrәsiyәm Azәrbaycanın,
Sözün sünbülündә dәnәm, ay ustad! 
Vidadi xәstәdәn Bağdad elinә, 
Nişanә yetirәn mәnәm, ay ustad!

Gecәli-gündüzlü yollarda qalıb, 
Neçә yol düşsәm dә bәrkә, çәtinә, 
Mәni qovuşmağa qoymadı eşqin, 
Axır ki, qovuşdum mәhәbbәtinә!

Mәn indi bildim ki, Bakıyla Bağdad, 
Onda bir-birinә hәsrәt deyilmiş. 
İndi bizim üçün qürbәtә dönüb, 
O zaman bu yerlәr qürbәt deyilmiş!

Tәbrizә, Hәlәbә, Bağdada, Şama, 
Nә qәdәr köç gedib, axın olubdu. 
İndi yaxınları uzaq salmışıq, 
O zaman uzaqlar yaxın olubdu!

Sevgini әn dadlı bir şәrbәt kimi 
Bütün nәsillәrә içirәn babam. 

Ərәbin dәrdini türkün dilindә,
Dünyanın qәlbinә köçürәn babam!

Baş әyib ölümsüz misralarına
Qәbrinin daşından öpüb gedirәm! 
Gözümün yaşını çiçәklәr kimi, 
Mәzarın üstünә sәpib gedirәm!!!

Kәrbәla, 1994, sentyabr

KƏRBƏLA  TORPAĞI

Kәrbәla düzündәn torpaq götürdüm, 
Axdı damarımda qan oldu torpaq. 
Qәlbimdә qaynadı, ruhumda yandı, 
Canımda ikinci can oldu torpaq.

Kәrbәla düzündәn torpaq götürdüm, 
Gördüm ki, sәrasәr qandı Kәrbәla! 
İmam Hüseynin ahına döndü, 
Ovcumda od tutub yandı Kәrbәla!

Çәkdi xәyalımı olub-keçәnlәr, 
Sәhrada külәklәr әsәn günüydü...
Yezidin qılıncı Hәzrәt Abbasın, 
Qәlәm qollarını kәsәn günüydü...

Şәhidlik zirvәsi dağlardan uca, 
Düşmәnin hiylәsi qırx arşın quyu. 
Körpәlәr “Su!” – deyib qovrulan zaman,
Şırhaşır axırdı Dәclәnin suyu...

Gözümә körpәcә Əliәkbәrin, 
Dümağ avazıyan rәngi göründü. 
On minlik orduyla yetmiş adamın, 
Döyüşü, qovğası, cәngi göründü.

“Beyәt et!”  – dedilәr İmam Hüseynә, 
O, tәslim olmadı, olmazdı, bәli! 
Onu qoyardımı rüsvay olmağa, 
Babası Mәhәmmәd, atası Əli!

Gözünün önünә gәldi Hüseynin,
Ağrıdan qәddini әydiyi gecә. 
Zәhәrli qılıncı ibn Mülcәmin, 
Mәsciddә Əliyә dәydiyi gecә.

Gәldi, gözlәrinin önünә gәldi, 
Acı göz yaşları, tәәssüf, qәhәr... 
Mәkkәnin içindә İmam Hәsәnә, 
Mәrvanın әliylә verilәn zәhәr...

Kufәdәn Mәkkәyә mәktublar gәlir, 
Onu çağırırdı xәlifәliyә. 
Hanı o mәktubu yazan “kişilәr”? 
Onun kömәyinә yetişmir, niyә?!

İşini görmüşdü hiylә, xәyanәt, 
Dәrd sinә üstündә kotandı, xışdı. 
Mәkkәdәn Kufәyә gәlәn Hüseyni, 
Düşmәn Kәrbәlada qarşılamışdı...

İki yol var idi qarşıda bu gün,
Ya ölüm, ya qalım – hansını seçsin?
Ölsә, әqidәsi diri qalacaq,
Öz şirin canından bәs necә keçsin?!

O tәslim olsaydı yezid әmrinә, 
Düşmәn lovğalanıb, yekәlәnәrdi. 
Şәhidlik hüsnünü bәzәmәsәydi, 
İslamın tarixi lәkәlәnәrdi!

Ulu peyğәmbәrdәn bir sәs ucaldı, 
Sәs nura çevrildi, nur sәsә döndü. 
Çatdı qulağına İmam Hüseynin, 
Canında bir eşqә, hәvәsә döndü!

“Ey mәnim istәklim, ey mәnim nәvәm, 
İşıqsan, zülmәtә әyilmә!” – dedi.
“Allahın yolunda şәhid olursan, 
Tapın o qüdrәtә, әyilmә!” – dedi.

“Kimin nәvәsisәn, kim olub atan, 
Günahdan çәkinmir günaha batan. 
İlantәk qıvrılan, iblistәk yatan, 
Kinә, küdurәtә әyilmә!” – dedi.

“Sevgidi insanın Mәkkәsi, piri, 
Əqidәn yolunda yan diri-diri. 
Şәhid ol, belәdir haqqın tәdbiri, 
Bağlan o qüvvәtә, әyilmә!” – dedi.

Nәrәsi titrәtdi Hәzrәt Əlinin 
Sonsuz sәhraları, saysız qumları. 
İlahi, mәn necә sözә çevirim,
Qәlәmә gәlmәyәn bu duyumları!

“Bağrımın parası, gözümün nuru, 
Tez sarıl silaha, әyilmә!” – dedi. 
“Şәrә әyilәni haqq bağışlamaz, 
Batarsan günaha, әyilmә!” – dedi.

“Sarsılma, düşsәn dә bәrkә, çәtinә, 
Qoy tanrım yar olsun mәrdә, mәtinә. 
Peyğәmbәr güvәnir sәdaqәtinә, 
Sadiq ol Allaha, әyilmә!” – dedi.

“Bilirәm, ay oğul, işin dardadır, 
Demә gücüm hanı, qüvvәm hardadır? 
İslamın sabahı sabahlardadır, 
Boylan o sabaha, әyilmә!” – dedi.

Bu sәsdәn güc alan әyilәrdimi, 
Əyilmәz kәslәrә tarix baş әymiş. 
Mәn indi bildim ki, bu qәtiyyәtin 
Kökü hardan gәlir, sәbәbi nәymiş!

O yana boylanma, bu yana baxma, 
Mәni duy, mәni sev, mәnә bax dedi. 
Qalın kitabların demәdiyini, 
Ovcumda tutduğum bu torpaq dedi.

Kәrbәla düzündәn torpaq götürdüm, 
Tapdım sәrvәtimi, tapdım zәrimi. 
Dәftәrdәn, qәlәmdәn, kitabdan әvvәl,
Bu torpaq danışdı dediklәrimi!

Kәrbәla, 1994, sentyabr

HƏZRƏTİ  ƏLİYƏ 
QƏSD  OLAN  GECƏ

O gecә gözünә getmәdi yuxu, 
Fikri, düşüncәsi getdi dәrinә. 
Bәndәnin Allaha ağ olmağından, 
Şikayәt eylәdi peyğәmbәrinә.

O gecә zülmәtlә әlbәyaxaydı, 
Nur kimi dünyaya dağılan kişi. 
Kәbәnin içindә dünyaya gәlib, 
Allahın evindә doğulan kişi.

Onun gözlәrindә, baxışlarında, 
İşıqlar sozaldı, şamlar әridi. 
Bilmirdi o gecә son gecәsidi, 
Bilmirdi o sәhәr son sәhәridi.

Qәlbinә danmışdı nәsә elә bil, 
Qәlbindәn, ruhundan al-qanlar axdı. 
Özü dә bilmәdi, sonuncu dәfә
Hәsәnә boylandı, Hüseynә baxdı.

O hardan bilәydi qarşıda nә var, 
Evindәn çıxanda gecә yarıydı. 
Bağlanan hәyatın nurlu gözlәri, 
Açılan ölümün qapılarıydı.

Kufә mәscidinә gedirdi evdәn, 
Bilmirdi bu gediş son gediş idi. 
Ağlına gәlmәzdi başına gәlәn, 
Neylәsin, hamısı Allah işidi.

Burda tamamlandı ömür dәftәri, 
Son arzu, son istәk, son hәvәs oldu. 
Dilindәn düşmәdi Allahın adı, 
Son gecә, son namaz, son nәfәs oldu.

Daşıdı yükünü daşınmaz qәmin, 
Getdi güdazına bir ağlı kәmin. 
Qılıncı enәndә ibn Mülcәmin, 
Dünya gözlәrindә dar qәfәs oldu.

Başından almışdı qәfil zәrbәni, 
Nurlu saqqalına axırdı qanı. 
Tanıdı gözlәri sataşan kimi, 
Qatil Mülcәm oğlu Əbdülrәhmanı!

Əbu Süfyan oğlu Müaviyәnin, 
Qurduğu fitnәyә, felә gedirdi.
Allahın aslanı, Allahın şiri,
Bu qoca dünyadan belә gedirdi.

Arxadan adama yara yetirmәk,
Alçağın, namәrdin işi sayılıb. 
Döyüş meydanında döş-döşә gәlib, 
Üz-üzә gәlәnlәr kişi sayılıb.

Kişilik hardaydı Müaviyәdә, 
Öndә kişi durar, daldada gәdә. 
O heç istәrdimi cәnab Əliylә,
Döş-döşә dayansın, üz-üzә gәlsin. 
Gücü çatardımı qara bayquşun, 
Günәşin nuruyla göz-gözә gәlsin!

Kәdәr bir dәryadı, sevinc qәtrәdi, 
Dinmәk istәyәnin dili büdrәdi. 
Mәkkә silkәlәndi, Kәbә titrәdi, 
Hәzrәti Əliyә qәsd olan gecә!

Qaya parçalandı, daş quma döndü, 
Axdı göz yaşları, daşqına döndü. 
Çaşdı eşidәnlәr, çaşqına döndü, 
Hәzrәti Əliyә qәsd olan gecә!

Kufәnin köksündә qanlı yaradı, 
Bağrı didim-didim, para-paradı. 
Tarixin yanında üzü qaradı,
Hәzrәti Əliyә qәsd olan gecә! 

Kufә, 1994, sentyabr

KƏRBƏLA  SƏFƏRİ

Yol yoldaşım, səfər dostum, 
şərqşünas alimimiz 

Hacı Vasim Məmmədəliyevə

Bakıdan Bağdada karvan gedirdi, 
Sәrvәti söz olan maşın karvanı. 
Beş yüz il әvvәldәn çıxıb bu yola, 
Tarixin, zamanın, yaşın karvanı.

Bu yolu nә qәdәr gedәnlәr olub, 
Dәvәylә, qatırla, ayaqla, atla. 
Arzu böyük olub, amal müqәddәs, 
Belәcә bağlanıb insan hәyatla.

Bir yerdә duranda bulanıb qalır, 
Sәfәrә çıxmasa durulmur insan. 
Yorulur yollarda dizdәn, ayaqdan, 
Arzudan, hәvәsdәn yorulmur insan.

Çöllәr od verirdi nәfәsimizә, 
Yollar güc verirdi ayağımıza. 
Qayalar mütәkkә, çәmәnlәr döşәk, 
Daşlar çevrilirdi dayağımıza.

Kültәk açılırdı ürәklәrimiz, 
Tez-tez yaxamızı külәk açırdı. 
Qupquru sәhralar, sapsarı düzlәr, 
Bizim gözümüzdә çiçәk açırdı.

O tәrәf, bu tәrәf yoxuydu burda,
Hamı bir cәrgәydi, bir tәrәfiydi. 

Ziyarәt hәmişә әziyyәt sevib, 
Bu yolda yorulmaq bir şәrәfiydi.

Bilirdik, qarşıda hәr birimizi, 
Kәrbәla gözlәyir, Kәrkük gözlәyir. 
Uzaqdan eşidib sorağımızı, 
Füzuli nәfәsli hәr türk gözlәyir.

Sәhralar qoynunda su tapmayanda, 
Füzuli şeirini içib gedirdik. 
Körpülәr Füzuli misralarıydı, 
Zamandan-zamana keçib gedirdik.

Çatdırdı әn böyük murazımıza, 
Bizi öz qoynuna alan Kәrbәla. 
Zaman yaddaşında, tarix yadında, 
Şәhid yurdu kimi qalan Kәrbәla.

Ruhunu bәnzәdib sızlayan şama, 
Qalıb gözlәrindәn yaş dama-dama. 
Nisgilli şairә, şәhid imama, 
Şirin laylasını çalan Kәrbәla. 

Ağılar içindә görüb aşını, 
Töküb gözlәrinin qanlı yaşını.
Min dörd yüz ildir ki, çatıb qaşını 
Dәrin xәyallara dalan Kәrbәla.

Ucalar urvatda, qiymәtdә qaldı, 
Görәn gördüyünә heyrәtdә qaldı. 
Kim desә Füzuli qürbәtdә qaldı, 
İnanma, yalandı, yalan, Kәrbәla!

Bağdad – Bakı,
1994, sentyabr

Almaniya dəftəri

SƏYYAH  NƏĞMƏSİ
Eyni adlı şeirin müəllifi, 

dahi alman şairi 
İohan Volfqanq Höteyə

“Sәyyah nәğmәsi”ni yazan nәğmәkar, 
Bu yurdu görmәmәk günah olarmış. 
Ürәkdә duyğular tanrılaşanda,
Nә qüssә, nә kәdәr, nә ah olarmış. 
Qaya kölgәsindә axşam düşәrmiş, 
Ağac kölgәsindә sabah olarmış. 
Göy çәmәn qucağı, gur bulaq başı, 
İnsana әn ulu dәrgah olarmış. 
Ətәkli meşәlәr, zirvәli dağlar, 
Gözәllik taxtında bir şah olarmış. 
Ən böyük sәyyahlar şairlәr olub, 
Ən güclü şairlәr sәyyah olarmış. 
İnsan gәzә-gәzә peyğәmbәrlәşәr, 
İnsan duya-duya Allah olarmış!

HEYİF  SƏNDƏN

Dәyәrini duymamaq 
Bağışlanmaz suç imiş. 
Bircә quruşa dәymәz, 
Sәnsiz dünya heç imiş. 
Sәnsizliyin ünvanı 
Bu dünyada köç imiş, –
Heyif sәndәn, ay ürәk.

Hәr gün ağrıtdım sәni, 
Ağır bir cәza verdim. 
Sudan oda tulladım, 
Oddan ayaza verdim. 
Heyif, çox gec anladım, 
Çox tez güdaza verdim, –
Heyif sәndәn, ay ürәk.

Gündә bir arzudasan, 
Gündә bir hәvәsdәsәn. 
Döyünüb çırpınırsan, 
Can adlı qәfәsdәsәn. 
Ürәyimә toxunur, 
Demәsinlәr xәstәsәn, –
Heyif sәndәn, ay ürәk.

Gecә-gündüz çәkdiyin 
Bu ahlar yıxıb sәni. 
Dirigözlü açdığın 
Sabahlar yıxıb sәni. 

Zәhәrlәnmiş kimsәlәr, 
Timsahlar yıxıb sәni. 
Allahdan xәbәri yox 
“Allahlar” yıxıb sәni, –
Heyif, min dәfә heyif, 
Heyfi sәndәn, ay ürәk.

Almaniya, Bilefild,
2004, 7 noyabr

BETHOVEN  TORPAĞINDA 
DOST  SAZl  DİLLƏNİRDİ

Payızın son ayının ilk günlərində Almaniyanın Bilefild şəhə -
rində şair dostum, Aşıq Ələsgər yaradıcılığının tədqiqatçısı, folk -
lorşünas alim Nizaməddin Onkun qonağıydım. Nizaməddin bəy
mənim şərəfimə könül dostlarını, ziyalıları, vaxtilə Azərbaycan -
dan və Türkiyədən getmiş adamları evinə dəvət etmişdi.

Şeirdən, sənətdən, Vətəndən, qürbətdən yüz ilin həsrətliləri
ki mi şirinli-acılı söhbətlər edirdik. Məclisin şirin yerində Niza -
məddin bəy köynəkdə bir saz gətirdi. Gözlərimə inanmadım. Al-
maniya hara, saz hara? Mənim heyrətimi görən şair dostum:
“14 ildi köynəkdəydi, bu illər ərzində onu dilləndirəni gözləyir -
dim, bu, sənin qismətindir, buyur, çal!” – dedi. Bu təklifdən qəh -
qəhə çəkib gülməyə başladım. Dedim, ay rəhmətliyin oğlu, 7 illik
ayrılıqdan sonra Aşıq Qərib Tiflisə gələndə onun sazında sala-
mat bir tel qalmamışdı. 14 ilə telmi qalar, mən onu çalam, siz
də ləzzət ala, kövrələsiniz? Könülsüz-könülsüz sazı köynəyindən
çıxartdım. Nə görsəm yaxşıdır? Elə bil saz bu gün tellənib, sığal -
lanıb köklənmişdi. Tufarqanlı Abbasın dediyi kimi: “Dinlə Ab -
basın səsini, tökər könüllər” deyib saz öz-özünə oxumaq istəyirdi.

İndi fikir verin: qürbət ola, saz ola, həsrət ola, üstəlik də mey-
danda Zəlimxan ola! Bir Allah bilir burda saz nə tufan eylədi...
Bu sazın dil-dil ötməsinin sirrini – səbəbini anlamağa çalışdım.

Məlum oldu ki, bu hədiyyəni Aşıq Ələsgərin nəvəsi, hörmətli
alimimiz İslam Ələsgərli bağışlayıb. Demək, bizi həm də Ələsgər
ocağının müqəddəs ruhu belə coşdururmuş.

Sanki bir ceyran gәlib
oylağıma, binәmә, 

Hәsrәtli bir yar kimi
basdım onu sinәmә. 

Zilini zil eylәdim,
bәmini bәm eylәdim, 

Sazı ağrıya әlac,
dәrdә mәlhәm eylәdim. 

Ürәyimdә nә varsa,
tellәrinә yüklәdim, 

Odunu alışdırıb,
qorunu körüklәdim. 

Dillәnmәk istәyirdi,
yaman darıxırdı saz, 

Əllәrimi vurantәk
özündәn çıxırdı saz. 

Qalxırdı dalğa-dalğa,
enirdi pәrdә-pәrdә, 

Son qoymaq istәyirdi
qәmә, hәsrәtә, dәrdә. 

Aran bilir, dağ bilir,
yayla bilir bu sazı, 

Hәr kәs öz taleyinә
layla bilir bu sazı. 

Hәrә öz ömrü kimi,
günü kimi baxırdı, 

Qiblәsi, sәmti kimi,
yönü kimi baxırdı. 

Sevinc-kәdәr qarışıq
duyğular tellәnirdi, 

Bethoven torpağında
dost sazı dillәnirdi.

Hansı ağacdan qopub
öz kökünü anırdı, 

Yaralı ceyran kimi 
Göyçәyә, Borçalıya,

Tәbrizә boylanırdı. 
Bәlkә Qarsın, İqdırın

xiffәtini çәkirdi, 
Bәlkә Azәrbaycanın

hәsrәtini çәkirdi?

Bәlkә Qarabağ idi
onu belә yandıran, 

Havanı sızıldadıb
sәsi dalğalandıran? 

Bәlkә Tiflisdә onu
bir Şahsәnәm gözlәyir, 

Ürәyindә intizar,
qәlbindә qәm gözlәyir? 

Parçalanmır yer nәdәn,
silkәlәnmir göy nәdәn, 

Bәlkә dә Əlәsgәrin 
Tapdanan mәzarıdır

onu belә göynәdәn? 
Bir sazın kürәyinә

gör nә qәdәr yük düşüb, 
Bәlkә onun yadına 
Bu gün alışıb-yanan

yaralı Kәrkük düşüb? 
Neçә yaylıq islanıb

göz yaşı göllәnirdi, 
Bethoven torpağında

dost sazı dillәnirdi.

Burası Almaniya,
bura alman torpağı.

Körpәlik yaddaşımın
qan udan qan torpağı. 

Min-min könül sazını
atәş ilә qırıblar, 

Burda mәnim xalqımın
qәlbini sındırıblar. 

Bu yerdәn üstümüzә
qara kağızlar gәlib, 

Gözlәri göynәrtili,
ürәyi sızlar gәlib. 

Əlli ildәn çox keçib
o gündәn bu zamana, 

Gül kimi gәlinlәrin
qәddi dönüb kamana. 

Analar var, kirimir,
hәlә dә ağlar qalıb, 

Oğullar var, canında
sağalmaz dağlar qalıb. 

Bәlkә bu gün dinәn saz –
O vaxt susan sazların,

boğulan avazların, 
Böyük müharibәdә

böyümәyәn boyların,
yasa batan toyların 

Heyfini almaq üçün
belә aşıb-daşırdı, 

Bu torpaqda can verәn 
Neçә ölmәz igidin

ruhu qucaqlaşırdı?! 
O qanlı tarixlәrin 
Göz yaşı xatırlanır,

yarası bәllәnirdi, 
Bethoven torpağında

dost sazı dillәnirdi!

Havalanıb, dünyanı
saz almışdı başına, 

Çatdırmışdı dünyanı
Dәdә Qorqud yaşına. 

Fikrin köhlәn atları
min illәri haqlayır, 

Hәrә öz keçmişini
kitabtәk varaqlayır: 

Kim hansı nәsildәndi,
kim hansı soydan gәlib, 

Kim hansı bayatıdan,
kim hansı boydan gәlib? 

Kim sәrkәrdә, kim әsgәr,
kim ulu xaqan olub, 

Kimlәr hansı savaşla,
ölmәz qәhrәman olub? 

Kişilik meydanında
әr oğlu, әr dünyası, 

Yunuslar, Mövlanәlәr,
xatirәlәr dünyası, 

Ustadlar, övliyalar,
ozanlar xatırlanar, 

Sazın-sözün tarixi
hardan başlanıb gәlir, 

Yazılanlar anılır,
yazanlar xatırlanır. 

Budur sazın taleyi: 
Harda dinirsә dinsin,

qürbәtdә, ya Vәtәndә, 
Sәsә dönür boğazda,

ruha dönür bәdәndә. 
İsinir, isindirir,

alışır ocaq kimi.
Cücәrir, yaşıllaşır,

göyәrir torpaq kimi. 
Nә demәklә tükәnәn,

nә saymaqla bitәndi, 
Qәrib olan kәslәrә saz

qürbәtdә Vәtәndi. 
Sığallanıb, sevinib,

xallanıb güllәnirdi, 
Bethoven torpağında

dost sazı dillәnirdi. 
Dost sazı dillәnirdi!!!

Almaniya, Bilefild, 
2004, 6 noyabr

AZƏRBAYCAN

Adın çәkilәn kimi
coşur damarda qanım, 

Çay kimi lәngәrlәnib,
axın-axın oluram. 

Nә sehr, nә möcüzә,
nә ovsundu, bilmirәm, 

Sәndәn uzaqlaşdıqca
sәnә yaxın oluram.

Almaniya, Bilefild,
2004, 7 noyabr

GÖRDÜM

Mәn göylәrdә süzәrkәn
yerdә bir ilan gördüm, 

Əzmişdilәr başını,
baş qarışıq qan gördüm. 

Bu sәhnәyә dözmәdi
göydә insan ürәyi, 

Bütün әzilmişlәrә
ağrıyan vicdan gördüm.

Almaniya, Bilefild,
2004, 8 noyabr

GET

Burda durma, durmaq ölüm,
sәfәrlәrә doğru get, 

Ululara, ustadlara,
saf әrlәrә doğru get.

Hәr addımı qaranlıqdı,
çәkәr sәni zülmәtә, 

Gecәlәrә ümid olma,
sәhәrlәrә doğru get.

Dinim, dilim, milliyyәtim
sәnә dayaq olmasa, 

Onda mәndәn üz әlini,
kafәrlәrә doğru get.

Almaniya, Bilefild,
2004, 8 noyabr

YOL

Danışırsan yaxşı danış,
dilindәki tәhqir nәdir? 

Hansı yazıq asılacaq,
әlindәki kәndir nәdir? 

Yenә kimi yandırırsan,
qaladığın tәndir nәdir? –

Tutduğun yol iblis yolu,
şәr yolu, şeytan yoludur.

Yandıracaq körpülәri,
söndürәcәk ocaqları, 

Bayquş sәsin, bәd nәfәsin
boş qoyaraq otaqları.

Hansı dağa ayaq bassan,
quruyacaq bulaqları, 

Getdiyin yol adamlığın
yer ilә yeksan yoludur.

Dәrvişim ol, aşığım ol,
şamanım ol, ozanım ol, 

Tarixlәrә ayna tutub
yozumları yozanım ol. 

Hәqiqәtdәn ilham alıb,
cәsarәtdәn yazanım ol, 

Yaza bilsәn, hәr kişinin
ömrü bir dastan yoludur.

Könlünü al, yadında qal,
dilindә bal, sev insanı, 

Meylini sal, sazını çal,
seyrinә dal, sev insanı. 

Əli halal, dili halal,
nәfsi halal, sev insanı, 

Bu sevgidi, insanlığın
insana heyran yoludur.

Yerә tapın, göyә bağlan,
dağa-daşa vurul, gedәk, 

İçәrini bulandırma,
çeşmә kimi durul, gedәk. 

Xәyanәtә arxa çevir,
mәhәbbәtә vurul, gedәk, 

Sazdı, sözdü, şeriyyәtdi,
bu yol Zәlimxan yoludur.

Almaniya, Bilefild,
2004, 11 noyabr

OLAYDI

Alman ordusunun əsgərlərinə baxarkən

Mәn bu gücә güvәnәydim, 
Daş әlimdә qum olaydı. 
Əriyәydi nәfәsimdәn, 
Polad dönüb mum olaydı.

Hәr övladı gülüm, lalam, 
Hәr әsgәri doğma balam. 
Yıxılmaz hasarım, qalam, 
Dağılmaz yurdum olaydı.

Diz çökdürәr zәhmәt çәkәn, 
Qalib olmaz dizә çökәn. 
Köpәklәri qıran-tökәn, 
Basılmaz qurdum olaydı.

Dәrd yatır ahın altında, 
Batdıq günahın altında. 
Kaş ki Allahın altında 
Belә bir ordum olaydı!

TORPAQ

Bax buna deyәrәm torpağa sevgi, 
Sevәndә torpağı belә sevәrlәr. 
Güvәnib gövdәyә, bağlanıb kökә, 
Ağacı, yarpağı belә sevәrlәr.

Burnunda çiçәyi, gülü qorunar, 
Altında mәxmәri, tülü qorunar. 
Ətәyi yellәnәr, әli qorunar, 
Bar verәn budağı belә sevәrlәr.

İpә dә, sapa da, çöpә dә sevgi, 
Bu dağ da, bu daş da, tәpә dә sevgi. 
Dalğa da, damla da, lәpә dә sevgi, 
Çeşmәni, bulağı belә sevәrlәr.

Halal zәhmәtindәn bar dәrә-dәrә, 
Xalqın taleyini tutarlar zәrә. 
Yurdunda bir cәnnәt yaradıb hәrә, 
Hәr küncü-bucağı belә sevәrlәr.

Yaşıl tarlasında alaq görmәdim, 
Qara yollarında yalaq görmәdim. 
Nә gördüm bütövdü, calaq görmәdim, 
Qurulan növrağı belә sevәrlәr.

Çöllәrә baxıblar, çöllәr varlanıb, 
İsti baxışlardan gül xumarlanıb. 
Əllәr sığal çәkib, daş tumarlanıb,
Yurd adlı çırağı belә sevәrlәr.

Allahı qanundu, tanrısı qayda, 
Gözü yox heç kәsin verdiyi payda. 
Dövlәtsiz dövlәtdәn kimә nә fayda, 
Sәrhәdi, bayrağı belә sevәrlәr!

ÜÇGÜNLÜK  NAĞIL

Alman torpağında tәbiәt mәnә, 
Üç gün üç gecәlik nağıl danışdı. 
Yerlәr dә, göylәr dә açdı sirrini, 
Ürәk pıçıldadı, ağıl danışdı.

Bu yaşıl dünyaya bax, gözlәrimә bax,
Sular cilvәlәnmiş nazlı pәridi. 
Qayalar döşündәn süzülәn bulaq, 
Heynenin mәhәbbәt nәğmәlәridir!

Tanrı töhfәsidi hәr qarış yeri, 
Tәmizdi, tәzәdi, tәrdi, yenidi. 
Dağlar bu torpağın qoca Şilleri, 
Çaylar bu millәtin Bethovenidi!

Duyğular baş vurur әnginliklәrә, 
Uçur, qanadlanır söz dә, sәnәt dә. 
Allaha qovuşur insan övladı, 
Dahilәr yetirәn bir mәmlәkәtdә!

